
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᓯᑎᐱᕆ 17, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐱᖓᑦᓯᖅ, ᓯᑎᐱᕆ 18, 2025 ............................................................................................................................................. 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓯᑎᐱᕆ 17, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᓐ 13:30:58 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): (ᑐᓵᔨᑎᒍᑦ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᓯᒪᐃᓚᒃ, 

ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᔨᐅᖃᑎᒃᑲ. ᐅᓪᓗ ᐊᐃᑉᐸᕆᓕᖅᑕᖓ ᑭᖑᓪᓕᖅᐹᓱᕐᓂᐊᓕᖅᑎᓪᓗᑕ. 

ᓴᐃᒪᙱᕈᔪᒃᑲᒪ, ᓴᐃᒻᒪᖅᓴᖅᑕᐅᖁᓐᓇᕐᓂᐊᖅᐳᖅ ᐅᓐᓄᓴ. ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 668 - 6(2): ᑭᖑᓪᓕᖅᐹᖅ ᑎᓕᐅᕆᔾᔪᑕᖅ ᒐᕙᒪᒧᑦ ᐅᓂᒃᑳᖓᓐ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᑦᑐᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ ᑲᑎᒪᒋᐊᙵᖅᑎᓪᓗᒋᑦ ᐃᖃᓗᑦᑑᑦᑎᐊᕐᒥ, ᑎᑎᖅᑲᒥᒃ 

ᓇᒃᓴᓚᐅᖅᓯᒪᒐᑦᑕ ᐃᓱᒪᓕᐅᕈᑎᒋᔭᑦᑎᓐᓂ: ᑕᑯᒃᓴᐅᑎᑦᑎᓪᓗᓂ ᓯᓐᓇᑦᑑᒪᒋᔭᑦᑎᓐᓂᒃ. ᑖᓐᓇ ᓯᓐᓇᑦᑑᒪᒋᔭᕗᑦ 

ᑲᑐᔾᔨᓪᓗᑕᙳᖅᑎᑕᐅᓚᐅᖅᐳᖅ, ᐱᓕᕆᖃᑎᒌᖕᓂᖅ, ᐱᓕᕆᐊᕆᔭᑦᑎᓐᓂᓪᓗ ᖃᐅᔨᒪᔾᔪᑎᒋᓪᓗᑎᒍᑦ ᐊᕐᕌᒍᓂᑦ 

ᑎᓴᒪᓂᑦ. 

 

ᐊᒃᓱᕈᕐᓇᖅᑐᒃᑰᖅᖢᑕ ᓂᕆᐅᒃᖢᑕᓗ ᓄᓇᕗᑦ ᑐᙵᕕᒃᑯᑦ ᐱᖃᑎᒋᓚᐅᖅᐸᕗᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 

ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪ ᓄᓇᓖᑦ ᓄᓇᕗᓕᒫᒥ. ᐊᑕᐅᑦᑎᒃᑯᑦ, ᐊᒃᓱᕈᕐᓇᓪᓚᕆᒃᑐᓂᑦ 

ᑲᒪᒋᔭᒃᓴᖃᓚᐅᖅᐳᒍᑦ: ᐃᒡᓗᓕᕆᓂᖅ, ᐃᓐᓇᐃᑦ ᑲᒪᒋᔭᐅᔪᑦ, ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ ᒪᒥᓴᕐᓂᖅ, 

ᐃᓕᓐᓂᐊᕐᓂᓕᕆᓂᖅ, ᐊᒻᒪ ᑮᓇᐅᔭᓕᐅᕋᓱᖕᓂᖅ. 

 

ᐅᖃᖅᑏ, ᐅᓂᒃᑳᓕᐊᖅ ᐅᓪᓗᒥ ᓴᖅᑭᖅᑕᕋ ᑭᖑᓪᓕᖅᐹᖅᓯᐅᑦ ᐱᓕᕆᐊᒃᓴᒧᑦ ᐅᓂᒃᑳᓕᐊᖅ 

ᐊᕐᕕᓂᓕᕆᓕᖅᑕᖓᓂ ᒪᓕᒐᓕᐅᕐᕕᖕᒥ, ᓄᓇᕗᒻᒥᐅᓄᑦ ᓴᖅᑭᑎᑦᑎᕗᖅ ᑐᑭᓯᓇᖅᑐᒥᒃ ᑎᑎᕋᖅᓯᒪᔪᒥᒃ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ. ᐊᓂᒍᖅᑎᑦᑎᓚᐅᖅᐳᒍᑦ ᐊᑐᖅᑕᐅᓚᐅᖅᓯᒪᙱᑦᑐᓂᒃ. ᔮᓄᐊᕆ 18, 2024−ᒥ, 

ᓄᓇᕗᒻᒥ ᐊᑎᓕᐅᓚᐅᖅᐳᑦ ᓄᓇᒥᑦ ᓄᓇᒥᐅᑕᓂᓪᓗ ᓇᖕᒥᓂᖅᓱᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᒥᒃ.   

 

ᓯᕗᓪᓕᖅᐹᑦᑎᐊᒥ, ᓄᓇᕗᒻᒥᐅᑦ ᐃᒃᓯᕚᖃᑕᐅᔪᓐᓇᖅᓯᓚᐅᖅᐳᑦ ᐃᓱᒪᓕᐅᖅᑎᓪᓗᒋᑦ ᖃᓄᖅ ᓄᓇᕗᑦ, ᐃᒪᖅ, ᐊᒻᒪ 

ᓄᓇᒥᐅᑕᐃᑦ ᐊᐅᓚᑕᐅᓂᐊᕐᒪᖔᑕ. ᑖᓐᓇ ᓇᖕᒥᓂᖅᓱᖅᐸᓪᓕᐊᓂᑐᐃᓐᓇᐅᙱᓚᖅ; ᓇᓗᓇᐃᖅᓯᕗᖅ 

ᓇᖕᒥᓂᖃᕐᓂᖅ ᐊᖏᕐᕋᑦᑎᓐᓂ ᐱᒋᐊᕐᓂᖓᓂ, ᐃᓚᑦᑎᓐᓂ, ᓄᓇᑦᑎᓐᓂ, ᐊᒻᒪ ᓇᖕᒥᓂᖅ 

ᐃᓱᒪᓕᐅᕆᔪᓐᓇᖅᓯᕙᓪᓕᐊᓂᕐᒥᑦ. 

 

ᐅᖃᖅᑏ, ᑲᑎᒪᑎᑦᑎᓚᐅᕆᕗᒍᑦ 2025−ᒥ ᐅᑭᐅᖅᑕᖅᑐᒥ ᓇᖕᒥᓂᖃᕐᓂᕐᒧᑦ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᑲᑎᒪᕐᔪᐊᕐᓂᕐᒥᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐱᖃᑎᒋᓪᓗᒋᑦ ᐊᒻᒪ ᑐᙵᕕᓕᐅᓚᐅᖅᖢᑕ ᐊᒡᒋᖅᑐᒧᑦ ᓄᓇᕗᒻᒥ 

ᐅᑭᐅᖅᑕᖅᑐᒥ ᓇᖕᒥᓂᖃᕐᓂᕐᒧᑦ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐸᕐᓇᒍᑎᒥᑦ; ᓄᓇᕗᒻᒥ ᓴᓇᔭᐅᓯᒪᔪᒥᒃ 

ᐱᓕᕆᔾᔪᑕᐅᓂᐊᖅᑐᒥᒃ ᖃᐅᔨᒪᔾᔪᑕᐅᓗᓂ ᑲᓇᑕᐅᑉ ᐃᓂᖓᓂ ᐅᑭᐅᖅᑕᖅᑐᒥ, ᑐᙵᕕᖃᖅᑎᑕᐅᓪᓗᓂ ᐃᓄᐃᑦ 

ᓯᕗᓕᐅᖅᑎᖏᓐᓂᒃ. 

 

ᐊᖏᕐᕋᒧᑦ ᖃᓂᓐᓂᖅᓴᒧᑦ, ᑲᔪᓯᑎᑦᑎᓚᐅᖅᐳᒍᑦ ᓄᓇᕘᑉ ᓯᕗᓪᓕᖅᐹᖓᓂᒃ ᓄᓇᕘᓕᒫᒥ ᐃᓐᓇᕐᓄᑦ 

ᐃᓐᓇᑐᖃᕐᓄᓪᓗ ᑲᒪᒋᔭᐅᕙᒃᑐᑦ ᐸᕐᓇᐅᑎᖓᓂ, ᒪᑐᐃᖅᓯᓪᓗᑕ $194-ᒥᓕᐊᑐᖅᑐᒥᑦ ᑭᕙᓪᓕᕐᒥ 

ᑲᒪᒋᔭᐅᖏᓐᓇᕆᐊᓕᖕᓄᑦ ᐃᓂᒃᓴᒥᒃ, ᐃᓚᒋᐊᖅᓯᓪᓗᑕᓗ ᐊᖏᕐᕋᓕᕆᔨᓂᑦ ᐃᑲᔪᖅᑐᐃᔾᔪᑎᓂᓪᓗ ᐃᒡᓗᓕᕆᓂᕐᒧᑦ.  

 

ᓯᕗᒻᒧᐊᒃᑎᑦᑎᓚᐅᖅᐳᒍᑦ ᐃᒡᓗᓕᐅᖃᑎᒌᖕᓂᖅ ᓄᓇᕗᑦ 3000-ᒥ, 1,000 ᐅᖓᑖᓂ ᓄᑖᓂᒃ ᐃᒡᓗᓕᐅᖅᖢᑕ 

2,000-ᑲᓐᓂᕐᓂᒃ ᐱᓕᕆᔪᖃᖅᐸᓪᓕᐊᓪᓗᓂ ᓄᓇᕗᒻᒥ ᐃᒡᓗᓕᐅᖅᑏᑦ ᑎᒥᖓᓂ ᑲᑐᔾᔨᖃᑎᖃᖅᖢᑕ, 

ᐊᑕᐅᓯᐅᓪᓗᓂ ᐊᖏᓛᖑᓪᓗᓂ ᐃᒡᓗᓂᒃ ᐃᓚᒋᐊᖅᓯᔪᑦ ᓄᓇᕗᑦ ᐊᑐᖅᓯᒪᔭᖏᓐᓂᒃ. 

 

ᑮᓇᐅᔭᖃᖅᑎᑦᑎᓚᐅᖅᐳᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᒪᒥᓴᕐᓂᕐᒥᓪᓗ: ᐃᓚᒋᐊᖅᓯᓪᓗᑕ ᐃᓱᒪᓕᕆᓂᕐᒧᑦ 

ᐃᑲᔪᖅᑐᐃᔾᔪᑎᓂᑦ, ᓄᑖᓂᒃ ᓄᓇᓕᖃᑦᑎᐊᖅᑐᓕᕆᔨᑦ ᐱᓕᕆᐊᖏᓐᓂᒃ ᐃᓚᒋᐊᖅᓯᓪᓗᑎᒃ 19−ᓂ ᓄᓇᓕᖕᓂ, 

ᐱᕙᒌᔭᖅᖢᑎᒡᓗ ᒪᑐᐃᖅᑕᐅᓂᐊᕐᓂᖓᓄᑦ $83.7-ᒥᓕᐊᓐᑐᖅᑐᖅ ᒪᒥᓴᕐᕕᒃ ᐃᖃᓗᖕᓂ. ᑎᑭᐅᑎᓚᐅᖅᐳᒍᑦ 

$10−ᑐᓕᖅᖢᓂ ᐅᓪᓗᖅ ᐊᑕᐅᓯᖅ ᐸᐃᕆᕝᕕᖕᓄᑦ ᐊᕐᕌᒍᑦ ᐱᖓᓱᑦ ᐱᒋᐊᕐᕕᒋᓂᐊᓚᐅᖅᑕᖓᑕ ᓯᕗᓂᐊᒍᑦ, 

ᐃᓚᒋᐊᖅᖢᒍ ᐅᓪᓗᓕᒫᖃᑦᑕᓕᖅᖢᑎᒃ ᐃᓕᓐᓂᐊᓕᓵᖅᑐᑦ, ᓴᙱᒃᑎᒋᐊᖅᖢᒍᓗ ᐃᓄᒃᑐᑦ ᐃᑲᔫᑎᒃᓴᑦ 

ᐃᓕᓐᓂᐊᕐᕕᑦᑎᓐᓂ.  

 

ᐱᔭᕇᖅᓯᓚᐅᕆᕗᒍᑦ ᓄᓇᕗᒥ ᓯᕗᓪᓕᖅᐹᑦᑎᐊᒥ ᓴᓇᐅᒐᕐᓄᑦ ᐃᓕᖅᑯᓯᑦᑎᓄᓪᓗ ᐸᕐᓇᐅᑎᒥᒃ, ᐊᑎᓕᐅᖅᖢᑕ 

ᓯᕗᓪᓕᖅᐹᑦᑎᐊᒥᒃ ᐃᓄᖕᓄᑦ−ᐊᐅᓚᑕᐅᔪᒥᒃ ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐊᖏᖃᑎᒌᒍᑎᒥᒃ, 

ᒪᑐᐃᖅᓯᓪᓗᑕᓗ ᓄᑖᒥᒃ ᒥᑦᑕᕐᕕᖕᒥ ᐊᐅᓚᔪᓐᓇᐅᑎᒥᒃ ᑲᑎᑎᑦᑎᓪᓗᓂ ᓄᓇᓕᑦᑎᓐᓂ ᐱᕕᒃᓴᕆᔭᐅᔪᓄᑦ. 

 

ᐅᖃᖅᑏ, ᑕᒪᓐᓇ ᒐᕙᒪᒃᑯᓐᓄᑐᐊᖅ ᐱᓕᕆᐊᖑᓚᐅᙱᓚᖅ. ᑕᒪᒃᑯᐊ ᑲᔪᓯᑦᑎᐊᕐᓂᐅᔪᑦ ᐱᒋᔭᐅᕗᑦ 

ᓄᓇᕗᒻᒥᐅᓄᑦ, ᐃᓐᓇᕐᓄᑦ ᓯᓚᑐᓂᕐᒥᓂᒃ ᑐᓴᖅᑎᑦᑎᓚᐅᖅᑐᓄᑦ, ᒪᒃᑯᒃᑐᓄᑦ ᓯᕗᓕᖅᑎᙳᖅᐸᓪᓕᐊᔪᓄᑦ, 

ᐃᓚᒌᓄᑦ ᐅᖃᐅᓯᕐᒥᓂᒃ ᐃᓕᖅᑯᓯᕐᒥᒡᓗ ᑎᒍᒥᐊᑦᑎᐊᖅᑐᓂᒃ ᐊᓯᔾᔨᖅᐸᓪᓕᐊᔪᓂᒃ ᐃᑲᔪᖅᑐᐃᓪᓗᑎᒃ. 

ᓴᐱᓕᖅᓴᕋᐃᙱᓐᓂᖏᑦ ᑐᙵᕕᒋᔭᐅᕗᑦ ᐊᓂᒍᖅᑎᓯᒪᔭᓕᒫᑦᑎᓐᓄᑦ. 

 

ᑲᑐᔾᔨᓗᑕ ᐱᓕᕆᐊᒃᓴᑦ ᓯᕗᒻᒧᐊᒃᑎᑦᑎᓯᒪᔪᖅ ᓯᓐᓇᒃᑑᒪᒋᔭᑦᑎᓐᓂ. ᒐᕙᒪᐅᔪᑦ 

ᐱᐊᓂᒃᓯᓚᐅᖅᓯᒪᙱᒃᑲᓗᐊᖅᑎᓪᓗᒋᑦ, ᑲᑐᔾᔨᓪᓗᑕ ᑕᑯᒃᓴᐅᑎᑦᑎᓚᐅᖅᐳᒍᑦ ᐊᔪᕐᓇᙱᓐᓂᖓᓂᒃ 

ᐊᑕᐅᓯᐅᖃᑎᒌᒡᓗᑕ, ᑐᙵᕕᖃᕐᓗᑕ ᐱᒻᒪᕆᐅᒋᔭᑦᑎᓐᓂᒃ ᐊᒻᒪ ᐊᖏᖅᓯᒪᑦᑎᐊᕐᓗᑕ ᐃᓄᖁᑎᑦᑎᓐᓄᑦ. 

 

ᐅᐱᒍᓱᒃᐳᖓ ᓄᓇᕗᒻᒥᐅᓂᒃ ᐱᔨᑦᑎᕋᕈᓐᓇᕋᒪ ᒪᓕᒐᓕᐅᕐᕕᑎᒍᑦ. ᐱᓕᕆᖃᑎᒋᔭᑦᑎᓐᓄᑦ, ᓄᓇᓕᑦᑎᓐᓄᑦ, 

ᐃᓚᑦᑎᓐᓄᑦ ᐅᖃᖅᐳᖓ; ᖁᔭᓐᓇᒦᒃ. ᑐᙵᕕᓕᐅᖅᓯᒪᔭᕗᑦ ᓴᙱᔫᕗᖅ, ᐊᖅᑯᑎᒃᓴᕐᓗ ᓇᓗᓇᙱᑦᑎᐊᖅᖢᓂ: 

ᑐᙵᕕᖃᖅᖢᓂ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, ᐱᓱᖃᑎᒌᖏᓐᓇᕐᓂᐊᖅᖢᑕᓗ, ᓴᓂᓕᕇᒡᓗᑕ, ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 669 - 6(2): ᐊᑯᓐᓂᖏᒍᑦ ᒐᕙᒪᐅᖃᑎᒌᑦ ᐊᑐᒐᒃᓴᑦ ᖃᕆᓴᐅᔭᒃᑯᑦ ᖃᓂᒻᒪᓯᕐᓄᑦ 

ᐸᐃᑉᐹᕆᓲᖏᑕ ᐋᓐᓂᐊᖅᑐᓕᕆᓂᒃᑯᑦ (ᒪᐃᓐ) 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᓯᑦᐊᖅ ᑲᑎᒪᔨᐅᖃᑎᒃᑲ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᔪᒪᓪᓗᖓ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᓄᓇᕘᑉ ᐊᐅᓚᑦᑎᖃᑎᒌᖕᓂᒃᑯᑦ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᕈᑎᓄᑦ 

ᑎᑎᖅᑲᖁᑎᒋᔭᐅᔪᓂᒃ, ᐃᒪᓐᓇ ᖃᐅᔨᒪᔭᐅᓪᓗᓂ iEHR, ᓇᓗᓇᐃᖅᓯᒃᑲᓐᓂᕈᒪᓪᓗᖓᓗ 

ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᐱᐅᓯᒋᐊᖅᑎᑦᑎᔪᒪᓂᕐᒥᒃ ᖃᕆᑕᐅᔭᒃᑯᑦ ᐃᓗᐊᖅᓴᖅᑕᐅᕙᖕᓂᕐᒧᑦ 

ᑲᒪᒋᔭᖃᖅᐸᖕᓂᕐᒥᒃ ᓄᓇᕘᓕᒫᒥ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᔾᔨᕐᓇᖅᑐᒻᒪᕆᖕᓂᒃ ᐱᓕᕆᐊᖃᖅᐸᓪᓕᐊᖏᓐᓇᖅᐳᑦ ᐊᑐᓕᖅᑎᑦᑎᓂᕐᒥᒃ 

ᐱᐅᓯᒋᐊᖅᑎᑦᑎᓂᕐᒥᒡᓗ iEHR−ᒧᑦ ᐊᑐᖅᑕᐅᕙᒃᑐᒥᒃ, ᐃᒪᓐᓇ ᖃᐅᔨᒪᔭᐅᓪᓗᓂ, Meditech. ᑖᓐᓇ 

ᖃᕆᓴᐅᔭᓕᕆᔾᔪᑎ ᒫᓐᓇ ᐊᐅᓚᓕᖅᑐᖅ ᑕᒪᐃᓐᓂ 25−ᓂ ᓄᓇᕗᒻᒥ ᓄᓇᓕᖕᓂ ᐊᒻᒪ ᒪᕐᕉᖕᓂ ᖃᓪᓗᓈᓂ 

ᑕᑯᔭᐅᖁᔭᐅᕝᕕᖕᓂ, ᐋᑐᕚᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐊᒻᒪ 

ᑭᕙᓪᓕᕐᒥ ᐃᓄᖕᓄᑦ ᐱᔨᑦᑎᕋᖅᑎᑦ ᐅᐃᓂᐸᐃᒡᒥ.  

 

Meditech ᐱᔨᑦᑎᕋᖅᐸᒃᐳᖅ ᑐᙵᕕᒋᔭᐅᓪᓗᓂ ᓄᓇᕘᑉ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᑎᕋᕐᓂᕆᕙᒃᑕᖏᓐᓄᑦ, ᐋᖅᑭᑦᑎᐊᖅᑎᑦᑎᕙᒃᖢᓂ ᐃᓗᐊᖅᓴᐃᕙᖕᓂᕐᒧᑦ ᐱᓕᕆᐊᖑᕙᒃᑐᓂᒃ, 

ᓴᙱᒃᑎᒋᐊᖅᑎᑦᑎᓪᓗᓂ ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ ᖁᐊᖅᓵᕐᓇᖅᑐᒦᙱᓐᓂᖏᓐᓂᒃ, ᓇᓗᙱᑦᑎᐊᕈᒪᓂᕐᒧᓪᓗ 

ᐃᓚᓕᐅᔾᔨᓯᒪᓂᕐᒥᒃ ᑲᒪᒋᔭᖃᖅᐸᖕᓂᕐᒥᒃ ᑲᔪᓯᑎᑦᑎᓂᕐᒥᒃ. 

 

ᐅᖃᖅᑎᑦᑎᔩ, ᐱᓕᕆᐊᖃᒻᒪᕆᒍᒪᕗᒍᑦ ᓇᓗᙱᑦᑎᐊᕈᒪᓂᕐᒧᑦ ᑖᓐᓇ Meditech−ᒋᔭᐅᔪᖅ 

ᐊᓯᔾᔨᖅᐸᓪᓕᐊᒐᓗᐊᕐᒪᖔᑦ ᐊᖑᒻᒪᑎᔪᒪᓪᓗᓂ ᐱᔭᐅᔭᕆᐊᓕᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᑦ ᐃᓗᐊᖅᓴᖅᑕᐅᕙᒃᑐᓄᓪᓗ.   ᑮᓇᐅᔭᓕᕆᓐᓇᖅ ᐊᕐᕌᒍ 2025-2026−ᒥ 

ᓄᑖᙳᕆᐊᖅᑎᑦᑎᓂᐊᖅᐳᒍᑦ ᑐᐊᕕᕐᓇᖅᑐᓕᕆᕝᕕᖕᒥ ᐊᒻᒪ ᐅᓂᒃᓯᒪᔪᓄᑦ ᑲᒪᒋᔭᐅᔾᔪᑎᓂᒃ ᕿᑭᖅᑕᓂ 

ᐋᓐᓂᐊᕕᖕᒥ ᓄᑖᙳᕆᐊᖅᓯᒪᔪᒧᑦ ᐃᑭᐊᖅᑭᕕᒃᑰᖓᓕᕐᓗᓂ. ᑕᒪᓐᓇ ᐱᓕᕆᓂᐅᔪᖅ Meditech−ᑯᑦ 

ᓄᑖᙳᕆᐊᖅᑎᑦᑎᓂᐊᖅᐳᖅ ᒫᓐᓇᓕᓴᐅᓛᓄᑦ ᐊᑐᖅᑕᐅᕙᒃᑐᓄᑦ, ᓇᓗᙱᑦᑎᐊᕈᒪᓂᕐᒧᑦ ᑖᓐᓇ ᐋᓐᓂᐊᕕᒃᐳᑦ 

ᐊᑐᕋᓗᐊᕐᒪᖔᑦ ᒫᓐᓇᓕᓴᐅᓛᓂᒃ ᐱᓕᕆᔾᔪᑕᐅᕙᒃᑐᓂᒃ ᒪᓂᒪᑎᑕᐅᔪᓂᒃ. 

 

ᑭᕙᓪᓕᕐᒥ, Dynacare Lab ᐃᑭᐊᖅᑭᕕᖓ ᐊᑐᓕᓚᐅᖅᐳᖅ ᔫᓂ 23, 2025−ᒥ. ᑕᒪᓐᓇ ᐃᓚᓕᐅᔾᔨᓂᖅ 

ᐱᕕᒃᓴᖃᖅᑎᑦᑎᕙᒃᐳᖅ ᖃᐅᔨᓴᖅᓯᓂᕐᒧᑦ ᖃᓄᐃᓕᖓᓂᕆᔭᐅᔪᓂᒃ ᖃᐅᔨᓴᒐᒃᓴᓂᑦ ᐊᐅᓪᓚᖅᑎᑕᐅᔪᓂᑦ ᓄᓇᕘᑉ 

ᓯᓚᑖᓄᑦ ᑐᕌᑲᐅᑎᒋᕙᒃᖢᑎᒃ Meditech−ᒧᑦ, ᐱᑎᑦᑎᓪᓗᑎᒃ ᐃᓗᐊᖅᓴᐃᔩᑦ ᓱᒃᑲᓂᖅᓴᒥᒃ ᐊᑐᕈᓐᓇᕐᓂᕐᒥᒃ 

ᑐᓴᖅᑕᐅᔪᒃᓴᓂᒃ ᐱᐅᓯᒋᐊᖅᑎᑦᑎᓪᓗᑎᒡᓗ ᐃᓗᐊᖅᓴᖅᑕᐅᔭᖅᑐᖅᓯᒪᔪᓂᒃ ᑲᒪᒋᔭᖃᕐᓂᕐᒥᒃ. 

 

ᐅᖃᖅᑎᑦᑎᔩ, ᐊᖏᒡᓕᕙᓪᓕᐊᖏᓐᓇᖅᐳᒍᑦ ᖃᕆᑕᐅᔭᒃᑯᑦ ᑲᒪᒋᔭᖃᖅᐸᖕᓂᕐᒧᑦ ᐊᖅᑯᑎᒋᔭᐅᕙᒃᑐᓂᒃ. 

ᖃᕆᑕᐅᔭᒃᑯᑦ ᖃᐅᔨᒋᐊᕐᕕᖃᕐᓂᕐᒧᑦ ᐱᓕᕆᐊᖑᕙᓪᓕᐊᕙᒃᑐᖅ ᓱᓕ ᐋᖅᑭᒃᓱᖅᑕᐅᕙᓪᓕᐊᕗᖅ. ᐱᐊᓂᒃᑕᐅᒃᐸᑦ, 

ᓘᒃᑖᑦ ᐋᑐᕚᒥ ᕿᒥᕐᕈᔪᓐᓇᖅᓯᓂᐊᖅᐳᑦ ᐊᒻᒪ ᑐᐊᕕᕐᓇᖅᓯᑎᑉᐸᒡᓗᒋᑦ ᑕᑯᔭᐅᖁᔭᐅᔪᑦ ᓄᓇᕗᒻᒥᙶᖅᑐᑦ, 

ᐱᐅᓯᒋᐊᖅᑕᐅᓗᑎᒃ ᓈᒻᒪᖅᑰᑦᑎᓗᑎᒃ ᓘᒃᑖᑦ ᑲᒪᒋᔭᐅᔾᔪᑎᖏᑦ.  

 

ᐃᓗᐊᖅᓴᐃᔩᑦ ᓄᑖᒥ ᐊᕗᖓᑲᓪᓚᒃ ᑲᒪᒋᔭᐅᕝᕕᖕᒥ ᑲᖏᖅᖠᓂᕐᒥ ᒫᓐᓇ ᐊᑐᖅᐸᓕᖅᐳᑦ Meditech−ᒥᒃ, 

ᓇᓗᙱᑦᑎᐊᕈᒪᓂᕐᒧᑦ ᓄᓇᓕᖕᒥᐅᑦ ᐱᕚᓪᓕᕈᑎᖃᕋᓗᐊᕐᒪᖔᑕ ᐊᔾᔨᖓᓂᒃ ᖃᕆᑕᐅᔭᒃᑯᑦ ᐋᓐᓂᐊᕕᓕᐊᕈᑎᓄᑦ 

ᑎᑎᖅᑲᖁᑎᒋᔭᐅᔪᓂᒃ ᐊᑐᖅᑕᐅᕙᒃᑐᒥᒃ ᓄᓇᕘᓕᒫᒥ.  ᐃᖅᖢᒃᑯᑦ ᐋᓐᓂᐊᖅᑖᕆᔭᐅᕙᒃᑐᒥᒃ ᖃᐅᔨᓴᖅᓯᓂᕐᒧᑦ 

ᐱᓕᕆᐊᖑᕙᒃᑐᖅ ᐱᒋᐊᖅᓯᒪᓕᖅᐳᖅ ᐊᑐᖅᓯᓂᕐᒥᒃ Meditech−ᒥᒃ ᑐᓴᖅᑕᐅᔪᒃᓴᓄᑦ ᐊᑐᖅᑕᐅᕙᒃᑐᒥᒃ 

ᑲᖏᖅᖠᓂᕐᒥ, ᑭᒻᒥᕈᒻᒥ, ᑲᖏᖅᑐᒑᐱᖕᒥᓗ  

 

ᔫᓂᒥ, ᓴᖅᑭᑎᑦᑎᓚᐅᖅᐳᒍᑦ ᖃᕆᑕᐅᔭᒃᑯᑦ ᖃᐅᔨᒃᑲᐃᔾᔪᑎᒥᒃ, ᐅᕝᕙᓘᓐᓃᑦ "ᑐᓴᖅᑎᑦᑎᓂᖅ ᐊᒻᒪ ᐱᓕᕆᐊᒃᓴᖅ" 

ᐊᑐᖅᑕᐅᔪᓐᓇᖅᑐᒥᒃ, ᐃᓇᖐᓯᒪᓚᐅᑲᒃᑐᓄᑦ ᓘᒃᑖᓄᑦ.  ᑕᒪᓐᓇ ᖃᐅᔨᑎᑦᑎᖃᑦᑕᓕᖅᐳᖅ ᖃᐅᔨᓴᕐᕕᒃ, 

ᐊᔾᔨᓕᐅᕆᓂᖅ, ᐊᒻᒪ ᐅᓂᒃᑳᓕᐊᑦ ᖃᓄᐃᓕᖓᓂᖏᑦ ᐱᐊᓂᒃᑕᐅᔭᕌᖓᑕ Meditech−ᒥ, ᐊᐅᓚᓂᖓ 

ᐃᓱᓕᑦᑕᕐᕕᖃᓚᐅᖅᑐᖅ ᐅᓪᓗᓕᒫᒧᑦ ᓘᒃᑖᓄᑦ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᑦ ᑕᑯᒋᐊᕐᓗᑕ, ᓄᓇᕗᑦ ᐱᒃᑯᒍᓱᒃᐳᖅ ᐃᓚᒋᔭᐅᓂᕐᒥᓂᒃ ᖁᓕᓄᑦ ᐃᓂᒋᔭᐅᔪᓄᑦ ᐃᓚᐅᔪᓄᑦ ᑲᓇᑕᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᕆᑕᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ ᑲᓇᑕᓕᒫᒥ AI Scribe 

ᐱᓕᕆᐊᖑᕙᓪᓕᐊᔪᒪᔪᒧᑦ. ᑖᓐᓇ ᐱᓕᕆᐊᖅ ᐃᑲᔪᖅᑐᐃᓂᐊᖅᑐᖅ ᐋᓐᓂᐊᕕᖕᒥ ᑎᑎᕋᖅᑕᐅᕙᓪᓕᐊᔪᓂᒃ 

ᐊᑐᕐᓗᑎᒃ ᓂᐱᓕᐅᖅᓯᒪᔪᓂᒃ, ᒥᒃᖠᒋᐊᖅᑎᑦᑎᓗᓂ ᐊᒡᓚᕝᕕᓕᕆᔾᔪᑎᓂᒃ ᐊᒃᓱᕈᕐᓇᖅᑐᓂᒃ ᐱᐅᓯᒋᐊᖅᑎᑦᑎᓗᓂᓗ 

ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ. ᓂᐅᕕᖅᑎᑦᑎᔨᓂᒃ ᓂᕈᐊᕐᓂᖅ ᓯᕗᓪᓕᖅᐸᐅᑦᑎᐅᔾᔨᓂᐊᖅᐳᖅ ᐊᔪᙱᓐᓂᕆᔭᐅᔪᓂᒃ 

Meditech−ᒧᑦ ᒪᓕᑦᑎᐊᕐᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓄᑦ ᒪᓕᒃᑕᐅᕙᒃᑐᓄᑦ.  

 

ᐅᖃᖅᑎᑦᑎᔩ, ᑲᔪᓰᓐᓇᕐᓂᐊᕆᕗᒍᑦ ᓴᖅᑭᑎᑦᑎᕙᓪᓕᐊᓂᕐᒥᒃ Meditech−ᒧᑦ ᐱᖁᑎᓂᒃ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᒥᒃ, ᑖᓐᓇᓗ ᐃᓇᖐᓪᓗᓂ ᐊᓕᓚᔪᓂᒃ ᑎᑭᓴᐃᕙᖕᓂᕐᒥᒃ 

ᖃᕆᑕᐅᔭᒃᑰᖓᓕᕐᓗᓂ ᑎᑭᓴᐃᔪᓐᓇᕐᓂᕐᒧᑦ ᐊᔪᙱᓐᓂᕆᔭᐅᔪᓂᒃ ᐃᓗᐊᖅᓴᐅᑎᓄᑦ ᐊᑐᖅᑕᐅᕙᒃᑐᓂᒃ.  

ᕿᑎᕐᒥᐅᓂ ᐱᐊᓂᒃᓯᒪᓕᖅᐳᖅ, ᑭᕙᓪᓕᕐᒥᓗ ᐋᖅᑭᒃᑕᐅᓯᒪᓪᓗᓂ ᐊᑐᓕᖅᑎᑕᐅᓛᖅᖢᓂ 2025-2026−ᒥ. 

 

Meditech−ᑯᑦ ᑎᑎᖅᑲᓂᒃ ᐸᐸᑦᑎᓂᑐᐃᓐᓇᐅᙱᓚᑦ. ᐊᑕᖐᑦᑎᐊᖅᖢᓂ ᐱᓕᕆᔾᔪᑕᐅᕙᒃᐳᖅ ᐃᑲᔪᖅᑐᐃᕙᒃᖢᓂ 

ᐃᓗᐊᖅᓴᖅᑕᐅᕙᖕᓂᕐᒧᑦ ᑎᑎᕋᖅᓯᒪᔪᓂᒃ, ᐃᓯᖅᑎᑕᐅᔪᓂᒃ, ᐃᓗᐊᖅᓴᖅᑕᐅᔭᖅᑐᕐᓗᓂ ᓄᒃᑕᕐᓂᕆᔭᐅᕙᒃᑐᓂᒃ, 

ᐃᓗᐊᖅᓴᖅᑕᐅᓂᕐᒧᓪᓗ ᑐᓴᖅᑕᐅᔪᒃᓴᓂᒃ ᐊᐅᓚᑦᑎᕝᕕᖃᕐᓂᕐᒥᒃ. ᐊᔪᙱᑎᑦᑎᕗᖅ ᐃᓗᐊᖅᓴᐃᔨᓂᒃ 

ᑕᑯᔪᓐᓇᕐᓂᕐᒥᒃ ᐋᓐᓂᐊᕕᓕᐊᖅᐸᒃᑐᑦ ᑎᑎᖅᑲᖁᑎᖏᓐᓂᒃ ᐅᖓᓯᒃᑐᒦᓪᓗᑎᒃ, ᓇᓗᙱᑦᑎᐊᕈᑕᐅᕙᒃᖢᓂ 

ᑲᔪᓰᓐᓇᖅᑐᒥᒃ ᑲᒪᒋᔭᖃᖅᐸᖕᓂᕐᒥᒃ ᐃᓂᒋᔭᐅᔪᓕᒫᓂ. 

 

ᐅᖃᖅᑎᑦᑎᔩ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓰᓐᓇᖅᐳᑦ ᐱᓕᕆᐊᖃᓪᓚᕆᒍᒪᓂᕐᒥᓂᒃ 

ᓄᑖᙳᕆᐊᖅᑎᑦᑎᔪᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒧᑦ ᑲᔪᓯᑎᑦᑎᕙᖕᓂᕐᒥᒃ ᐅᑯᑎᒎᓇᖅ, 

ᖃᕆᑕᐅᔭᒃᑰᖓᔪᓂᒃ ᓄᑖᙳᕆᐊᖅᑎᑦᑎᓂᕐᒥᒃ. ᑖᓐᓇ iEHR−ᒋᔭᐅᔪᖅ ᐋᖅᑭᒃᓱᐃᕙᓪᓕᐊᕗᖅ ᓯᕗᓂᒃᓴᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᖃᖅᐸᖕᓂᕐᒥᒃ ᓄᓇᕗᒻᒥ.  

 

ᑕᒪᓐᓇ ᐊᓯᔾᔨᕐᓂᐅᔪᖅ ᓄᑖᙳᖅᐸᓪᓕᐊᓂᑐᐃᓐᓇᐅᙱᓚᖅ ᑭᓯᐊᓂ ᐋᖅᑭᒃᓱᐃᕙᓪᓕᐊᕗᖅ ᐊᑐᖅᑕᐅᕙᒃᑐᒥᒃ 

ᓯᓚᑐᓂᖅᓴᒥᒃ, ᖁᐊᖅᓵᕐᓇᙱᓐᓂᖅᓴᒥᒃ, ᐊᒃᑐᐊᓂᖃᕐᓂᖅᓴᒥᒡᓗ ᐱᔭᐅᔭᕆᐊᓕᖕᓄᑦ ᓄᓇᓕᑦᑎᓐᓂ. ᑕᒪᓐᓇ 

ᓇᓗᙱᑦᑎᐊᕈᑕᐅᕙᒃᐳᖅ ᑕᒪᕐᒥᑦᑎᐊᖅ ᐱᓕᕆᖃᑎᒌᒍᑕᐅᔪᑦ ᑐᓴᐅᒪᑎᑕᐅᒐᓗᐊᕐᒪᖔᑕ, ᖁᐊᖅᓵᕐᓇᙱᖦᖢᑎᒃ, 

ᑭᐅᓯᔪᓐᓇᖅᖢᑎᒡᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᒧᙵᐅᕙᓪᓕᐊᓂᕆᔭᐅᔪᒥᒃ ᑕᒪᐃᓐᓄᑦᑎᐊᖅ ᓄᓇᕗᒻᒥᐅᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 670 - 6(2): 2025 ᐱᙳᐊᖅᑎᓄᑦ ᐊᒻᒪᓗ ᐱᙳᐊᖅᑐᓕᔨᒃᑯᑦ ᐃᓕᓴᕆᔭᐅᔪᓄᑦ 

ᐊᑦᑎᖅᓱᐃᓂᖅ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓐᓂᓐᓂ ᒪᒥᐊᑦᑐᒪᓪᓗᖓ 

ᑕᐃᒃᑯᐊ ᐊᑏᑦ ᐅᖃᒃᑲᓐᓂᕐᓂᐊᕐᒥᒐᒃᑭᑦ ᒪᒥᐊᓇᐅᒐᓗᐊᖅ ᐱᒡᒐᒐᓚᖃᑦᑕᕐᒥᒐᒪ ᐊᑎᖏᑦ ᐅᖃᑦᓯᐊᕆᐊᒥᒃ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐱᕚᓪᓕᕈᑎᒋᓯᒪᔭᖏᓐᓂᒃ ᓄᓇᕗᒻᒥᐅᑦ ᐱᙳᐊᖅᑎᖏᑦ 

ᓄᓇᕘᒥ. ᐅᑐᐱᕆ 4−ᖑᓕᖅᐸᑦ, ᑭᐱᙳᐃᔭᖅᑎᑦᑎᕙᖕᓂᕐᒧᑦ ᒥᕐᙳᐃᖅᓯᕐᕖᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 

ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᓕᖕᓂᓗ ᐱᔨᑦᑎᕋᖅᑏᑦ − ᐱᙳᐊᖅᑐᓕᕆᓂᖅ 

ᑭᐱᙳᐃᔭᖅᑎᑦᑎᕙᖕᓂᕐᒧᓪᓗ ᐱᓕᕆᕝᕕᒃ ᑲᔪᓯᑎᑦᑎᓛᖅᐳᑦ ᖁᕕᐊᓱᒍᑎᖃᕐᓗᑎᒡᓗ ᑐᓂᔭᐅᔪᓂᒃ 2025−ᒥ 

ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑎᑦᑎᕙᖕᓂᕐᒧᓪᓗ ᑐᓐᓂᖅᑯᓯᐊᓂᒃ. 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᐱᙳᐊᖅᑐᓕᕆᓂᖅ ᑭᐱᙳᐃᔭᖅᑎᑦᑎᓂᕐᓗ ᐱᓕᕆᕝᕕᖓᑕ ᑐᓐᓂᖅᑯᓯᐊᑦ ᓇᓗᓇᐃᖅᑕᐅᕙᒃᐳᑦ 

ᑕᓪᓕᒪᐅᓕᖅᑲᖓᓪᓗᑎᒃ ᐊᒡᒍᖅᑐᖅᓯᒪᓂᐅᔪᓄᑦ ᑐᓂᔭᐅᔪᓪᓗ ᐊᑐᓂ ᐊᒡᒍᖅᑐᖅᓯᒪᓂᐅᔪᓂ ᑕᒪᑐᒪᓂ ᐊᕐᕌᒍᒥ 

ᐅᑯᐊᖑᕗᑦ: 

 

• ᐊᖑᑎᓂᑦ ᐱᙳᐊᖅᑎᑦᑎᐊᕙᐅᓛᖅ ᐊᕐᕌᒍᒥᑦ − ᒪᐃᐅᓪᔅ ᐳᕉᔅᑐ (ᐃᖃᓗᐃᑦ) 

 

>>ᐸᑦᑕᑐᖅᑐᑦ 

 

• ᐊᕐᓇᓂᑦ ᐱᙳᐊᖅᑎᑦᑎᐊᕙᐅᓛᖅ ᐊᕐᕌᒍᒥᑦ − ᐃᕙᓗᒃᑯᑦ ᓖᔅᒪᓐ, ᐳᕌᑯᐹᖕᒃ (ᐃᒡᓗᓕᒑᕐᔪᒃ) 

 

>>ᐸᑦᑕᑐᖅᑐᑦ 

 

• ᐊᕐᕌᒍᒧᑦ ᐱᙳᐊᖅᑎᓄᑦ ᑲᒪᔨᑦᑎᐊᕙᐅᓛᖅ − ᒫᕐᑏᓐ ᑐᐸᓐᑦ (ᐃᖃᓗᐃᑦ) 

 

>>ᐸᑦᑕᑐᖅᑐᑦ 

 

• ᐊᐅᓚᑦᑎᔨᑦᑎᐊᕙᐅᓛᖅ ᐊᕐᕌᒍᒧᑦ − ᓵᓕ ᓚᒐᓯ (ᐃᖃᓗᐃᑦ) 

 

>>ᐸᑦᑕᑐᖅᑐᑦ 

 

• ᐱᙳᐊᖅᑎᑦᑎᐊᕙᐅᓛᑦ ᐊᕐᕌᒍᒧᑦ − U18 ᑭᕙᓪᓕᕐᒥ ᑲᓇᒃᔅ (ᐊᕐᕕᐊᑦ) 

 

>>ᐸᑦᑕᑐᖅᑐᑦ 

 

• ᐱᑐᐃᓐᓇᐅᙱᑦᑐᒥᒃ ᐃᓕᓴᖅᓯᓂᕐᒧᑦ ᑐᓐᓂᖅᑯᓯᐊᖅ ᐃᑲᔪᑦᑎᐊᖅᓯᒪᓂᖓᓄᑦ ᐱᙳᐊᖅᑐᓕᕆᓂᕐᒧᑦ 

ᐋᐸᔅ ᐹᒃᔅ (ᒥᑦᑎᒪᑕᓕᒃ)  

 

>>ᐸᑦᑕᑐᖅᑐᑦ 

 

• ᒋᓖᓴᓐ ᐅᑉᐸᕼᐅᐊᖅ (ᐊᕐᕕᐊᑦ),  

 

>>ᐸᑦᑕᑐᖅᑐᑦ 

 

• ᓯᐅᕆ ᔭᖕ (ᐃᖃᓗᐃᑦ),  

 

>>ᐸᑦᑕᑐᖅᑐᑦ 

 

(ᑐᓵᑎᒎᕈᓐᓃᖅᑐᖅ) ᐃᓅᔪᓃᖅᑐᑰᓘᓚᐅᖅᑐᖅ ᐃᓕᓴᕇᓐᓇᕐᓂᐊᕋᑦᑎᒍᑦ ᑖᓐᓇ ᐃᓅᔪᓐᓃᖅᑐᑯᓘᓚᐅᖅᑐᖅ ᔮᓐ 

ᑕᓱᒐᑦ ᐸᓐᓂᖅᑑᒥᐅᑦ, ᑖᒃᑯᐊ ᐊᖓᔪᖅᑳᖏᓐᓄᑦ ᑐᓂᔭᐅᓛᖅᑐᑦ ᑕᐃᑲᓂ. 

 

>>ᐸᑦᑐᒃᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐊᒻᒪᓗᒃᑲᓐᓂᖅᑕᐅᖅ, ᑭᐱᙳᐃᔭᖅᑎᑦᑎᕙᖕᓂᕐᒧᑦ ᒥᕐᙳᐃᖅᓯᕐᕖᓪᓗ ᑲᑐᔾᔨᖃᑎᒌᖏᑦ ᓄᓇᕘᒥ 

ᑐᓂᓯᓚᐅᕆᕗᑦ ᒪᕐᕉᖕᓂᒃ ᑐᓐᓂᖅᑯᓯᐊᖕᓂᒃ ᐃᓕᓴᖅᓯᓪᓗᑎᒃ ᐱᓕᕆᑦᑎᐊᖅᓯᒪᔪᒻᒪᕆᖕᓂᒃ ᐃᑲᔪᖅᓯᒪᓂᖏᓐᓂᒡᓗ 

ᓄᓇᓕᖕᓂ ᐱᙳᐊᖅᑐᓕᕆᓂᕐᒧᑦ. ᓵᓚᒃᓴᖅᑐᑦ ᑖᒃᑯᓂᖓ ᑐᓐᓂᖅᑯᓯᐊᓂᒃ ᐅᑯᓄᖓ ᑐᓂᔭᐅᓂᐊᖅᑐᑦ: 

 

• ᑳᓪᒻ ᐃᐅᒃᑯᑦ ᒪᒃᑯᑦᑐᓄᑦ ᓯᕗᓕᖅᑎᐅᓂᕐᒧᑦ ᑐᓐᓂᖅᑯᓯᐊᖅ ᐱᐅᓂᖅᐹᒧᑦ −ᓇᔭ ᐱᐅᔅ (ᐃᖃᓗᐃᑦ) 

>>ᐸᑦᑕᑐᖅᑐᑦ 

 

• ᐱᙳᐊᖅᑐᓕᕆᓂᕐᒧᑦ ᓯᕗᓕᖅᑎᐅᔪᖅ ᐊᕐᕌᒍᒧᑦ − ᔫᓖᓐ ᑭᒍᓯᐅᑦᓈᖅ (ᐊᕐᕕᐊᑦ) 

 

>>ᐸᑦᑕᑐᖅᑐᑦ 

 

ᐊᒻᒪᓗᒃᑲᓐᓂᖅᑕᐅᖅ, ᓄᓇᕗᒻᒥ ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓕᓴᖅᓯᕗᑦ ᑭᕙᓪᓕᕐᒥ ᓄᓇᓕᖕᒥᐅᓂᒃ 

ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ ᐅᔾᔨᕐᓇᖅᓯᑎᑦᑎᕙᖕᓂᖏᓐᓄᑦ ᐱᐅᓯᒋᐊᖅᑎᑦᑎᕙᖕᓂᖏᓐᓄᓪᓗ 

ᐱᙳᐊᖅᑐᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ ᓄᓇᓕᖏᓐᓂ. ᑕᒪᑐᒪᓂ ᐊᕐᕌᒍᒥ ᓄᓇᓕᖕᓂ ᑐᓂᔭᐅᔪᖅ ᐆᒧᖓ: 

 

• ᑳᓪᒻ ᐃᐅᒃᑯᑦ ᓄᓇᓕᖕᓂ ᐱᙳᐊᖅᑎᓄᑦ ᑐᓐᓂᖅᑯᓯᐊᖅ – ᐊᕐᕕᐊᑦ 

 

ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᖅᖢᒋᑦ, ᐃᓕᓴᕆᔪᒪᕙᒃᑲ ᐊᓂᒍᖅᑎᑕᐅᓚᐅᖅᑐᑦ ᐱᒃᑯᒋᓪᓗᒋᓪᓗ ᑐᓂᔭᐅᔪᓕᒫᑦ 

2025−ᒥ ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑎᑦᑎᓂᕐᒧᓪᓗ ᑐᓐᓂᖅᑯᓯᐊᓂᒃ.  

 

ᑭᖑᓪᓕᖅᐹᒥ, ᖁᔭᓕᔪᒪᖕᒥᔭᒃᑲ ᑭᐱᙳᐃᔭᖅᑎᑦᑎᕙᖕᓂᕐᒧᑦ ᒥᕐᙳᐃᖅᓯᕐᕖᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᑲᔪᓯᑎᑦᑎᓚᐅᕐᓂᖏᓐᓄᑦ ᑕᒪᑐᒥᖓ ᐊᑕᐅᑦᑎᒃᑰᖃᑎᖃᖅᖢᑎᒃ ᐊᕐᕌᒍᑕᒫᖅᓯᐅᒻᒥᒃ ᐱᙳᐊᖅᑐᓕᕆᓂᕐᒧᑦ 

ᓯᕗᓕᖅᑎᐅᓂᕐᒧᑦ ᑲᑎᒪᕐᔪᐊᕐᓂᕆᔭᐅᔪᒥᒃ ᓄᓇᕗᒻᒥᓗ ᐱᙳᐊᖅᑐᓕᕆᓂᕐᒧᑦ ᐊᔪᕈᓐᓃᖅᓴᖅᑎᑦᑎᕙᖕᓂᕐᒧᑦ 

ᑲᑎᒪᕐᔪᐊᕐᓂᕆᔭᐅᔪᒥᒃ. 

 

ᐱᓇᓱᐊᕈᓯᐅᑉ ᓄᕐᖑᐊᓂ ᐊᓕᐊᓇᐃᑦᑎᐊᓛᖅᐳᖅ ᖁᕕᐊᓲᑎᖃᖅᑎᓪᓗᒋᑦ ᐱᙳᐊᖅᑐᓕᕆᓂᕐᒥᒃ 

ᑭᐱᙳᐃᔭᖅᑎᑦᑎᓂᕐᒥᒡᓗ ᓄᓇᕗᓕᒫᒥ! ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 671 - 6(2): ᖃᐅᒪᓂᖅ ᐊᑭᖕᒥᑎᑦᑎᐋᕐᓗᒍ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓈ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐅᖃᕆᐊᔅᓴᖅ ᖃᓄᐊᓘᕐᓂᐊᓕᕐᖓᓪᓕ ᑕᐃᓐᓇ 

ᓂᓪᓕᐊᓚᐅᖅᑎᓪᓗᒍ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᐱᓕᕆᐊᖏᓐᓂᒃ 

ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ, ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ 

ᒐᕙᒪᒃᑯᑦ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᑦ. 

  

ᑭᒃᑯᓕᒫᑦᑎᐊᑦ ᖃᓄᐃᙱᑦᑎᐊᕐᓗᑎᒃ ᐃᓅᖃᑎᒌᒋᐊᖃᕋᓗᐊᕐᒪᑕ − ᑭᓯᐊᓂ ᑭᒃᑯᑐᐃᓐᓇᑦᑎᐊᑦ 

ᑕᐃᒪᐃᑦᑐᒦᙱᑦᑐᑦ. ᓇᑉᐸᖓᑕ ᐅᖓᑖᓂ ᐃᓄᐃᑦ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᖅᑐᑦ ᐃᓐᓇᐅᓪᓗᑎᒃ, ᐊᒻᒪ 

ᐃᓄᐃᑦ ᐊᕐᓇᐃᑦ 13-ᖏᖅᓱᓪᓗᐊᖅᖢᑎᒃ ᐋᓐᓂᖅᓯᖅᑕᐅᓂᖅᓴᐅᓲᑦ ᐊᓯᖏᓐᓂᒃ ᐊᕐᓇᓂᒃ ᑲᓇᑕᒥ. 

 

ᐅᖃᖅᑎᑦᑎᔩ, ᑭᓇᑐᐃᓐᓇᖅ ᐋᓐᓂᖅᓯᖅᑕᐅᔭᕆᐊᖃᙱᒃᑲᓗᐊᕐᒪᑦ ᐊᐃᑉᐸᕇᒃᑎᓪᓗᒋᑦ, ᑭᓯᐊᓂ ᐊᒥᓱᑦ ᐊᕐᓇᐃᑦ 

ᓂᕕᐊᖅᓵᓪᓗ ᐋᓐᓂᖅᓯᖅᑕᐅᓲᑦ. ᖃᐅᔨᒪᓗᓂ ᖃᓄᖅ ᐅᖃᖃᑎᖃᕆᐊᒃᓴᖅ ᐱᑦᑎᐊᖅᑕᐅᙱᓐᓂᐅᑉ ᒥᒃᓵᓄᑦ 

ᐃᑲᔪᕈᓐᓇᖅᑐᖅ ᓄᖅᑲᑎᑦᑎᓂᕐᒧᑦ. ᑕᐃᒪᐃᒻᒪᑦ ᖁᓪᓖᑦ ᓴᖅᑭᑦᑎᕗᑦ ᓄᑖᒥᒃ ᑐᕌᒐᕆᔭᐅᔪᒥᒃ 

ᐋᓐᓂᖅᓯᕆᓂᐅᖃᑦᑕᖅᑐᒧᑦ ᐊᐃᑉᐸᕇᓂᒃ. ᖁᓪᓖᑦ ᖃᐅᒪᓂᖓ ᑕᑯᒃᓴᐅᑎᓪᓗᒍ ᐱᓕᕆᐊᖅ ᑐᕌᒐᖃᖅᑐᖅ 

ᖃᐅᔨᒪᖃᑎᒌᖕᓂᕐᒥᑦ ᐊᐃᑉᐸᕇᖕᓂᕐᒧᑦ ᐋᓐᓂᖅᑎᕆᓂᕐᒥᑦ ᐱᑦᑎᐊᙱᓐᓂᕐᒥᓪᓗ, ᐃᓕᓐᓂᐊᕐᓂᕐᒥᑦ, 

ᑎᓕᐅᕆᓂᕐᒥᓪᓗ ᐃᓄᖕᓂᑦ ᐅᖃᖃᑎᖃᖃᑦᑕᖁᓪᓗᒋᑦ ᓇᓪᓕᒋᔭᒥᓂᑦ.  

ᐅᖃᖅᑎᑦᑎᔩ, ᐅᖃᖃᑎᒌᒃᐸᓪᓕᐊᓂᖅ ᐊᒻᒪ ᑐᓴᕋᓱᒃᐸᓪᓕᐊᓂᖅ ᐃᓄᖕᓂᒃ ᓇᓂᑐᐃᓐᓇᖅ ᓄᓇᕘᒥ ᑕᖅᑭᑦ 18-

ᖑᓵᖅᑐᓂᒃ, ᐱᖃᓯᐅᑎᓪᓗᒋᑦ ᐃᓐᓇᐃᑦ, ᒪᒃᑯᒃᑐᑦ, ᐃᓄᓕᕆᔨᑦ, ᐱᔨᑦᑎᕋᖅᑎᑦ, ᐊᓯᖏᓪᓗ, ᖃᐅᒪᓂᖓ 

ᑕᑯᒃᓴᐅᑎᓪᓗᒍ ᓄᓇᕗᒻᒥᐅᑦ ᑎᓕᐅᖅᐸᒃᑲ ᐅᒃᑯᐃᖓᖁᓪᓗᒋᑦ, ᐃᑲᔪᖅᑐᐃᖃᑦᑕᐅᑎᓗᑎᒃ, ᐊᓯᔾᔩᓗᑎᒡᓗ. 

 

ᓴᖅᑭᑕᐅᑎᓪᓗᒍ ᐃᑭᐊᖅᑭᕕᒃᐳᑦ, ᐊᐱᕆᕙᕗᑦ ᓄᓇᕗᒻᒥᐅᑦ ᖃᐅᒪᑎᑦᑎᖁᓪᓗᒋᑦ ᐱᒋᐊᕐᓗᑎᒡᓗ ᐱᒻᒪᕆᐅᔪᒥᑦ, 

ᐅᒃᑯᐃᖓᓗᑎᒃ ᐅᖃᖃᑎᒌᒡᓗᑎᒃ ᐊᐃᑉᐸᕇᑦᑎᐊᕐᓂᐅᑉ ᒥᒃᓵᓄᑦ. ᐅᕙᓂ www.reflectthelight.ca, 

ᓇᓂᓯᔪᓐᓇᖅᑐᑎᑦ ᑐᑭᓯᒋᐊᕈᑎᒃᓴᓂᒃ ᐊᕐᓇᐃᑦ/ᐊᖑᑎᑦ ᐋᓐᓂᖅᓯᖅᑕᐅᕙᒃᑐᑦ ᒥᒃᓵᓄᑦ ᓄᓇᕗᒻᒥ, ᓇᒧᑦ 

ᐃᑲᔪᖅᑕᐅᔪᓐᓇᕐᒪᖔᑦ, ᕿᒥᕐᕈᓗᒋᑦ ᓱᓕᔪᑦ ᓱᓕᔪᓪᓗ ᐋᖅᑭᒃᓯᔪᑦ ᐅᖃᖃᑎᒌᒍᑎᓂᒃ ᐊᐃᑉᐸᕇᖕᓂᕐᒥᑦ 

ᐊᑦᑕᕐᓇᖅᑕᐃᓕᒪᓂᕐᒥᓪᓗ, ᖃᕆᑕᐅᔭᒃᑯᓪᓗ ᐱᓗᒋᑦ ᓄᓇᓕᖕᓂ ᐱᑕᖃᖅᑐᑦ ᐃᓕᓐᓂᐊᖅᑎᑦᑎᓗᓂ 

ᐊᐃᑉᐸᕇᑦᑎᐊᕐᓂᐅᑉ ᒥᒃᓵᓄᑦ.  

 

ᐅᖃᖅᑎᑦᑎᔩ, ᑲᑐᔾᔨᓗᑕ, ᓯᕗᓂᒃᓴᑦᑎᓐᓄᑦ ᓯᕗᓕᖅᑎᐅᔪᓐᓇᖅᐳᒍᑦ ᐋᓐᓂᖅᓯᕆᖃᑦᑕᙱᓪᓗᑕ. 

ᐅᖃᖃᑎᖃᖅᐸᓪᓕᐊᔭᕆᐊᖃᓕᖅᐳᑎᑦ ᐃᓚᔅᓯᓐᓂᒃ ᐊᒻᒪ ᓄᓇᖅᑲᑎᔅᓯᓐᓂ ᐅᓪᓗᒥ ᐊᒻᒪ ᖃᐅᒃᐸᑦ. ᑕᑯᒋᐊᕐᓗᒍ 

ᐃᑭᐊᖅᑭᕕᒃ ᑐᓴᖅᑎᑦᑎᕙᓪᓕᐊᖃᑕᐅᓗᑎᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 672 - 6(2): ᓅᑕᐅᓂᖓ ᓄᓇᕘᑉ ᐅᖃᐅᓯᖏᓄᑦ ᓴᓂᕐᕙᖓᔪᖁᑖᑕ ᑎᑎᕋᕝᕕᐊ 

(ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᕗᖓ ᐱᒻᒪᕆᐅᔪᓂᒃ ᐊᓯᔾᔨᖅᑕᐅᔪᓂᒃ ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓯᒪᓂᕆᔭᖓᓂ 

ᓴᙱᒃᑎᒋᐊᕈᑕᐅᓂᐊᖅᑐᒥᒃ ᒐᕙᒪᒃᑯᑦ ᐱᔪᓐᓇᕐᓂᕆᔭᖓᓐᓄᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᖏᓐᓄᑦ ᐊᒻᒪ 

ᐃᑲᔪᖅᓱᕐᓗᒋᑦ ᐃᓄᒃᑐᑦ ᐱᕈᖅᐸᓪᓕᐊᓂᖓ. 

 

ᒐᕙᒪᕗᑦ ᐱᓕᕆᐊᒃᓴᖃᕐᒪᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᖅ ᓄᓇᕗᒻᒥᐅᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᐱᔨᑦᑎᕋᖅᑕᐅᔪᓐᓇᕐᓗᑎᒡᓗ ᓇᓕᐊᖕᓂᑐᐃᓐᓇᖅ 

ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ. ᐊᕐᕌᒎᓵᖅᑐᓂ, ᕿᒥᕐᕈᓃᑦ ᑲᑎᒪᔨᕋᓛᓪᓗ ᐅᓂᒃᑲᐅᓯᖏᑦ ᓇᓗᓇᐃᖅᓯᓯᒪᕗᑦ 

ᐊᔪᙱᓐᓂᕆᔭᐅᔪᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐅᖃᐅᓯᑦᑕ ᐱᓕᕆᐊᕆᕙᒃᑕᖏᓐᓂ, ᑕᒪᓐᓇᓗ 

ᓴᖅᑭᑎᑦᑎᓪᓗᓂ ᐱᔭᕆᐊᖃᕐᓂᕐᒥᒃ ᐋᖅᑭᒋᐊᖅᓯᓂᕐᒥᒃ ᖃᓄᖅ ᐋᖅᑭᒃᓱᐃᕙᖕᒪᖔᑦᑕ ᐱᓕᕆᐊᖃᖅᐸᖕᒪᖔᓪᓗ 

ᐅᖃᐅᓯᕐᓄᑦ ᑎᑎᖅᑲᖁᑎᒋᔭᐅᔪᓂᒃ. 

 

ᐅᖃᖅᑎᑦᑎᔩ, ᑕᒪᓐᓇ ᑲᒪᒋᔭᐅᖁᓪᓗᒍ, ᐱᓕᕆᕝᕕᒋᔭᒃᑲ ᐋᖅᑭᒃᓱᐃᒃᑲᓐᓂᖅᐳᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ 

ᐱᓕᕆᕝᕕᒋᕙᒃᑕᒥᓂᒃ. ᑕᒪᓐᓇ ᐃᓚᖃᖅᐳᖅ ᓴᖅᑭᑎᑦᑎᓂᕐᒥᒃ ᓄᑖᒥᒃ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓂᒃ 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ, ᓄᑖᖅ ᑐᑭᒧᐊᖅᑎᑦᑎᔨ ᐅᖃᐅᓯᕐᓄᑦ ᐱᖁᔭᕐᓄᑦ ᐊᑐᓕᖅᑎᑦᑎᓂᕐᒧᑦ, 

ᐋᖅᑭᒃᓱᐃᒃᑲᓐᓂᕐᓂᕐᒧᓪᓗ ᑐᑭᒧᐊᖅᑎᑦᑎᔨᒥᒃ ᐅᖃᐅᓯᕐᓄᑦ ᐱᓕᕆᐊᖑᕙᒃᑐᓄᑦ. 

 

ᑖᓐᓇ ᐋᖅᑭᒋᐊᖅᑕᐅᒃᑲᓐᓂᕐᓂᖓ ᓴᖅᑭᑎᑦᑎᓂᐊᖅᐳᖅ ᑐᑭᓯᓇᑦᑎᐊᖅᑐᒥᒃ ᐊᕕᒃᓯᓯᒪᓂᕐᒥᒃ ᐱᓕᕆᐊᒃᓴᒥᒃ 

ᑲᔪᓯᑎᑦᑎᓂᕐᒥᒃ ᐱᖁᔭᓂᒡᓗ ᐊᑐᓕᖅᑎᑦᑎᓂᕐᒥᒃ, ᓇᓗᓇᙱᑦᑎᐊᖁᓪᓗᒋᑦ ᑕᒪᕐᒥᒃ ᑕᒪᒃᑯᐊ 

ᑲᒪᒋᔭᐅᓪᓚᕆᖃᑦᑕᕋᓗᐊᕐᒪᖔᑕ ᐱᔭᕆᐊᖃᖅᑕᖏᓐᓂᒃ. ᑖᓐᓇ ᐊᓯᔾᔨᕐᓂᐅᔪᖅ ᓇᓕᒧᓐᓂᖃᖅᑐᖅ 

ᐊᑐᓕᖁᔭᐅᓯᒪᔪᓄᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ, ᑎᓕᐅᕆᓪᓗᓂ 

ᓴᙱᓂᖅᓴᒥᒃ ᓯᕗᓕᖅᓯᓂᕐᒥᒃ ᑐᑭᒧᐊᕈᑎᒃᓴᓂᒡᓗ ᐅᖃᐅᓯᕐᓄᑦ ᐊᑐᓕᖅᑎᑦᑎᓂᕐᒥ. 

ᐅᖃᖅᑎᑦᑎᔩ, ᑖᒃᑯᐊ ᐊᓯᔾᔨᕐᓂᐅᔪᑦ ᓇᓗᓇᐃᖅᓯᓂᐊᖅᑐᑦ ᐋᖅᑭᒃᓯᒪᓂᖏᓐᓂᑦ ᓯᕗᓕᖅᑎᐅᓂᕐᒥᓪᓗ 

ᐱᔭᕆᐊᖃᖅᑐᓂᑦ ᓴᐳᔾᔨᓂᕐᒥᑦ, ᓴᖅᑭᔮᖅᑎᑦᑎᓂᕐᒥᑦ, ᓯᕗᒧᐊᒃᑎᑦᑎᓂᕐᒥᓪᓗ ᐃᓄᒃᑐᑦ. ᐅᒃᐱᕈᓱᒃᐳᖓ ᑖᓐᓇ 

ᐋᖅᑭᒋᐊᖅᑕᐅᒃᑲᓐᓂᕐᓂᖓ ᐱᕕᖃᕈᑎᒋᓂᐊᕋᑦᑎᒍᑦ ᐱᔨᑦᑎᕋᑦᑎᐊᕐᓂᖅᓴᐅᓗᑕ ᓄᓇᕗᒻᒥᐅᓂᒃ, ᐊᖏᕈᑎᒋᓯᒪᔭᕗᑦ 

ᒪᓕᑦᑎᐊᕐᓗᒋᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ, 

ᓴᙱᒃᑎᑉᐹᓪᓕᕐᓗᒍᓗ ᐅᖃᐅᓯᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 673 - 6(2): FANS ᐃᓕᓐᓂᐊᖅᑐᓄᑦ ᐃᑲᔫᓯᐊᕈᑖ ᓄᖅᑲᖓᓐᓇᒃᑯᑦ 

ᐊᖏᕐᕋᐅᔾᔪᑎᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲᓗ. 

ᐅᕙᓃᖃᑎᓕᒫᑦᑎᐊᕗᓪᓗ, ᓄᓇᕗᓕᒫᑦᑎᐊᒥᓪᓗ, ᓄᓇᕗᑦᑎᐊᕚᓗᒻᒦᑦᑐᑦ. ᐃᓕᓐᓂᐊᖅᑎᓂᒃ ᑕᐃᒪ 

ᑕᑯᕋᓐᓈ*ᑐᖃᖃᑦᑕᖅᓯᒪᒻᒪᑦ ᑐᓴᕋᔅᓴᑦᑎᐊᕚᓗᓐᓂᒃ ᓴᖅᑭᖅᑐᖃᖅᓯᒪᒻᒪᑦ ᐃᑲᔫᑎᐅᖃᑦᑕᖅᑐᓂᑦ 

ᐃᓕᓐᓂᐊᒃᑲᓐᓂᕐᓂᐊᖅᑐᓄᑦ ᑮᓇᐅᔭᓂ. FANS-ᖑᓂᕋᖅᑕᐅᕙᑦᑐᓂ ᑐᓴᖅᑎᑲᓐᓂᕈᒪᒐᒃᑭᑦ. 

 

ᐋᖅᑭᒋᐊᕆᓂᖅ ᑮᓇᐅᔾᔭᔅᓴᑎᑦᑎᓂᐅᖃᑦᑕᖅᑐᑦ ᐃᓕᓐᓂᐊᖅᑐᓂ ᓄᓇᕘᒥ ᓯᕗᓪᓕᐅᑎᓂᖅᐹᕆᓯᒪᒐᒃᑯᒃ. 

ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎ ᕿᑲᕐᓇᒧᑦ ᐊᐅᓪᓚᕐᓂᖅ ᖃᑕᙳᑎᒌᓄᑦ 

ᐅᖃᖅᑎᑦᑎᔩ, ᐱᐅᓯᕚᓪᓕᖅᑎᑦᑎᓂᖅ ᑮᓇᐅᔭᑎᒍᑦ ᐃᑲᔫᓯᐊᖑᕙᒃᑐᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᓕᕆᐊᖑᕙᒃᑐᖅ ᓯᕗᓪᓕᖅᐸᐅᑦᑎᐅᑎᓯᒪᓪᓚᕆᒃᐸᕋ ᒥᓂᔅᑕᐅᓪᓗᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐊᓯᔾᔨᕐᓂᐅᔪᑦ 

ᐅᖃᐅᓯᕆᓚᐅᖅᑕᒃᑲ ᐱᓇᓱᐊᕈᓯᐅᓚᐅᖅᑐᒥ ᐊᖏᔪᒻᒪᕆᖕᒥᒃ ᐊᒃᑐᖅᓯᓂᖃᕐᓂᐊᖅᐳᑦ ᐃᓅᓯᕆᔭᐅᔪᓄᑦ ᐊᒥᓱᓄᑦ 

ᐃᓕᓐᓂᐊᖅᑎᓄᑦ, ᑲᔪᖏᖅᓴᐃᓂᐊᖅᖢᑎᒡᓗ ᐅᓄᕐᓂᖅᓴᓂᒃ ᐃᓕᓐᓂᐊᕈᒪᓇᔭᖅᑐᓂᒃ.  

 

ᐃᓚᖓᑦ ᐱᓕᕆᐊᒧᑦ ᐱᐅᓯᒋᐊᕈᑎ ᖁᕕᐊᒋᓗᐊᙳᐊᖅᑕᕋ ᐅᓪᓗᒥ ᐅᖃᐅᓯᕆᔪᓐᓇᕋᒃᑯ ᐊᓯᔾᔨᖅᑕᐅᓂᖓ 

ᖃᖓᑦᑕᐅᑎᓄᑦ ᐃᑲᔫᓯᐊᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ ᖃᑕᙳᑎᓕᖕᓄᑦ. ᑕᐃᑦᓱᒪᓂ ᑭᖑᓂᑦᑎᓐᓂ 

ᐱᓕᕆᐊᖑᓚᐅᖅᑐᒥ, ᐃᓄᑐᐊᑦ ᐃᓕᓐᓂᐊᖅᑏᑦ ᐊᖏᕐᕋᐅᔪᓐᓇᖅᑎᑕᐅᕙᓚᐅᖅᐳᑦ ᖁᕕᐊᓱᒡᕕᐅᑎᓪᓗᒍ, ᑭᓯᐊᓂᓕ 

ᒫᓐᓇ, ᑕᒪᕐᒥᑦᑎᐊᖅ ᐅᓪᓗᓕᒫᒧᑦ ᐃᓄᐃᑦ ᐃᓕᓐᓂᐊᖅᑎᑦ, ᐃᓚᐅᓪᓗᑎᒃ ᑕᐃᒃᑯᐊ ᕿᑐᙵᓖᑦ, 

ᑮᓇᐅᔭᖃᖅᑎᑕᐅᖃᑦᑕᕐᓂᐊᓕᖅᐳᑦ ᐊᖏᕐᕋᐅᔪᓐᓇᕐᓗᑎᒃ −  

 

>>ᐸᑦᑕᑐᖅᑐᑦ 

 

− ᐃᓕᓐᓂᐊᕐᕕᖕᒧᓪᓗ ᐅᑎᒃᑲᓐᓂᕐᓗᑎᒃ, ᐊᔪᖅᑎᑕᐅᙱᑦᑐᓄᑦ ᕿᑐᕐᙵᒥᓄᑦ ᐊᒻᒪᓗ/ᐅᕝᕙᓘᓐᓃᑦ 

ᕿᑐᕐᖓᒥᓄᑦ,  

ᑮᓇᐅᔭᓂᒃ ᐃᑲᔫᑎᑦ fanstravel@gov.nu.ca ᐅᖃᓚᓗᑎᓗᓂᑦ 1-877-860-0680.   

 

ᐅᖃᖅᑎᑦᑎᔩ, ᐅᒃᐱᕈᓱᒃᐳᖓ ᑖᓐᓇ ᐊᓯᔾᔨᕐᓂᕆᔭᐅᔪᖅ ᐊᖏᔪᒻᒪᕆᖕᒥᒃ ᐊᓯᔾᔨᖅᓯᓂᐊᕐᓂᖓᓂᒃ ᐃᓕᓐᓂᐊᖅᑎᓄᑦ 

ᕿᑐᕐᙵᖃᖅᑐᓄᑦ, ᒥᑭᒡᓕᒋᐊᖅᑎᑦᑎᒃᑲᓐᓂᕐᓗᓂᓗ ᐊᔭᖅᑭᑦᑕᕈᑕᐅᕙᒃᑐᓂᒃ ᐃᓄᖕᓄᑦ ᐱᓇᔪᒍᒪᔪᓄᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 917 - 6(2): ᓇᓪᓕᐅᕐᓂᖅᓯᐅᖅᑎᓪᓗᒍ ᐸᓂᒐ ᑐᓴᖅᓴᐅᕝᕕᒋᕙᕋ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, ᑕᓯᐅᔭᕐᔪᐊᕐᒥᐅᓪᓗ.  

 

ᐅᓪᓗᒥ ᓂᑯᕕᑦᑐᖓ ᕿᑐᕐᖓᕋ ᐅᖃᐅᓯᕆᒍᒪᓪᓗᒍ, ᐃᓚᖓᐃᓛᒃ ᕿᑐᕐᖓᕋ, ᐸᓂᓛᕋ ᑭᑎ ᐃᓄᒃᑕᓗᒃ 17-ᕈᒻᒪᑦ 

ᐅᓪᓗᒥ, ᓇᓪᓕᐅᑎᑦᑎᐊᕆᑦ. ᐅᕙᓃᑦᑐᕐᖏᓐᓇ ᑎᑭᓯᒪᖃᑎᒋᔭᕋ, ᖃᐅᑕᒫᖅ ᐅᖃᐅᑎᕙᑦᑕᕋ “TV-ᒃᑰᕈᒪᕖᑦ?”  

 

ᑭᐅᖏᓐᓇᖃᑦᑕᕐᖓᑦ “ᐋᒡᒐ” ᑲᙳᓱᓐᓂᕋᖅᑐᓂ. ᑕᐃᒪᓕ ᖃᐅᔨᓚᐅᕋᒪ ᐊᔾᔨᓕᐅᕋᕐᓂᖏᑦᑐᐊᓘᒻᒪᓂᓐᓇ ᐊᓪᓛᒃ, 

ᖃᐅᔨᓚᐅᖅᑐᖓ ᖃᓄᖅ ᐊᔾᔨᓕᐅᑦᑎᐊᕈᓐᓇᕐᒪᖔᒃᑯᒃ. ᑑᕕᖃᖅᑐᖓ ᑭᓯᐊᓂ ᐊᔾᔨᓕᐅᕈᓐᓇᓚᐅᖅᐸᕋ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 918 - 6(2): ᖁᔭᓐᓇᒦᖅᖢᒍ ᓄᓕᐋᕋ ᐊᒻᒪᑦᑕᐅᖅ ᓴᓇᔨᒋᔭᒃᑲᓐ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑯᑦ ᓄᓇᕗᒻᒥᐅᑦ, ᐃᒡᓗᓕᒑᕐᔪᒃ, ᑲᖏᖅᓯᓂᖅ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑎᓴᒪᑦ ᐅᑭᐅᑦ ᐊᓂᒍᕇᕐᒥᒻᒪᑕ ᒫᓐᓇ ᑭᖑᓪᓕᖅᐹᖅ ᐃᔅᓯᕙᓂᕆᓂᐊᓕᕋᑦᑎᒍ, 

ᐅᑭᐊᔅᓵᖅ ᓂᕈᐊᓚᐅᙱᓂᔅᓯᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓕᔪᒪᑦᓯᐊᖅᐳᖓ ᓄᓕᐊᓐᓄᑦ, ᓄᑕᖅᑲᓐᓄᑦ, ᐃᑲᔪᖅᑎᒌᓐᓇᓚᐅᕋᒃᑭᑦ, 

ᐃᑲᔪᖅᑎᒋᖃᑦᑕᕐᒥᔭᒃᑲ ᖁᔭᓕᔪᒪᔭᒃᑲ, ᓕᓐᑕ ᐳᑐᓕᒃ, ᐃᒡᓗᓕᒑᕐᔪᒻᒥᐅᑕᖅ, ᑑᒥ ᓴᒻᒧᖅᑐᖅ, ᑲᖏᖅᖠᓂᕐᒥᐅᑕᖅ 

ᐱᓕᕆᖃᑎᒌᑦᓯᐊᖏᓐᓇᕋᒃᑭᑦ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᖁᔭᓐᓇᒦᓪᓚᕆᒍᒪᒻᒥᒐᒪ ᐃᓪᓗᓕᒑᕐᔪᒻᒥᐅᑕᕐᓂᑦ ᑲᖏᖅᓯᓂᕐᒥᐅᑕᕐᓂᓪᓗ 

ᐅᕙᓐᓂᑦ ᑕᑎᒋᔭᖃᕈᓐᓇᖅᓯᒪᒻᒪᑕ ᑭᒡᒐᖅᑐᐃᑎᑕᐅᓪᓗᖓ ᑎᓴᒪᓂᑦ ᐊᓂᒍᖅᑐᓂᑦ ᐊᕐᕌᒍᓂᑦ. ᑭᖑᓪᓕᖅᐹᖑᓗᓂ 

ᒥᑭᓛᕆᓇᒍ, ᖃᐅᔨᓴᖅᑏᑦ ᒥᔅ ᓴᕚᓐ, ᐊᒻᒪ ᒥᔅᑕ ᐹᓪᑦᕕᑦ, ᐊᒻᒪ ᐃᖅᑲᓇᐃᔭᖅᑎᐅᖃᑎᓕᒫᖏᑦ ᑐᓵᔩᓪᓗ. 

ᖁᔭᓐᓇᒦᒃ ᐃᓘᓐᓇᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐅᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 919 - 6(2): ᖁᔭᓕᑦᑎᐋᖅᑕᒃᑲ ᒪ’ᓈᖅᖢᒋᓐ ᑕᒪᐃᑕ ᐊᕐᕌᒍᑦ ᑎᓴᒪᑦ ᐃᓗᐊᒍ 

(ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ, ᖃᒪᓂᑦᑐᐊᕐᒥᐅᑦ.  

 

ᒫᓐᓇ ᑎᓴᒪᐃᓂᓛᒃ ᐅᑭᐅᑦ ᐊᓂᒍᕇᕐᖓᑕ, ᒫᓐᓇ ᐊᓂᒍᖅᐸᓪᓕᐊᓕᕇᕐᖓᑕᐃᓛᒃ. ᖁᔭᓐᓇᒦᕈᒪᒐᒃᑭᑦ 

ᒪᑦᓈᕈᒪᒐᒃᑭᑦ ᐃᓄᐃᑦ. 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖅ ᓂᕈᐊᖅᑕᐅᓯᒪᓪᓗᖓ ᐃᑲᔪᖅᑎᒋᓚᐅᖅᑕᕋ, ᒐᐃᐳᕆᐅᓪ. ᐊᑕᑲᐃᓐᓇᕈᓐᓇᔪᒐᕕᑦ 

ᐱᒋᐊᓕᕋᑖᖅᑎᓪᓗᖓ ᐊᒻᒪ ᑕᐃᓯ ᑲᑕᓗᒃ, ᐹᓚᐅᑉ ᐸᓂᐊᖅ, ᑖᓐᓇ ᑐᖏᓕᕆᓯᒪᓕᕋᒃᑯᒃ ᐃᑲᔪᖅᑎᒋᓪᓗᒍᐃᓛᒃ 

ᐊᕐᕌᒍᓂ ᐱᖓᓱᓂ ᐊᕝᕙᓂᓪᓗ. ᑕᐃᑲᓂ ᐊᓪᓚᕝᕕᒻᒥ ᐃᑲᔪᐃᓐᓇᖃᑦᑕᕐᖓᑦ ᐃᖃᓗᓐᓃᑎᓪᓗᖓ, ᐊᒻᒪᓘᓐᓃᑦ 

ᐊᐅᓪᓚᖅᓯᒪᑎᓪᓗᖓ ᐋᓐᓂᐊᕐᕕᒻᒧᑦ,  

ᑲᑎᒪᔭᖅᑐᖅᑐᖓᓗ. ᖃᐅᔨᒪᒋᐊᓕᓐᓂᑦ ᐅᖃᐅᔾᔨᑦᑎᐊᖃᑦᑕᓚᐅᕐᖓᑦ ᐅᕙᖓ ᓂᕈᐊᖅᑎᒋᓯᒪᔭᖏᓐᓃᖔᖅᑐᓂᑦ. 

ᐊᒻᒪ ᐊᓈᓇᒃᑰᒃᑲ ᐊᑖᑕᒃᑰᒃᑲ, ᐊᒻᒪ ᕿᑐᕐᖓᕗᓪᓗ, ᓄᓕᐊᕋᓗ. ᑕᐃᒃᑯᐊᓕᒫᑦᑎᐊᖅ ᐅᕙᓐᓂ 

ᑐᙵᑦᑎᐊᖅᑎᑦᑎᖃᑦᑕᓚᐅᖅᑐᑦ ᑐᑭᒧᐊᑦᑎᑦᑎᑦᑎᐊᖅᑐᑎᑦ. 

 

ᐅᐱᒋᓯᒪᕙᕋ ᓂᕈᐊᖅᑎᒋᓯᒪᔭᒃᑲ ᑭᒡᒐᖅᑐᖅᑐᒋᑦ. ᐊᒥᓲᓯᒪᕗᑦ ᐅᓐᓄᐃᑦ ᐅᖃᓕᒫᕆᐊᖃᖅᑎᓪᓗᖓ, 

ᑲᑎᒪᒋᐊᖃᖅᑎᓪᓗᖓᓗ. ᐃᓛᓐᓂᒃᑯᑦ ᐊᔅᓱᕈᕐᓇᖃᑦᑕᓚᐅᕐᖓᑦ ᖃᐅᔨᒪᔪᐃᓐᓇᐅᔪᒍᑦ ᐅᕙᓂ, ᐊᒻᒪᑦᑕᐅᖅ 

ᐅᐱᒋᓯᒪᔭᕋ ᐊᔭᐅᕆᔾᔪᔾᔨᓪᓗᖓ ᓄᓇᓕᓐᓂᑦ. 

 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ ᒥᓂᔅᑕᐃᓪᓗ ᐱᓕᕆᖃᑎᒋᓯᒪᒐᔅᓯ ᐊᒥᓱᐊᓗᓐᓂᑦ ᑕᕝᕙᓂ ᐊᕐᕌᒍᓂ ᑎᓴᒪᓂ 

ᐊᓂᒍᖅᑐᓂᑦ. ᐊᒻᒪ ᐅᐱᒋᔭᒃᑲ ᐱᓕᕆᐊᕆᓚᐅᖅᑕᕗᑦ ᐱᓕᕆᐊᖑᔪᐃᑦ ᓱᓕ, ᒫᓐᓇ ᐅᖃᖅᑎᓪᓗᑕ.  

 

ᐅᖃᖅᑏ, ᐃᓚᖏᑦ ᐱᓕᕆᐊᕆᓯᒪᔭᕗᑦ ᖃᒪᓂᑦᑐᐊᕐᒥᑦ ᒫᓐᓇ ᓂᕈᐊᖅᑕᐅᓯᒪᑎᓪᓗᖓ, ᐸᕐᓇᑦᑐᑎᒃ 

ᓯᕗᓪᓕᖅᐹᖅᓯᐅᑎᓂ ᐋᓐᓂᐊᕐᕕᔅᓴᖓᓄᑦ. ᐊᑭᑐᔪᖅᑐᕈᑎᔅᓴᓕᕆᓪᓗᑕᓗ. Hᐋᒻᒪᓚᒃᑯᖏᓪᓗ ᖃᒪᓂᑦᑐᐊᕐᒥᑦ 

ᓯᖁᓪᓗᐃᔾᔪᑎᖃᓕᕐᖓᑕ ᐅᔭᕋᓐᓂ ᒐᕙᒪᒃᑯᓐᓄᑦ ᐊᑭᓕᖅᑕᐃᓐᓇᐅᓯᒪᔪᒥᒃ ᐊᒻᒪ ᖁᔭᓐᓇᒦᖅᑲᒃᑲ 

ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. 

 

ᐋᓐᓂᐊᕐᕕᒥᓂᖅᐳᑦ ᓱᕋᐃᔭᖅᑕᐅᒍᓐᓇᔪᒻᒪᑦ. ᖁᔭᓐᓇᒦᒃ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ. ᐊᒻᒪᑦᑕᐅᖅ 

ᒪᒥᓴᕐᕕᑦᑕᖃᓛᕐᒥᒻᒪᑦ ᖁᔭᓐᓇᒦᖅᑲᒃᑲ ᐃᓄᓕᕆᔨᒃᑯᑦ ᑐᙵᕕᒃᑯᓪᓗ.  

 

ᐊᖏᖅᑕᐅᒍᒪᒐᓗᐊᖅᑐᖓ ᒪᓕᐊᒡᓕᐅᖅᑎᐅᖃᑎᓕᒫᓐᓄᑦ ᐱᔭᕇᕈᓐᓇᕈᒪᓪᓗᒍ ᐅᖃᐅᓯᔅᓴᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᒪᓕᒐᓕᐅᖅᑎᐅᖃᑎᓕᒫᕐᒥᓄᑦ ᐱᔭᕇᕈᓐᓇᖅᑎᑕᐅᒍᒪᔫᒐᓗᐊᕉᖅ. 

ᐋᒡᒑᖅᑐᖃᖅᑳ? ᐋᒡᒑᖅᑐᖃᙱᒻᒪᑦ. ᑲᔪᓯᒋᐊᑐᐃᓐᓇᕆᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᑕᐃᓐᓇ 

ᖃᓄᐃᙱᑦᑎᐊᕋᓱᐊᕐᕕᖏᓛᒃ ᒪᒥᓴᕐᕕᒃ ᑐᙵᓱᑦᑎᑕᐅᓪᓚᕆᓛᖅᑐᖅ. ᑕᐃᑲᓂ ᐃᓕᖅᑯᓯᕐᓂ ᐃᓄᐃᑦ 

ᐃᓕᖅᑯᓯᖏᓐᓂ ᐊᑐᕐᕕᔅᓴᐅᓛᖅᑐᖅ. ᐊᒻᒪ ᐃᓄᑑᖃᑎᒌᓪᓗᑎ ᐃᑲᔪᖅᑕᐅᒍᓐᓇᓛᖅᑐᐃᑦ ᐃᓐᓇᒻᒪᕆᓐᓄᑦ. ᑖᓐᓇ 

ᐃᑲᔪᓪᓚᕆᓐᓂᐊᖅᑐᖅ ᖃᒪᓂᑦᑐᐊᕐᒥ. 

 

ᑖᓐᓇ ᓯᕗᕙᓯᒻᒪᕆᒻᒪᒡᒎᖅ, ᓄᑖᕐᓂᑦ ᐸᓖᓯᒃᑯᑦ ᐊᓪᓚᕝᕕᓕᐅᖅᑕᐅᓛᕐᒥᒻᒪᑕ ᐱᔭᕇᖅᑕᐅᓴᕋᐃᓐᓂᖅᓴᒻᒪᕆᐅᓕᖅᑐᖅ 

ᐃᓱᒪᒋᔭᐅᔪᔪᒥᒃ. ᑕᐃᒃᑯᐊ ᖁᔭᓐᓇᒦᖅᑲᒃᑲ. ᑖᓐᓇᓗ 30-ᐅᓛᕐᖓᑕᑦᑕᐅᕉᖅ ᐃᓪᓗᓕᐊᖑᔪᐃᑦ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐊᒻᒪ ᓄᑖᕐᓂᑦ ᐃᖅᑲᓇᐃᔮᖅᑕᖃᕐᒥᒻᒪ ᖃᒪᓂᑦᑐᐊᕐᒥ. ᐱᖓᓱᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᖁᔭᓐᓇᒦᒃ 

ᒥᓂᔅᑕ, ᐊᒻᒪ ᑲᑎᒪᔨᖏᑦ ᖁᓪᓕᒃᑯᑦ ᖁᔭᓐᓇᒦᖅᑲᒃᑲ. 

 

ᐊᒻᒪᓗᒃᑲᓐᓂᖅ ᒪᓕᒐᓕᕆᔨᒃᑯᑦ ᐊᑕᐅᓯᕐᒥᒃ ᐋᓐᓂᖅᑕᐅᓯᒪᔪᓂᑦ ᑐᑭᒧᐊᑦᑎᑦᑎᔨᑕᖃᕐᓂᐊᓕᕐᖓᑦ. ᑖᓐᓇ 

ᐃᑲᔪᕐᓂᖃᓪᓚᕆᓐᓂᐊᖅᑐᖅ ᐋᓐᓂᖅᑕᐅᓯᒪᔪᓂᑦ ᐃᓱᒪᓕᕆᔭᐅᓂᖏᑎᒍᓪᓗ. 

 

ᐃᓄᓕᕆᔨᒃᑯᑦ ᐱᖓᓱᓂᑦ ᐃᖅᑲᓇᐃᔮᕐᓂᑦ ᓴᖅᑭᖅᓯᓂᐅᓴᒻᒪᑕ ᓄᓇᓕᓐᓂ ᐃᓄᓕᕆᔨᐅᓂᐊᖅᑐᓂᑦ. ᖃᒪᓂᑦᑐᐊᖅ 

ᑎᓴᒪᒋᔭᐅᒻᒪᑦ ᐃᓄᒋᐊᓛᖑᔪᓂᑦ ᓄᓇᕗᒻᒥ, ᑕᕝᕙᓂ ᑕᑯᓐᓈᖅᑕᐅᑦᑎᐊᖅᓯᒪᒻᒪᑦ ᖁᕕᐊᓇᖅᑯᖅ ᐊᕐᕌᒍᓂ ᑎᓴᒪᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᒍᖅᐸᓪᓕᐊᑎᓪᓗᒋᑦ ᐱᓕᕆᐊᓪᓚᕆᐊᓗᒋᓯᒪᒐᑦᑎᒍᑦ. ᓱᓕ ᐱᔭᔅᓴᓕᐊᓘᒐᓗᐊᖅ, ᑕᐃᒫᒃ ᑕᕝᕙ ᐊᑎᕋ 

ᓂᕈᐊᕋᔅᓴᐅᖃᑕᐅᔪᓄᑦ ᐃᓚᒋᔭᐅᓛᖅᑯᖅ ᑕᖅᑭᕆᓛᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ Hᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 920 - 6(2): ᐱᙳᐊᖅᑕᐅᓲᑦ ᓄᓇᕘᒥ − ᑲᓇᑕᒥ ᐊᕿᔨᒋᔭᐅᓲᑦ (ᕼᐃᒃᔅ)  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᖅᑲᐅᒐᑦᑕ ᑕᐃᒪ ᐆᒻᒪᕆᑦᑐᐊᓗᒻᒧᑦ ᒥᓂᔅᑕᒥᒃ ᓂᓪᓕᐊᔪᖃᖅᑲᐅᒻᒪᑦ 

ᒫᓐᓇᐅᖅᑲᐅᔪᖅ, ᐱᙳᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᒥᓱᐊᓗᓐᓂᑦ ᐱᔭᔅᓴᖃᖅᑎᑦᑎᕙᒻᒪᑕ ᓄᓇᕗᒻᒥᐅᓂ, 

ᓱᕈᓯᓛᕐᓂᑦ ᐊᖏᔪᒥᓂᒃ ᒪᓕᒍᒪᔪᓂᑦ ᐊᒻᒪ ᐊᓈᓇᒃᑯᒋᔭᐅᔪᐃᑦ, ᓂᖏᐅᕆᔭᐅᔪᐃᓪᓗ ᐃᑲᔪᖅᑎᓪᓗᒋ 

ᐱᙳᐊᖅᑎᓂᑦ. 

ᐱᙳᐊᖅᑏᓪᓗ ᑕᐃᒃᑯᐊ, ᐊᐅᓪᓚᕈᓐᓇᕈᓘᔭᖅᑐᐊᓘᕙᒻᒪᑕ ᐊᑭᑦᑐᕋᐅᑎᖃᑎᖃᖅᑐᑎ ᓄᓇᖅᑲᑎᒥᓂ, ᓄᓇᕘᓕᒫᒥ, 

ᑲᓇᑕᓕᒫᒥᓪᓗ, ᓯᓚᕐᔪᐊᓕᒫᒥᓪᓗ.  

 

ᐃᓕᓴᖅᓯᒍᒪᒐᒪ ᑲᓇᑕᒥ ᐊᕿᔩᑦ ᓄᓇᕗᒻᒥᐅᑕᐃᑦ ᐱᖃᑕᐅᓂᕐᖓᑕ ᑲᓇᑕᒥ ᐊᕿᓂᑭᓴᐅᑎᔪᓂᑦ. ᒫᓐᓇ 

ᑲᑎᒪᖃᑎᖃᖃᑦᑕᓕᖅᑯᑦ ᐊᕿᔪᓕᕆᔨᓂᑦ ᑲᓇᑕᒥ ᑕᑎᒌᓕᕋᓱᐊᖅᑐᑎᒃ, ᑐᑭᒧᐊᑦᑎᑕᐅᑦᑎᐊᕋᓱᑦᑐᑎᒃ, ᐊᒻᒪ 

ᓇᑭᙶᖅᑐᓕᒫᑦ ᓂᓪᓕᐊᒍᓐᓇᖅᑎᑕᐅᓪᓗᑎᒃ. 

 

ᐊᒻᒪ ᐅᐱᒍᓱᑦᑐᖓ ᐲᑕ ᐊᒎᓱ ᐅᕙᓃᒻᒪᑦ, ᑲᓇᑕᒥ ᐊᕿᔩᑦ ᐊᖏᔪᖅᑳᖓᑦ Thunder Bay, Ontario-ᒥᑦ ᐊᒻᒪ 

ᐱᓕᕆᖃᑎᖓ, ᒫᑦ ᔭᖕ ᕚᓐᑰᕙᕐ-ᒦᖔᖅᑐ, ᐃᑲᔪᖅᓰᔪᐃᑦ ᑖᔅᓱᒥᖓ ᐱᒋᐊᖅᑎᑕᐅᓂᐅᓴᔪᒥᒃ ᑐᑭᒧᐊᒍᑎᔅᓴᒥᒃ. 

ᐅᑯᓄᖓ ᒪᓕᒐᓕᐅᕐᕕᒃ ᐅᖃᕈᑎᓪᓗᒍ ᖁᔭᓐᓇᒦᖅᑲᒃᑲ ᑐᙵᓱᑦᑎᑦᑐᒋᑦ.  

 

ᐊᒻᒪ ᓄᓇᕗᒻᒥᑦᑕᐅᖅ ᐊᕿᔩᑦ ᑲᑐᔾᔨᖃᑎᒌᖏᑦ ᖃᐅᔨᒪᑦᑎᐊᕋᓱᓚᐅᕐᖓᑕ ᐊᔾᔨᒋᔭᐅᙱᓐᓂᕗᑦ 

ᐃᓕᓴᕆᔭᐅᑎᑕᐅᓪᓗᓂ ᐱᙳᐊᖅᑎᑦᑎᓐᓄᑦ, ᐅᐊᑦᑎᖏᓐᓄᓪᓗ. ᑰᓪᐱ ᐅᑖᓄᓪᑦ ᐃᖃᓗᓐᓂ ᐱᓕᕆᖃᑕᐅᓚᐅᕐᖓᑦ; 

ᑳᑕᐃᓯ ᒍᕌᒻ ᑲᖏᖅᓯᓂᕐᒥᒃ, ᑐᖏᓕᕆᔭᐅᓪᓗᓂ; ᐊᒻᒪ ᔅᑳᑦ ᒪᒃᑖᓄᓪᑦ ᐃᖃᓗᓐᓃᖔᖅᑐᖅ, ᑲᑎᒪᔨᐅᖃᑕᐅᔪᖅ 

ᕿᑭᖅᑖᓗᒻᒧᑦ; ᐊᒪ ᑮᒐᑦ ᑰᒑᕐᔪᒻᒥ ᑲᑎᒪᔨᐅᖃᑕᐅᔪᖅ, ᕿᑎᕐᒥᐅᓃᖔᖅᑐᓄᑦ; ᓰᓚ ᓇᑖᖅ ᓴᓪᓕᕐᒥ, 

ᐊᖏᔪᖅᑳᖑᔪᖅ ᑭᕙᓪᓕᕐᒧᑦ; ᐃᓛᒃ ᑲᑎᒪᔨᐅᔪᖅ ᐊᒻᒪ ᑖᑦ ᔭᐃᓐᔅ ᐃᖃᓗᓐᓂᑦᑕᐅᖅ ᐊᖏᔪᖅᑳᖑᓪᓗᓂ 

ᐊᐅᓚᑦᑎᔨᒻᒪᕆᐅᓪᓗᓂ. 

 

ᐊᒻᒪᑦᑕᐅᖅ ᐅᖃᕈᒪᒐᒪ ᑲᓇᑕ, ᒪᒃᓯᑰᒥ ᐊᒥᐊᓕᒐᒃᑯᓐᓂ ᓴᓂᓪᓕᖃᕐᓗᑎᒃ FIFA-ᒥᒃ ᐊᕿᕕᔾᔪᐊᖅᑐᐊᓗᓐᓂ 

ᓯᓚᕐᔪᐊᕐᒥᐅᓂᑦ ᐃᓂᒋᔭᐅᓛᕐᖓᑕ. ᑕᐃᒫᒃ ᑕᕝᕙ ᑲᓇᑕᓕᒫᒥ ᐃᓚᐅᒋᐊᖅᑎᑦᑎᒐᓱᐊᓕᖅᑯᑦ ᐊᕿᔨᐅᔪᓄᑦ. 

 

ᐊᒻᒪ ᐃᓕᓴᖅᓯᒍᒪᒐᒪᑦᑕᐅᖅ ᑮᓇᐅᔾᔭᔅᓴᓇᑎ ᐃᑲᔪᖅᑎᑦᑎᐊᕚᓘᕙᑦᑐᐃᑦ ᐅᐊᑦᑎᐅᖃᑦᑕᖅᑐᐃᑦ ᑲᒪᔨᐅᖃᑦᑕᖅᑐᐃᑦ 

ᐋᖅᑭᑦᑎᕆᔩᓪᓗ. ᑕᐃᒫᒃ ᐊᖏᖅᓯᒪᓂᖃᑦᑎᐊᖅᑐᑎᑦ 100-ᒐᓛᓗᓐᓂᑦ ᐊᕿᒍᓐᓇᖅᑎᑦᑎᖃᑦᑕᖅᑐᐃᑦ ᐃᓅᓱᑦᑐᓂᑦ. 

ᑐᙵᕕᒋᔭᐅᒐᔅᓯᑦ ᐊᕿᔪᓕᕆᓂᕐᒧᑦ, ᖁᔭᓕᔭᐅᕗᓯᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴᕐᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 921 - 6(2): ᖁᔭᓕᔭᐃᓐᓇᒃᑲ ᑕᒪᐃᓐᓂᒃ ᑎᒃᑯᐊᖅᑕᐅᓯᒪᓂᓐᓂᒃ 

ᓯᕗᓕᖅᑎᐅᓂᕐᒧᑦ ᓄᓇᕘᒧᑦ (ᐊᕿᐊᕈᖅ, ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᓪᓕ ᐳᓛᕆᐊᖅᓯᒪᔪᑦ.  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᑎᒪᕐᔪᐊᓚᐅᙱᓂᑦᑎᓐᓂ ᐅᓪᓗᓂ ᐊᒡᒋᖅᑐᓂᑦ ᐊᒻᒪᓗ ᓯᕗᓕᖅᑎᐅᓂᕋ ᑕᒪᓐᓇ 

ᐃᓱᓕᑉᐸᓪᓕᐊᓕᖅᑎᓪᓗᒍ, ᐱᕕᖃᕐᓂᓐᓂ ᐆᒻᒪᑎᓐᓃᖔᖅᑐᒥᒃ ᓂᓪᓕᐅᑎᖃᕈᒪᔪᖓ ᖁᔭᓐᓇᒦᕐᓗᒋᓪᓗ ᑕᐃᒃᑯᐊ 

ᐃᓄᐃᑦ ᑐᙵᕕᒋᓪᓚᕆᖃᑦᑕᖅᓯᒪᔭᒃᑲ, ᒪᑭᒪᑎᑦᑎᔨᒃᑲ, ᖃᐅᔨᒪᔨᑕᖏᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᕐᒥ ᐊᓈᓇᒐ ᑕᑉᐹᓂ ᐊᐅᓱᐃᑦᑐᕐᒦᑦᑐᖅ, ᐊᒻᒪ ᐊᑖᑕᒐ, ᐊᒻᒪ ᐊᖓᔪᒐ ᐊᒻᒪ 

ᓄᑲᒃᑲ ᐊᔅᓱᐊᓗᒃ ᖁᔭᓐᓇᒦᖅᐸᒃᑲ ᐅᕙᓐᓂ ᐃᑲᔪᐃᓐᓇᖅᓯᒪᒻᒪᑕ, ᐅᖁᒪᐃᑦᑐᒃᑰᕋᓗᐊᖅᖢᑕ ᐅᓪᓗᒥᒧ ᑎᑭᖢᒍ 

ᒪᑭᑕᑎᑦᑎᒃᑲᓐᓂᖃᑦᑕᕐᒪᑕ ᐅᕙᓐᓂᒃ, ᓴᑭᑯᓗᒋᓚᐅᖅᑕᕋ ᐱᖃᓐᓇᕆᓂᖅᐹᕆᖃᓯᐅᑎᖃᑦᑕᓚᐅᖅᓯᒪᒐᒃᑯᒃ. 

ᓂᕈᐊᕋᔅᓴᐅᓂᐊᓕᕋᐃᒐᒪ ᐅᐸᖅᑳᖃᑦᑕᓚᐅᖅᓯᒪᒐᒃᑯᒃ ᖃᓄᖅ ᐃᓱᒪᙱᒃᑲᓗᐊᕐᒪᖔᖅ ᖃᓄᐃᔅᓴᖏᒃᑲᓗᐊᕐᒪᖔᓪᓗ. 

ᐅᖓᖃᑦᑕᖅᑕᕋ ᐅᓪᓗᑕᒫᖅ ᑕᕝᕙᓃᒍᓐᓃᕋᓗᐊᖅᖢᓂ, ᖃᐅᔨᒪᔪᖓ ᑕᐅᑐᑦᑐᖅ ᐅᕙᑦᑎᓐᓂ ᒫᓐᓇ, 

ᐃᑲᔪᐃᓐᓇᖃᑦᑕᖅᑐᖅ, ᒪᑭᑕᑎᑦᑏᓐᓇᖅᓯᒪᔪᖅ ᐅᓪᓗᒥᒧᑦ. ᐊᔅᓱᐊᓗᒃ ᑕᐃᓐᓇᑦᑕᐅᖅ ᖁᔭᓐᓇᒦᕈᒪᒋᕙᕋ.  

 

ᕿᐊᓱᙳᔾᔮᖅᑲᐅᖏᒃᑲᓗᐊᖅᑐᖓ ᖁᕕᐊᓱᓐᓂᐊᖅᑲᐅᒐᓗᐊᖅᖢᖓ. 

 

ᐊᔅᓱᐊᓗᒃ ᑖᓐᓇ ᓄᓕᐊᑯᓗᒐ ᑕᕝᕙᓃᑦᑐᖅ ᐸᕐᑦ (ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓕᐊᕋ ᐱᖃᑎᐊᓗᒐ, ᐊᐃᑉᐸᕆᔭᕋ 

ᓇᐅᒃᑯᑐᐃᓐᓇᖅ. ᐊᒃᓱᐊᓗᒃ ᑖᓐᓇ ᐃᑲᔪᖃᑦᑕᖅᓯᒪᔪᖅ ᐅᕙᓐᓂᒃ, ᐅᓐᓄᐊᖅᓯᐅᖃᑦᑕᖅᖢᓂᓗ 

ᓂᕆᔭᖅᑐᖃᑦᑕᖏᓐᓂᕋᓗ ᑕᐃᑲᓃᑦᑐᓐᓇᖏᑦᑕᕌᖓᒪ. ᐃᓚᒌᑦᑎᐊᖅᓯᒪᔪᒍᒃ ᑲᑎᙵᑦᑎᐊᖅᖢᑕ ᓇᓪᓕᒋᐅᑎᓪᓗᑕ. 

 

ᐊᒻᒪ ᑖᓐᓇ ᓄᓕᐊᑯᓗᒐ ᐃᓱᒪᓕᐅᓕᕌᖓᒪ ᐃᑲᔪᖅᑎᒋᓪᓚᕆᖃᑦᑕᖅᑖᖓ, ᐊᒻᒪᓘᓐᓃᑦ ᐅᖃᓪᓚᒋᐊᖅᑐᕌᖓᒪ 

ᑕᐃᑲᐅᖏᓐᓇᖃᑦᑕᖅᑐᖅ, ᓇᒥᑐᐃᓐᓇᖅ ᑲᓇᑕᐅᑉ ᐃᓗᐊᓂ ᐊᒃᓱᕉᑎᖃᖅᑎᓪᓗᑕ ᓄᓇᕗᒻᒥᑦ. ᐊᒻᒪ ᑕᐃᒃᑯᐊ 

ᐊᑐᕈᒪᔭᕋᓗᐊᒃᑲ ᐃᒃᓯᓐᓇᖔᖅᖢᒋᑦ ᑭᒡᒐᖅᑐᐃᖃᑦᑕᖅᓯᒪᒐᒪ ᓄᓇᕗᒻᒥ. ᓄᓕᐊᑯᓗᒐ ᑖᓐᓇ ᖁᔭᓐᓇᒦᕐᔪᐊᖅᐸᕋ 

ᐃᕝᕕᐅᖏᑉᐸ.  

  

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐱᔭᕇᕈᒪᓪᓗᖓ ᐊᐱᕆᕗᖓ ᒪᓕᒐᓕᐅᖅᑎᐅᖃᑎᓐᓃᕙᖓ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᑲᒥᓂᒃ. 

ᐋᒃᑳᖅᑐᖃᖅᐹ? ᐱᑕᖃᙱᑉᐸᑦ, ᐊᑏ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᕿᑐᕐᖓᒃᑲ, ᔮᔅᒥᓐ, ᔭᐃᑲᑉ, ᐊᒻᒪᓗ ᕋᐃᔭᓐ, ᑕᕝᕙᓃᖃᑎᒋᔭᖓ ᐃᓛᒃ ᐊᓈᓇᒥᓃᑦᑐᖅ. ᐊᑖᑕᑉ ᑖᓐᓇ 

ᐊᐅᓪᓚᖅᓯᒪᒐᔪᑦᑎᓪᓗᒍ, ᕚᓯᑲᕝᕙ ᑕᑯᖃᑦᑕᙱᑕᒃᑲ ᐊᒥᓱᐊᓗᐃᑦ, Hᐋᑭᖅᑐᑦ, ᐊᖑᓇᓯᒋᐊᕐᓃᑦ ᐅᐸᖃᑦᑕᖏᑦᑕᒃᑲ 

ᑭᔾᔨᖅᑐᐊᓘᒐᓗᐊᖅᑎᓪᓗᒍ ᑕᖅᑲᖕᓇ ᐊᕐᕋᖅᓯᒪᓐᓇᔮᖃᑦᑕᕐᓂᕐᓗ. ᐊᒻᒪᓗ ᐅᖃᐱᓗᓚᐅᖅᓯᒪᙱᑦᑐᑦ ᑐᑭᓯᐅᒪᖕᒪᑕ 

ᖃᓄᑎᒋᒃ ᐅᖁᒪᐃᓐᓂᖃᕐᒪᖔᖅ ᑕᒪᓐᓇ ᐃᖅᑲᓇᐃᔮᖓ, ᓲᕐᓗᓕ ᐃᓐᓇᐅᓂᖅᓴᖅᑎᑐᑦ ᑕᐃᒪᓐᓇᐅᖃᑦᑕᖅᑐᑦ. 

ᓯᕗᒃᑲᑦᑕᖅᑎᐅᓂᓐᓂᒃ ᑕᐃᒪᓐᓇ ᐃᓚᐅᖏᓐᓇᖅᑐᑦ. 

 

ᖃᐅᔨᒪᖁᔭᓯ ᑕᐃᒃᑯᐊ ᐊᓂᒎᑎᓯᒪᔭᓕᒫᒃᑲ ᐃᓚᒋᔭᐅᖃᑕᐅᓪᓚᕆᒃᓯᒪᔪᑦ ᑖᒃᑯᐊ ᐃᓚᒃᑲ ᐊᑐᓂ, 

ᐅᑕᖅᑭᑦᑎᐊᖃᑦᑕᕐᓃᑦ, ᕿᓄᐃᓵᕐᓃᑦ, ᑕᐃᒪᓐᓇ ᐃᓱᒪᑦᑎᐊᕐᓂᕐᒧᑦ ᑐᙵᕕᒋᓪᓚᕆᖃᑦᑕᕋᒃᑭᑦ 

ᐊᒃᓱᕈᕐᓇᖅᑑᒐᓗᐊᖅᑎᓪᓗᒍ. 

ᐅᕙᖓᑐᐊᖑᓚᐅᙱᒻᒪᑦ, ᐅᑯᐊ ᐃᓚᒃᑲ ᐱᖃᑎᒌᓐᓇᓚᐅᖅᑕᒃᑲ, ᐊᒻᒪ ᐃᓄᑑᒐᓗᐊᖅᖢᖓ 

ᐅᕙᑦᑎᓐᓃᖏᓐᓇᖃᑦᑕᖅᑐᓯ ᓴᙱᓂᕆᒐᔅᓯ. 

 

ᐊᒻᒪᓗ, ᑕᒪᓐᓇ ᕿᒪᒃᐸᓪᓕᐊᓕᖅᖢᒍ ᐃᖅᑲᓇᐃᔮᕆᔭᕋ ᒫᓐᓇ, ᖁᔭᓐᓇᒦᕐᔪᐊᖅᐳᖓ ᑖᔅᓱᒧᖓᑐᐊᖑᙱᑦᑐᖅ 

ᐃᖅᑲᓇᐃᔮᕆᔭᓐᓄᑦ ᐅᑯᐊᓗ ᐃᓚᒃᑲ ᐃᑲᔪᖅᑎᒋᓚᐅᕋᒃᑭᑦ. ᐊᒻᒪᓗ, ᐱᕐᔪᐊᖑᓂᖅᐹᖅ ᐊᖏᕐᕋᖅ, 

ᓯᕗᓕᖅᑎᐅᖏᑦᑐᖅ, ᐅᐃᒋᔭᐅᓂᖅ, ᐊᑖᑕᒋᔭᐅᓂᑦ ᕿᑐᕐᖓᓐᓄᑦ. ᐊᒻᒪᓗ ᐅᑉᐱᑦᑐᖓ ᐅᑎᒃᑲᓐᓂᕈᓐᓇᕋᒪ ᑕᕝᕗᖓ 

ᐊᖏᕐᕋᓐᓄᑦ. ᑕᕝᕗᖓ, ᖁᔭᓐᓇᒦᖅᐸᒋᑦ, ᓇᒡᓕᒋᓯᕙᑦᓯᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 922 - 6(2): ᐃᓕᓴᕆᔪᒪᓪᓗᒍ ᐱᙳᐊᖅᑐᓕᕆᔪᑦ ᓄᓇᕘᒥ ᐊᒻᒪ 

ᓇᓪᓕᐅᑎᔪᖁᑎᕗᓐ ᐃᕐᖑᑕᕗᑦ ᖁᕕᐋᓱᑦᑎᐊᖁᓪᓗᑎᒍᓐ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᓪᓛᓗᓚᐅᖅᑎᓪᓗᒍ ᐅᕙᖓᐅᓕᖅᐹ?  

 

>>ᐃᒡᓚᖅᑐᑦ 

 

ᐅᖃᖅᑏ, ᐱᕕᖃᕐᓂᖕᓂᑦ ᐃᓕᓴᖅᓯᔪᒪᔪᖓ ᐊᐃᑉᐸᐃᑦ ᐊᒃᓱᐊᓗᒃ ᓄᓇᑦᑎᓐᓂᑦ ᑐᙵᕕᒋᒐᑦᑎᒃᑯᑦ, 

ᑲᑎᒪᕐᔪᐊᒋᐊᓚᐅᖅᓯᒪᒐᒪ ᐊᑕᐅᓯᐊᖅᖢᖓ, $1.00 ᐱᙳᐊᕐᓂᕐᒧᑦ ᐊᑐᖅᑕᕗᑦ $14.00-ᓂᑦ ᐊᑐᙱᓐᓂᖅᓴᐅᕗᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᖏᓐᓂᑦ. ᑕᐃᒪᙵᓕᒫᖅ $1.00-ᒥ ᐊᑐᕈᑦᑕ ᐱᙳᐊᕐᓂᕐᒧᑦ $14.00-ᓂᒃ 

ᐊᑐᖏᓐᓂᖅᓴᐅᕗᒍᑦ. ᐋᓐᓂᐊᓇᖃᕐᓇᖏᑦᑐᓕᕆᓂᕐᒧᑦ ᓴᖑᑎᑦᑎᖃᑦᑕᕐᒪᑦ. 

 

ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐊᑭᓕᖅᓱᖅᑕᐅᖏᒃᖢᑎᒃ ᐃᖅᑲᓇᐃᔭᖃᑦᑕᖅᓯᒪᔪᑦ, ᐸᓂᒐᓗ ᐃᑲᕐᕋᒐᓵᓗᓐᓄᑦ 

ᐊᑭᓕᖅᓱᖅᑕᐅᖏᒃᖢᓂ ᐃᑲᔪᖃᑦᑕᕐᒪᑦ ᐊᕿᓂᕐᒧᑦ, ᐊᓇᐅᙳᐊᖅ, ᐊᒻᒪᓗ ᕼᐊᑮ, ᑭᓱᓕᒫᓂᒃ ᐃᖃᐃᔭᐅᑎᓂᒃ 

ᐊᑐᖃᑦᑕᖅᓯᒪᖕᒪᑦ. ᐸᓂᖕᒪᑦ ᐃᓚᖓ ᐅᖃᓚᐅᖅᓯᒪᒻᒪᑦ ᐊᕿᓯᕆᐅᖅᓴᒍᒪᒐᓗᐊᖅᑐᒎᖅ, ᑕᐃᒪᓐᓇ 

ᒪᒃᑯᒃᑎᒋᔪᑯᓗᓐᓂᑦ ᐃᓕᓴᓐᓂᐊᕆᐊᓂᓵᖅᑐᑦᑯᓗᖕᓄᑦ ᐊᕿᓯᐅᖅᓴᓂᕐᒧᑦ ᒪᑐᐃᖅᓯᒪᑎᑦᑎᖃᑦᑕᓕᓚᐅᖅᓯᒪᒐᒪ 

ᓯᕙᑖᕐᕕᐅᑉ ᐅᓪᓛᖓᓂᒃ, ᑕᐃᒃᑯᐊᕋᓛᕌᓗᐃᑦ ᐊᑭᒋᐅᖅᓴᖃᑦᑕᕐᓂᐊᕐᒪ ᖁᕕᐊᓱᑦᑐᐊᓘᓚᐅᖅᓯᒪᔪᑦ, ᐱᓇᓱᐊᕈᓯ 

ᐊᓯᐊᓂᒃ ᐱᓇᓱᐊᕈᓯᐅᒃᑲᓐᓂᓕᕐᒪᑦ ᐅᐸᒃᑲᓂᕐᓂᐊᕐᒪᖔᖅ ᐱᖃᑕᐅᒍᒪᒍᓐᓃᖅᑐᖅᒎᖅ ᑕᐃᒪᐃᒪᓕᖕᒪᑦ, ᖃᓄᐃᒻᒪ?, 

ᐅᒡᓚᔭᕋᑐᐃᓐᓇᕈᓗᒃᖢᑎᑦ ᐊᕿᓯᕙᒃᖢᑎᒡᓗ ᐋᑦᑕᐅᔭᕐᒥᑦ ᑕᐃᒪᐃᓕᐅᖃᑦᑕᕐᒪᑕ. 

 

>>ᐃᒡᓚᖅᑐᑦ 

 

ᑭᓯᐊᓂ ᖁᕕᐊᓇᖅᑐᐊᓗᒃ, 16 ᐊᕐᕌᒎᓕᖅᑐᖅ ᑕᕝᕙᓃᓚᐅᖅᓯᒪᔪᖓ ᐃᕐᖑᑕᖅᑖᓚᐅᖅᓯᒪᒐᒪ ᐊᕐᕌᒍᓂ 

ᓇᓪᓕᐅᑎᑦᑎᒡᓗᒍ ᐅᐸᓚᐅᖅᓯᒪᖅᑰᖏᑕᕋ ᐊᑯᓂᕈᓗᒃ ᑕᒫᓂ ᐃᒃᓯᕚᓕᕋᒪ, 16-ᖑᖅᑐᐊᓘᒻᒪᑦ 

ᓇᓪᓕᐅᓂᖅᓯᐅᑦᑎᐊᕇᓚᕙᕋ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 923 - 6(2): ᒪ’ᓈᖅᐸᒃᑲ ᑭᒃᑯᓕᒫᑦ ᐃᓗᐊᒍᑦ ᑎᓴᒪᑦ ᐊᕐᕌᒍᑦ ᐊᓂᒍᖅᑐᓂ 

(ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᑉᐸᒃᓴᖅ ᐅᖃᓚᐅᕋᒪ 

ᐃᓱᓕᑦᑎᕙᓪᓕᐊᓕᖅᑎᓪᓗᑕ ᖁᔭᓕᓂᐊᓗᖕᒥᑦ ᐊᑦᑐᖅᑕᐅᓯᒪᔪᖓ, ᖁᔭᓕᒐᒃᓴᒃᑲ ᐅᓄᖅᑐᑦ, ᐅᓪᓗᒥ ᐱᕕᖃᕐᓂᖕᓂᑦ 

2-ᒥᓂᑦᔅᓕᑯᓘᒐᒪ 13−ᑎᑦᑕᑯᓗᐃᓪᓗ ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ, ᐃᕝᕕᓪᓗ ᐅᖃᖅᑏ, ᖁᔭᓐᓇᒦᖅᐸᔅᓯ, 

ᖁᔭᓐᓇᒦᒃ ᓯᕗᒃᑲᑦᑕᖅᑎᐅᑦᑎᐊᖅᓯᒪᒐᕕᑦ ᑕᕝᕙᓂ ᑲᑎᒪᕐᔪᐊᕐᕕᒻᒥᑦ ᐊᒃᓱᐊᓗᒃ ᐃᖅᑲᓇᐃᔭᑦᑎᐊᖅᓯᒪᔪᑎᑦ. 

 

>>ᐸᑦᑕᑐᖅᑐᑦ 

 

ᐅᕙᒍᑦ ᐱᓕᕆᔭᕆᐊᖃᖅᑕᑦᑎᓐᓂᑦ ᐱᓕᕆᖁᓪᓗᒍ ᐊᒻᒪᓗ ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᖁᔭᓐᓇᒦᖅᐸᒃᑲ, 

ᒪᓕᒐᓕᐅᖅᑎᑐᐃᓐᓇᐃᑦ, ᒪᓕᒐᓕᐅᖅᑏᓐᓇᐅᔪᒍᑦ. ᐃᓕᖅᐹᓪᓕᖅᓯᒪᕕᔾᔪᐊᖅᑕᓯ ᐊᑐᓂᒃ ᐊᒻᒪᓗ ᓄᓇᖁᑎᔅᓯ 

ᓂᕈᐊᖅᑕᐅᕕᓯ ᐅᐸᖃᑦᑕᕈᓐᓇᖅᓯᒪᔭᒃᑲ ᑕᒪᕐᒥᐅᖏᑦᑑᒐᓗᐊᖅ ᒪᒥᐊᓇᐅᒐᓗᐊᖅ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᒌᖏᓐᓈᓗᖏᑦᑐᒍᑦ, ᐊᖏᖃᑎᒌᖏᑦᑑᒃᑲᓐᓂᕐᓂᐊᖅᑐᒃᓴᐅᔪᒍᑦ ᖃᑦᓯ ᒥᓂᑦᑯᓗᒃ ᐊᒡᒋᖅᑐᒥᒃ, ᑭᓯᐊᓂ 

ᐅᓪᓗᒃ ᐃᓱᓕᓕᖅᑎᓪᓗᒍ ᑕᒫᓂ ᐊᑭᕋᕇᙳᐊᖏᓐᓂᑦ ᐊᒃᓱᐊᓗᒃ ᐊᔾᔨᐅᖏᒻᒪᑦ, ᐊᔾᔨᖃᙱᒻᒪᑦ, ᖁᕕᐊᓱᕐᔪᐊᖅᑐᖓ 

ᑕᐃᒪᓐᓇ ᐃᖅᑲᓇᐃᔭᖃᑎᒋᔪᓐᓇᕋᒃᓯᐅᑦ ᐊᕐᕋᒍᒐᓴᓐᓄᑦ.  

 

ᑕᐃᒫᑦᑎᐊᖅ ᑕᐃᑲᓂ ᒪᓕᒐᓕᐅᖅᑎᐅᑐᐃᓐᓇᐅᓯᒪᓪᓗᖓ, ᐊᕐᕌᒍᑦ ᓇᓕᖅᑯᐊᕇᑦᑐᑦ, ᑲᑎᙵᐃᓐᓇᖃᑦᑕᖅᑐᒍᑦ, 

ᕿᑐᕐᖓᖅᑖᖅᑐᖃᖃᑦᑕᖅᓯᒪᓪᓗᓂ, ᐃᓅᔪᓐᓃᖅᑐᖃᖃᑦᑕᖅᓯᒪᓪᓗᓂ, ᐊᑲᐅᙱᓕᐅᕈᑎᖃᖃᑦᑕᖅᓯᒪᔪᒍᑦ ᑭᓯᐊᓂ 

ᐃᓱᓕᑦᑎᕙᓪᓕᐊᓕᖅᑎᓪᓗᑕ ᑖᒃᓱᒥᖓ ᐅᓪᓗᒥᒃ ᓄᖑᑎᑕᐅᒍᑦᑕ ᐊᓯᕗᓪᓗ ᐃᖏᑉᐸᑕ ᑕᐃᒪᙵᓕᒫᖅ 

ᑲᑎᙵᐃᓐᓇᖃᑦᑕᕐᓂᐊᖅᑐᒍᑦ 6-ᒋᔭᖓᓐᓂᒃ ᐃᒃᓯᕚᖃᑎᒋᓚᐅᖅᑕᒃᑲ. ᓲᕐᓗ ᐃᓚᒌᑦᑐᒍᑦ ᖃᑕᕐᖑᑎᒌᑦᑐᑎᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ ᑲᑎᒻᒪᔨᐅᑦᓯᐊᖅᓯᒪᒐᑉᓯ ᐃᓕᓐᓂᐊᖅᑎᑦᑎᑦᑕᖅᓯᒪᒐᑉᓯᓪᓗ ᐅᕙᒻᓂᒃ, 

ᒪ’ᓇᑦᓯᐊᒥᐊᖅ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 924 - 6(2): ᖁᔭᓕᕙᒃᑲ ᑕᒪᐃᓐᓂᒃ ᐃᓗᐊᒍᑦ ᑎᓴᒪᑦ ᐊᕐᕌᒍᑦ ᐊᓂᒍᖅᑐᓂ 

(ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑉᐹᓃᓛᒃ ᐱᖓᓲᒻᒪᑕ ᓄᓇᓖᑦ ᑭᒡᒐᖅᑐᖅᑕᒃᑲ 

ᑕᕝᕙᓂ ᓂᕈᐊᕋᔅᓴᐅᓂᐊᓕᖅᑎᓪᓗᒋᑦ ᑕᑉᐹᓂ ᑭᒡᒐᖅᑐᐃᔾᔮᒍᓐᓃᕐᓂᕋᓚᐅᕋᒪ ᖁᔭᓐᓇᒦᕈᒪᕐᔪᐊᕋᒃᑭᑦ 

ᑕᐃᔭᐃᓐᓇᕆᓇᓱᓐᓂᐊᕋᓗᐊᖅᓱᒋᑦ ᑭᓯᐊᓂ ᐃᓚᖏᑦ ᐳᐃᒍᖅᑕᔅᓴᕆᓪᓗᒋᑦ. 

 

ᑖᒃᑯᐊ ᐃᓐᓇᐃᑦ ᑐᙵᕕᒋᓪᓚᑦᑖᓚᐅᕋᒃᑭᑦ, ᑕᑉᐱᑯᖓ ᓂᐅᕐᕈᔭᕋᐃᒐᒪ ᑏᑐᕆᐊᖅᑐᕐᕕᒋᓪᓗᒋᑦ ᐊᒻᒪᓗ ᐅᕙᓐᓄᑦ 

ᐅᖃᓪᓚᒋᐊᖅᑐᖃᑦᑕᖅᓱᑎᑦ ᖁᔭᒋᓯᒪᕐᔪᐊᕋᒃᑭᑦ ᑖᒃᑯᐊ ᐃᓐᓇᐃᑦ ᑖᒃᑯᓇᓂ ᓄᓇᓕᓐᓂᑦ ᐱᖓᓱᓂᑦ. 

ᐊᑎᒐᓚᑯᓘᒻᒪᑕ ᑖᒃᑯᐊ ᐅᖃᑦᑎᐊᕋᓱᓐᓂᐊᖅᐸᒃᑲ, ᒪᒥᐊᑲᐅᑎᒋᓪᓗᖓᓗ ᐃᓚᖏᑦ ᑎᑎᕋᑲᐅᑦᑐᕋᓱᖅᑲᐅᒐᒃᑭᑦ 

ᐃᓚᖏᑦ ᐳᐃᒍᖅᑕᔅᓴᕆᓪᓗᒋ, ᑭᓯᐊᓂ  

 

ᑖᓐᓇ ᓴᑭᒐ ᐱᒋᐊᖅᑳᕈᑎᒋᓗᒍ, ᓕᐊ ᑲᓪᓗᒃ, ᐊᒃᓱᐊᓗᒃ ᐅᕙᓐᓂᒃ ᑎᓕᐅᕆᓯᒪᓪᓗᓂ ᐊᒻᒪᓗ 

ᖃᓄᐃᓕᐅᖅᐸᓪᓕᐊᖁᔭᖏᓐᓂᒃ ᓴᖅᑭᖁᔭᖏᓐᓂᒃ ᐅᓂᒃᑳᖃᑦᑕᖅᓯᒪᓪᓗᓂ ᐅᕙᓐᓄᑦ ᐊᒃᓱᐊᓗᒃ ᑐᙵᕕᒋᓯᒪᒐᒃᑯ. 

 

ᑕᑉᐹᓂ ᐊᐅᓱᐃᖅᑐᕐᒥᑦ ᐊᖓᔪᒐ, ᔭᐃᐱᑎ ᐊᕿᐊᕈᖅ, ᑕᒪᒃᑯᓂᖓ ᖃᓄᖅ ᐱᓕᕆᔭᐅᔪᕈᔪᓐᓂᑦ ᖃᐅᔨᒪᔨᒋᓪᓗᒍ 

ᐊᒻᒪᓗ ᖃᓄᒃᑲᓐᓂᖅ ᐱᒋᐊᕆᐊᖃᕋᒪᑭᐊᖅ ᐊᐱᕆᖃᑦᑕᖅᓯᒪᓪᓗᒍ. ᑖᒃᑯᐊᑦᑕᐅᖅ ᐊᐃᒨᓯ ᓄᑕᕌᕐᔪᒃ, ᓚᐃᓴ 

ᓂᖏᐅᖅ, ᓕᐅᕆ ᐊᐅᓪᓚᓗᒃ, ᐊᓂ ᐊᐅᓪᓚᓗᒃ, ᖃᐅᒐᐅᑦ ᑭᒍᑦᑕᖅ. 

 

ᑕᐃᑲᓂ ᖃᐅᓱᐃᑦᑐᕐᒥᑦ, ᒥᐊᓕ ᑲᓪᓗᖅ, ᑕᐃᒃᑯᓇᓂ ᑐᔪᕐᒥᖃᑦᑕᓚᐅᖅᓱᖓ ᓂᕋᖅᑕᐅᒐᓱᓕᖅᑎᓪᓗᒍ, ᐊᒻᒪᓗ 

ᑖᓐᓇ ᓴᑭᒋᒐᓗᐊᖅᓱᒍ ᐊᓈᓇᑎᑐᑦ ᐸᖅᑭᔭᐅᖅᑰᔨᖃᑦᑕᕋᒪ ᖁᔭᓐᓇᒦᕈᒪᑦᑎᐊᖅᑕᕋ. ᓴᐃᒪᓐ ᐃᑦᓚᐅᑦ, ᑳᑦᑕᐃᓯ 

ᐃᑦᓚᐅᑦ, ᐊᓖᓴ ᑯᕌᔾ, ᐋᔨ ᑯᕌᔾ, ᓲᓴᓐ ᓴᓪᓗᕕᓂᖅ, ᐋᓕ ᓴᓪᓗᕕᓂᖅ, ᑕᒑᖅ ᒪᓂᖅ, ᐊᒻᒪᓗ ᑑᓂ ᒪᓂᖅ. ᑖᒃᑯᐊ 

ᖁᔭᓐᓇᒦᑦᑎᐊᖅᑕᒃᑲ. 

 

ᑕᐃᑲᓂᓗ ᐃᒃᐱᐊᕐᔪᕐᒥᑦ, ᒨᓯᓯ ᐆᔪᑯᓗᒃ, ᓯᐴᓚ ᐆᔪᑯᓗᒃ, ᐱᕕᖃᒃᑲᓐᓂᕌᕐᔪᒍᒪᓗᐊᖅᓱᖓ ᐊᖏᖅᑕᐅᔪᓐᓇᕈᒪ, 

ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐃᓱᓕᑦᑎᔪᓐᓇᕐᓂᐊᕋᒥ ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐹ? 

ᐋᒃᑳᑐᖃᖏᒻᒪᑦ. ᐊᑏ, ᒥᔅᑕ ᑕᐃᕕᑎ ᐊᕿᐊᕈᖅ. 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲ ᑲᔪᓯᑎᑕᐅᔪᐊᐃᓐᓅᒐᒪ.  

 

ᓇᒦᓕᖅᑲᐅᕗᖓ, ᒨᓯᓯ ᐆᔪᑯᓗᒃ, ᓯᐴᓚ ᐆᔪᑯᓗᒃ, ᖃᐅᓐᓇᖅ, ᒫᑕ ᖃᐅᓐᓇᖅ, ᑑᑕᓕ ᐃᔾᔭᖏᐊᖅ, ᐹᓪ 

ᐃᔾᔭᖏᐊᖅ, ᓴᑭᒐ ᑖᒥ ᑕᑦᑕᑐᐊᐱᒃ, ᓴᑭᒐ ᐊᐃᓴᒃ ᓲᔪᖅ, ᖃᐅᒪᔪᖅ ᐆᔪᑯᓗᒃ, ᐄᒪ ᐆᔪᑯᓗᒃ, ᑕᐃᒪᓐᓇᓗ 

ᐃᓅᔪᓐᓃᖅᓯᒪᔪᑯᓘᒐᓗᐊᖅ ᐃᖅᑲᐅᒪᓇᐃᓐᓇᖅᑐᖅ ᖄᐱᒃ ᐊᑕᒍᑦᓯᐊᖅ.  

 

ᓂᖓᐅᒋᓂᕋᑦᑕᖅᑕᕋ ᐅᓛᔪᒃ ᓇᕿᑕᕐᕕᒃ, ᓴᐸ ᑭᒍᑎᒃᑳᕐᔪᒃ, ᐋᓗᓗ ᐊᑭᑯᓗᒃ, ᕕᐅᓪ ᕼᐃᐅᔅ, ᐊᒻᒪᓗ ᑕᐱᓴ ᕼᐃᐅᔅ.  

 

ᐃᓚᒃᑲᓐᓂᖏᐅᒐᓗᐊᖅ ᐅᖃᕐᓇᒋᑦ ᑭᓯᐊᓂ ᑖᒃᑯᐊ ᖁᔭᓐᓇᒦᕈᒪᑦᑎᐊᖅᑕᒃᑲ ᑐᙵᓱᑎᑦᑏᓐᓇᖅᓱᑎᓪᓗ ᐊᒻᒪᓗ 

ᑐᙵᕕᐅᒌᓐᓇᓚᐅᕋᒃᑭᑦ ᑖᒃᑯᐊ ᐃᓐᓇᖁᑎᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 925 - 6(2): ᐃᖅᑲᐅᒪᔭᖃᓐᓂᖅ ᔮᒃ ᖁᑉᐱᐆᓐᓇᒥᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᖏᑦ ᑕᐃᒃᑯᐊ ᓈᓚᒃᑐᑦ 

ᐃᖃᓗᑦᑑᑦᑎᐊᕐᒦᑦᑐᑦ ᐱᓗᐊᙳᐊᖅᑐᒥᑦ. ᓂᓪᓕᐅᑎᔪᒪᒐᒪ ᐃᓕᔅᓯᓐᓄ ᐅᖃᐅᓯᖃᕈᒪᒐᒪ ᐃᓚᓕᒫᑦᑎᐊᒃᑲ 

ᓇᓪᓕᒋᔭᒃᑲᓗ ᐅᖃᐅᓯᕆᕙᒃᑲ, ᑖᒃᑯᐊ ᐅᖃᐅᓯᕆᓂᐊᕐᓗᒋᑦ. ᐊᖓᒐ ᖁᑉᐱᐅᓇᖅ ᐊᖓᔪᒃᖠᖅ ᑖᓐᓇ ᐊᒃᓱᐊᓗᒃ 

ᓄᓇᕗᒥ ᐋᖅᑭᒃᓱᐃᓕᖅᑎᓪᓗᒋᑦ.  

 

ᕿᒪᑦᑕᐅᔪᑦ ᕉᓯ, ᐹᒻ ᐊᐃᑉᐸᖓ ᕗᐊᐃᓐ ᑰᐱ, ᐊᒫᓐᓇᓗ, ᐊᒻᒪ ᐊᐃᑉᐸᖓ ᐄᐊᓐ, ᑭᐅᕋᓐ ᐊᒻᒪ ᐊᐃᑉᐸ ᐲᑕ, 

ᐊᒻᒪᓗᑦᑕᐅᖅ ᐃᓪᓗᕋ ᔮᒃ Jr. ᐊᒻᒪᓗᑦᑕᐅᖅ ᓄᓕᐊᖓ ᑕᓃᑲ ᑏᒪᓐᓗ. ᐊᒻᒪᓗᑦᑕᐅᖅ ᐅᓄᖅᑐᐊᓗᓐᓂᑦ 

ᐃᕐᖑᑕᖃᖅᑐᑦ ᐃᓗᓕᑯᓗᖃᖅᖢᑎᒡᓗ ᐅᓗᓴᖅᑑᒥᑦ, ᐃᖃᓗᑦᑑᑦᑎᐊᕐᒥᓗ. 

 

ᐅᖃᖅᑏ, ᔮᒃ ᖁᑉᐱᐅᓇ, ᑖᓐᓇ ᐋᔩᖃᑎᖃᓚᐅᖅᓯᒪᔪᖅ ᓄᓇᕗᒥ ᐊᖏᖃᑎᒌᒐᓱᐊᖅᑎᓪᓗᒋ 

ᐊᑎᓕᐅᖃᑕᐅᓯᒪᓪᓗᓂᓗ ᓄᓇᑖᕈᑎᓂᒃ. ᑖᓐᓇ ᑕᖃᓚᐅᖅᓯᒪᖏᑦᑎᐊᖅᖢᓂ ᐃᖅᑲᓇᐃᔭᖃᑦᑕᓚᐅᖅᑐᖅ 

ᐅᓄᖅᑐᓂᒃ ᐊᕐᕌᒍᓂᒃ, ᐊᕐᕌᒍᓄᑦ 30-ᓄᑦ ᑕᐃᒪᓐᓇ ᓄᓇᑖᕋᓱᑦᑎᓪᓗᑕ ᓄᓇᕗᒥ ᐋᔩᖅᑎᐅᓚᐅᖅᑐᖅ 

ᐊᐅᓪᓚᑲᑕᖃᑦᑕᖅᖢᓂᓗ ᓄᓇᕗᒻᒥ ᑲᓇᑕᒥ, ᓇᓂᓕᒫᖅ ᐊᐅᓪᓚᖅᓯᒪᐃᓐᓇᐅᔭᖅᖢᓂ ᐃᓅᓂᓕᒫᕐᒥᓂᒃ. 

 

ᐃᓅᕐᒥᓐᓂᒃ ᐃᖅᑲᓇᐃᔭᐃᓐᓇᖅᖢᓂ ᐊᔭᐅᖅᑐᐃᔨᐅᓪᓗᓂ ᐃᓄᖕᓂᑦ ᓄᓇᕗᒻᒥᐅᑕᓂᒃ ᐃᑲᔪᖅᑐᐃᓪᓗᓂ ᐊᒃᓱᐊᓗᒃ 

ᐃᑲᔪᕐᓂᖃᓚᐅᖅᑐᖅ ᑕᒪᒃᑯᐊ ᐃᓄᐃᑦ ᐱᔪᓐᓇᐅᑎᖏᑦ ᓴᖅᑭᑕᐅᖁᓪᓗᒋ ᓯᕗᒧᑦ ᓴᖅᑭᔮᖁᓕᖁᓪᓗᒋᑦ ᐊᖏᕈᑏᑦ 

ᐃᓗᐊᓂ. 

 

ᐊᔭᐅᖅᑐᐃᖃᑦᑕᓚᐅᖅᑐᖅ ᐱᓗᐊᙳᐊᖅᑐᒥᒃ ᐊᓯᖏᓐᓂᒃ ᐃᓕᓐᓂᐊᖃᑦᑕᖅᖢᓂ ᓄᓇᖃᖅᑳᖅᓯᒪᔪᓂᒃ, ᑖᒃᑯᐊᓗ 

ᐱᖃᓯᐅᑎᓪᓗᒋᑦ ᑲᒪᑦᑎᐊᕈᑎᓂᒃ ᐱᖃᓯᐅᑎᓪᓗᒋ ᐊᒻᒪᓗ ᑮᓇᐅᔭᖁᑎᒋᔭᖏᑦ ᐃᑲᔪᖅᑐᐃᔾᔪᑏᑦ ᐃᓐᓇᑐᖃᕐᓄᑦ 

ᐃᑲᔪᖅᑕᐅᓪᓗᑎᒃ ᐱᓚᐅᖅᑐᑦ, ᑭᒃᑯᓕᒫᓪᓗ ᐊᕐᓇᐃᑦ ᐱᔪᓐᓇᐅᑎᖏᓐᓂᒃ ᐊᖏᕈᑎᓂᑦ ᐃᓚᐅᑎᑦᑎᓚᐅᖅᑐᖅ 

ᖃᐅᔨᒪᔪᖓᐃᓛᒃ ᐃᖅᑲᓇᐃᔭᕐᔪᐊᓚᐅᖅᑐᖅ ᐃᓄᖁᑎᕗᑦ ᐱᓪᓗᒋᑦ. ᖁᔭᓐᓇᒦᕈᒪᔭᕋ ᐊᒃᓱᐊᓗᒃ ᑕᐃᓐᓇ 

ᓯᓚᑐᔫᓚᐅᕐᒪᑦ, ᑕᐃᒃᑯᐊ ᖃᐅᔨᒪᓚᐅᖅᑐᑦ ᑎᑦᓯᓇᖃᑦᑕᖅᖢᓂᓗ, ᐊᒃᓱᐊᓗᒃ ᑕᑯᑕᒫᑦ ᓂᓪᓖᓐᓇᐅᔭᓚᐅᖅᑐᖅ 

ᐃᓪᓚᕐᓇᖅᑐᒥᒃ ᖁᖓᓐᓇᐃᓐᓇᐅᔭᓚᐅᖅᑐᖅ ᑕᐃᓐᓇ ᓂᓪᓕᐅᑎᒋᓚᐅᖅᑐᖅ. ᑕᐃᒪᓐᓇ ᐃᖅᑲᐅᒪᔭᕗᑦ.  

 

ᐅᖃᖅᑏ, ᖁᔭᓐᓇᒦᖅᐸᕋ ᐃᖅᑲᓇᐃᔭᖅᓯᒪᔭᖓᓂᑦ ᐃᓚᒌᓪᓗ ᐃᓱᒪᒋᕙᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 926 - 6(2): ᖁᔭᓐᓇᒦᖅᑲᒃᑲ ᑕᒪᕐᒥᑦᑎᐋᖅ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐸᓐᓂᖅᑐᕐᒥᐅᑦ ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ 

ᑕᕝᕙᓃᒍᓐᓇᖅᑎᑕᐅᓯᒪᒐᒪ ᓂᕈᐊᖅᑎᒋᔭᓐᓄᑦ. 

 

ᐊᒥᓱᐊᓗᐃᑦ ᐃᑲᔪᖅᓯᒪᒻᒪᑕ ᐅᖃᐅᔾᔨᒋᐊᕐᓂᒃᑯᑦ ᐃᓐᓇᐃᑦ ᐱᓗᐊᖅᑐᒥ ᖁᔭᓐᓇᒦᖅᑕᒃᑲ, ᐃᓚᒃᑲᓗ, 

ᕿᑐᕐᖓᑯᓘᒃᑲᓗ, ᕿᒪᔅᓯᒪᐃᓐᓇᖅᑖᒃᑲ ᐊᔪᙱᑐᕐᔪᐊᑯᓘᔫᑎᒋᖃᑦᑕᑦᑕᒃᑲ. ᒪᓕᒐᓕᐅᖅᑎᐅᖃᑎᒃᑲᓗ ᑕᕝᕙᓂ, 

ᐅᖃᐅᓯᐅᖅᑲᐅᒻᒪᑦ ᐊᑕᐅᓯᐊ ᑭᖑᓪᓕᕐᒥᑦ ᐃᓕᔭᐅᒻᒥᒐᒪ ᑕᕝᕙᓃᖃᑎᒋᐅᔭᖅᓯᒪᔭᒃᑲ ᐱᒋᐊᕐᖓᓚᐅᖅᓯᒪᒐᑦᑕᓂ 

ᖁᔭᓐᓇᒦᖅᑕᒃᑲ ᐃᑲᔪᖅᑎᒋᓯᒪᒐᒃᑭᑦ, ᐊᒻᒪᓗ ᒥᓂᔅᑕᐅᓂᕐᓄᑦ ᐱᓕᕆᖃᑎᒋᖃᑦᑕᑕᒃᑲ, ᐊᔅᓱᐊᓗᒃ 

ᐃᑲᔪᖅᑎᒋᖃᑦᑕᕐᒥᒐᒃᑭᑦ ᖁᔭᓐᓇᒦᖅᑕᐃᓐᓇᓕᒫᒃᑲ. 

 

ᑕᕝᕙᓂᓗ ᐱᓕᕆᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ, ᑐᓵᔩᓪᓗ. 

 

ᐆᒥᖓᓕ ᐅᖃᐅᓯᖃᕈᒪᓗᐊᖅᑐᖓ ᓇᖏᖅᓯᔾᔪᑎᒋᕋᑖᖅᑕᕋ, ᓂᕈᐊᕋᔅᓴᐅᓂᖅ ᑕᖅᑭᕆᓂᐊᖅᑕᑎᓐᓂ 

ᐸᕐᓈᕆᔭᐅᓯᒪᑎᓪᓗᒍ. ᐊᕐᓇᓂᑦ ᑲᔪᖏᖅᓴᐃᒃᑲᓐᓂᖅᑐᖓ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐊᕐᓇᓂᑦ 

ᑕᑯᒃᑲᓐᓂᕈᒥᓇᕐᖓᑦ ᐱᓕᕆᔪᓂᑦ. ᐊᒻᒪᓗ ᓂᐱᖏ ᓴᙱᔫᖃᑦᑕᕐᖓᑕ, ᐊᖏᕐᕋᐅᑉ ᐃᓗᐊᓂ 

ᐱᓕᕆᔨᓪᓚᕆᐅᒐᓗᐊᕐᒥᑎᓪᓗᒋ, ᐃᓱᒪᑐᔪᐊᓘᒻᒥᒻᒪᑕ, ᑲᔪᖏᖅᓴᐃᒃᑲᓐᓂᖅᑐᖓ ᓄᓇᕗᒻᒥᐅᑕᕐᓂ ᐊᕐᓇᓂᑦ, 

ᐃᓅᓱᑦᑑᒐᓗᐊᖅᐸᑦ ᐃᓱᒪᑐᒻᒪᑕ ᐊᒻᒪᓗ ᐱᒃᑲᐅᓪᓗᑎᑦ, ᐆᑦᑐᓛᖅᑯᓯ ᒪᓕᒐᓕᐅᖅᑎᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 927 - 6(2): ᖁᔭᓕᕆᕋ ᑕᒪᐃᓐᓄᑦᑎᐊᖅ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᓪᓗᒃᑯᓪᓗ ᓄᓇᕗᒻᒥᐅᖑᖃᑎᒃᑲ, ᑭᒡᒐᖅᑐᖅᑕᒃᑲᓗ ᐅᖅᑯᕐᒥᐅᑦ. ᖁᔭᓐᓇᒦᒃ, ᐅᖃᖅᑏ. 

ᒫᓐᓇᓕ ᓇᖏᖅᓯᔾᔪᑎᖃᓗᐊᖅᑐᖓ ᐃᓕᓐᓂ ᖁᔭᓐᓇᒦᕈᒪᓪᓗᖓ, ᑕᕝᕙᓂ ᐱᔪᓐᓇᖅᓯᑎᑉᐸᓪᓕᐊᓯᒪᒐᕕᙵ 

ᐅᖃᐅᑎᒋᐊᖅᐸᑦᑐᖓ ᑕᕝᕙᓃᓐᓂᑎᓐᓂ.  

 

ᐱᒋᐊᓚᐅᖅᓯᒪᒐᑦᑕᓂ ᓯᕿᕐᖑᔭᕐᒥᒃ ᐊᑐᕐᓂᖅᐹᖑᖃᑦᑕᖅᓯᒪᒐᒪ, ᓯᕿᕐᖑᔭᕐᒥᒃ ᑎᑎᖅᑐᐃᖃᑦᑕᖅᓯᒪᓂᑰᓕᕋᒪ 

ᑭᖑᓂᐊᒍᑦ, ᑭᓇ ᐊᑯᓂᐅᓛᖑᒻᒪᖔᖅ ᑭᓇ ᕿᓚᒥᐅᓛᖑᒻᒪᖔᖅ ᖃᐅᔨᒪᓚᐅᕋᔅᓯ. ᐱᓕᒻᒪᔅᓴᒍᒪᓪᓗᖓ 

ᕿᕕᑐᐃᓐᓇᖃᑦᑕᕈᒪᓇᖓ, ᐊᑐᐊᓯᐊᖅᑐᖓ ᕿᕕᔅᓯᒪᒐᓗᐊᖅᑐᖓ, ᐅᖃᖅᑏ. ᐅᖃᓪᓚᒌᑐᐊᕋᒪ ᑭᓱᑦ ᑎᒍᓪᓗᒋ 

ᐊᓂᓪᓗᖓ, ᑭᓯᐊᓂ ᐃᓪᓗᕈᓯᕐᓂ ᕿᐊᖓᔭᑲᐃᓐᓇᓚᐅᖅᑐᖓ ᐅᑎᖅᑐᖓ ᐱᒋᐊᒃᑲᓐᓂᖅᑐᖓ, ᑲᔪᓯᓂᖅ, ᑲᔪᓯᓂᖅ 

ᐱᒻᒪᕆᐅᒻᒪᑦ ᐃᓕᒍᒪᓪᓚᕆᑦᑎᓪᓗᑕ ᒪᑭᒍᒪᑎᓪᓗᑕ. ᐊᐃᒻ-ᑎᓪᓗᑕ ᑕᐅᑦᑐᒐᖃᖅᑎᓪᓗᑕ, ᐅᖃᖅᑏ. ᐃᒫᓪᓚᕆᒃ 

ᑖᓐᓇ ᐱᐅᒋᓯᒪᔭᕋ ᑕᕝᕙᓂ. 

 

ᐋᓐᓂᓇᕆᖃᑦᑕᓚᐅᖅᑕᕋᓗᐊᕋ ᑖᕙᓂ ᐱᒋᐊᓕᕋᑖᖅᑐᑕ, ᐊᕐᕌᒎᒃ ᒪᕐᕉᒃ ᐱᓗᐊᖅᑑᒃ. ᑭᓯᐊᓂ 

ᒪᑭᑉᐸᓪᓕᐊᓯᓱᖓᕐᓂᖅᑕᖃᕐᖓᑦ. ᐊᑐᖅᓯᒪᓂᑯᒋᒐᒃᑯᒃ ᓯᕗᓕᖅᑎᐅᖃᑦᑕᖅᑐᖓ ᐅᕙᓂᐅᙱᑦᑑᒐᓗᐊᖅ, 

ᐊᓂᒍᓛᕐᒥᒻᒪᑦ ᐱᔪᓐᓇᖅᓯᕙᓪᓕᐊᓗᖓ ᑐᑭᓯᕙᓪᓕᐊᓗᖓ.  

 

ᖁᔭᓐᓇᒦᖅᑕᐃᓐᓇᕆᕙᔅᓯᑦ ᑕᑯᓐᓇᖃᑦᑕᖅᑐᓯᑦ, ᐱᓗᐊᖅᑐᕐᓗ ᑐᓵᖃᑦᑕᖅᑐᓯᑦ, ᐃᒫᓪᓚᕆᒃ 

ᓲᖑᕚᓪᓕᖅᑎᑕᐅᓯᒪᓂᕐᒥᒃ ᓈᓚᓐᓂᕐᒥᒃ, ᐃᓕᑉᐹᓪᓕᕈᑎᓪᓚᕆᐊᓗᒋᒐᒃᑯᒃ ᑕᕝᕙᓂ. ᖁᔭᓐᓇᒦᖅᑐᖓ 

ᐃᓕᔅᓯᓐᓂᓕᒫᑦᑎᐊᖅ ᐊᔾᔨᒌᒥᒃ. ᑖᔅᓱᒥᖓ ᓇᖏᖅᓯᔾᔪᑎᒋᓗᐊᕋᑖᕋᒃᑯᒃ.  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕿᙳᔭᖏᓐᓂ ᐅᖃᓵᑲᐃᓐᓇᕈᒪᒐᒪ ᐊᑕᐅᓯᐅᙱᑦᑐᒥᒃ, ᓰᑏᕝᕙ 10-ᖑᑎᓪᓗᒍ, ᔫ, ᐅᓇ ᓴᓂᓪᓕᕋ  ᖃᐅᔨᓴᖅᑐᒍ 

ᖃᐅᔨᒋᐅᓚᐅᖅᑕᕋ 7.87 ᒥᓂᑦᔅ, ᑯᕋᐃᒃ ᓯᒪᐃᓚᒃ, ᓰᑏᕝᕙ 11-ᖑᑎᓪᓗᒍ 7.28 ᒥᓂᑦᔅ ᐊᒻᒪᓗ ᐃᑉᐸᔅᓴᖅ 

ᐊᐱᖅᓱᖅᑎᓪᓗᑕ, ᐋᑕᒥ, ᑕᐃᒪᙵ ᑎᑎᖅᑐᐃᖃᑦᑕᓕᓚᐅᖅᓯᒪᒐᒪ 3.34 ᒥᓂᑦᔅ. ᖁᔭᓐᓇᒦᒃ ᐃᓘᓐᓇᓯ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓄᑦ. ᒥᓂᔅᑕ 

ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1408 - 6(2): ᑕᕆᐅᕐᒥ ᐱᖁᑎᔾᔪᐋᖁᑎᑦᑎᓐᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᖃᐅᔨᒋᐊᒃᑲᓐᓂᕈᒪᓪᓗᖓ ᐊᖏᕈᑎᒋᓚᐅᖅᑕᓐᓂᒃ ᒪᓕᒐᓕᐅᖅᑎᒧᑦ 

ᖃᕐᕕᖕᒧᑦ ᓯᑎᐱᕆ 15, 2025−ᖑᑎᓪᓗᒍ, ᐱᔾᔪᑎᖃᖅᖢᖓ ᓄᑖᙳᕆᐊᖅᓯᒪᔪᓂᒃ ᐃᖏᕐᕋᔪᓕᕆᔨᒃᑯᑦ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᑐᓴᖅᑕᐅᑎᓚᐅᖅᑕᖏᓐᓂᒃ. 

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᓐᓇᖅᑐᖓ ᓴᓂᑭᓗᐊᖅ ᐃᓚᓕᐅᔾᔭᐅᓯᒪᖕᒪᑦ ᑖᔅᓱᒧᖓ ᐱᓕᕆᐊᒧᑦ. ᐱᓕᕆᐊᖑᔪᑦ 

ᐱᒋᐊᖅᑕᐅᕙᓪᓕᐊᔪᑦ ᓄᓇᓕᖕᓂ ᐃᓚᖃᖅᑐᑦ ᐃᓕᐅᖅᑲᐃᓂᕐᒥᒃ 70 ᑕᓐᓯᓂᒃ ᑭᓴᕐᕕᖕᓂᒃ ᐱᑐᒃᕕᖕᓂᒃ, 

ᓄᒃᑎᖅᑕᐅᓂᖓ ᓯᒡᔭᒥ ᐅᖅᓱᐊᓗᖃᐅᑎᐅᑉ ᓱᓪᓗᓕᖓ ᐊᕙᑎᒧᑦ ᐊᑦᑕᕐᓇᙱᓐᓂᖅᓴᐅᖁᓪᓗᒍ, ᐊᒻᒪᓗ 

ᐃᓚᔭᐅᓗᑎᒃ ᖃᐅᒻᒪᖅᑯᑎᑦ ᑕᐃᑲᓂ ᑐᓚᒃᑕᕐᕕᖓᓂ. 

 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᐊᒃᓴᑦ ᓯᕗᒻᒧᐊᒃᐸᓪᓕᐊᕗᑦ ᓄᓇᖃᖅᑳᖅᓯᒪᔪᑦ ᑐᓴᕋᓱᒃᑎᓪᓗᒋᑦ ᐅᑭᐊᒃᓵᖅ, 

ᐊᑭᑦᑐᕋᐅᑕᐅᔪᒃᓴᑦ ᐊᒻᒪ ᑳᓐᑐᓛᒃᑖᖅᑎᑦᑎᓛᕈᒪᓪᓗᑎᒃ 2026 ᐱᒋᐊᓕᓵᖅᑎᓪᓗᒍ ᓴᓇᔭᐅᓯᒋᐊᓛᕈᒪᓪᓗᑎᒡᓗ 

2026−ᒥ ᐊᐅᔭᒃᑯᑦ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ 

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1353 - 6(2): ᐃᓄᓕᕆᔨᐅᑉ ᐃᓂᖓᓄᑦ ᐃᒡᓗᓕᒑᕐᔪᕐᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᖅ: ᖁᔭᓐᓇᒦᒃ, ᐅᖃᖅᑏ. 

 

(ᑐᓵᔨᑎᒎᓕᖅᑐᖅ) ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᑎᑎᕋᖅᓯᒪᓂᖓ 1353 – 6(2), ᐅᖃᐅᓯᒃᑯᑦ 

ᐊᐱᖅᑯᑎᒋᔭᐅᔪᖅ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎᖓᓄᑦ ᐱᖁᓇᐅᑕᐅᓚᐅᖅᑐᖅ ᓯᑎᐱᕆ 9, 

2025-ᒥ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᐃᒡᓗᓕᒑᕐᔪᒻᒥᒃ ᐃᓄᓕᕆᔩᑦ.  

 

ᐅᖃᖅᑏ, ᑖᒃᑯᐊ ᐃᓗᓕᑯᓘᔭᖃᓪᓚᕆᒻᒪᑕ, ᑖᓐᓇ ᑐᓂᓚᐅᕋᒃᑯᒃ ᐃᓕᔭᐅᖁᓪᓗᒍ ᑲᑎᒪᔾᔪᑎᕕᓂᕐᓄᑦ 

ᐅᖃᓕᒫᖅᑕᐅᔪᕕᓂᖅᑐᑦ ᑐᓂᐅᖅᑲᖅᑕᐅᓪᓗᑎᓪᓗ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑦ 1: ᑭᒡᒐᑐᖅᑕᒃᑲ ᐃᒡᓗᓕᒑᕐᔪᒻᒥ ᑎᓕᓯᓯᒪᒻᒪᑕ ᐅᕙᓐᓂᒃ ᑲᒪᒋᔭᐅᖁᓪᓗᒍ ᐱᑕᖃᕆᐊᖃᓪᓚᕆᓐᓂᖓᓂᒃ 

ᐃᖅᑲᓇᐃᔭᐃᓐᓇᖅᑐᒥᒃ ᐃᓄᓕᕆᔨᖃᕆᖃᕐᓂᖏᓐᓂᒃ ᓄᓇᖓᓐᓂ. ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎ 

ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ, ᒥᓂᔅᑕᓗ ᓇᓗᓇᐃᖅᓯᖃᑦᑕᐃᓐᓇᖅᓯᒪᓪᓗᓂ ᐃᓄᓕᕆᔨᖃᕐᓂᖓᓂᒃ ᓄᓇᖓᓐᓂ. 

ᑭᓯᐊᓂᓕ, ᐃᒡᓗᓕᒑᕐᔪᒻᒥᐅᓄᑦ ᐅᖃᐅᔾᔭᐅᖃᑦᑕᕋᒪ ᐃᖅᑲᓇᐃᔭᐃᓐᓇᖅᑐᒥᒃ ᐃᓄᓕᕆᔨᖃᖏᓐᓂᖏᓐᓂᒃ. 

 

ᒥᓂᔅᑕ ᑐᑭᓯᓇᖅᑐᒥᒃ ᓇᓗᓇᐃᖅᓯᒍᓐᓇᖅᑳ ᒫᓐᓇᐅᔪᖅ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐃᓄᓕᕆᔨᒥᒃ, ᐊᕐᕌᒎᓐᓂᒃ 

ᒪᕐᕉᓐᓂᒃ. 

 

ᑭᐅᔾᔪᑦ: 

ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ, ᐃᓄᓕᕆᔨᒃᑯᑦ ᐊᑦᓱᕉᑎᖃᖅᓯᒪᔪᑦ ᐃᓄᓕᕆᔨᖃᖅᑎᑦᓯᓂᕐᒧᑦ ᐃᒡᓗᓕᒑᕐᔪᒻᒥ. ᓄᓇᓕᓐᓂ 

ᐃᓄᓕᕆᔨᒧᑦ ᐃᖅᑲᓇᐃᔮᖅ ᐃᓐᓄᑦᑕᐅᓯᒪᔪᖅ ᓄᑦᑎᖅᑎᑦᓯᓯᒪᓂᒃᑯᑦ ᐃᖅᑲᓇᐃᔭᖅᑎᒥᒃ ᐃᐳᕈ 1, 2025-ᒧᓄᑦ. 

ᑕᐃᒪᖓᓂᒃ, ᐃᖅᑲᓇᐃᔮᖅ ᐃᓐᓄᑦᑕᐅᓚᐅᖅᓯᒪᖏᑦᑐᖅ. ᑲᔪᓯᑦᓯᐊᖏᓐᓇᖁᓪᓗᒋᑦ ᐱᔨᑦᓯᕋᐅᑏᑦ, ᐃᒡᓗᓕᒑᕐᔪᒻᒥᐅᑦ 

ᐃᑲᔪᖅᑕᐅᖃᑦᑕᖅᑐᑦ ᓄᓇᓕᓐᓃᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᓇᐅᔮᓂ, ᑎᑭᑎᑕᐅᕙᑦᑐᑎᒃ 

ᐃᖅᑲᓇᐃᔭᖅᑎᑕᐅᒋᐊᖅᑐᖅᑐᑦ ᐊᔪᕐᓇᖏᒐᐃᒻᒪᑦ. ᑕᒪᓐᓇ ᐋᖅᑭᐅᒪᓂᖓ ᓈᒻᒪᖏᒃᑲᓗᐊᖅᑎᓪᓗᒍ, ᐱᔾᔪᑎᓕᒃ 

ᐊᑦᓱᕉᑎᖃᕐᓂᑎᓐᓄᑦ ᐱᔨᑦᓯᕋᐅᑎᖃᐃᓐᓇᖅᑎᑦᓯᓂᕐᒧᑦ ᐃᖅᑲᓇᐃᔭᖅᑎᖃᖏᒃᑲᓗᐊᖅᑎᓪᓗᒋᑦ 

ᐊᑦᓱᕈᕐᓇᕋᓗᐊᖅᑎᓪᓗᒍ ᐋᖅᑭᐅᒪᓂᖓ. 

 

ᐊᐱᖅᑯᑦ 2: ᒥᓂᔅᑕ ᐊᖏᖃᑎᖃᖅᑳ ᐅᕙᓐᓂᒃ ᐱᒻᒪᕆᐅᓂᖓᓂᒃ ᓄᓇᓕᓐᓂᒥᐅᑦ ᓄᓇᓕᓐᓃᑦᑐᒥᒃ 

ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐱᔨᑦᓯᕋᐅᑎᓂᒃ ᓄᓇᓕᓐᓂ ᐃᓄᓕᕆᔨᓂᒃ, ᓇᓗᓇᐃᖅᓯᓗᓂᓗ ᓱᒻᒪᑦ 

ᑕᐃᒪᐃᖏᒻᒪᖔᖅ ᐃᒡᓗᓕᒐᕐᔪᒻᒥ? 

 

ᑭᐅᔾᔪᑦ: 

ᐄ, ᐊᖏᖃᑎᒋᑦᓯᐊᖅᑕᕋ ᑕᑯᔪᓐᓇᖅᑕᖏᓐᓂᒃ ᐊᑐᐃᓐᓇᖃᕐᓂᖅ ᓄᓇᓕᓐᓂ ᐃᓄᓕᕆᔨᓂᒃ ᐱᒻᒪᕆᐅᓂᖓᓂᒃ 

ᐊᑑᑎᖃᑦᓯᐊᖁᓪᓗᒋᑦ ᐃᓕᖅᑯᓯᑦᑎᓄᓪᓗ ᑐᕌᖓᓂᖃᖁᓪᓗᒋᑦ ᐱᔨᑦᓯᕋᐅᓯᖏᑦ. ᐱᓕᕆᕕᑦᑎᓐᓂ ᖃᐅᔨᒪᔪᑦ 

ᐱᒻᒪᕆᐅᓂᖓᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᓄᓇᓕᓐᓂ ᓱᓕᔪᕆᔭᐅᓕᖅᓯᒪᖁᓪᓗᒋᑦ 

ᑲᒪᒋᔭᖃᕈᓐᓇᖁᓪᓗᒋᓪᓗ ᐱᔭᕆᐊᓕᖏᓐᓂᒃ ᕿᓚᒥᐅᔪᒃᑯᑦ. ᐅᒡᒍᕐᓇᖅᑐᖅ, ᐃᒡᓗᓕᒑᕐᔪᒻᒥ 

ᐊᑦᓱᕈᕐᓇᖅᑐᒃᑰᕈᑎᖃᕐᖓᑕ ᐊᑐᐃᓐᓇᖃᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᖃᖏᓂᕐᒧᑦ ᐊᓪᓚᕝᕕᒻᒥᓪᓗ 

ᐃᓂᑦᓴᖃᖏᓐᓂᖓᓄᑦ, ᐱᑕᖃᕆᐊᖃᓪᓚᕆᒻᒪᑕ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᓂᕐᒧᓪᓗ. 

ᐱᓕᕆᖃᑎᒌᓐᓇᖅᑕᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂᓗ ᒐᕙᒪᓕᕆᔨᒃᑯᑦ ᐋᖅᑭᑦᑕᐅᖁᓪᓗᒋᑦ ᑕᒪᒃᑯᐊ 

ᐃᓂᑦᓴᖃᖅᑎᑦᓯᓂᕐᒧᑦ ᐊᕝᕕᐊᕈᑎᐅᔪᑦ. ᒫᓐᓇᑲᐃᓐᓇᕐᓕ, ᐃᑲᔪᖅᓱᐃᔪᒍᑦ ᓄᓇᓕᓐᓃᖏᑦᑐᓂᒃ ᐱᔨᑦᓯᕋᖅᑎᑦᓯᓂᕐᒧᑦ 

ᐃᖅᑲᓇᐃᔭᕆᐊᖅᑐᕐᑐᓂᓪᓗ ᑎᑭᑎᑦᓯᑲᐃᓐᓇᖃᑦᑕᓂᒃᑯᑦ, ᐃᓚᒋᔭᐅᓪᓗᓂ ᑎᑭᓯᒪᔪᖃᕋᑖᓚᐅᕐᓂᖓ ᓄᓇᓕᓐᓂ 

ᐃᓄᓕᕆᔨᒥᒃ ᓯᑎᐱᕆ 2-5, 2025. 

 

ᐊᐱᖅᑯᑦ 3: ᐅᓪᓗᒥ, ᒥᓂᔅᑕ ᐊᖏᖅᓯᒪᒍᓐᓇᖅᑲ ᐅᕙᓐᓄᑦ ᐃᒡᓗᓕᒑᕐᔪᒻᒥ ᐃᖅᑲᓇᐃᔭᐃᓐᓇᖅᑐᒥᒃ 

ᓄᓇᓕᓐᓃᑦᑐᒥᒃ ᐃᓄᓕᕆᔨᑖᓛᕐᓂᖏᓐᓂᒃ ᒥᓂᔅᑕᐅᓂᖓ ᐃᓱᓕᓚᐅᖏᓐᓂᖓᓂ? 

 

ᑭᐅᔾᔪᑦ: 

ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ ᓇᓗᓇᐃᖅᓯᓯᒪᓂᕐᒧᑦ ᐃᒡᓗᓕᒑᕐᔪᒻᒥ ᐱᑕᖃᐃᓐᓇᖅᑐᒥᒃ 

ᑕᑎᒋᔭᑦᓴᐅᑦᓯᐊᖅᑐᒥᓪᓗ ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐃᓄᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 

ᓇᓗᓇᐃᖅᓯᓪᓚᑦᑖᕈᓐᓇᖏᒃᑲᓗᐊᖅᑐᖓ ᐋᖅᑭᑦᑕᐅᓚᐅᖏᓐᓂᖓᓂ ᐱᑕᖃᕆᐊᖃᓪᓚᕆᑦᑐᑦ ᐃᓪᓗᓕᕆᓂᕐᒧᑦ 

ᐊᓪᓚᕝᕕᒻᒥᓪᓗ ᐃᓂᑦᓴᖃᖅᑎᑦᓯᓂᕐᒧᑦ, ᓇᓗᓇᐃᕐᕕᒋᒍᓐᓇᖅᑕᒋᑦ ᐱᓕᕆᖃᑎᖃᐃᓐᓇᕋᑦᑕ ᑲᑐᔾᔨᖃᑎᑦᑎᓐᓂᒃ 

ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐊᕝᕕᐊᕈᑎᐅᔪᑦ. ᑐᕌᒐᖃᖅᑐᒍᑦ ᐃᖅᑲᓇᐃᔭᐃᓐᓇᖅᑐᒥᒃ, ᓄᓇᓕᓐᓃᑦᑐᒥᒃ 

ᐃᓄᓕᕆᔨᖃᖅᑎᑦᓯᓂᕐᒧᑦ ᐃᒡᓗᓕᒑᕐᔪᒻᒥ ᐃᓂᒋᒋᐊᖃᓪᓚᕆᑦᑕᖏᑦ ᐊᑐᐃᓐᓇᐅᓕᕐᓂᖅᑲᑕ. ᐱᓕᕆᕕᑦᑎᓐᓂ 

ᐊᑦᓱᕉᑎᖃᐃᓐᓇᖅᑐᑦ ᐱᔨᑦᓯᕋᕐᓂᕐᒧᑦ ᐃᒡᓗᓕᒑᕐᔪᒻᒥᐅᓄᑦ ᓯᕗᓪᓕᐅᑎᓯᒪᐃᓐᓇᕐᓂᐊᖅᑐᑎᒍᓗ ᐃᓱᒫᓘᑎᐅᔪᖅ 

ᓂᕈᐊᖅᑕᐅᓯᒪᓂᑦᑎᓐᓂ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᒃᑯᐊ ᐅᓂᒃᑳᖏᑦ ᑎᑎᕋᖅᑕᐅᓯᒪᔪᑦ 

ᐅᖃᖁᓪᓗᒋᑦ ᐅᖃᓕᒫᖅᑕᐅᔪᕕᓂᖅᑎᑐᑦ. ᖁᔭᓐᓇᒦᒃ, ᐊᖏᖅᐱᓰᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1418 - 6(2): ᑎᒃᑯᐊᖅᑕᐅᓯᒪᔪᓄᑦ ᐃᓄᖃᖏᑦᑐᓪᓗ ᐃᓂᑦ 

ᐃᖅᑲᓇᐃᔮᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᑎᕆᐊᖅᑎᑉᐳᖓ ᑖᓐᓇ ᐊᐱᖅᑯᑕᐅᓚᐅᖅᑎᓪᓗᒍ 

ᐊᐱᖅᑯᑎᔅᓴᖅ 1418 – 6(2). ᓰᑏᐱᕆ 15-ᒥ ᐊᐱᖅᓱᖅᑕᐅᓪᓗᖓ ᒥᔅᑕ ᔫ ᓴᕕᑲᑖᕐᒧᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᑕᕋ ᐊᐱᖅᑯᑎᖓᓄᑦ ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᔫ ᓴᕕᑲᑖᖅ ᓯᑎᐱᕆ 15 ᐱᔾᔪᑎᖃᖅᑐᓂ ᐃᖅᑲᓇᐃᔮᖏᓐᓄᑦ ᐃᓕᔭᐅᑐᐃᓐᓇᐸᑦᑐᑦ 

ᐃᓐᓄᑦᑕᐅᓯᒪᖏᑦᑐᓪᓗ ᖃᑦᓯᐅᓂᖏᑦ. 

 

ᐅᖃᖅᑎᑦᑎᔩ, ᓯᑎᐱᕆ 30, 2021, ᐃᓄᑦᑕᐅᓯᒪᖏᑦᑐᑦ ᐃᖅᑲᓇᐃᔮᑦ 32%-ᒋᓚᐅᖅᑕᖏᑦ (3,643 5,353-

ᖏᓐᓂᒃ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓪᓗᑎᒃ. 

 

ᒫᑦᓯ 31, 2025-ᒧᓄᑦ, ᐃᓐᓄᑦᑕᐅᓯᒪᖏᑦᑐᑦ 36%-ᖑᓚᐅᖅᑐᑦ (3,651 5,575-ᖏᓐᓂᒃ ᐃᓐᓄᑦᑕᐅᓯᒪᓪᓗᑎᒃ). 

 

(ᓄᓇᕗᑦ ᒐᕙᒪᒃᑯᑦ ᑎᑭᐅᑎᓚᐅᖅᑐᑦ ᐊᒥᓲᓂᖅᐹᖏᓐᓄᑦ 41%-ᖏᑦ ᒫᑦᓯ 31, 2023 

ᓄᕙᔾᔪᐊᕐᓇᐅᓚᐅᖅᑎᓪᓗᒍ) 

 

ᓯᑎᐱᕆ 30, 2021, ᐃᓄᐃᑦ ᐃᖅᑲᓇᐃᔭᖅᑐᑦ 50%-ᒋᓚᐅᖅᑕᖏᑦᑦ (1,817 ᐃᓄᐃᑦ 

ᐃᖅᑲᓇᐃᔮᖑᐃᓐᓇᖅᑐᓃᑦᑐᑎᒃ). 

 

ᒫᑦᓯ 31, 2025, ᐃᓄᐃᑦ ᐃᖅᑲᓇᐃᔭᖅᑐᑦ 52%-ᒋᓚᐅᖅᑕᖏᑦ (1,913 ᐃᓄᐃᑦ ᐃᖅᑲᓇᐃᔮᖑᓐᓇᖅᑐᓃᑦᑐᑎᒃ). 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, 

ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

Hᐃᒃᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᐅᑉ ᐅᖃᐅᓯᖏᑎᒍ, ᒫᓐᓇ ᖃᐃᓯᒪᔪᖃᕐᒪᑦ ᑖᒃᑯᐊ 

ᓄᓇᕗᑦ  ᑰᓪᐱ ᐅ’ᑖᓄᓪ, ᑖᓐᓇ ᑕᖃᓚᐅᖅᓯᒪᙱᖢᓂ ᑲᑎᒪᔨᖁᑎᒥᓂᒃ ᐃᖅᑲᓇᐃᔭᐃᓐᓇᖅᑐᖅ 

ᐊᑭᓕᖅᓱᖅᑕᐅᒐᑎ, ᐃᑲᔪᖅᑎᐅᒻᒪᑕ ᑕᐃᒃᑯᐊ ᐊᕿᔪᓄᑦ ᐊᕿᖃᑦᑕᖅᑐᓄᑦ ᑲᑎᔾᔨᖃᑎᒌᒃᖢᑎᒃ. 

 

ᑖᒃᑯᐊ ᒥᔅᑕ ᐊᒎᓱ, ᐊᖏᔪᖅᑳᕆᔭᐅᔪᖅ ᑲᓇᑕᒥ ᐊᕿᖃᑦᑕᖅᑐᓄᑦ. ᑖᓐᓇ ᐱᐅᓯᒋᐊᖁᓪᓗᒋᑦ ᑕᒪᒃᑯᐊ 

ᐊᒻᒪᓗᑦᑕᐅᖅ ᐃᑲᔪᖅᑐᐃᔪᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐊᕿᔪᓂᑦ. ᐊᕐᕌᒍᖅ ᐊᑕᐅᓯᖅ 

ᐅᖓᑖᕐᔪᐊᓄᑦ ᐃᖅᑲᓇᐃᔭᓕᕋᕕᑦ, ᑕᐃᒃᑲᐅ ᑕᐃᒪᓐᓇᐃᑦᑐᓂᒃ ᐃᖅᑲᓇᐃᔭᖅᑎᓪᓗᒋᑦ ᑕᐃᒪᓐᓇ ᐱᑎᓪᓗᒋᑦ ᑖᒃᑯᐊ 

ᐱᕈᖅᓴᓂᐊᖅᑐᑦ ᑲᓇᑕᒥ ᑕᒪᒃᑯᐊ, ᖁᔭᓐᓇᒦᓪᓛᓗᖔ ᐃᖅᑲᓇᐃᔭᖃᑦᑕᕋᕕᑦ. 

 

 ᐊᒻᒪ ᒫᑦ ᔭᖕ ᑭᓱᓕᕆᔨᐅᒻᒪᖔᖅᐱᑦ ᖃᐅᔨᒪᙱᒃᖢᖓ ᑕᕝᕙᓃᖃᑕᐅᒐᕕᑦ ᐃᑲᔪᖅᑐᐃᔭᖅᑐᖅᖢᑎᑦ ᖁᔭᓐᓇᒦᒃ 

ᐊᒃᓱᕈᖅᖢᓯ ᐃᖅᑲᓇᐃᔭᖃᑦᑕᕋᔅᓯᑦ. ᖁᔭᓐᓇᒦᒃ.  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂ. ᒪᓕᒐᓕᐅᖅᑎ ᐃᖃᓗᐃᑦ-

ᓯᓈᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᐅᖃᖅᑏ, ᐊᓂᕙᓪᓕᐊᓕᕐᒪᑦ, ᐃᓕᑕᕆᔪᒪᓪᓗᒍ ᒥᔅᑕ ᑰᓪᐱ ᐅ’ᑖᓄᓪ, ᐅᖃᐅᑎᒍᓐᓇᖅᐸᔅᓯ 

ᑖᓐᓇ ᐃᓗᖏᖅᑐᓪᓚᕆᒻᒪᑦ ᐊᕿᔪᓂᑦ, ᐊᕿᙳᐊᖅᐸᑦᑐᓂ. ᐊᑕᐅᓯᐊᙱᖢᒍ ᐱᙳᐊᖃᑎᒋᖃᑦᑕᖅᓯᒪᓪᓗᒍ, 

ᐅᖃᐅᑎᒍᓐᓇᖅᑕᒋᑦ ᐅᒥᒻᒪᕐᒥᒃ ᓵᓚᒋᓚᐅᖅᐸᕋ ᐊᒻᒪ ᑭᕕᑦᑎᔪᓂ. ᑐᙵᓱᒋᑦ, ᒥᔅᑕ ᐅ’ᑖᓄᓪ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᑕᕝᕙᑦ ᑖᓐᓇᑯᓗᒃ. ᖁᔭᓐᓇᒦᒃ, ᐅᖃᖅᑏ. ᐃᕐᖑᑕᖅᑖᓚᐅᕋᒪ ᐄᐳᕈᑎᓪᓗᒍ.  

 

ᑎᑭᓯᒪᑲᐃᓐᓇᖅᑐᑯᓘᒻᒪᑕ, ᑖᓐᓇᑯᓗᒃ ᐊᓈᓇᖓ, ᑐᙵᓱᑦᑎᑦᑐᒪᓪᓗᒍ ᐋᓐ ᓴᖑᔭ, ᐊᒻᒪᓗ ᑖᓐᓇᑯᓗ ᐃᕐᖑᑕᕋ, 

ᓂᕙᐃᔭ ᐊᑦᑕᑳᓕᒃ ᕿᓕᖅᑎ. ᐊᑦᑕᑳᓕᐅᔾᔪᑎᓕᒃ ᑖᓐᓇᑯᓗᒃ ᑕᑉᐹᓂ ᐃᓐᓇᕐᒥᒃ ᓂᕈᐊᖅᑕᐅᓯᒪᓕᖅᑎᓪᓗᖓ 

ᐃᓐᓇᒃᑯᕕᒻᒨᖃᑦᑕᖅᐸᓚᐅᕋᒪ, ᑲᔪᓯᔪᑯᓘᔪᔪᖅ ᐃᓅᒍᓐᓃᖅᑐᓂ, ᑖᓐᓇ ᐊᑎᒃᑲᓐᓂᓕᑯᓗᒃ ᐊᑦᑕᑳᓕᒻᒥᒃ 

ᐅᖃᖁᑎᓚᐅᖅᓯᒪᒻᒪᖓ, “ᓴᐱᓕᙱᓪᓗᑎᑦ ᑕᐃᒫᒃ ᐊᓚᒃᑲᐃᓇᓱᐊᑦᑎᐊᕐᓂᐊᖅᑯᑎᑦ ᐃᓐᓇᕐᓄᑦ 

ᐱᔨᑦᑎᕋᐅᑎᔅᓴᓂᒃ”.  

 

ᑕᕝᕙ ᑖᓐᓇ ᐊᑎᓕᑯᓗᒃ ᑎᒍᒥᐊᓕᖅᑐᒍᒃ ᑲᖏᖅᑐᒑᐱᒻᒥᐅᑦ ᖃᐅᔨᒍᑎ ᐊᒻᒪᑦᑕᐅᖅ ᓄᓇᖅᑲᑎᒐ, 

ᐅᑯᐊᔅᓴᕆᓪᓗᒍᓗ ᐊᓂᒪ ᐃᓚᑯᓗᐊ ᐊᓂᒻᒪᐃᓛᒃ ᐅᑯᐊᔅᓴᑯᓗᐊ, ᐃᒫᒃ, ᐊᒻᒪᓗ ᐃᕐᓂᖓ ᑖᓐᓇ ᒪᐃᒃ, 

ᑐᙵᓱᖁᕙᔅᓯᑦ. ᐅᐱᒍᓱᑦᑐᖓᓗ ᓂᖏᐅᕆᔭᐅᒃᑲᓐᓂᕆᐊᒥᒃ. ᐃᓐᓇᐅᓕᖅᑎᓪᓗᖓ ᑕᒪᓐᓇ ᐊᖏᔪᖅᑳᓄᑦ 

ᐊᑐᖅᑕᐅᓯᒪᔪᖅ ᐃᖏᕐᕋᑎᑦᑎᐊᖃᑕᐅᕕᒋᒍᒪᓪᓗᒍᓗ ᑕᒪᓐᓇ ᐃᕐᖑᑦᑎᐅᕈᒪᔪᐊᓘᔪᒍᑦ. ᐊᑏ, ᑐᙵᓱᑦᑎᐊᕆᔅᓯᑦ, 

ᖁᔭᓐᓇᒦᓪᓗ ᖃᐃᒐᔅᓯ. ᐅᐱᒋᔭᐅᓕᒃ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐃᕐᖑᑕᖅᑖᕆᓚᐅᖅᑐᒍ ᑕᖅᑭᐅᓚᐅᖅᑐᒥᒃ 

ᐃᓐᓇᕐᓂ ᐊᑎᖃᓗᐊᒧ, ᐃᑦᑐᖅᐴᕐᒥᒃ ᐊᑎᖃᖅᑎᒃᑲᒃᑯ ᐃᑦᑐᖅᑎᑐᓪᓗ ᕿᐊᖃᑦᑕᖅᓱᓂ ᐊᑎᑯᓗᖏᓐᓂᑦ 

ᐊᑎᖅᓱᓗᐊᒧᑦ ᐊᓕᐊᓇᐃᒋᓪᓗᑎᒍᑦ ᑕᕝᕗᖓ ᐅᕙᑦᑎᓐᓅᖅᓯᒪᒻᒪᑦ ᑖᓐᓇ ᕋᓱᓪ, ᒨᓯᓯ, ᑕᐃᕕᑎ, ᔪᐊᔾᔨ ᓯᔅᓚᑦ 

ᐊᕿᐊᕈᖅ, ᐊᒻᒪᓗ ᑐᓄᑦᑎᐊᕐᓃᑦᑐᖅ, ᐊᑖᑕᖓ ᒫᑲᔅ ᓯᔅᓚᑦ, ᐊᒻᒪᓗ ᐸᓂᑯᓗᒐ, ᑯᕆᔅᑏᑦ ᐊᕿᐊᕈᖅ. 

ᑐᙵᓱᑦᑎᑕᐅᓕᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 

ᐸᓐᓂᖅᑑᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᓕᐊᓇᐃᑦ ᐃᓚᒌᑯᓗᐃᑦ 

ᐃᓪᓗᒨᖅᐸᓪᓕᐊᒻᒪᑕ, ᑕᑯᔅᓴᐃᓐᓇᖅᐸᙱᓇᑦᑎᒍᑦ. ᐃᓕᑕᕆᔪᒪᒋᓪᓗᒍ ᐃᓚᒐ, ᒫᑲᔅ ᓯᔅᓚᑦ ᓄᐊᑯᓗᒐ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑖᓐᓇ ᐃᕐᓂᖅᑖᑯᓗᒋᔪᔭᖓ ᐊᑖᑕᓐᓂᒃ ᐊᑎᓕᑯᓘᑦᑕᖅᑯᖅ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᒃᑲᓐᓂᓕᖅᑐᖅ) ᖃᐅᔨᒪᒐᔅᓯ ᓇᓕᖅᓯ, ᐊᑖᑕᒐ ᐃᓅᒍᓐᓃᔪᒻᒪᑦ, ᐊᕐᕌᓂ ᐅᖓᓪᓕᐊᓂ ᐊᕐᕌᒎᓗᐊᓕᖅᑐᖅ, 

ᓂᕆᐅᓇᙱᑦᑐᓂ. ᐊᓕᐊᓇᐃᓪᓚᕆᑦᑐᖅ ᐊᑖᑕᒋᓚᐅᖅᑕᓐᓂ ᐊᑎᖃᕈᓐᓇᖅᑐᐊᐱᐅᒻᒪᑦ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1435 - 6(2): ᐊᔾᔨᒌᒃᑎᑦᑎᓂᖅ ᐊᕐᓇᑦ ᐊᖑᑎᓂᒃ ᑎᒃᑯᐊᕆᔭᖃᓐᓂᕐᓗ ᖃᓄᐃᑦᑑᓂᕋᐃᓂᕐᒧᑦ 

(ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᑕᒪᒃᑯᐊ 

ᑭᒃᑰᓂᖏᑦ ᐊᖑᑕᐅᑉᐸᑦ ᐊᕐᓇᐅᑉᐸᑦ ᓇᓕᐊᒃᑰᖏᑉᐸᑦ. 

 

ᑕᒪᒃᑯᐊ ᐊᑯᓐᓈᕿᔪᑦ ᓇᓕᐊᓐᓂ ᐅᖃᐅᓯᐅᕙᑦᑐᖅ ᐊᔾᔨᒌᙱᑦᑐᓂᒃ ᐊᖑᑕᐅᔅᓴᐃᓐᓇᖏᒃᑯᓂ 

ᐊᕐᓇᐅᖏᒃᑯᓂᓪᓘᓐᓃᑦ. ᑕᒪᒃᑯᐊ ᐊᔾᔨᒋᙱᑕᖓᓂᒃ ᐅᕝᕙᓗ ᑕᒪᒃᑮᓐᓂᒃ ᐱᓯᒪᑦᑎᓲᖑᕗᑦ ᐊᖑᑕᐅᓂᖃᖅᓱᑎ, 

ᐊᕐᓇᐅᓂᖃᖅᓱᑎ, ᐃᓗᒃᑯᑦ ᓯᓚᑖᒃᑯᑦ ᐃᔾᔪᖃᕈᑎᓪᓘᓐᓃᑦ ᑕᐃᒪᓐᓇ. ᖃᐅᔨᑲᐅᑎᒋᔪᓐᓇᓲᖑᒻᒥᔪᑦ ᐃᓅᕋᑖᖅᑎᓪᓗᒋ 

ᐅᕝᕙᓘᓐᓃᑦ ᐱᕈᖅᐸᓪᓕᐊᑎᓪᓗᒋᑦ.  

 

ᑕᐃᒪᐃᑦᑑᓂᖅ ᐊᑯᓐᓈᕿᓂᖅ ᓂᕈᐊᕈᑕᐅᙱᒻᒪᑦ. ᐱᕙᓪᓕᐊᓂᖓᓂᒃ ᐱᓲᖑᔪᑦ ᓇᔾᔨᐊᖑᑎᓪᓗᒋᑦ, ᐊᒻᒪ 1.7% 

ᐃᓄᖁᑎᒋᔭᖏᑦ ᑲᓇᑕᐅᑉ ᑕᐃᒪᐃᑦᑑᓂᕋᖅᑕᐅᕙᑦᑐᑦ. ᐊᐅᓚᙱᓯᐊᖅᑐᑦ ᓇᒻᒥᓂᖅ ᖃᓄᖅ ᑎᒥᖓ 

ᐱᕙᓪᓕᐊᕙᒻᒪᖔᑕ. ᐃᓱᒪᓕᐅᖅᐸᖏᑦᑐᑦ ᖃᓄᖅ ᐃᓅᒋᐊᒥᒃ. 

 

ᑕᐃᓐᓇ ᑭᓇ ᐅᓇ ᑎᒃᑯᐊᖅᓯᓲᖑᕙ ᖃᓄᐃᑦᑑᓂᐊᕐᒪᖔᑦ ᓄᑕᖅᑲᖅ ᐃᓅᕋᑖᕈᓂ ᓇᓕᐊᖑᓂᐊᕈᓂ ᖃᓄᖅ 

ᐃᓱᒪᓕᐅᕈᑕᐅᓲᖑᕙ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᑦ.  

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᑦᓈᖅᖢᒍ ᒪᓕᒐᓕᐅᖅᑎ ᐊᐱᖅHᐆᑎᖃᕐᒪᑦ.  

 

(ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓕᕆᔨᒃᑯᑦ ᐃᓗᖏᖅᑐᑦᑎᐊᖅᐳᑦ ᐃᑲᔪᖅᑐᐃᑦᑎᐊᖅᐸᓪᓗᑎᒃ ᓄᓇᕗᒻᒥᐅᓕᒫᓂ 

ᐃᓱᐊᖅᓴᐃᓂᒃᑯᑦ, ᑕᒪᕐᒥᑦᑎᐊᖅ. ᑭᓇᒥᒃ ᐃᓚᐃᓐᓈᖅᑕᐅᔪᖃᙱᑦᑎᐊᖅᑐᖅ ᐋᓐᓂᐊᖅᑐᓕᕆᔨᒃᑯᓐᓂ, 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐅᖃᕋᕐᒪᒍ.  

 

ᑐᑭᓯᓯᒪᔭᒃᑯᑦ ᑕᒪᑐᒧᖓ, ᓇᓕᐊᖑᓂᐊᖅᐸᑦ ᓇᓕᐊᒃᑰᖏᑦᑐᑦ ᐃᓅᕋᑖᖅᑎᓪᓗᒋᑦ, ᐃᓱᒪᓕᐅᖅᑕᐅᓲᖑᔪᖅ 

ᐃᓱᐊᖅᓴᐃᔨᒧᑦ, ᐊᒻᒪᓗ ᒪᓕᑦᑐᑎᒃ ᑎᒥᖓᑕ ᓴᓇᒪᓂᖓᑕ ᓄᑕᖅᑲᐅᑉ. ᑐᑭᓯᔭᒃᑯᓪᓕ. ᐊᒻᒪᑦᑕᐅᖅ ᐊᒥᓱᑦ ᑎᒥᐅᑉ 

ᖃᓄᐃᙱᓐᓂᖓᓄᑦ, ᐃᓚᒌᑦᑕᐅᖅ ᐊᑦᑐᐊᖃᑕᐅᓲᖑᒻᒥᒻᒪᑕ ᐃᓱᐊᖅᓴᐃᔩᑦ ᓘᑦᑖᖑᔪᑦ ᐅᖃᖃᑎᖃᑦᑎᐊᓲᖑᔪᑦ 

ᐃᓚᓐᓇᕆᔭᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᐃᓕᑕᖅᓯᒋᐊᖃᓪᓚᕆᒻᒥᔪᒍᑦ ᐃᓚᖏᑦ ᓇᓕᐊᒃᑰᓗᐊᙱᑦᑐᑦ 

ᓇᓪᓕᐊᓂ ᐊᑯᓐᓈᕿᓗᑎᓪᓘᓐᓃᑦ ᐃᓱᒻᒥᖅᑕᐅᓲᖑᔪᑦ. ᑭᓯᐊᓂ ᐱᕈᖅᐸᓪᓕᐊᑎᓪᓗᒋᑦ ᒥᑭᔫᑎᓪᓗᒋᑦ 

ᐱᕙᓪᓕᐊᓯᓲᖑᔪᑦ ᑎᒥᒥᒍᑦ, ᐊᒻᒪ ᐃᓱᐊᖅᓴᐃᔨᓂᑦ ᑐᑭᓯᒐᓱᕝᕕᖃᓲᖑᓪᓗᑎᒃ ᐃᓚᖏᑦ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐃᓱᐅᖅᓴᐃᔩᑦ ᐱᓕᒻᒪᔅᓴᖅᑕᐅᕙᒻᒪᖔᑕ ᑕᒪᒃᑯᐊ ᓇᓕᐊᒃᑰᖏᑦᑐᑦ ᑎᒥᒥᒍᑦ 

ᐃᓱᒪᒋᓪᓗᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᑦ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᒃᑯᐊ ᐱᓕᒻᒪᔅᓴᕈᑎᐅᕙᑦᑐᑦ ᐃᖅᑲᓇᐃᔭᖅᑎᑎᓐᓄᑦ ᑭᑐᓪᓚᑦᑖᑯᓘᑉᐸᑦ, ᓄᕕᐱᕆ 2021-ᖑᑎᓪᓗᒍ 

ᐋᓐᓂᐊᖅᑐᓕᕆᔨᒃᑯᑦ ᐱᓕᒻᒪᔅᓴᐃᑎᑦᑎᓚᐅᖅᓯᒪᔪᑦ ᕿᑭᖅᑕᓂ ᐋᓐᓂᐊᕐᕕᖓᓐᓂ, ᐋᓐᓂᐊᓯᐅᖅᑎᕗᑦ 

ᐱᓕᒻᒪᓴᖅᑕᐅᓪᓗᑎᑦ ᑕᒪᒃᑯᓇᙵᑦ ᐊᖑᑕᐅᑉᐸᖅ ᐊᕐᓇᐅᑉᐸᖅ ᓇᓕᐊᓐᓃᖏᑉᐸᓪᓘᓐᓃᑦ ᑲᒪᑦᓯᐊᕐᓂᕐᒥᒃ.  

 

ᑕᒪᒃᑯᐊᓗ ᐊᓯᔾᔨᖅᐸᓪᓕᐊᓂᕐᒧᑦ ᐋᓐᓂᐊᖅᑐᓕᕆᔨᒥᒃ ᑐᑭᒧᐊᕈᑎᔅᓴᖃᕐᒥᔪᖅ 2021-ᒥᓂᑦ. ᑖᒃᑯᐊ ᑐᑭᒧᐊᕈᑎᐅᔪᑦ 

ᐊᖅᑯᑎᔅᓴᐅᔪᓐᓇᖅᑐᒥᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᖃᓄᖅ ᐃᑲᔪᖅᑕᐅᒍᓐᓇᕆᐊᖏᓐᓂᑦ, ᑕᒪᒃᑯᐊ 

ᐊᓯᔾᔨᖅᐸᓪᓕᐊᓇᓱᑦᑐᑦ ᐱᓚᑦᑕᐅᒋᐊᖃᕈᑎᒃ ᑕᐃᒪᓐᓇ ᐃᓱᐊᖅᓴᐃᔨᓄᑦ ᐱᓕᒻᒪᔅᓴᐅᑎᐅᕙᓐᓂᖓ.  

 

ᑕᒻᒪᒃᑯᐊ ᐱᔨᑦᑎᕋᐅᑎᐅᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᓕᒫᒧᑦ, ᑕᒪᒃᑯᐊ ᓇᓕᐊᒃᑰᖏᑦᑐᑦ ᐊᒻᒪ ᐊᑯᓐᓈᕿᔪᑦ 

ᐃᓱᒪᒋᔭᐅᓪᓗᑎᒃ. ᑕᒪᓐᓇ ᐊᖏᕈᑎᒋᓯᒪᑦᑎᐊᖅᑕᕗᑦ, ᑐᑭᒧᐊᕈᑎᖃᑦᑎᐊᖅᓱᓂᓗ ᑭᒃᑯᓕᒫᑦᑎᐊᑦ 

ᐱᔪᓐᓇᐅᑎᖏᓐᓄᑦ ᐱᖁᔭᐅᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᑐᓴᕆᐊᒥ ᑕᒪᔅᓱᒪᙵ. ᑭᒃᑯᓕᒫᑦᑎᐊᑦ 

ᐱᔪᓐᓇᐅᑎᖃᑦᑎᐊᕆᐊᖃᕐᒪᑕ ᖁᕕᐊᓱᒍᓐᓇᑦᑎᐊᖁᓪᓗᒋᑦ ᐊᒻᒪ ᐃᓱᐊᖅᓴᐃᒍᑎᓄᑦ ᐃᑉᐱᒋᔭᐅᑦᑎᐊᕐᓗᑎᑦ.  

 

ᐅᖃᖅᑏ, ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᐃᑦᑐᓂᒃ ᓂᕈᐊᕈᑎᖃᕈᓐᓇᓲᖑᕙᑦ ᐋᖅᑭᒋᐊᕆᐊᖃᕈᓂᔾᔪ 

ᐃᓅᔪᒥᓂᖅᓯᐅᑎᖏᑦ ᐃᓱᒪᓕᐅᕈᑕᐅᓯᒪᑎᓪᓗᒋᑦ ᐃᓱᐊᖅᓴᐃᔨᒧᑦ ᑕᒻᒪᕐᓂᕈᑎᒃ, ᐊᕐᓇᐅᑉᐸᑦ, ᐊᖑᑕᐅᑉᐸᑦ, ᐅᕝᕙᓗ 

ᓇᓕᐊᒃᑰᖓᙱᑉᐸᑦ, ᐊᖑᑕᐅᓗᓂ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃ8.   

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᒃᑯᐊᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ, 

ᑐᑭᓯᑦᑎᐊᕋᔭᕈᒪ, ᒫᓐᓇ ᓄᓇᕗᒻᒥ ᐱᒋᐊᓪᓚᕝᕕᖃᓗᐊᙱᓇᑦᑕ ᓈᓴᐅᑎᑎᒍᑦ ᐱᖁᔭᕐᒥᒃ ᑕᒪᒃᑯᐊ ᑭᓱᑦ 

ᐃᓱᒪᖅᓲᑕᐅᒍᓐᓇᕐᓂᖏᑦ ᓄᓇᕗᒻᒥᐅᓄᑦ.  

 

ᑖᓐᓇ ᑭᖑᓪᓕᖅᐹᖑᓗᑕ ᑲᓇᑕᒥ ᒪᕐᕈᑐᐃᓐᓇᐅᓪᓗᑎᒃ ᓂᕈᐊᖅᑕᐅᔪᓐᓇᖅᑐᑦ ᐊᖑᑕᐅᓂᐊᕈᓂ, ᐊᕐᓇᐅᓂᐊᕈᓂ. 

ᐊᓯᖏᓪᓕ ᑲᓇᑕᒥ ᒐᕙᒪᖃᕐᕕᐅᔪᓂᑦ ᑕᒪᒃᑯᐊ ᓇᓕᐊᒃᑰᖏᓐᓂᕐᒥᒃ ᓂᕈᐊᕈᓐᓇᓲᖑᔪᑦ. ᑖᓐᓇ ᐊᒥᒐᕈᑎᒋᒐᑦᑎᒍᑦ 

ᐃᓕᑕᕆᕙᕗᑦ ᐋᖅᑭᒋᐊᕈᒪᔭᕗᑦ ᑕᕝᕙ ᑖᒃᑯᐊ ᓈᓴᐅᓯᕆᔨᒃᑯᑦ ᑲᓇᑕᒥ ᐱᔪᓐᓇᐅᑎᖏᓐᓂᒃ ᑭᒃᑯᓕᒫᑦ 

ᒪᓕᔅᓯᒪᑦᑎᐊᖁᓪᓗᒋᑦ.  

 

ᐊᓕᐊᓇᐃᑦ ᐊᐱᕆᒻᒪᑦ ᒪᓕᒐᓕᐅᖅᑎ. ᑖᓐᓇ ᑭᒃᑯᓕᒫᓄᑦ ᐱᔪᓐᓇᐅᑎᖓᑦ ᐱᖁᔭᕐᔪᐊᖓ ᒐᕙᒪᒃᑯᑦ 

ᑎᒥᖁᑎᓕᒫᖏᓐᓂ ᐊᑐᖅᑕᐅᓴᐃᓐᓇᕐᒪᑦ, ᐱᓕᕆᕕᑦᑎᓐᓂᓗ ᐋᓐᓂᐊᖅᑐᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖁᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ Hᐃᒃᔅ.  

 

ᐊᐱᖅᑯᑦ 1436 - 6(2): ᓄᑖᕈᖅᓯᒪᔪᑦ ᖃᕆᓴᐅᔭᑎᒍᑦ ᐊᐅᓚᔾᔪᑎᒋᓲᖏᑕ ᐃᓗᓕᖏᓄᑦ − ᐅᐊᕆᑯ 

ᑲᑎᖅᓱᐋᒐᖅ ᓄᕗᑦᑎᖅᓯᒪᔪᖅ (ᕼᐃᒃᔅ) 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ.  

 

ᐅᖃᖅᑏ, ᒫᓐᓇᓵᖑᓚᐅᖅᑐᖅ ᐊᑭᑦᑐᕋᐅᑎᔅᓴᒥᒃ ᑮᓇᐅᔭᓕᕆᔨᒃᑯᑦ ᐃᓗᓕᖅᑐᔪᓂᑦ ᑕᒪᒃᑯᐊ 

ᐊᑭᑦᑐᕋᐅᑎᔅᓴᐅᒍᓐᓇᖅᑐᓄᑦ ᐊᑐᓕᖁᔭᐅᔪᓪᓗᑎᒃ.  

 

ᒪᑉᐱᒐᖓᑕ ᐊᐃᑉᐹᓂᒃ, ᑐᓄᐊᓃᑦᑐᖅ:  

 

“ᓄᓇᕗᑦ ᒐᕙᒪᒃᑯᑦ ᐃᕕᖅᑎᑦᑎᓵᓚᐅᖅᐳᑦ ᖃᕆᑕᐅᔭᖅᓯᐅᑎᒥᒃ Oracle Cloud ᑕᒪᒃᑯᐊ ᐊᑭᑐᔫᑎᓄᑦ 

ᑐᕌᖓᕙᑦᑐᓂᑦ. ᐊᑕᐅᓯᕐᒥᒃ ᐱᓪᓗᑎᒃ ᐱᓕᒻᒪᔅᓴᐃᓂᕐᒥᒃ ᑮᓇᐅᔭᓕᕆᔾᔪᓯᕐᓂᓪᓗ ᓇᕝᕚᕈᑎᔅᓴᒥᒃ 

ᐊᑭᑦᑐᕋᐅᑎᖃᕐᓂᖅ ᐱᕙᓪᓕᐊᓕᖅᓱᓂ.”  

 

ᓯᕗᓪᓕᖅᐹᖅᓯᐅᑦ, ᑐᓴᖅᑎᑕᐅᓚᖓ ᖃᓄᐃᒋᓯᒪᒻᒪᖔᒍ ᐃᕕᖅᑎᑕᐅᕙᓪᓕᐊᓂᕆᓯᒪᔭᖓᑕ ᑕᒪᑐᒪᐅᑉ 

ᖃᓄᐃᓕᖓᓕᖅᐸᓪᓗ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᐊᐱᕆᒻᒪᑦ. ᑐᑭᓯᓯᒪᔭᓐᓂᓪᓕ 

ᐱᓕᕆᕕᑦᑎᓐᓂ ᐊᖏᔪᖅᑲᐅᑎᑎᒍᑦ, ᑭᓱᓕᒫᑦ ᑭᓱᑦ ᐱᕙᓪᓕᐊᓕᑕᐃᓐᓇᕐᒪᑕ ᑐᑭᓯᓇᓱᑦᑐᑎᒍᑦ ᖃᕆᑕᐅᔭᐅᑉ 

ᖃᓄᖅ ᐊᐅᓚᔾᔪᓯᖓ ᓇᒧᑦ ᑐᖅᑯᖅᓴᐃᕙᓐᓂᐊᕐᒪᖔᑕ, ᑐᑭᓯᒐᓱᐊᓕᖅᓱᒍᖃᐃ ᐊᐅᓚᒍᓯᖓ.  

 

ᑖᓐᓇ ᓄᑖᖅ  ᖃᕆᑕᐅᔭᖅ ᐱᒃᑯᓇᑦᑎᐊᖅᓱᓂ ᐅᖃᐅᓯᐅᖃᑦᑕᖅᓯᒪᓕᖅᑐᖅ ᑕᖅᑭᓂᖃᐃ ᐊᓂᒍᖅᑐᓂᑦ, 

ᐱᕙᓪᓕᐊᑐᐃᓐᓇᕐᓂᐊᖅᑐᖅ ᐊᑐᖅᑕᐅᕙᓪᓕᐊᓗᓂ ᐃᑲᔪᕈᑎᐅᔪᓐᓇᖅᑐᓪᓗ, ᐊᒻᒪ ᐱᐅᓪᓚᕆᓐᓂᖓᓂᑦ 

ᑕᑯᕙᓪᓕᐊᓂᐊᖅᑐᔅᓴᐅᕗᒍᑦ. ᖁᔭᓐᓇᒦᒃ, ᐅᖃᖅᑏ.    

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇᖃᐃ ᐃᓚᒋᓪᓗᐊᕐᒥᔭᖓ ᐃᕕᖅᑎᑕᐅᕙᓪᓕᐊᓂᖓᑕ ᖃᕆᑕᐅᔭᐅᑉ 

ᒪᑯᓇᙵ ᑎᒥᐅᔪᓂᑦ ᓲᕐᓗ ᓄᓇᕗᑦ ᒐᕙᒪᒃᑯᑦ, ᐱᓕᒻᒪᔅᓴᐅᑏᑦ ᐃᖅᑲᓇᐃᔭᖅᑎᓄᑦ, ᒥᓂᔅᑕ ᐅᖃᓵᕐᒪᑦ, ᑖᒃᑯᐊ 

ᑐᓴᕋᔅᓴᐃᑦ ᑐᖅᑯᖅᑕᐅᔪᑦ ᖃᕆᑕᐅᔭᕐᒥᒃ ᐱᐅᑎᒋᓂᖏᑦᑕᐅᖅ ᑐᖅᑯᖅᑕᐅᔪᑦ ᒪᓕᑐᐃᓐᓇᕐᓂᐊᕐᒥᒻᒪᑦ.  

 

ᐊᔾᔨᒌᙱᑦᑐᑦ ᒐᕙᒪᒃᑯᑦ ᑎᒥᖁᑎᖏᓐᓂ ᐊᑐᖅᑕᐅᒍᓐᓇᓕᕐᓗᓂ ᑕᒪᒃᑭᓐᓄᑦ ᑐᑭᒧᐊᕈᑎᔅᓴᐅᕙᓪᓕᐊᑦᑎᐊᓕᕐᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, ᐊᓕᐊᓇᐃᑦ ᐊᐱᕆᒻᒪᑦ ᐅᖃᐅᓯᔅᓴᖃᕐᒪᓪᓗ, 

ᐊᖏᖃᑎᒋᑦᑎᐊᒻᒪᕆᑦᑕᕋ.  

 

ᑖᓐᓇ ᓄᑖᖅ ᐱᓇᓱᔾᔪᓯᐅᓂᐊᓕᖅᑐᖅ, ᐱᓕᒻᒪᔅᓴᐃᒍᑎᐅᕙᓐᓂᐊᖅᑐᓄᑦ ᐱᓕᕆᕙᑦᑐᓄᑦ ᐃᖅᑲᓇᐃᔮᖑᔪᒥᒃ, 

ᐱᓕᒻᒪᔅᓴᖅᑎᓪᓗᒋᑦ ᑐᑭᓯᕙᓪᓕᐊᓕᓚᐅᕐᒥᔪᑦ ᐱᐅᓂᖅᓴᐅᓂᖓᓂᑦ ᓴᖅᑭᒍᑎᐅᒍᓐᓇᖅᑐᑦ ᐊᒻᒪᓗ ᖃᓄᖅ 

ᐊᑐᖅᑕᐅᑦᑎᐊᕈᓐᓇᕐᓂᖓᓂ ᑖᓐᓇ ᖃᕆᑕᐅᔭᖅᓯᐅᑕᐅᔪᖅ. ᓇᐅᒃᑯᓪᓗ ᑐᖅᑯᖅᑕᐅᑦᑎᐊᕆᐊᖃᕐᒪᖔᑕ 

ᑐᓴᕋᔅᓴᐅᔪᑦ, ᐊᒻᒪᑦᑕᐅᖅ ᐱᒻᒪᕆᐅᑎᒋᒻᒥᔪᑦ ᖃᓄᖅ ᓯᕗᒧᐊᕈᑎᒋᑦᑎᐊᕈᓐᓇᕐᒪᖔᑎᒍᑦ ᑖᓐᓇ ᐱᓇᓲᑎᐅᓕᖅᑐᖅ.  

 

ᐅᖃᖅᑏ, ᑐᑭᓯᓯᒪᔭᓐᓂᓪᓗ ᐱᓕᕆᕕᑦᑎᓐᓂ ᓯᕗᒧᐊᕈᑎᒋᕙᓪᓕᐊᓂᐊᕐᓗᑎᒍ ᓇᐅᒃᑯᑦ ᐱᐅᓂᖅᓴᒃᑯᑦ 

ᐱᓕᒻᒪᔅᓴᐃᒍᑎᖃᕈᓐᓇᕐᓂᐊᕐᓂᕗᑦ ᓲᕐᓗ ᐃᖏᕐᕋᑦᑎᐊᖏᓐᓇᖅᑐᑯᓗᑦᑎᑑᔾᔫᒥᕙᓐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒫᖓ.  

 

ᐅᖃᖅᑏ, ᐅᓇ ᑲᑎᒪᕐᔪᐊᕐᕕᒃ $5-ᒥᓕᐊᑦ ᑮᓇᐅᔭᓂᑦ ᐊᖏᒃᑲᓐᓂᕋᑖᓚᐅᕐᒥᒻᒪᑕ, 

ᒪᒥᐊᓇᖅ..ᑮᓇᐅᔭᖃᖅᑎᑦᑎᓂᐊᕐᓂᕋᖅᑐᑎᒃ ᖃᕋᓴᐅᔭᒃᑯᑦ ᐸᕐᓇᒍᑎᓂ. ᐋᖅᑭᒋᐊᕈᑎᔅᓴᐅᔪᓂᑦ ᐊᒻᒪ 

ᐊᑐᓕᖅᑎᑕᐅᒐᓱᑦᑎᓪᓗᒍ ᖃᐅᔨᓴᖅᑕᐅᑎᓪᓗᒍᓗ, ᒪᕐᕉᓐᓂᒃ ᐊᐱᕆᒐᓱᓐᓂᐊᕋᒪ. ᒥᓂᔅᑕ ᖃᓄᑭᐊᖅ ᑭᐅᓂᐊᖅᑲᐃ. 

ᖃᓄᖅ ᐱᕙᓪᓕᐊᓂᖃᖅᓯᒪᓕᖅᑲ ᐊᐃᑉᐹᓂᒃ ᐱᕙᓪᓕᐊᔭᐅᓂᖓ, ᐊᒻᒪᓗᑦᑕᐅᖅ ᐊᑐᓕᖅᑎᑕᐅᓂᖓᓂ 

ᕿᒥᕐᕈᔭᐅᓂᖓ ᐊᐃᑉᐹᓂ ᐱᓕᕆᐊᖑᓂᖓ ᐱᕙᓪᓕᐊᔭᐅᓂᖓᓂ ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓕᖅᑎᑕᐅᓂᖓ ᑲᔪᓯᕙᓪᓕᐊᔪᖅ 

ᐸᕐᓇᑕᐅᓂᖓ ᒪᓕᑦᑐᒍ. ᕿᒥᕐᕈᔪᐃᑦ ᖃᐅᔨᔭᐅᓯᒪᔪᓂᑦ ᑐᔅᓯᕋᐅᑎᒃᑯᑦ ᓴᖅᑭᖅᑕᐅᓯᒪᔪᓂᑦ, ᐊᒻᒪ ᕿᒥᕐᕈᓂᖅ ᑖᓐᓇ 

ᑲᔪᓯᓂᐊᖅᑐᖅ ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 1437 - 6(2): ᓄᓇᕗᑦ 3000 (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᑲᒃᑲ ᓄᓇᕗᒻᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕ ᑲᒪᒋᔭᖃᖅᑐᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ. 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑐᓴᖅᑕᐅᑎᑦᑎᔪᒻᒪᑦ ᔮᓐᓄᐊᓕ 2024-

ᖑᑎᓪᓗᒍ 12-ᓂᒡᒎᖅ ᐃᓪᓗᓂᑦ ᓄᑖᕐᓂᑦ ᓴᓇᔭᐅᒋᐊᖅᑐᖃᓛᕐᖓᑦ ᖁᕐᓗᖅᑑᕐᒥᑦ. ᑐᑭᓯᒃᑲᓐᓂᕈᑎᔅᓴᐃᑦ ᔪᓚᐃᒥ 

ᑕᕝᕙᓂ ᐊᕐᕌᒍᑦᑎᓐᓂ ᓴᖅᑭᖅᑕᐅᓚᐅᖅᑐᐃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐅᖃᖅᓯᒪᒻᒪᑕ ᐃᓪᓗᔅᓴᐃᒡᒎᖅ 

ᑎᑭᑦᑐᒥᓃᑦ ᐅᑭᐊᔅᓵᖓᓐᓂ 2024-ᒥ; ᑭᓯᐊᓂ ᐅᖃᖅᓯᒪᓚᐅᕐᒥᔪᖅ ᐃᒫᒃ ᐅᖃᓕᒫᕐᓗᒋᑦ:  

 

“ᓴᐅᓂᓕᐅᖅᑕᐅᓂᖏᑦ ᓴᐅᓂᖏᑦᑕ ᓇᑉᐸᖅᑎᖅᑕᐅᓂᖏᑦ ᐱᓕᕆᐊᖑᓛᖅᑐᐃᑦ 2025-ᒥ, ᐊᑐᐃᓐᓇᖃᖅᑲᑕ 

ᑐᔪᕐᒥᑲᐃᓐᓇᕐᕕᔅᓴᐅᔪᓂᑦ ᐊᑐᐃᓐᓇᖃᙱᑐᐃᓐᓇᕆᐊᖃᕐᖓᑕᒎᖅ”  

 

ᐃᓱᒫᓗᓐᓇᓪᓚᕆᑉᐳᖅ. ᒥᓂᔅᑕ ᓇᓗᓇᐃᕆᒍᓐᓇᖅᑳ ᖃᓄᐃᓕᖓᓕᕐᒪᖔᖅ ᑖᓐᓇ ᐃᓪᓗᓕᐅᕐᓂᐅᓂᐊᓚᐅᖅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᑕᐃᒫᒃ. ᖁᕐᓗᖅᑑᕐᒥᑦ ᐱᓕᕆᐊᖑᓂᖓ ᐃᓪᓗᓕᐅᓛᖅᑐᐃᑦ, ᐃᓚᖏᑦᑕᐅᖅ ᐱᓕᕆᐊᖑᕙᑦᑐᐃᑦ ᑕᐃᒪᐃᑉᐸᒻᒪᑕ 

ᐊᐳᖅᑕᕈᑎᓯᐊᓚᐅᕐᒥᒻᒪᑕ, ᐊᑐᐃᓐᓇᖃᑦᑎᐊᖏᓐᓂᖓᓂ ᑐᔪᕐᒥᕕᔅᓴᓂᑦ. ᑕᐃᓐᓇ ᑳᓐᑐᕌᑕᐅᓯᒪᔪᖅ 

ᐃᓪᓗᓕᕆᔨᕐᔪᐊᒃᑯᓪᓗ ᑲᒪᒋᔭᖃᕋᓱᑦᑑᒐᓗᐊᑦ ᑖᔅᓱᒥᖓ, ᕿᒥᕐᕈᓪᓗᑎᒃ ᐱᒋᐊᖅᑕᐅᕕᔅᓴᖓᓂ 

ᓴᓇᒋᐊᖅᑕᐅᕕᔅᓴᖓᓂ ᓴᓇᔭᐅᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᓯᕗᓪᓕᖅᐹᕐᒥ ᖁᔭᓐᓇᒦᕈᒪᔭᕋ ᒥᓐᔅᑕ ᓄᓇᕗᑦ 3000 ᑐᑭᒧᐊᒍᑎᔅᓴᕐᒧᑦ. ᑖᓐᓇ ᐃᑲᔪᓪᓚᕆᓐᓂᐊᕐᖓᑦ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᓄᓇᕗᑦ 3000 ᑐᑭᒧᐊᒍᑎᔅᓴᖅ ᓴᖅᑭᖅᑕᐅᒋᐊᕐᖓᖅᑎᓪᓗᒍ, ᓇᓗᓇᐃᖅᓯᓚᐅᖅᓯᒪᒻᒪᑕ 

75-ᓂᒡᒎᖅ ᓄᑖᓂ ᐃᓪᓗᓕᐅᖅᑕᐅᓛᖅᑐᓂ ᖁᕐᓗᖅᑑᕐᒧᑦ ᐸᕐᓇᑕᐅᓯᒪᔪᖃᕐᖓᑦ. 40-ᓂᑦ ᐃᓪᓗᓕᕆᔨᒃᑯᑎᒍᑦ, 30 

ᐊᑭᑐᓗᐊᙱᓪᓗᑎᑦ ᐃᓪᓗᔅᓴᐅᓗᑎᑦ, ᐊᒻᒪ ᑕᓪᓕᒪᑦ ᓂᐅᕕᐊᔅᓴᐅᓗᑎᑦ. ᒥᓂᔅᑕ ᐅᖃᕈᓐᓇᖅᑳ ᓱᓕ ᑖᔅᓱᒥᖓ 

ᑐᕌᒐᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᓱᓕ ᑐᕌᖅᑕᕆᔭᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᒻᒪᕆᐊᓘᒻᒪᑦ ᓄᓇᕗᑦ 3000-ᒥ ᐱᓕᕆᐊᖑᓛᖅᑐᐃᑦ ᐃᖅᑲᓇᐃᔮᖃᖅᑎᑦᑎᑉᐸᑕ, ᐃᓕᓐᓂᐊᖅᑎᑦᑎᓗᑎᓪᓗ, 

ᓴᓇᔨᕈᕆᐅᖅᓴᕐᕕᐅᓗᑎᓪᓗ ᓄᓇᖅᑲᑎᑦᑎᓐᓄᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖃᕆᐊᖃᕐᒪᖔᑕ ᖁᕐᓗᖅᑑᕐᒥᑦ ᐃᓪᓗᓕᐅᓛᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑕᒐᖃᐃᓐᓇᖅᑐᒍᑦ 100%-ᓂ 

ᐃᖅᑲᓇᐃᔭᖅᑎᑦᑎᒍᓐᓇᕈᑦᑕ ᓴᓇᓂᐅᑎᑦᑎᔭᑦᑎᓐᓄᑦ. ᑭᓯᐊᓂ ᑕᐃᒪᐃᓐᓂᐊᖅᑲᑕ, 

ᐃᓕᓐᓂᐊᖅᑎᑕᐅᕕᔾᔪᐊᖅᑐᖃᕆᐊᖃᕋᔭᕐᖓᑦ ᐃᓄᐃᑦ ᐊᐅᓚᑦᑎᓂᐊᖅᑲᑕ ᐃᓪᓗᓕᐅᕐᓂᓕᒫᖑᔪᓂ ᓇᒻᒥᓂᖅ. 

ᑐᕌᖅᑕᒐᖃᕋᓗᐊᖅᑐᒍᑦ ᐊᒥᓲᓂᖅᐹᓂᑦ ᐅᓄᕐᓂᖅᐹᓂᑦ ᐃᓄᓐᓂ ᐃᖅᑲᓇᐃᔭᖅᑎᑕᐅᖁᔨᒐᓗᐊᖅᑐᒍᑦ, ᑖᓐᓇ 

ᖃᐅᑕᒫᖅ ᐃᓱᒪᒋᕙᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 1438 - 6(2): ᓄᓇᓕᑦᑎᓐᓂ ᐃᖏᕐᕋᔭᐅᑎᒃᓴᑦ ᓯᓚᑖᓄᑦ ᐋᓐᓂᐊᕕᓕᐊᖅᑐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᔾᔪᑎᖃᖅᑐᖓ ᓄᓇᓕᓐᓂ ᐅᓯᑲᖅᑕᕈᑎᒥᒃ ᐋᓐᓂᐊᕕᓕᐊᖅᐸᑦᑐᓄᑦ 

ᑐᕌᖅᑐᒥᒃ, ᑖᓐᓇ ᐊᐱᖅᓱᑲᐃᓐᓇᕈᒪᒃᑲᓐᓂᕋᒃᑯ ᒥᓂᔅᑕᖑᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᑕᐃᒪᓕ ᐅᖃᖅᑏ, ᒐᕙᒪᒃᑯᓂᓛᒃ ᐃᓕᓴᖅᓯᒻᓯᒪᓪᓚᕆᓕᔪᒻᒥᒻᒪᑕᑦᑕᐅᖅ ᐊᒥᓱᐃᑦ ᐃᓐᓇᕆᔭᕗᑦ, ᑕᒪᒃᑯᐊ 

ᐱᒡᒐᖅᑐᐃᑦ ᐱᓗᐊᙳᐊᖅᑐᐃᑦ, ᓈᒻᒪᑦᑐᓂᑦ ᐊᑲᐅᔪᓂᓪᓗ ᐅᓯᑲᖅᑕᕈᑕᐅᔪᓐᓇᕋᔭᖅᑐᓂᒃ ᑕᕝᕙᓂ 

ᓄᓇᓕᒋᔭᖏᓐᓂᑦ, ᑕᒪᓐᓇ ᐊᒥᓱᓄᑦ ᓂᓪᓕᕈᑕᐅᖃᑦᑕᖅᓯᒪᓕᕐᖓᑦ, ᐊᒻᒪᓗ ᑭᓯᐊᓂ ᖁᕕᐊᓇᖅᓯᒪᙱᒻᒪᑦ 

ᐃᓚᖓᓂᒃ ᐃᓐᓇᕐᓄᑦ ᐅᓯᑲᖅᑕᐅᑏᑦ, ᑕᐃᒃᑯᐊ ᐊᑐᐃᓐᓇᐅᓕᖅᑑᒐᓗᐊᑦ ᐃᓚᖏᓐᓂ ᓄᓇᓕᓐᓂ, ᑭᓯᐊᓂ ᖃᓄᖅ 

ᐊᑐᖅᑕᐅᖏᒻᒪᑕ, ᐅᖃᐅᓯᕆᓚᐅᖅᓯᒪᔭᕋᓗᐊᖓ ᑕᒻᒪ ᓯᕗᓕᖅᑎᑦᑕ ᓄᓇᕘᒥ. ᑖᒃᑯᐊ ᑕᓪᓕᒪᐅᔪᐃᑦ ᓄᓇᓕᓐᓂ 

ᐃᒻᒪᖄ ᓇᓗᓇᙱᑦᑐᖅ ᖁᓅᒻᒥᖅᓯᒪᔪᑦ.  

 

ᐅᖃᖅᑏ, ᐃᓐᓇᐃᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᑦ ᓄᓇᓕᑦᑎᓐᓂ ᑕᒪᒃᑯᓄᖓ ᐅᓯᑲᖅᑕᐅᑎᓂᑦ 

ᐅᓯᑲᖅᑕᖅᑕᐅᔪᓐᓇᕐᓗᑎᑦ ᐱᔨᑦᑎᕋᖅᑕᐅᓗᑎᑦ ᓄᓇᒋᔭᒥᓂ, ᐊᖏᕐᕋᒥᓂ ᐋᓐᓂᐊᕐᕕᒻᒧᑦ ᐅᕝᕙᓘᓐᓃᑦ 

ᖃᖓᑕᓲᒃᑯᕕᒻᒧᑦ ᐊᖏᕐᕋᒥᓅᕈᔾᔭᐅᓂᕐᒧᓪᓗ ᑕᒪᒃᑯᓄᖓ ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐱᔭᕇᖅᓯᒪᙱᒻᒪᑦ.  

 

ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐅᓪᓗᒥᐅᔪᖅ ᒥᓂᔅᑕ ᓇᓗᓇᐃᕆᔪᓐᓇᖅᐹ ᓱᓇᓂᑦ ᑭᓱᓂᑦ ᓴᖅᑮᓯᒪᒻᒪᖔᑕ 

ᐅᕝᕙᓘᓐᓃᑦ ᐋᔩᖃᕈᑎᖃᖅᓯᒪᒻᒪᖔᑕ ᐃᖅᑲᓇᐃᔭᖅᑎᖁᑎᖏᓪᓗ ᖃᓄᖅ ᑕᒪᓐᓇ ᑭᙴᒪᔭᕗᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕐᕕᓕᐊᖅᐸᑦᑐᓄᑦ ᑮᙴᒪᔭᐅᔪᖅ, ᐱᓗᐊᙳᐊᖅᑐᓄᓪᓗ ᐃᓐᓇᕐᓄᑦ ᐱᒡᒐᕈᑎᓕᓐᓄᓪᓗ. 

ᖃᓄᐃᓕᖅᐸᓪᓕᐊᓯᒪᑦᑕᕐᒪᖔᖅ ᐱᓕᕆᔭᐅᓂᖓᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅHᐅᖅᑐᖅ ᒪᓕᒐᓕᐅᖅᑎᐅᖃᑎᒐ. 

ᑐᐊᕕᕐᓇᖅᑑᔭᕌᖓᑕ ᐊᒡᔭᖅᑐᖅᑕᐅᒋᐊᖃᕐᓂᕆᔭᖏᑦ, ᑕᒪᓐᓇ ᐃᓚᒋᔭᐅᔫᒐᓗᐊᖅ ᐱᓕᕆᐊᕆHᐅᒐᑉᑎᓐᓂᒃ. 

(ᑐᓵᔨᑎᒎᓕᖅᑐᖅ) ᑐᐊᕕᕐᓇᖅᑐᒃᑯᑦ ᓄᓇᓕᐅᑉ ᐃᓗᐊᓂ ᐊᖏᕐᕋᖓᓂ ᐋᓐᓂᐊᕐᕕᒻᒧᑦ ᐊᒻᒪ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᒋᐊᖃᖅᑲ ᐅᓯᔭᐅᖃᑦᑕᕈᓐᓇᖅᑐᐃᑦ. ᑖᓐᓇ ᐱᔨᑦᑎᕋᐅᑎᑦᑕ ᐃᓚᒋᔭᖓ ᒐᕙᒪᒃᑯᑦ 

ᓯᓚᑖᓂᒥᐅᑕᐃᓪᓘᓐᓃᑦ, ᑕᒪᒃᑯᐊ ᐋᓐᓂᐊᕐᕕᓕᐊᖅᑐᖅᓯᐅᑎᖃᙱᑐᓪᓗ.  

 

ᓄᓇᓕᐅᑉ ᐃᓗᐊᓂ ᐅᓯᔭᐅᖃᑦᑕᕐᓂᖏᑦ, ᑐᐊᕕᕐᓇᙱᒐᐃᑉᐸᑕ ᑭᓯᐊᓂ ᐊᑖᓃᖃᑕᐅᙱᒻᒪᑦ 

ᐱᔨᑦᑎᕋᐅᑎᒋᓲᑦᑎᓐᓂ, ᑕᐃᒪᐃᖁᔨᒍᑦᑕ ᐅᓯᔭᐅᖃᑦᑕᕈᓐᓇᖅᓯᑎᑦᑎᓗᑕ ᑮᓇᐅᔭᖅᓯᐊᕈᑎᒋᐊᖃᕋᔭᕐᒥᒐᑦᑎᒍ 

ᐊᑭᓖᔾᔪᑕᐅᖃᑦᑕᕋᔭᖅᑐᓂᑦ ᑕᐃᒪᑦᑐᓂ ᐱᔨᑦᑎᕋᕐᓂᕐᒥᒃ, ᑮᓇᐅᔭᓂ ᐊᑐᕈᒫᕐᓂᐊᖅᑐᐃᑦ ᐊᖏᖅᑕᐅᒐᓱᓕᖅᑲᑕ 

ᑐᔅᓯᕌᖑᔪᓐᓇᕋᔭᖅᑐᐃᑦ ᐅᕝᕙᓘᓐᓃᑦ ᐊᓯᐊᓂᑦ ᑮᓇᐅᔭᖅᓯᐊᕈᓐᓇᖅᑲᑕ ᒐᕙᒪᑐᖃᒃᑯᓐᓂ ᐆᑦᑑᑎᒋᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐃᓚᖓ ᑭᐅᕙᒌᖅᑕᕋᓗᐊᑦ ᐊᐱᖅᑯᑎᒐ.. ᐃᓛᒃ ᐸᕐᓇᓯᒪᔭᓐᓂᑦ 

ᐊᐱᖅᓲᑎᒋᔪᒪᔭᓐᓂ ᑭᓯᐊᓂ ᑲᔪᓯᒋᐊᕈᑎᒋᔪᒪᒃᑲᓐᓂᖅᑐᒍ ᑖᓐᓇ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᓇ ᐅᖃᐅᓯᕆᒐᒃᑯᒃ ᒪᐃᖑᑎᓪᓗᒍ, ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᐱᕕᖃᒐᓛᑐᐃᓐᓇᕆᐊᖃᕐᖓᑕᒎᖅ ᓇᓪᓕᐅᒃᑯᒫᖃᙱᑦᑐᑦ ᐋᓐᓂᐊᕐᕕᓕᐊᕈᑎᖏᑦ ᐊᑐᖅᑕᐅᓗᑎᒃ 

ᐅᓯᔭᐅᖃᑦᑕᕈᓐᓇᕐᓗᑎᒃ ᖃᖓᑕᓲᒃᑯᕕᒻᒥ ᐊᐅᓪᓚᕐᓗᑎᒃ ᐋᓐᓂᐊᕐᕕᓕᐊᕆᐊᖃᖅᑐᓕᒫᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖄ ᓄᑖᓂᑦ ᐊᖏᖃᑎᒌᒍᑎᐅᓕᐅᖅᓯᒪᓕᕐᒪᖔᑕ ᓄᓇᓕᐅᑉ ᐃᓗᐊᓂ ᐅᓯᔭᐅᖃᑦᑕᕐᓂᐊᖅᑐᓂᑦ 

ᐊᒻᒪᓗ ᐊᑭᕋᐅᑎᓃᑦᑐᓄᑦ ᐅᓯᔭᐅᖃᑦᑕᕋᔭᖅᑐᓂᑦ ᓄᓇᓕᓐᓂ ᐃᓄᐃᓴᓐᓂᖅᓴᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ. ᐊᑐᓕᕐᓗᓂ ᔫᓂ 1, 2023 ᑖᒃᑯᐊ ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᕐᕕᓕᐊᖅᑐᖅᓯᐅᑏᑦ 

ᐊᑭᓖᖃᑦᑕᓕᓚᐅᖅᑐᐃᑦ ᐊᖏᖅᑕᐅᓯᒪᔪᓂᑦ ᐋᓐᓂᐊᕐᕕᓕᐊᖅᑐᖃᕆᐊᖃᕐᓂᐊᖅᑲᑦ ᐊᐅᓪᓚᕐᓗᓂ, ᐊᒻᒪᓗ 

ᑖᒃᓯᒍᑎᒥᓂᖏᓐᓂᑦ ᐊᖏᕐᕋᖓᓂ ᖃᖓᑕᓲᒃᑯᕕᒻᒧᑦ ᐅᑎᖅᑎᑦᑎᖃᑦᑕᕈᓐᓇᕐᒥᔪᑦ, ᐊᒻᒪ ᓄᓇᓕᓐᓂ ᐊᑭᖏᓐᓂᑦ 

ᓇᓗᓇᐃᖅᑐᐃᕕᐅᓗᑎᒃ.  

 

ᐅᖃᖅᑏ, ᒫᓐᓇ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᖃᖅᑐᑦ ᖃᓄᖅ ᐃᑲᔫᑎᐅᒐᔭᖅᑐᖅ ᐊᐅᓚᔾᔭᑦᑕᐅᒍᓐᓇᕐᒪᖔᖅ, 

ᑕᐃᒪᐃᓐᓂᐊᖅᑲᑦ ᑖᒃᓯᖃᖅᑎᐅᔪᓂᑦ ᐊᑭᓕᖅᑕᐅᖃᑦᑕᕐᓗᑎᒃ, ᐅᕝᕙᓘᓐᓃᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᕿᑎᖓᓃᓪᓗᑎᒃ ᑖᒃᓯᑎᑦᑎᖃᑦᑕᕐᓗᑎᒃ, ᑖᒃᓯᒍᑎᔅᓴᓂᓪᓘᓐᓃᑦ ᑐᓂᓯᖃᑦᑕᕐᓗᑎᒃ, ᐊᒻᒪ ᓇᓪᓕᐅᒃᑯᒫᖃᙱᑦᑐᐃᑦ 

ᐋᓐᓂᐊᕐᕕᓕᐊᖅᑐᖅᓯᐅᑎᖏᓐᓂᒃ ᐅᑎᖅᑎᑦᑎᒐᓱᑦᑕᓕᖅᑯᑦ. ᑕᒪᓐᓇ ᓱᓕ ᐱᓕᕆᐊᕆᒐᑦᑎᒍᑦ.  

 

ᐊᒻᒪᑦᑕᐅᖅ ᓇᒻᒥᓂᖃᐅᑎᓕᓐᓄᑦ ᑖᓐᓇ ᑎᒍᔭᐅᒋᐊᕈᓐᓇᕐᒥᔪᖅ ᑖᒃᓯᖃᖅᑎᐅᔪᓄᑦ, ᑭᓯᐊᓂ ᖃᐅᔨᒐᓱᑦᑐᒍᑦ ᖃᓄᖅ 

ᐊᐅᓚᒍᓐᓇᕐᓂᐊᕐᒪᖔᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ.  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᐅᖃᐅᓯᕆᕋᑖᖅᑕᐃᑦ ᓄᓇᓕᐸᐅᔭᓄᑦ ᑐᕌᖓᓪᓚᕆᒻᒪᑦ. ᑕᒪᒃᑯᐊ 

ᓄᓇᓕᕋᓛᑦ ᓄᓇᓕᕋᓛᓅᖓᔪᒥᒃ ᐱᓗᐊᙳᐊᖅᑐᖅ, ᐃᓄᒋᐊᓐᓂᖅᓴᓅᒐᓗᐊᕐᓗ ᓇᓗᓇᙱᑦᑐᖅ, ᑖᒃᓯᖃᙱᑦᑐᓄᑦ 

ᑕᒪᓐᓇ ᐊᔪᕐᓇᖅᑑᖃᑦᑕᕐᒪᑦ.  

 

ᐊᔪᕐᓇᓪᓚᕆᖃᑦᑕᕐᒪᑦ. ᓄᓇᑦᑎᓐᓂᓪᓕᑦᑕᐅᖅ ᐃᓚᒌᖑᔪᒍᑦ ᐊᒻᒪᓗ ᓄᓇᖅᑲᑎᕗᑦ ᑕᒪᒃᑯᐊ ᐃᖏᕐᕋᔾᔪᑎᓖᑦ 

ᐃᑲᔪᓪᓚᕆᑦᑐᐊᓘᖃᑦᑕᖅᑐᐃᑦ ᐃᖏᕐᕋᔾᔪᑎᖃᙱᑦᑐᓂᑦ. ᑕᒪᓐᓇ ᐃᓱᒪᓇᖃᑦᑕᒻᒪᕆᓕᕐᖓᑦ. ᐅᖃᖅᑏ, ᓲᕐᓗ 

ᓄᓇᓯᐅᑎᓂᑦ ᐅᓯᔾᔪᑎᓂᑦ ᐊᖏᔫᙱᑦᑑᒐᓗᐊᕐᓂᑦ ᓴᔅᓯᓂᓪᓘᓐᓃᑦ ᐅᓯᔪᓇᖅᑐᒥᒃ, ᑕᐃᒪᓐᓇᐃᑦᑐᓂᒃ 

ᐱᖃᖅᑐᔅᓴᒪᐅᑕᐅᒋᐊᖃᓪᓚᕆᓐᓂᖏᓐᓂᑦ ᓄᓇᓕᓕᒫᑦᑎᐊᑦ. ᑕᑯᒥᓇᓪᓚᕆᒃᑲᔭᕐᖓᑦ ᑕᒪᓐᓇ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐊᐃᔭᐅᒋᐊᖃᖅᐸᑦᑐᓄᓪᓗ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐃᓕᓴᖅᓯᓯᒪᔪᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖏᕐᕋᔪᓕᕆᕙᙱᒻᒪᑕ 

ᐱᔨᑦᑎᕋᐅᑎᖏᓐᓂᑦ. ᒥᓂᔅᑕ ᐅᖃᕋᑖᕐᖓᑦ ᐃᑲᔫᑎᖃᕋᔭᕐᖓᑦ ᓇᒻᒥᓂᖃᐅᑎᓖᑦ ᐱᓕᕆᖃᑕᐅᒋᐊᕈᓐᓇᖅᑲᑕ. 

 

ᖃᐅᔨᓯᒪᒐᒪᐃᓛᒃ, ᓄᓇᕗᑦ ᒐᕙᒪᖓ $1-ᒥᓕᐊᑦ ᑮᓇᐅᔭᓂᑦ ᑐᓂᓯᔪᔪᖅ ᓇᒻᒥᓂᖃᐅᑎᓕᒻᒧᑦ ᑕᓪᓕᒪᓂ 

ᐃᓐᓇᖅᓯᐅᑎᓂᑦ ᓄᓇᓯᐅᑎᑖᕐᓂᐊᕐᓗᑎᒃ. ᒥᓂᔅᑕ ᐅᖃᕈᓐᓇᖅᑲ ᐃᓱᒪᖅᓴᖅᓯᐅᕈᑎᖃᖅᓯᒪᒻᒪᖔᑕ ᒥᑭᔫᑎᓂᑦ 

ᓇᒻᒥᓂᖃᐅᑎᕋᓛᓕᓐᓂᑦ ᐃᓄᐃᓴᓐᓂᖅᐹᖑᔪᓂᑦ, ᕿᑭᖅᑕᕐᔪᐊᕐᒥᓪᓗ ᑲᖏᖅᑐᒑᐱᒻᒥᓪᓗ, ᓂᐅᕕᕈᑎᔅᓴᖏᓐᓂᑦ 

ᓄᓇᓯᐅᒻᒥᑦ ᓄᓇᓕᓐᓂ ᐅᓯᖃᑦᑕᓛᕐᖓᑕ ᐃᓐᓇᒻᒪᕆᓐᓂᑦ ᐊᒻᒪ ᐋᓐᓂᐊᕐᕕᓕᐊᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐄ’, ᐅᖃᕈᓐᓇᖅᑐᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᓄᓇᓕᐅᑉ 

ᐃᓗᐊᓂ ᐅᓯᑲᖅᑕᕐᓂᕐᒥᑦ ᐃᓄᓐᓂ. ᑕᐃᓐᓇ ᓇᓖᕌᕋᔅᓴᖅ ᑖᓐᓇ ᐅᖃᐅᓯᕆᕋᑖᖅᑕᖓ ᓄᓇᓕᐅᑉ ᐃᓗᐊᓂ 

ᐅᓯᑲᖅᑕᕈᓐᓇᕋᔭᖅᑐᓂᑦ, ᒫᓐᓇᕋᑖᒃᑯᓂᓛᒃ ᐊᕐᕌᒍᓂ ᐊᓂᒍᕋᑖᖅᓯᒪᔪᓂᑦ ᐃᓱᒪᔅᓴᖅᓯᐅᕈᑎᐅᓯᒪᙱᑦᑐᖅ. ᐊᒻᒪ 

ᑭᐅᖅᑲᐅᒻᒥᒐᒪ, ᑲᔪᓯᒋᐊᓚᐅᙱᓂᑦᑎᓐᓂ ᑳᓐᑐᕌᑕᐅᓯᒪᔪᓂᓪᓘᓐᓃᑦ ᓇᒻᒥᓂᖃᐅᑎᓕᓪᓘᓐᓃᑦ 

ᐱᔨᑦᑎᕋᖅᑎᑦᑎᓂᐊᕐᓗᑕ, ᑮᓇᐅᔭᔅᓴᖏᓐᓂᑦ ᓇᓂᓯᖅᑳᕆᐊᖃᕋᑦᑕ. 

 

ᐊᒻᒪ ᑐᔅᓯᕋᐅᑎᓕᐅᖃᑦᑕᖅᓯᒪᔪᒍᑦ ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᕐᕕᓕᐊᖅᑐᖅᓯᐅᑎᓕᕆᔨᐅᔪᓄᑦ 

ᐅᓯᑲᖅᑕᕈᑎᔅᓴᓂᑦ ᑐᔅᓯᕋᖃᓯᐅᔾᔨᖃᑦᑕᖅᓯᒪᔪᒍᑦ. ᐊᖏᖅᑕᐅᖃᑦᑕᖅᓯᒪᙱᓇᑦᑕ.  

 

ᑕᐃᒃᑯᐊ ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕐᕕᓕᐊᕈᑎᖏᑦ, ᐊᐅᓚᐃᓐᓇᕈᓐᓇᖅᑎᒐᓱᐊᑐᐃᓐᓇᖅᐸᒃᑲᑦᑎᒍ. 

ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᑦᑎᙱᓕᐅᓪᓚᕆᑉᐸᒻᒪᑕ ᐊᔅᓱᒻᒪᕆᐊᓗᒃ ᐋᓐᓂᐊᕐᕕᓕᐊᖅᑐᖅᓯᐅᑕᐅᔪᓄᑦ, 

ᐊᐅᓪᓚᖅᑐᑎᓪᓗ ᐋᓐᓂᐊᕐᕕᓕᐊᖅᑐᓄᑦ, ᐊᒻᒪ ᑐᔪᕐᒥᕕᐅᖃᑦᑕᖅᑐᓄᑦ. ᐅᓪᓗᒥ ᐊᐅᓚᔪᐃᑦ 

ᐊᐅᓚᐃᓐᓇᖅᑎᒐᓱᐊᑐᐃᓐᓇᖅᐸᓕᖅᑕᕗᑦ, ᒐᕙᒪᑐᖃᒃᑯᓐᓂᑦ ᓄᓇᖃᖅᑳᖅᑐᒥᓂᓕᕆᔩᑦ ᐊᑭᓕᖅᑕᐅᒋᐊᓕᓐᓂᑦ 

ᐅᕙᑦᑎᓐᓄᖔᖅ ᐊᑭᓕᖅᑕᐅᑎᑦᑎᒐᓱᐊᖏᓐᓇᖃᑦᑕᕐᖓᑕ. 

 

ᒪᒥᐊᓇᖅ ᓴᖑᑎᑦᑎᒐᓛᕋᑖᕋᒪ ᑭᓯᐊᓂ ᑕᒪᓐᓇ ᐊᑦᑐᐊᓂᖃᕐᖓᑦ ᓄᓇᓕᐅᑉ ᐃᓗᐊᓂ ᐅᓯᑲᖅᑕᖅᑕᐅᓂᕐᒥᒃ 

ᐋᓐᓂᐊᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 1439 - 6(2): ᑭᖑᓪᓕᖅᐹᖅ ᑎᓕᐅᕆᔾᔪᑕᖅ ᒐᕙᒪᒧᑦ ᐅᓂᒃᑳᖓᓐ (ᓴᕕᑲᑖᖅ) 

 

ᓴᕕᑲᑖᖅ: ᒪᑦᓇ, ᐅᑉᓗᒃᑰᑦᓯᐊᖅᐸᑉHᐃ.  

(ᑐᓵᔨᑎᒎᓕᖅᑐᖅ) ᑖᓐᓇ ᓯᕗᓕᖅᑎ ᐊᑉᐱᖅᑯᑎᒋᔪᒪᓪᓗᒍ. ᐅᖃᖅᑏ, ᐅᓇ ᒪᑉᐱᖅᑐᒐᖅ ᐃᒡᓗᓕᐅᖃᑎᒌᖕᓂᑦ ᐅᓇ 

ᒪᑉᐱᖅᑐᒐᖅ ᒥᓂᔅᑕᐃᑦ ᐅᖃᐅᓯᖏᓐᓂᑦ: 

 

“ᐃᒡᓗᓕᐅᖃᑎᒌᖕᓂᑦ ᑖᓐᓇ ᓯᕗᒧᐊᖅᑎᑉᐸᓪᓕᐊᔭᕗᑦ 1000-ᓂᑦ ᐃᒡᓗᓕᐅᕈᒪᓪᓗᑕ ᑖᒃᑯᐊᓗ 

ᐱᒋᐊᖅᓯᒪᓕᖅᖢᑎᒃ.” 

 

ᐅᖃᖅᑏ, ᑖᓐᓇ ᐱᒋᐊᕈᑖ ᓂᓪᓕᐅᑎᒋᔪᒪᓪᓗᒍ 1000-ᓂᒃ ᐃᒡᓗᓕᐅᕈᒪᓂᖓ. ᑕᓚᕖᓴᒃᑯᑦ ᑲᑎᒪᓂᖃᖅᑎᓪᓗᑕ 

ᓈᓚᖕᓂᖃᖅᑎᓪᓗᑕ ᓄᓇᕗᒻᒥ 18-ᖏᓐᓇᑯᓪᓗᖕᓂᒎᖅ ᓴᓇᓯᒪᔪᒃ ᐃᒡᓗᓂᒃ ᐱᔭᕇᖅᓯᓯᒪᓕᖅᖢᑎᒡᓗ. ᓄᓇᕗᒻᒥ 

ᐃᒡᓗᓕᐅᖅᑎᒃᑯᓐᓂᒃ ᑳᓐᑐᕌᒃᓯᓯᒪᓪᓗᑎᒃ 18-ᖏᓐᓇᑯᓪᓗᖕᓂᑦ ᐱᔭᕇᖅᓯᓯᒪᓪᓗᑎᒃ 1000-ᓂᑦ 

ᐱᔭᕇᖅᓯᓂᐊᕐᓂᕋᓚᐅᖅᖢᓂ. 

 

18-ᖏᓐᓇᑯᓪᓗᖕᓂᑦ ᐱᔭᕇᖅᓯᓯᒪᓪᓗᑎᒃ 1000-ᓂᑦ ᖃᓄᐊᓂ ᖃᓄᐊᓗᒡᓕ ᐃᒡᓗᓕᐅᕐᓂᐊᕋᔅᓯ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐊᒥᓱᐊᖅᑖᓗᒃ ᐅᖃᖃᑦᑕᖅᓯᒪᒐᒪ ᑖᓐᓇ 1000 ᑐᕌᒐᕆᓚᐅᖅᑕᕗᑦ, ᐃᒃᑯᐊ ᐃᒡᓗᓕᐅᖅᑕᐅᓂᖏᑦ ᐊᑕᐅᑎᒃᑯᑦ 

ᐱᔭᕇᖅᑕᐅᕙᓪᓕᐊᖏᒻᒪᑕ, ᐃᓚᖏᑦ ᓴᓇᔭᐅᕙᓪᓕᐊᓪᓗᑎᒃ, ᐃᓚᖏᑦ ᐱᔭᕇᖅᐸᓪᓕᐊᓪᓗᑎᑦ, ᐃᓚᖏᓪᓗ 

ᐱᒋᐊᖅᑕᐅᓕᓵᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐊᔾᔨᒌᙱᑦᑐᓂᒃ ᑕᑯᓐᓇᕋᑦᑎᒃᑯᑦ ᑖᒃᑯᐊ, 1000-ᓂᑦ 

ᐃᒡᓗᓕᐅᕈᒪᓚᐅᕐᒪᑕ ᐊᒻᒪᓗ ᑕᐃᒃᑯᐊ ᐃᒡᓗᓕᐅᖅᑕᐅᕙᓪᓕᐊᔪᑦ 1000-ᓂᑦ ᓄᑖᓂᑦ ᐃᒡᓗᓕᐅᕐᓗᑎᑦ 2000-ᓗ 

ᐱᒋᐊᓕᕐᓗᑎᑦ, ᐃᓛᒃ ᓴᓇᔭᐅᕙᓪᓕᐊᓕᐊᖅᑐᑦ. ᑕᐃᒪᓐᓇ ᐅᖃᓕᒫᕋᒃᑯ. ᓯᕗᓕᖅᑎᐅᑉ ᐊᓯᐊᒍᖔᖅ 

ᑐᑭᓯᔭᒃᓴᕆᖕᒪᒍ. 

 

ᖁᔭᓐᓇᒦᒃ, ᒥᓂᔅᑕ, ᐊᔾᔨᒋᙱᑕᖓᒍᓪᓕ ᑐᑭᓯᒐᒃᑯ. ᑕᐃᒃᑯᐊ 2000-ᒎᖅ ᐃᒡᓗᓕᐅᖅᑕᐅᕙᓪᓕᐊᔪᑦ ᑕᐃᒃᑯᐊ 2000 

ᐃᒡᓗᑦ ᓴᓇᔭᐅᕙᓪᓕᐊᕙᑦ ᐅᕝᕙᓘᓐᓃᑦ ᐱᔪᓐᓇᐅᑎᑖᕈᑎᒋᔭᐅᓯᒪᕙᑦ? ᐅᕝᕙᓘᓐᓃᑦ ᐱᔪᓐᓇᐅᑎᑖᖅᐸᓪᓕᐊᕙ, 

ᐅᕝᕙᓘᓐᓃᑦ ᐃᓯᖅᑕᐅᕙᓪᓕᐊᕙᑦ ᑕᐃᒃᑯᐊ ᐱᕇᖅᑕᐅᓯᒪᔪᑦ, “2000 ᑕᐃᒃᑯᐊ ᐃᒡᓗᓕᐅᖅᑕᐅᕙᓪᓕᐊᓕᖅᐸᑦ”. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᕕᐅᒃ. ᐄ’, 

ᐊᔾᔨᒌᙱᑦᑐᓂᑦ ᑕᑯᓐᓇᖅᑐᒍᑦ. ᐱᓕᕆᐊᕆᔭᐅᕙᓪᓕᐊᔪᓪᓗ, ᐱᓕᕆᐊᕆᔭᐅᕙᓪᓕᐊᓂᐊᖅᑐᓪᓗ ᐃᓚᖏᑦ 

ᓯᕗᒧᐊᖕᓂᖅᓴᐅᓪᓗᑎᒃ, ᐃᓚᖏᓪᓗ ᐃᓚᒃᓴᖏᑦ ᑎᑭᒃᐸᓪᓕᐊᓪᓗᑎᒃ.  

 

ᐅᖃᖅᑏ, ᓄᓇᕗᑦ 3000 ᑖᓐᓇ ᐱᒋᐊᖅᑎᓚᐅᖅᓯᒪᒐᑦᑎᒃᑯᑦ, ᑕᐃᒪᐃᑦᑐᓂᒡᓗ ᐃᒡᓗᓂᒡᓗ ᑕᑯᕙᓪᓕᐊᓕᖅᖢᑕ.  

 

ᑕᐃᓐᓇ ᑲᓇᑕᒥ ᐊᖓᔪᖅᑳᕐᔪᐊᕆᔭᐅᔪᖅ ᓇᓗᓇᐃᖅᓯᓚᐅᖅᓯᒪᒻᒪᑦ ᐃᒡᓗᓕᕆᓂᖅ ᐱᔾᔪᑕᐅᓪᓗᓂ, 

ᐃᒡᓗᑖᖅᐸᓪᓕᐊᓂᐊᕐᓂᓪᓗ ᑖᓐᓇ ᐊᖏᓂᖅᐹᖑᔪᖅ ᐃᒡᓗᓄᑦ ᑐᕌᖓᔪᓂᑦ ᑮᓇᐅᔭᓂᑦ ᓴᕐᓂᕙᐃᓯᒪᔪᑦ. ᐊᒻᒪᓗ 

ᓂᕆᐅᓐᓂᖃᖅᐳᒍᑦ ᓄᓇᕗᑦ 3000 ᑲᔪᓯᑦᑎᐊᕐᓂᐊᕐᓂᖓᓂᒃ, ᐊᒻᒪᓗ ᑕᐃᒃᑯᐊ 2000 ᓴᓇᔭᐅᓂᐊᕐᒥᔪᑦ. 

ᑕᒪᒃᑯᓄᖓ ᑮᓇᐅᔭᓂᒃ ᐃᓕᐅᖅᑲᐃᕙᓪᓕᐊᔪᒍᑦ. ᑭᓯᐊᓂ ᓯᕗᒧᐊᑉᐸᓪᓕᐊᔪᒍᑦ ᑮᓇᐅᔭᓕᖅᑕᐅᕙᓪᓕᐊᓪᓗᑎᒡᓗ 

ᑕᐃᒃᑯᐊ ᐃᒡᓗᓕᐊᕆᔭᐅᓂᐊᖅᑐᑦ ᐊᒻᒪ 3000 ᐱᔭᕇᖅᑕᐅᑉᐸᑕ ᐅᓄᒃᑲᓐᓂᖅᑐᓂᑦ ᓴᓇᒃᑲᓐᓂᕐᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᔭᒃᓴᖅᑖᕆᓚᐅᖅᑕᕗᑦ ᐱᓪᓗᒋ ᐃᓐᓇᐃᑦ ᒥᒃᓵᓄᑦ, ᐃᓐᓇᐃᑦ 

ᑕᐃᒃᑯᐊ ᐅᖃᐅᓯᕆᔭᐅᒡᒍᒻᒪᑕ ᐅᑯᓄᖓ ᒪᓕᒐᓕᐅᖅᑎᓄᑦ. ᑕᐃᒃᑯᐊᓗ ᐃᓐᓇᕐᓄᑦ ᑐᕌᖓᔪᑦ ᓄᓇᓯᐅᑏᑦ ᓱᓕ 

ᐃᖏᕐᕋᓯᓚᐅᙱᑦᑐᑦ. 

 

ᐃᓐᓇᕈᖅᐸᓪᓕᐊᑦᑎᐊᕐᓂᖅ, ᐃᓐᓇᐃᑦ ᐊᖏᕐᕋᕐᒥᓄᑦ ᐅᑎᕐᓂᐊᕐᓂᖏᑦ.  

 

ᐅᖃᖅᑏ, ᑲᖏᖅᖠᓂᕐᒥᑦ ᐃᓐᓇᒃᑯᕕᑦᑕᖃᓕᕐᒪᑦ ᐃᑲᔪᖅᓯᑦᑎᐊᖅᖢᒍᓗ. ᐊᖏᕐᕋᕐᒥᓄᑦ ᖃᓂᓐᓂᖅᓴᐅᓕᕐᒪᑕ 

ᑕᐃᒃᑯᐊ ᑲᖏᖅᖠᓂᕐᒦᓕᖅᑐᑦ ᐊᒻᒪ ᓴᓇᓂᐊᕆᓪᓗᑎᑦ ᐃᖃᓗᑦᑑᑦᑎᐊᕐᒥᑦ ᖁᔭᓕᓪᓗᖓᓗ, 

ᐃᖃᓗᑦᑑᑦᑎᐊᕐᒥᐅᒧᓄᑦ ᑕᐃᒃᑯᐊ ᐊᐅᓪᓚᑦᑎᐅᔭᕆᐊᔾᔮᖏᑦᑐᑦ. 

 

ᖁᔭᓐᓇᒦᑦᑎᐊᖅᑐᖓ ᑕᐃᒃᑯᐊ ᒐᕙᒪᐅᖃᑦᑕᖅᓯᒪᔪᑦ ᓯᕗᓂᒃᓴᑦᑎᓐᓂᑦ ᐃᓐᓇᐃᑦ, ᐃᓐᓇᐃᑦ ᓇᔪᒐᖓᓂᒃ 

ᓴᓇᓚᐅᖅᓯᒪᒻᒪᑕ ᐊᕐᕕᐊᓂ, ᐊᖏᕐᕋᖅᓯᒪᐃᓐᓇᖁᓪᓗᒋ ᑕᐃᒃᑯᐊ ᐃᓐᓇᖁᑎᕗᑦ. ᖃᓄᐃᓕᐅᖅᓯᒪᕙᑦ ᑖᒃᑯᐊ 

ᒐᕙᒪᒃᑯᑦ ᐃᓐᓇᐃᑦ ᐊᖏᕐᕋᖅᓯᒪᑎᑕᐅᖏᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᕙᖓᑦᑕᐅᖅ ᖁᔭᓐᓇᒦᑦᑎᐊᖅᑐᖓ 

ᑕᑯᔭᖅᑐᕈᓐᓇᓚᐅᕋᒃᑯᑦ ᐊᕐᕕᐊᑦ ᑖᓐᓇ ᒪᓕᒐᓕᐅᖅᑎ, ᖃᑦᓯ ᐊᕐᕌᒎᓕᖅᑐᒃᑭᐊᖅ. 

 

ᐄ, ᐱᓕᕆᓯᒪᑦᑎᐊᖅᑐᒍᑦ ᐃᓐᓇᒃᑯᕕᓕᐅᖅᓯᒪᓕᖅᖢᑕ, ᑕᐃᑲᓂ ᑲᖏᖅᖠᓂᕐᒥᑦ ᓴᓇᓂᐊᖅᓱᑕᓗ ᐃᖃᓗᑦᑑᑦᑎᐊᕐᒥ 

ᐃᖃᓗᖕᓂᓗ. ᓯᕗᓪᓕᐅᑎᓯᒪᒐᑦᑎᒃᑯᑦ ᐊᒻᒪᓗ ᖁᕕᐊᓱᑦᑎᐊᓚᐅᖅᑐᖓ ᓄᓇᕗᑦ ᑐᙵᕕᒃᑯᑦ ᐱᓗᐊᕐᓗᒍ 

ᓯᕗᓪᓕᖅᐹᑦᑎᐊᕐᒥ ᓄᓇᕗᒻᒥ ᐃᑲᔪᖅᑎᒌᑦᑐᒍᑦ ᑐᙵᕕᒃᑯᑦ ᒐᕙᒪᒃᑯᓪᓗ, ᐊᒻᒪᓗ ᑮᓇᐅᔭᖅᑐᕈᑎᓂᒃ 

ᓴᓂᕐᕙᐃᓯᒪᓪᓗᑎᒃ ᑕᐃᒃᑯᐊ ᐃᓐᓇᒃᑯᕖᑦ ᐊᖏᓪᓕᒋᐊᖁᓪᓗᒋ, ᓲᕐᓗᖃᐃ ᐆᑦᑑᑎᒋᓗᒍ ᐅᖅᓱᖅᑑᖅ ᐊᒻᒪᓗ 

ᐃᒡᓗᓕᒃ.  

 

ᑕᒪᒃᑯᐊ ᐱᕚᓪᓕᖅᓯᒪᓕᖅᑐᑦ ᐊᒻᒪ ᖃᓄᖅᑑᕈᑎᖃᖅᑐᒍᑦ ᑕᐃᒃᑯᐊ ᐃᒡᓗᑦ ᐊᖏᓪᓕᒋᐊᖅᑕᐅᖁᓪᓗᒋᑦ 

ᓈᒻᒪᖕᓂᖅᓴᐅᓂᐊᕐᒪᑕ ᑕᐃᒃᑯᐊᓄ ᑕᒪᒃᑯᓂᖓ ᐊᑐᕆᐊᓕᖕᓄᑦ.  

 

ᖃᓄᖅᑑᖏᓐᓇᖅᑐᒍᑦ, ᑭᓯᐊᓂ ᑕᐃᒪᓐᓇ ᑲᑐᔾᔨᖃᑎᒌᖕᓂᖃᖅᖢᑕ ᓯᕗᒧᐊᑉᐸᓪᓕᐊᔪᓐᓇᖃᑦᑕᖅᑐᒍᑦ ᐊᒻᒪᓗ 

ᐃᑲᔪᖅᓱᑦᑎᐊᖅᖢᒋᑦ ᐃᖕᓇᐃᑦ ᑕᒫᓂ ᐊᖏᕐᕋᓯᒪᓗᑎᑦ ᐸᖅᑭᔭᐅᔪᓐᓇᕐᓂᐊᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ − ᒪᒥᐊᓇᖅ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1440 - 6(2): ᐱᓕᕆᕝᕕᐅᔪᓂᑦ ᐃᖅᑲᓇᐃᔮᒃᓴᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᓪᓗᖓ ᐅᓪᓗᒥ. 

ᐅᓇ ᐊᑕᐅᓯᐊᕐᓇᒍ ᓂᓪᓕᐅᑎᒋᖃᑦᑕᖅᓯᒪᔭᕋ ᐅᑎᕐᕕᒋᔪᒪᒐᒃᑯ, ᒥᓂᔅᑕ ᖃᐅᒪᔨᒪᓪᓗᓂ ᑖᒃᑯᐊ ᒐᕙᒪᒃᑯᑦ ᐊᕐᕌᒎᑉ 

ᐃᓗᓂᐊ ᐱᖓᓱᐃᖅᑕᖅᖢᑎᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐅᓂᒃᑳᓕᐅᖃᑦᑕᕐᒪᑕᒪ ᐊᒻᒪ ᐊᕙᑎᓕᕆᔨᒃᑯᑦ 14-ᓂᒃ 

ᐃᖅᑲᓇᐃᔮᒃᓴᓂᑦ ᓄᓇᓐᓃᒻᒪᑕ ᐃᖅᑲᓇᐃᔮᑦ ᐃᒡᓗᓕᖕᒥ. ᑎᓴᒪᐃᓐᓇᑯᓗᐃᑦ ᐃᓐᓄᒃᑕᐅᓯᒪᔪᑦ ᖁᓕᒡᓗ 

ᐃᓐᓄᒃᓯᒪᙱᒃᖢᑎᒃ ᑕᐃᒪ 70%-ᖑᕗᖅ. ᑕᐃᒪᙵᓂᑦ ᑭᖑᓪᓕᕐᒥᑦ ᓂᓪᓕᐅᑎᒋᓯᒪᓚᐅᖅᓯᒪᒐᒃᑯ ᑕᒪᓐᓇ ᓱᓕ 

ᓱᕐᕋᙱᓚᖅ. 

 

ᑭᖑᓪᓕᕐᒥᑦ ᑕᒪᓐᓇ ᓂᓪᓕᐅᑎᒋᒐᒃᑯ ᐅᐱᕐᖔᖅᓯᐅᒻᒥᑦ ᑲᑎᒪᕐᔪᐊᖅᑎᓪᓗᒋ ᒪᓕᒐᓕᐅᖅᑏᑦ, ᒥᓂᔅᑕ 

ᐅᖃᓚᐅᖅᓯᒪᔪᖅ ᐃᒪᓐᓇ “ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖃᑎᖃᖅᑐᑦ ᑕᐃᒃᑯᐊ ᐆᒪᔪᓕᕆᓂᕐᒧᑦ ᑐᕌᖓᔪᑦ 

ᓅᑕᐅᓂᐊᕐᒪᑕ ᐃᒡᓗᓕᖕᒥᑦ ᐃᖃᓗᑦᑑᑦᑎᐊᕐᒧᑦ.” ᒥᓂᔅᑕᖃᐃ ᑕᒪᓐᓇ ᖃᓄᐃᓕᖓᓕᕐᒪᖔᑦ 

ᐅᓂᒃᑲᐅᓯᖃᕈᓐᓇᖅᐳᖅ, ᐊᒻᒪᓗ ᐊᔾᔨᖏᓐᓂᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᒻᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᔾᔨᖏᓐᓂᑦ ᖃᐃᑦᑎᔪᓐᓇᕐᒪᖔᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᔨᒃᑲ ᓄᑦᑎᖅᓯᔪᒪᓂᖏᑦ 

ᐃᖃᓗᒃᑑᑦᑎᐊᕐᒥᑦ ᑕᐃᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᒫᑦᓯ 2025-ᒥ ᐊᑎᓕᐅᖅᑕᐅᓚᐅᖅᓯᒪᔪᖅ. 

ᐃᖅᑲᓇᐃᔭᖃᑎᒋᒋᐊᖃᕐᓂᐊᖅᑕᕗᑦ ᐃᖏᕐᕋᔾᔪᑎᒋᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ. 

 

ᐊᒻᒪ ᑕᐃᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑦ, ᑕᐃᒃᑯᐊ ᐊᔾᔨᖏᓐᓂᒃ ᑐᓂᓯᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑯᔪᒪᖕᓇᕐᓂᐊᖅᑑᒐᓗᐊᖅ ᑕᐃᓐᓇ ᑎᑎᕋᖅᓯᒪᔪᖅ (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᒐᕙᒪᒃᑯᓄᑯᐊ ᓯᐊᒻᒪᒃᑎᖅᑕᐅᓯᒪᔪᓂᑦ ᓄᓇᓕᖕᓂᑦ ᓅᑦᑎᕆᓂᐊᕈᑎᒃ ᓄᑖᑦ ᐃᖅᑲᓇᐃᔮᒃᓴᐃᑦ 

ᓅᑦᑎᖅᑕᐅᔭᕆᐊᖃᖅᑐᑦ ᔭᒐᐃᖕᒪ, ᐊᖕᓇᐃᒻᒪᑕ. ᒥᓂᔅᑕᐃ ᓇᓗᓇᐃᖅᓯᔪᓐᓇᖅᐳᑦ ᑕᐃᒃᑯᐊ ᐃᒡᓗᓕᖕᒥᑦ 

ᐊᐅᓪᓚᖅᑎᑕᐅᑉᐸᑕ ᑭᓱᑦ ᐃᒡᓗᓕᖕᒧᑦ ᓅᒃᑎᖅᑕᐅᓂᐊᖅᐸᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᓂᒃᑯᐊ ᓄᑦᑎᕆᓂᐊᕈᑎᒃ ᐊᓯᐊᓄᑦ 

ᓄᓇᓕᖕᒧᑦ ᐊᓯᖏᓐᓂᒃ ᓇᓕᐊᒃ ᑕᐃᑯᖓ ᐊᓐᓇᐃᓚᐅᖅᑐᓄᑦ ᑐᓂᓯᓂᐊᕐᒪᖔᖅ ᐃᓱᒪᓕᐅᕈᑎᖃᖃᑦᑕᖅᐳᑦ. ᒫᓐᓇ 

ᓇᓕᐊᒃ ᐃᖅᑲᓇᐃᔮᑦ ᓅᑕᐅᓂᐊᕐᒪᖔᖏᑦ ᐅᖃᕈᓐᓇᖏᑦᑐᖓ. ᑭᓯᐊᓂ ᑕᐃᒃᑯᐊ ᐃᓐᓇᑦᑕᐅᓯᒪᙱᑦᑐᑦ 

ᐃᓐᓄᒃᑕᐅᔅᓰᔭᕗᑦ ᐊᒻᓗᒪ ᐃᖅᑲᓇᐃᔮᒃᓴᓂᒃ ᑕᒪᒃᑯᓂᖓ ᐱᓕᕆᐊᖃᖅᖢᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐃᖅᑲᓇᐃᔮᒃᓴᐃᑦ ᐊᔪᕐᓇᖃᑦᑕᖅᑎᓪᓗᒋᑦ ᐲᖅᓯᕕᐅᐃᑐᓐᓇᕐᓂᐊᕐᓗᓂ 

ᐃᓗᐊᙱᒥᖕᒪᑦ.  

 

(ᑐᓵᔨᑎᒎᓕᖅᑐᖅ) ᐅᖃᖃᑦᑕᖅᓯᒪᓪᓗᖓ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑕᐃᑯᖓ 

ᐃᒡᓗᓕᖕᒧᐊᖅᑕᐅᑉᐸᑕ ᐊᒃᓱᐊᓗᒃ ᐃᓱᕐᕆᔮᕐᓇᕐᓂᐊᖅᑐᑦ. ᐊᕐᕌᓂ ᑖᓐᓇ ᓂᓪᓕᐅᑎᒋᒐᒃᑯᑦ ᒥᓂᔅᑕ ᐃᓂᖕᓂᑦ 

ᐃᒃᓯᕚᓚᐅᖅᑐᖅ ᐅᖃᓚᐅᖅᓯᒪᔪᑦ ᐃᓕᖅᑯᓯᓕᕆᔨᒃᑯᒡᒍᖅ ᒥᓂᔅᑕᖓᓐᓄᑦ ᐅᖃᐅᓯᕆᓚᐅᕐᓗᓂᐅᒃ 

ᑭᓯᐊᓂᐅᓂᐊᖅᑐᖅ. ᑖᓐᓇᖃᐃ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐅᖃᐅᓯᖃᓚᐅᕐᒪᖔᑦ ᑕᐃᑲᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᖃᓄᖅᑑᕈᑎᒃᓴᓕᐅᕐᒪᑦ ᐅᕙᑦᑎᓐᓄᑦ, ᐃᓛᒃ ᒐᕙᒪᒃᑯᑎᓐᓄᑦ. ᑐᑭᓯᐅᒪᓂᕋ ᒪᓕᒃᖢᒍ ᑕᒪᓐᓇᒡᒍᖅ 

ᐅᖃᐅᓯᕆᔭᐅᖃᑦᑕᖅᓯᒪᓕᖅᑐᖅ ᖃᓄᖅᑑᕈᑎᒋᔭᐅᓪᓗᓂᓪᓗ. ᐄ ᐅᖃᐅᓯᕇᓐᓇᖅᑕᕗᑦ ᑖᒃᑯᐊ 

ᖃᓄᐃᓕᖓᓂᐊᕐᒪᖔᑦ. ᐊᒻᒪᓗ ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᐱᓕᕆᕕᑦᑎᓐᓅᖓᒻᒪᑦ, 

ᐱᓕᕆᕝᕕᓐᓅᖏᒻᒪᑦ ᑕᐃᓐᓇ ᑕᒪᒃᑯᓂᖓ ᑕᒪᒃᑯᓄᖓ ᒥᓂᔅᑕᕆᔭᐅᔪᖅ ᐅᖃᖃᑎᒋᓚᐅᕐᓗᒎᒋᐊᖃᕐᓂᐊᖅᑐᖅ. 

ᐃᖕᓇ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᒃᑯᓐᓄᑦ ᐃᖅᑲᓇᐃᔮᑦ ᑕᐃᒃᑯᓄᖓ ᑕᐃᓯᖅᑲᐅᒻᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1441 - 6(2): ᔭᓯ ᐆᓇᖅ ᑐᑦᑕᕝᕕᖓᓂ ᑲᒪᒋᔭᐅᕙᓪᓕᐋᓂᒃᓴᖓᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐱᕆᔪᒪᒐᒪ ᔨᐊᓯ ᐆᓈᖅ 

ᐃᒡᓗᖁᑖᓂᒃ. 

 

ᖃᓄᖅᑑᕈᑎᒃᓴᓕᐅᕈᑎᒋᔭᐅᔪᓐᓇᑦᑎᐊᕐᒪᓄᓇ, ᒪᒃᑯᐊ ᒥᖅᓱᒐᐃᑦ ᓴᓇᙳᐊᒐᐃᓪᓗ, ᑖᓐᓇ ᐃᑲᔪᕐᓂᓕᓪᓚᕆᐊᓘᖕᒪᑦ 

ᓄᓇᑦᑎᓐᓄᑦ. ᓄᑕᐅᔪᓐᓃᖅᖢᓂᓗ ᐃᒡᓗᕐᔪᐊᖅ. ᓄᓇᕗᙳᓚᐅᙱᑎᓪᓗᑕ ᓱᓕ ᓴᓇᔭᐅᓚᐅᖅᓯᒪᖕᒪᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᑖᒃᓱᒧᖓ ᐃᒡᓗᕐᔪᐊᕐᒧᑦ ᕿᒥᕐᕈᐊᖃᑎᒋᓚᐅᖅᓯᒪᒐᒃᑯ, ᒪᑯᐊ ᐃᕐᖓᕐᒪᑦ ᐃᓛᒃ ᑯᑐᖕᒪᑦ, 

ᒪᑯᐊᓗ ᖃᑦᑕᐃᑦ ᑕᒪᒃᑯᐊᖑᓯᒪᖕᒪᑦ, ᐊᒻᒪᓗ ᓄᑎᒃᓯᒪᓪᓗᑎᒃ ᐊᑭᕐᖓᖏᑦ. 

 

ᖃᖓ ᑕᐃᖕᓇ ᔨᐊᓯ ᐆᓈᖅ ᐃᒡᓗᖁᑎᖓ ᓴᓇᔭᐅᒃᑲᓐᓂᓛᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᒡᓗ ᐊᒃᓱᐊᓗᒃ ᐊᑑᑎᖃᖅᑐᖅ ᓄᓇᕗᒻᒧᑦ, 

ᐊᒻᒪ ᐱᐅᔪᐊᓘᓪᓗᑎᑦ ᓴᓇᐅᒐᐃᑦ ᐊᑭᖕᓇᕐᒦᑦᑐᑦ.  

 

ᑖᒃᑯᐊ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑕᑯᔭᖅᑐᑎᑦᑎᓚᐅᕐᒪᑦ ᑕᐃᔅᓱᒥᖓ. ᑕᒪᓐᓇᓗ ᐅᔾᔨᕆᓚᐅᖅᑕᕗᑦ 

ᑕᐃᒪᓐᓇᐃᓐᓂᕆᔭᖓ. ᐊᒻᒪᓗᑦᑕᐅᖅ ᐊᖓᔪᖅᑳᕆᔭᖓ ᔨᐊᓯ ᐆᓈᕐᒥᑦ ᐃᒡᓗᖓᓂᒃ ᑕᐃᒃᑯᐊ ᑎᑎᕋᖁᓚᐅᖅᑕᕗᑦ 

ᓄᑖᕈᕆᐊᖅᑎᑦᑎᔾᔪᒃᓴᐅᓂᐊᖅᑐᓂᑦ ᐃᒡᓗᓂ. 

 

ᐊᐅᓚᓂᖅᑕᖃᕐᒪᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯ ᐃᓗᐊᓄ ᐃᒡᓗᖁᑎᒋᔭᖏᑦ 

ᓴᓇᔭᐅᓂᐊᖅᑎᓪᓗᒋᑦ, ᑕᐃᒪᓐᓇ ᐊᖓᔪᖅᑳᖓᑦ ᑕᐃᒃᑯᐊ ᑕᐃᑲᓂ ᑎᑎᕋᖁᓚᐅᖅᑕᕋ ᑕᐃᒃᑯᓇᙵᑦ 

ᓴᓇᔭᐅᔾᔪᒃᓴᕆᓂᐊᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᓯᒪᐃᓚᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᓕᐊᓇᐃᑦ ᑖᒃᑯᐊ ᑎᑎᕋᖅᐸᓪᓕᐊᕐᒪᑕ 

ᓴᓇᔭᐅᔾᔪᑎᒃᓴᕆᓂᐊᖅᑕᖓᓐᓄᑦ ᔨᐊᓯ ᐆᓈ ᑕᐃᓐᓇ ᔨᐊᓯ ᐆᓈᖅ ᐃᒡᓗᖁᑎᒋᔭᖓᓂᒃ. 

 

ᐊᒻᒪᓗᑦᑕᐅᖅ ᖃᒪᓂ’ᑐᐊᖅ ᓄᓇᕗᑦ ᕿᑎᑦᑎᐊᖓᓃᒻᒪᑦ, ᑖᒃᑯᐊ ᐃᓚᖏᑦ ᓂᕈᐊᖅᑎᒋᓯᒪᔭᒃᑲ 

ᐃᓱᒪᒃᓴᖅᓯᐅᕐᓂᐊᕐᒪᑕ ᖃᓄᖅ ᓄᑖᕈᕆᐊᖅᑕᐅᓂᐊᕐᒪᖔᖅ ᐃᒡᓗ ᑕᐃᖕᓇ ᖃᒪᓂ’ᑐᐊᕐᒥ ᐅᓪᓗᒥᒧᑦ 

ᐊᖑᒻᒪᑎᓕᕐᓗᑎᑦ ᑕᐃᒃᑯᐊ ᑮᓇᐅᔭᓕᐅᕈᑎᒃᓴᓂᑦ ᓴᓇᒃᑲᓐᓂᕈᓐᓇᕐᓂᐊᒪᑕ ᑕᐃᒃᑲᙶᖅᑐᓂᒃ ᐊᒻᒪᓗᑦᑕᐅᖅ 

ᐃᖅᑲᓇᐃᔮᒃᓴᖃᐃ ᐅᕝᕙᓘᓐᓃᑦ ᓴᓇᖃᑦᑕᖅᑐᑦ ᐅᓄᕐᓂᖅᓴᐅᓕᕐᓂᐊᕐᒪᑕ.  

 

ᖃᒪᓂ’ᑐᐊᕐᒥᐅᑦ ᐃᓚᐅᓂᐊᖅᐹᑦ ᑖᒃᑯᓂᖓ ᓂᓪᓕᐅᑎᒃᓴᖃᓕᖅᑎᓪᓗᒋᑦ ᓇᐅᒃᑯᑦ ᑭᓱᓂ 

ᓄᑖᕈᕆᐊᖅᑕᐅᔪᓐᓇᕐᒪᖔᖅ ᔨᐊᓯ ᐆᓈᖅ ᐃᒡᓗᖁᑎᖓ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᑖᕈᕆᐊᖅᑎᑕᐅᔪᑦ ᐃᒡᓗᐃᑦ, ᓄᓇᓕᖕᓂᑦ 

ᑐᓴᕋᓱᐊᕈᑕᐅᓗᐊᖅᐸᖏᒻᒪᑕ, ᑖᓐᓇ ᑲᑎᒪᔨ ᐅᖃᖅᑲᐅᒻᒪᑦ ᑖᓐᓇ ᐃᒡᓗᑐᖃᐅᓕᕐᒪᑦ ᐱᑐᖃᐅᓪᓗᓂ ᐊᒻᒪ 

ᓇᓗᓇᕈᓐᓃᖅᑐᖅ ᓴᓇᔭᐅᔭᕆᐊᖃᒃᑲᓐᓂᖅᑐᖅ ᐃᑲᔪᕈᓐᓇᕐᓂᐊᖅᑐᖅ ᑕᐃᒃᑯᓂᖓ ᓴᓇᙳᐊᖅᑎᓂᑦ.  

ᑕᐃᒃᑯᐊ ᐃᒡᓗᐃᑦ ᖃᒪᓂ’ᑐᐊᕐᒥᐅᑕᓂᒃ ᑐᓴᖅᑎᑦᑎᔪᓐᓇᖅᑐᑦ ᐃᒡᓘᑉ ᒥᒃᓵᓄᑦ ᐅᖃᖃᑎᖃᑦᑕᖅᓯᒪᖕᒥᔪᑦ ᐃᓄᐃᑦ 

ᑕᐅᕙᓂᕐᒥᐅᑕᑦ ᐊᐅᓚᑦᑎᔨᖓᓂᒃ ᑕᐃᒃᑯᐊ ᐃᒡᓘᑉ, ᐊᐅᓚᑦᑎᔨᖓᓂᒃ ᐃᓘᑉ ᑖᒃᑯᐊ ᐃᒡᓗᐃᑦ 

ᓄᑖᕈᕆᐊᖅᑕᐅᔾᔪᑎᒋᓂᐊᖅᑕ ᓲᕐᓗ ᓱᕕᖏᓐᓂᖅᓴᐅᓕᕐᓗᓂᓗ. ᑖᒃᑯᐊ ᓴᖅᑭᑕᐅᖃᑦᑕᖅᓯᒪᖕᒪᑕ 

ᒪᓕᒐᓕᐅᖅᑎᐅᖃᑎᓐᓂᑦ ᖁᔭᓐᓇᒦᖅᐸᒃᑲᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ.  

 

ᑭᖑᓪᓕᖅᐹᖅ, ᔨᐊᓯ ᐆᓈᖅ ᐱᔾᔪᑎᒋᓪᓗᒍ ᐃᒡᓗᖁᑎᒋᔭᖓ, ᖃᕆᓴᐅᔭᒃᑯᑦ ᖃᐅᔨᓴᓚᐅᕋᒃᑯ ᔨᐊᓯ ᐆᓈᖅ 

ᐃᑭᐊᖅᑭᕕᒋᔭᖓ ᑭᓱᓂᒃ ᓴᖅᑭᑦᑐᖃᕐᓂᐊᕐᒪᖔᖅ ᖃᐅᔨᓇᓱᒃᖢᖓ ᑕᖅᑲᒃᑯᐊ ᑎᑭᓴᐃᔪᓐᓇᕐᒪᖔᑕ ᓴᓇᐅᒐᖏᓐᓂᒃ 

ᑕᐅᕙᓂᕐᒥᐊᑦ. ᓴᖅᑭᓚᐅᙱᒻᒪᓪᓘᓐᓃᑦ, ᐃᒻᒪᖃ ᓂᐅᕕᕈᓐᓇᖅᓯᑎᑕᐅᓗᑎᑦ ᖃᕆᓴᐅᔭᒃᑯᑦ ᑎᑭᓴᐃᔪᓐᓇᖅᓯᓗᑎᒃ 

ᑕᐃᒪᓐᓇ ᐊᑐᓕᕐᒪᑕ ᐅᓪᓗᒥ.  

 

ᒥᓂᔅᑕ ᑖᔅᓱᒥᖓ ᑕᑯᖁᓇᐅᒐᓗᐊᖅ ᐊᔪᕐᓇᖏᒃᑲᓗᐊᕐᒪᖔᖅ ᖃᕆᓴᐅᔭᒃᑯᑦ ᑎᑭᓴᐃᖃᑦᑕᕈᓐᓇᕐᓂᐊᕐᒪᑕ 

ᑲᓇᑕᐅᒥᑕ, ᑲᓇᑕᐅᓪᓘᓐᓃᑦ ᓯᓚᑖᓃᖔᖅᑐᑦ ᓴᓇᐅᒐᖏᓐᓂᒃ ᖃᒪᓂ’ᑐᐊᕐᒥᐅᑦ ᑎᑭᓴᐃᔪᓐᓇᕐᓂᐊᕐᒪᑕ. ᒥᓂᔅᑕ 

ᑕᒪᑐᒥᖓ ᕿᒥᕐᕈᓇᒍᓐᓇᖅᐹ ᖃᕆᓴᐅᔭᒃᑯᑦ ᐊᑐᖅᑕᐅᔪᓐᓇᕐᓗᓂ ᑎᑭᓴᐃᕝᕕᒃᓴᓂᒃ ᓴᓇᔪᓐᓇᕐᒪᖔᑕ 

ᓴᓇᔭᐅᓂᑯᓂᒃ ᔨᐊᓯ ᐆᓈᖅ ᐃᒡᓗᖁᑎᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᖓᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᑦᑎᐊᕙᒃ ᑖᓐᓇ  

 

ᑕᒪᓐᓇᑦᑕᐅᖅ ᐃᖅᑲᓇᐃᔭᖅᑎᓄᑦ ᑐᓂᓂᐊᖅᑕᕋ ᑕᐃᑲᓂᑦᑕᐅᖅ shop, nu.ca-ᑕᖃᕐᒥᔫᒐᓗᐊᖅ ᑕᐃᒃᑯᐊ ᒪᕐᕉᒃ 

ᐊᒡᒍᖅᑐᖅᓯᒪᓂᐅᔪᑦ ᑲᑐᔾᔨᖃᑎᒌᖑᔪᑦ ᓇᖕᒥᓂᖃᖅᑐᓄᑦ ᑕᐃᓐᓇ ᐃᓕᔭᐅᓯᒪᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᑦ ᑕᐃᑰᓇ ᐱᖃᑎᖃᕐᓗᑎᑦ ᓴᓇᔪᓐᓇᕐᒪᖔᑕ ᖃᓄᖅ ᓂᐅᕐᕈᑎᖃᕈᓐᓇᕐᒪᖔᑕ ᖃᕆᓴᐅᔭᐅᑉ 

ᐱᑐᕝᕕᖓᒍᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑎ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1442 - 6(2): ᐃᓕᓐᓂᐊᖅᑎᓐ ᐃᑲᔪᖅᑕᐅᓲᑦ ᐃᑲᔫᓯᐊᓄᑦ FANS (ᓚᐃᑦᔅᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑮᓇᐅᔭᐃᑦ ᐊᑐᖅᑕᐅᖃᑦᑕᕐᓂᕆᔭᖏᑦ ᐃᓐᓇᐅᓕᖅᑐᑦ ᐃᓕᓐᓂᐊᕐᕕᖓᓐᓂᒃ ᓯᓚᑦᑐᓴᕐᕕᖕᒥᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᔅᓯᐅᕙᑦ ᐃᓕᓐᓂᐊᖅᑐᓂᑦ ᐃᑲᔪᖅᑐᑕᐃᔪᑦ ᑖᒃᑯᑎᒎᓇ FANS-ᖑᓂᕋᖅᑕᐅᔪᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᑲᑎᒪᔨ ᐊᐱᕆᖕᒪᑦ. ᑖᓐᓇ 

ᐸᐃᑉᐹᓕᕆᓂᕐᒧᑦ 2025-2026 506-ᖑᔪᑦ ᐊᖏᖅᑕᐅᓚᐅᖅᑐᑦ FANS-ᑯᓐᓂᑦ ᑮᓇᐅᔭᖅᑖᖃᑦᑕᖅᑐᑦ 410 

ᐃᓕᓐᓂᐊᖅᑎᓪᓗᒋᑦ, 96-ᖑᔪᑦ ᓱᓕ ᐅᑕᖅᑭᔪᑦ ᑐᓴᒐᒃᓴᖁᑎᒋᔭᖏᑦ ᑎᑎᕋᖅᑕᐅᕙᓪᓕᐊᓂᕆᔭᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᓕᕐᒥᔭᕋ ᖃᔅᓯ ᐃᓕᓐᓂᐊᖅᑐᑦ ᒫᓐᓇᐅᔪᑦ FANS-

ᑯᓐᓂᒃ ᑮᓇᐅᔭᖅᑖᖃᑦᑕᖅᐸᑦ ᓄᓇᕗᑦ ᓯᓚᑖᓂ ᐃᓕᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ. ᓄᓇᕗᑦ ᓯᓚᑖᓂᑦ 

ᐃᓕᓐᓂᐊᖅᑐᑦ ᐊᖏᑦᑕᐅᓯᒪᔪᑦ 320-ᖑᔪᑦ ᓄᓇᕗᑦ ᓯᓚᑖᓂ 263 ᐊᑎᓕᐅᖅᓯᒪᖃᑕᐅᓪᓗᑎᑦ ᐃᓕᓐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᖅᓲᑎᖃᕈᒪᓕᖅᑐᖓ ᑭᖑᓂᑦᑎᓐᓂᑦ ᐃᓕᓐᓂᐊᓚᐅᖅᑐᑦ 

ᓯᓚᑦᑐᓴᕐᕕᒻᒥᒃ ᖃᔅᓯ ᐃᑲᔪᖅᑕᐅᔪᑦ FANS−ᑯᑎᒍᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᓚᐅᖅᐸᑦ, ᐊᒻᒪᓗ ᖃᓄᖅ 

ᐊᔾᔨᖃᙱᑎᒋᕙ ᑭᖑᓂᑦᑎᓐᓂᑦ ᐊᕐᕌᒎᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᕐᒪᑦ. ᑖᓐᓇ ᐊᐱᖅᑯ, ᐃᓛᒃ 

ᑲᑎᒪᔨᐅᖃᑕᐅᔪᖅ ᑕᐃᒪᐃᑦᑐᓂᑦ ᑐᓴᒐᒃᓴᓂᒃ ᐱᓯᒪᙱᑦᑐᒍᑦ. ᑖᒃᑯᐊ ᐃᖅᑲᓇᐃᔭᕈᓐᓇᖅᑐᒍᑦ ᓄᐊᑦᑐᓐᓇᖅᑕᕗᑦ 

ᑐᓴᒐᒃᓴᓂᑦ ᖃᕆᓴᐅᔭᒃᑯᑦ, ᑕᐃᒃᑯᐊ ᓄᓇᕗᒻᒥ ᐃᓕᓐᓂᐊᖅᑏᑦ ᑮᓇᐅᔭᖅᑖᕈᑎᒋᖃᑦᑕᖅᑕᖏᓐᓄᑦ 

ᐊᑐᖃᑦᑕᖅᑕᖏᓐᓄᑦ ᖃᕆᓴᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1443 - 6(2): ᐋᓐᓂᐊᕕᓕᐊᖅᓯᒪᔪᑦ ᐊᐅᓪᓛᖅᑎᑕᐅᓂᑯᓐ ᐋᓐᓂᐊᕕᒻᒧᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ ᑖᓐᓇ ᒥᓂᔅᑕᐅᔪᖅ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, 

ᐱᔾᔪᑎᖃᖅᖢᖓ ᐋᓐᓂᐊᕕᖕᒧᑦ ᐊᐅᓪᓚᖃᑦᑕᖅᑐᐃᑦ.  

 

ᓯᓚᓪᓕᖅᐹᖑᓗ ᐊᐱᖅᑯᑎᒋᔪᒪᔭᕋ ᑖᒃᑯᐊ ᐋᓐᓂᐊᕕᖕᒧᑦ ᐊᐅᓪᓚᖃᑦᑕᖅᑐᐃᑦ ᑕᑯᓄᖓ ᐅᐃᓂᐸᐃᒡᒧᑦ 

ᑭᒡᒐᖅᑐᖅᑕᒃᑲ ᖃᔅᓰᑦ ᑕᐅᓄᙵᖅᒪᖕᒪᑕ ᐋᓐᓂᐊᕐᕕᓕᐊᕌᖓᒥᒃ ᑕᑯᔭᐅᕕᒃᓴᖅᑕᖃᙱᑎᓪᓗᒍ ᑕᐅᓄᖓ 

ᐊᐅᓪᓚᑐᐃᓐᓇᖃᑦᑕᕐᒪᑕ. ᑕᐃᑯᖓᓗ ᐋᓐᓂᐊᕕᖕᒧᐊᕌᖓᒥᒃ ᐅᖃᐅᔾᔭᐅᕙᒃᖢᑎᒃ ᑕᑯᔭᐅᕕᔅᓴᖃᖏᑦᑐᒡᒎᖅ, ᑖᓐᓇ 

ᐋᖅᑭᒋᐊᖅᑕᐅᓯᒪᓕᕐᒪᖔᖅ ᑐᓴᕈᒪᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᓱᕐᒪ ᒪᓕᒐᓕᐅᖅᑎᐅᖃᑎᒐ. ᑕᐃᑦᑐᓂᒃ ᖃᓄᖅ 

ᑕᑯᔭᐅᕕᒃᓴᖃᙱᒃᖢᑎᒃ ᐊᐅᓪᓚᖅᑎᑕᐅᑦᑕᕐᕕᓂᕐᓂᑦ ᖃᑉᓯᓂᑦ ᑎᐊ’ᐊᐃᓕᐅᖅᑐᓂᒃ ᐱᑕᖃᖅᓯᒪᒻᒪᖔᖅ 

ᖃᐅᔨᒪᖏᑦᑐᖓ. ᑭᓯᐊᓂ ᐊᒦᓱᓗᐊᕋᓱᒋᙱᒃᖢᒋᑦ ᑕᒪᒃᑯᐊ ᑐᓴᐅᒪᑐᕋᐅᑦᓯᐊᕆᐊᖃᕐᓂᕆᔭᖏᑦ ᐃᖢᐊᖅᓴᐃᔩᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᑕᐅᑯᔭᐅᒋᐊᖅᑐᑦᑕᔪᔪᑦ ᐅᐊᓂᐸᐃᒡᒥᑦ ᐊᒻᒪ ᓄᓇᕗᒻᒥ ᐅᖃᐅᓯᕆᓚᒐᕐᒪᑦ ᐃᓗᓕᐊ ᐃᓚᓕᐅᑎᓯᒪᔪᖅ 

ᐅᑉᓗᒥ. 

 

(ᑐᓵᔨᑎᒎᓕᖅᑐᖅ) ᐃᓚᖏᑦᑕᐅᖅ ᓯᕗᓪᓕᐅᑎᒋᔭᕋ ᑖᒃᑯᐊ ᐊᑐᙱᓂᖅᓴᐅᖁᓪᓗᒋᑦ ᑕᐃᒪᓐᓇ 

ᐊᐅᓪᓚᖅᑎᑦᑎᑐᐃᓐᓇᖃᑦᑕᖁᓇᒋᑦ ᐋᓐᓂᐊᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᓂᖏᑦ, ᐊᒻᒪ ᑎᑎᕋᖅᑐᐃᑦ 

ᒫᓂᑑᐸᒥᐅᓪᓗᑦ ᓴᙱᓂᖅᓴᒃᑯᑦ ᓴᒃᑯᔪᒃᑯᑦ ᐊᑐᕈᒪᔪᓐᓃᕋᑦᑕ. ᑕᐃᒃᑯᐊ ᑐᓴᒐᒃᓴᖁᑎᒋᔭᖏᑦ ᐋᓐᓂᐊᖅᑐᑦ 

ᓄᓇᕗᓪᓗ ᒫᓂᑑᐸᓪᓗ ᑐᓴᒐᒃᓴᖁᑎᖏᑦ ᐅᑎᖅᑕᑦᑎᐊᖁᓪᓗᒋ, ᐱᖃᓯᐅᔾᔨᓯᒪᔪᑦ ᑖᒃᑯᓂᖓ ᓘᑦᑖᓄᑦ ᐆᒧᖓ 

ᑕᑯᔭᐅᖁᔨᔾᔪᑎ. (ᑐᓵᔨᑎᒎᖁᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᑖᓐᓇ ᑕᑯᔪᒥᓇᖅᑐᖅ ᒥᓂᔅᑕ. ᐊᐱᖅᑯᑎᒋᓗᐊᕈᑎᒋᕙᕋ ᑖᓐᓇ 

ᐃᓛᓐᓂᒃᑯᑦ ᐃᖅᑲᓇᐃᔭᖅᑐᐃᑦ ᑐᒃᓯᕋᕆᐊᖃᖃᑦᑕᕐᒪᑕ ᓴᓇᖏᔾᔪᑎᒃᓴᒥᓐᓂᒃ ᐋᓐᓂᐊᕐᕕᓕᐊᕐᓂᐊᕐᓗᑎᑦ, 

ᐋᓐᓂᐊᕕᖕᒧᑦ ᐱᔾᔪᑎᖃᖅᖢᑎᒃ. ᐱᖃᖃᑦᑕᖅᓯᒪᓂᖓᓄᑦ ᑖᓐᓇ ᐊᑲᐅᑎᓕᐅᙱᕈᑎᑕᖃᖃᑦᑕᕐᓂᖓᓄᑦ ᑖᓐᓇ 

ᓴᖅᑭᖅᐸᕋ.  

 

ᐆᒥᖓᖔᕐᓕ ᐊᐱᕆᔪᒪᓕᕐᒥᔪᖓ, ᓱᓕ ᑖᓐᓇᑦᑕᐅᖅ ᐋᓐᓂᐊᖅᑐᓂᑦ ᐊᐅᓪᓚᖃᑦᑕᖅᑐᓕᕆᓂᐅᑉ ᐃᓗᐊᓃᑎᓪᓗᓂ,  

ᑐᓴᐅᒪᑎᑕᐅᖏᓗᐊᖅᑐᑎᒃ ᕿᓇᒥᓗᐊᑯᓗᒃ ᐃᓪᓗᖅ ᐃᓚᖓᓂ ᐊᐅᓪᓚᕐᓂᐊᑎᓪᓗᒋᑦ ᑐᓴᖅᑎᑕᐅᓂᖏᑦ 

ᑖᓐᓇᑦᑕᐅᖅ ᐃᖦᖢᐊᖏᓕᐅᕈᑎᖃᕐᒥᒻᒪᑦ, ᑖᓐᓇ ᐋᖅᑭᒋᐊᖅᑕᐅᓯᒪᓕᕐᒪᖔᖅ ᑐᑭᓯᔪᒪᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗ ᐊᐱᖅᓲᑎᒋᒻᒪᒍ ᒪᓕᒐᓕᐅᖅᑎᐅᖃᑎᒋᔭᕐᒪᑦ. 

ᐊᑐᐊᒐᕆᔭᑉᑕ  

ᐃᓗᐊᓂ ᐋᖅᑭᒋᐊᕆᐊᖃᖅᑐᓂᑦ ᐱᑕᖃᕐᒪᑦ ᐊᒥᓱᓂᑦ, ᑐᓴᕆᐊᕐᓂᕐᒥᑦ ᐊᑐᓚᐅᕐᕋᑦᑕ ᓄᓇᕗᒻᒥᐅᓂᑦ 

ᑐᓴᕈᐊᖅᓯᒪᓚᐅᕋᑉᑕ  

ᐅᖃᐅᑎᓚᐅᒑᑎᒍᑦ, ᐊᔾᔨᒌᖏᑦᑐᓂᑦ ᐅᖃᐅᓯᖃᓚᐅᖅᑐᑦ.ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᐃᓚᒋᔭᐅᑉᓗᓂ. 

 

ᑐᓴᐅᒪᑎᑕᐅᑉᐸᒌᓐᓂᖅᑲᐅᖅᑕᖅᑑᓪᓗᐊᒐᔭᖅᐸᑕ ᐃᖢᐊᓂᖅᓴᐅᓇᔭᕐᒪᑦ ᑐᓴᖅᓯᒪᔪᒍᑦ. ᑖᒻᓇ ᑕᒪᓐᓇ ᖃᓄᖅ  

ᐱᙳᖅᑎᖅᑑᓪᓗᐊᕋᔭᕐᒪᖔᑉᑎᒍ ᐊᑐᐊᒐᕆᕙᑉᑕ ᐋᖅᑭᑦᓯᒪᔪᖅᑕᖃᓕᕐᓗᓂ, ᐆᑦᑑᑎᒋᒥᐊᕐᓗᒍ 7 ᐅᓪᓗᐃᑦ 

ᓯᕗᓂᐊᒍᑦ ᑐᓴᖅᑎᑕᐅᔭᕆᐊᖃᕐᓂᐊᖅᑐᑦ ᐊᐅᓪᓚᕐᓂᐊᖅᑐᑦ.  

 

ᑕᐃᑦᑐᒥᑦ ᐊᖅᑭᑦᓱᐃᕙᓪᓕᐊᓂᒃᑲᓗᐊᖅᑐᒍᑦ ᒫᓐᓇ ᐊᔾᔭᕈᖅᑎᕇᓗᐊᖅᓯᒪᖏᒃᑲᓗᐊᖅᖢᑕ ᐊᑐᐊᒐᖅ ᐋᖅᑭᒋᐊᕐᓗᒍ, 

ᐊᒻᒪᑦᑕᐅᖅ ᐊᐅᓚᓂᕆᑦᑕᒐᕗᑦ ᐱᓕᕆᒋᔭᕗᑦ ᖃᓄᖅ ᐱᓕᕆᑦᑕᕐᓂᕆᔭᖏᓐᓂᑦᑕᐅᖅ ᐋᖅᑭᑦᓱᐃᒋᐊᕐᓗᑕ 

ᑕᐅᑐᖅᑰᒐᖃᕋᓗᐊᖅᑐᒍᑦ ᒫᓐᓇ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᒡᓗᒥ ᐅᖃᐅᓯᕆᖃᑦᑕᕐᓂᑯᒋᒐᒃᑭᑦ ᐋᓐᓂᐊᖅᑐᓕᕆᓂᖅ  

ᐋᖅᑭᒋᐊᕆᐊᖃᕐᓂᖓ ᐱᔾᔪᑎᒋᓪᓗᒍ.  

 

ᐊᐅᓪᓚᕈᒪᙱᑦᑐᖅᑕᖃᐅᖃᑦᑕᕐᒪᑦ ᐃᑲᕐᕋᑐᐃᓐᓇᕐᒥᑦ ᖃᐅᔨᑎᑕᐅᑎᓪᓗᒋᑦ ᐋᓐᓂᐊᕐᕕᓕᐊᑦ 

ᑕᑯᔭᐅᔭᕆᐊᖃᕐᓂᐊᖅᑐᑦ ᖃᐅᑉᐸᑦ. ᐃᓛᓐᓂᒃᑯᑦ ᓯᓚᒧᓪᓗ ᐱᔾᔪᑎᖃᖅᖢᑎᒃ ᑕᐅᓄᖓᖃᑦᑕᖏᖦᖢᑎᒃ, 

ᑕᐅᓄᖓᕐᓂᖅ ᐊᔪᖅᐸᒃᖢᑎᒃ ᑕᐃᒪᐃᑦᑑᓂᖓᓄᑦ ᑭᖑᕙᕆᐊᕆᐊᖃᖃᑦᑕᕐᒪᑕ ᐋᓐᓂᐊᓕᐊᕈᑎᒋᓂᐊᖅᑕᖏᑦ. 

ᑖᒃᑯᐊ ᐃᓛᓐᓂᒃᑯᓪᓗ ᐊᑯᓂᐊᓗᒃ ᐅᑕᖅᑭᓕᖅᐸᒃᖢᑎᒃ ᑖᒃᓱᒧᖓ ᑕᑯᔭᐅᔾᔪᑎᒋᓂᐊᓚᐅᖅᑕᖓᓄᑦ ᐃᖃᕐᕋᐃᓇᕐᒥᑦ 

ᑐᓴᖅᑎᑕᐅᑎᓪᓗᒋᑦ.  

ᐅᖓᕙᕆᐊᖅᑕᐅᔭᕌᖓᒥᑦ ᐊᕗᖓᑲᒡᓚᒃ ᐱᖃᑦᑕᕐᒪᑕ. ᑖᒃᑯᐊ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ ᑐᓴᖅᓯᒪᒐᔅᓯᐅᒃ, 

ᖁᔭᓐᓇᒦᒃ. ᑖᓐᓇ ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖠᒪᓪᓚᕆᑦᑐᒍᑦᑕᐅᖅ ᓄᓇᕗᒻᒥᐅᓄᑦ ᑐᓴᖅᑎᑕᐅᓚᐅᐸᑉᑕ.  

 

ᓈᒻᒪᒋᑦᑐᑦ ᖃᐅᔨᒪᒐᓗᐊᖅᖢᑎᒍ ᖃᓄᖅ ᐋᖅᑭᒋᐊᒃᑲᓂᖅᑑᓪᓗᐊᕋᔭᕐᒪᖔᑕ ᐃᓱᒪᒋᔭᕐᒥᓐᓂᒃ ᖃᐃᑦᑎᓚᐅᕐᒪᑕ, 

ᐊᒻᒪ ᒪᓕᒐᓕᐅᖅᑎᐅᖃᑎᒐᑦᑕᑲᐅᖅ ᒪ’ᓈᕈᐊᒃᖢᒍ ᑭᒡᒐᖅᑐᖅᑕᒥᓐᓂᒃ ᑭᒡᒐᖅᑐᐃᑦᓯᐊᕐᒪᑦ, ᐊᒻᒪ 

ᐋᖅᑭᒋᐊᕆᐊᖃᕐᓂᖏᓐᓂᑦ ᑐᓴᖅᑎᑕᐅᔭᖅᑐᖅᓯᒪᒻᒪᖓᑦ ᐊᐅᔭᐅᒐᓗᐊᕌᖓᑦ, ᖁᕕᐊᓱᓐᓇᐅᒐᓗᐊᕌᖓᑦ, 

ᑐᓴᐅᒪᑐᕋᐅᖏᓐᓇᐅᔭᖅᑕᖅᓯᒪᒐᒻᓄᑦ ᓇᐅᔮᕐᒥᐊᑦ, ᓴᓪᓕᕐᒥᐅᑦ ᐃᑲᔪᖅᑕᐅᔭᕆᐊᖃᓕᕌᖓᑕ ᒪ’ᓈᖅᓯᒪᑉᓗᒍ.  

 

ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᖏᖅᖠᐅᓂᑉ ᐅᐊᖕᓇᖓᓂ ᐃᒡᓗᓕᒑᕐᔪᒧᓪᓗ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1444 - 6(2): ᐱᓕᕆᓯᒪᔭᖏᑦ ᓄᓇᕘᑉ ᐃᒡᓗᓕᕆᔨᕐᔪᐋᒃᑯᖏᑕ ᑯᐊᐳᕇᓴᖏᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᐅᔪᒧᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ. 

 

ᒥᓂᔅᑕ ᐊᐅᓚᔨᔪᒃᓴᐅᕗᖅ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᖃᓚᐅᖅᓯᒪᒻᒪᑕ ᐄᑉᐱᕆᒥ ᐅᑭᐅᒋᔭᑉᑎᓐᓂ, 

ᐅᖃᐅᓯᖃᖅᓱᑎᒃ ᓇᕝᕚᓚᐅᕐᓂᖏᓐᓂᒃ ᑲᑎᑦᑕᕈᓐᓇᖅᑐᓂᑦ ᐃᒡᓗᓂᑦ, ᑐᓴᕈᑏᑦ ᐊᕙᑏᒡᒎᖅ ᐃᒡᓗᐃᑦ 

ᑲᖏᖅᓯᓂᕐᒨᖅᑕᐅᔪᒫᖅᑐᑦ, ᖃᒪᓂᑦᑐᐊᒧᓪᓗ. ᑐᓴᕋᒃᓴᐅᔪᖅ ᑖᓐᓇ ᐊᓃᑯ ᐄᒍ ᐅᔭᕋᕐᓂᐊᖅᑐᓕᕆᔩᑦ, 

ᑎᑭᑎᑦᓯᔪᒫᕐᓂᖏᓐᓂᑦ ᐅᒥᐊᕐᔪᐊᒃᑯᑦ. ᖁᔭᓐᓇᒦᖅᑲᒃᑲ ᑖᒃᑯᐊ ᑲᒻᐸᓂᐅᔪᑦ ᐃᑲᔪᖅᑐᕐᒪᑕ. 

 

ᐅᖃᖅᑏ, ᐅᒥᐊᕐᔪᐊᖃᕐᓇᐅᒧᖅ ᐃᓱᓕᑦᓯᓕᕐᒥᒻᒪᑦ. ᒥᓂᔅᑕᐅᔪᖅ, ᐅᖃᕈᓐᓇᖅᐹ ᖃᑦᓯᓂᒃ ᑲᑎᑦᑕᖅᑐᑦ ᐃᒡᓗᐃᑦ 

ᑎᑭᑎᑕᐅᓯᒪᓕᖅᐸᑦ ᑲᖏᖅᓯᓂᕐᒧᑦ, ᐊᒻᒪ ᐅᖃᕈᓐᓇᖅᐸ ᖃᖓᒃᑯᑦ ᓇᔪᖅᑕᐅᔪᓐᓇᖅᓯᓛᕐᒪᖔᑖ ᓄᓇᖃᖅᑑᔪᓄᑦ 

ᑲᖏᖅᓯᓂᕐᒥ?. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᑖᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐊᓃᒍ ᐄᒍᒃᑯᑦ 

ᖁᔭᓐᓇᒦᕈᒪᕆᓪᓗᒋᑦ ᑎᑭᑎᑦᓯᔪᒫᕐᓂᐊᖅᓯᒪᒻᒪᑕ ᐃᒡᓗᒃᓴᐅᔪᓂᑦ ᑕᒪᒃᑮᓐᓄᑦ ᓄᓇᓕᐅᔪᓄᑦ. 

 

ᑲᖏᖅᓯᓂᕐᒥᓪᓕ ᖃᐅᔨᒪᑉᓗᖓ, ᑖᒃᑯᐊ ᓇᔪᖅᑕᐅᒍᓐᓇᖅᓯᕙᓪᓕᐊᓛᓕᖅᑐᑦ ᐱᐊᓂᑦᑕᐅᓕᕐᒪᑕ ᐊᕐᕌᒍ 

ᐃᓱᓕᑦᓯᓚᐅᖏᓐᓂᖓᓂ ᐱᐊᓂᑦᑕᐅᔪᒫᖅᑐᖅ ᐱᒋᓕᐊᓕᕐᕙᓘᕝᕙ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᕝᕚᓚᐅᕐᒥᔪᑦ ᓄᑖᓂᑦ 

ᑲᑎᑦᑕᖅᑐᓂᑦ ᐃᒡᓗᓂᑦ ᐃᒡᓗᓕᒑᕐᔪᒻᒨᖅᑐᒃᓴᐅᓪᓗᑎᒃ, ᑭᓯᐊᓂ ᑐᑭᓯᓇᖅᓯᒪᙱᒻᒪᑦ ᑖᒃᑯᐊ 

ᐱᔭᕇᖅᑕᐅᓯᒪᓕᕐᒪᖔᑕ. 

 

ᒥᓂᔅᑕᐅᔪᖅ, ᐅᖃᕈᓐᓇᖅᐹ ᖃᑦᓯᑦ ᓄᑖᑦ ᑲᑎᑦᑕᖅᑐᐃᑦ ᐃᒡᓗᐃᑦ ᐃᒡᓗᓕᒑᕐᔪᒻᒨᖅᑕᐅᓯᒪᓕᖅᐸᑦ, ᐊᒻᒪᓗ ᖃᖓᒃᑯᑦ 

ᓇᒧᖅᑕᐅᒍᓐᓇᖅᓯᓛᖅᐸᑦ ᓄᓇᖃᖅᑑᔪᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᑖᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᒪᕐᕉᒃ ᑲᑎᑦᑕᖅᑑᒃ ᐃᒡᓘᒃ ᐃᒡᓗᓕᒑᕐᔪᒻᒥ 

ᐱᓂᐊᓂᖅᑕᐅᓗᑎᒃ ᐅᑭᐊᒃᓵᖅ ᒫᓐᓇ ᓇᔪᐊᖅᑕᐅᒍᓐᓇᖅᓯᓛᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐅᕗᖅ ᑲᖏᖅᓯᓂᕐᒥᐅᑕᑦ, ᐃᒡᓗᓕᒑᕐᔪᒥᐅᓪᓗ 

ᐱᓕᒻᒪᒃᓴᓕᕈᓐᓇᖅᓯᓕᖁᓪᓗᒋᑦ ᐃᖅᑲᓇᐃᔭᓕᒻᒪᖅᓴᓕᖁᑉᓗᒋᓪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᑦ ᐱᓕᕆᓗᑎᒃ 

ᑕᒪᓐᓇ ᐃᒡᓗᑭᑦᓴᕐᓂᖅ ᐱᓪᓗᒍ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐸ, ᑕᒪᒃᑯᐊ ᐱᕕᖃᕈᑕᐅᒻᒪᖔᑕ ᑲᑎᑦᑕᑦᑐᓄᑦ ᐃᒡᓘᔪᓄᑦ ᑕᒪᒃᑯᐊ ᐃᒡᓗᓕᐅᕈᓯᐅᕙᑦᑐᑦ 

ᓴᓇᔭᐅᕙᑦᑐᑦ ᓴᓂᐊᓂ. ᖁᔭᓐᓇᒦᒃ, ᐅᖃᖅᑏ.     

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᑖᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᒃᑯᐊ ᐃᒡᓗᒧᑦ ᓄᓇᓕᓐᓅᖅᓯᒍᒫᖅᑐᑦ ᐱᓕᕆᑎᒃᓯᓇᓱᑉᐸᑕ ᐊᔪᖏᑦᓴᕌᖓᑦ, ᐋᖅᑭᑦᓱᐃᓗᑎᒃ ᐃᒡᓗᓂᒃ 

ᑲᑎᖅᓱᒐᐅᔪᓂᑦ ᐊᒻᒪᓗ ᖃᓄᖅ ᑕᐃᒪᐃᑦᓱᓐᓇᕈᓐᓇᕐᓂᐊᖁᓪᓗᒋᑦ, ᐱᓗᐊᖅᑐᒥᖅᑲᐃ ᓯᓚᑦᑐᓴᕐᕕᒃᑯᑦ 

ᓴᓇᑐᓕᓴᕐᓂᕐᒧᑦ ᐃᓕᓐᓂᐊᖅᑕᐅᓯᒪᔪᑦ ᑲᖏᖅᓯᓂᕐᒥ ᐊᔾᔨᒌᖏᑦᑐᓂᑦ ᓴᓇᓕᒻᒪᓴᖅᐸᑦᑐᓄᑦ, ᐱᓇᓱᒍᓐᓇᓲᖑᒻᒪᑕ 

ᑕᕝᕙ ᓴᓇᔨᒻᒪᕆᐅᓕᖅᑐᑦ ᐱᒍᓐᓇᖅᓯᔪᖃᕋᔭᖁᓪᓗᒍ, ᓲᕐᓗ ᓱᓪᓗᓕᕆᔨᐅᓂᐊᕈᓂ, ᐅᐊᔭᓕᕆᔨᐅᓂᐊᕈᓂ ᑕᒪᒃᑯᐊ 

ᐃᒡᓗᐃᑦ ᓴᓇᔭᐅᖃᑦᑕᕆᐊᖃᕐᓂᐊᕐᒥᒻᒪᑕ ᑮᓇᐅᔭᑦ ᑕᕝᕗᖓ ᐊᑐᖅᑕᐅᔪᒫᖅᑐᖅ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1445 - 6(2): ᓄᑖᖅ ᓇᔭᙳᐋᓄᑦ ᐋᓐᓂᐊᕝᕕᒃᓴᕆᔭᖓᓐ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᐊᐱᖅᓲᑎᖃᕈᒪᓪᓗᖓ ᐋᓐᓂᐊᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑏ, 

ᑕᑯᑉᓗᒋᑦ ᐊᑭᑐᔫᑎᓄᑦ ᐸᕐᓇᐅᑏᑦ ᓄᑖᒥᑦ ᐋᓐᓂᐊᕐᕕᑦᓴᖓᓂᑦ ᕿᑭᖅᑕᕐᔪᐊᑉ.  

 

ᐱᕙᓪᓕᐊᑦᓯᐊᕐᒪᑦ ᒪᓂᒪᑎᑕᐅᓛᖅᖢᓂ ᐊᑭᑦᑐᕋᐅᑕᐅᒍᓐᓇᕐᓂᖓ ᑎᑎᕋᐅᔭᖅᑕᐅᓯᒪᓂᑦᓴᖓᑕ ᓴᓇᒪᓂᑦᓴᖓᑕᓗ. 

ᖁᕕᐊᒋᑦᓯᐊᐸᒃᑲ ᐅᖅᑯᕐᒥᐅᑦ ᓂᕈᐊᕐᕕᒋᔭᖓᓃᑦᑐᑦ. ᑖᓐᓇ ᐅᖅᑯᕐᒥᐅᓄᑦ ᒪᓕᒐᓕᐅᖅᑎᖓ 

ᐊᐱᖅᑯᑎᒋᖃᑦᑕᖅᓯᒪᓕᕐᒪᒍ. 

 

ᐅᖃᖅᑏ, ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐋᓐᓂᐊᕐᕕᑦᓴᒧᑦ ᓇᓪᓕᐊᑦ ᓄᓇᓖᑦ ᐸᕐᓇᐅᑎᓅᖅᑕᐅᓯᒪᓕᕐᒪᖔᑦ 

ᐊᑭᑐᔫᑎᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒪᓕᒐᓕᐅᖅᑎ ᐊᑭᑐᔫᑎᓂᑦ 

ᐊᐱᖅᑯᑎᖃᕐᒪᑦ. ᑲᔪᓰᓐᓇᕆᐊᖃᕋᑉᑕ ᑮᓇᐅᔭᖅᑐᕈᑎᖃᕐᓗᑕ ᐋᓐᓂᐊᖅᑐᓕᕆᓂᕐᒥ ᓄᓇᕗᒻᒥ. 

ᐋᓐᓂᐊᕕᓕᐊᖏᔾᔫᒥᖃᑦᑕᖁᓪᓗᒋᑦ ᑭᒃᑯᑦ. ᐅᖃᓯᕆᖃᑦᑕᖅᓯᒪᒻᒥᒐᒃᑯ ᐋᓐᓂᐊᕐᕕᓕᐊᖅᑕᕐᓃᑦ, ᑭᓯᐊᓂ ᐊᖏᕐᕋᒥ 

ᖃᓂᓐᓂᖅᓴᒧᑦ ᐃᓱᒪᒐᓱᖃᑦᑕᖅᓯᒪᒐᒪ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᒑᕐᔪᖅ ᑕᐃᒪ ᓯᕗᓪᓕᖅᐹᖑᖃᑕᐅᓯᒪᔪᑦ ᐋᓐᓂᐊᕕᑦᓴᖓ ᐊᓯᔾᔨᖅᑕᐅᒐᔭᕐᓂᖓᓄᑦ, ᑎᑎᖅᓯᒪᓂᖏᑦ ᒪᓕᑦᑐᒋᑦ. 

ᕿᑭᖅᑕᔪᐊᖅ ᓴᓇᔭᐅᓚᐅᕐᓗᓂ, ᖃᒪᓂᑦᑐᐊᒥᓪᓗ, ᖁᕐᓗᒃᑐᒥᓪᓗ ᐊᒻᒪ ᑰᒑᕐᔪᖅ ᑕᐃᒪᐅᑦᓴᓕᕋᔭᕆᕗᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᐃᓐᓇᐅᕗᒍᑦ ᐊᖑᒪᓇᓱᒋᐊᖃᕐᓂᕗᑦ ᓴᓇᒋᐊᓕᑦ ᓄᓇᕗᒻᒥ 

ᐱᔭᕆᑐᑉᓗᓂᓗ. ᖃᐅᔨᒪᓪᓗᖓ ᓄᓇᓖᑦ ᑕᐃᒪᐃᑦᑐᒦᒻᒪᑕ, ᑖᒃᑯᐊ ᓄᑖᓂᑦ ᐱᑦᓴᕆᐊᖃᓕᕌᖓᑕ 

ᓴᓇᒋᐊᖅᑕᐅᓗᑎᓪᓘᓐᓃᑦ ᐋᓐᓂᐊᕐᕕᖏᑦ. 

 

ᐅᖃᖅᑏ, ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᐃᒡᓗᒥᑦ, ᑖᒃᑯᐊ ᖃᐅᔨᓴᕐᓂᐅᕋᑖᓚᐅᖅᑐᐃᑦ ᐃᓂᑦᓴᖏᑦ ᓂᕈᒥᓐᓂᖏᑦ, 

ᖃᓄᐃᓐᓂᖏᑕᓗ ᓈᒻᒪᒃᑲᓗᐊᕐᒪᖔᑕᓘᓐᓃᑦ ᖃᐅᔨᓴᖅᓯᒪᔪᖃᓕᕐᒪᖓᖅ ᑰᒑᕐᔪᖅ ᐋᓐᓂᐊᕕᖓᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑐᓴᖅᓯᒪᔭᒃᑲ ᒪᓕᑦᑐᒋᑦ, 

ᖃᐅᔨᓴᕐᓂᖃᓵᔪᕗᖅ 2021ᒥ, ᒐᓗᐊᕐᓗᓂ ᓇᐅᑦᓯᖅᑐᐃᓐᓇᖅᐸᑦᑕᕗᑦ ᐋᓐᓂᐊᕐᕕᖁᑎᕗᑦ ᐃᓚᒋᔭᕗᑦ 

ᑲᑐᔾᔨᖃᑎᒌᔭᕗᑦ ᐃᓚᒋᓗᒋᑦ ᐃᖏᕐᕋᔪᓕᕆᔨᒃᑰᑦ, ᐊᑭᑐᔪᓕᕆᔨᒃᑯᑦ ᑭᓱ ᐊᓯᔾᔨᕐᓂᖃᕐᓂᖅᐸᑦ ᑐᐊᕕᕐᓇᒐᓚᑦᑐᒥᑦ 

ᑲᒪᒋᑦᓵᓕᒍᓐᓇᕋᔭᕋᑉᑎᒍ.  

 

ᐊᒻᒪᓗ ᐅᖃᖅᑏ, ᓂᕆᐅᖅᑲᓗᐊᕈᕗᒍᑦᑕᐅᖅ ᑮᓇᐅᔭᓂᑦ ᐱᒃᑲᓐᓂᕈᒪᕋᔭᕆᐊᒥᒃ ᒐᕙᒪᑐᖃᒃᑯᓐᓂᑦ 

ᓴᓇᒋᐊᖃᖅᐸᑦᑐᓄᑦ, ᐊᑯᓂᒃᑯᑦ ᐃᓐᓇᑯᕕᓐᓄᑦ ᐱᒍᓐᓇᖅᓯᓯᒪᒐᑉᑖ ᐊᑯᓂᓗ ᐅᑕᖅᑭᔭᐅᓯᒪᓪᓗᓂ. 

ᑕᐃᒪᐃᒐᓗᐊᕐᓗᓂ ᑕᐃᒪᐃᑉᐸᓪᓕᐊᑦᓯᐊᖁᒥᓇᕐᓂᐊᖅᐳᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐊᓕᐊᓇᐃᑦ ᓄᑖᒥᑦ ᐋᓐᓂᐊᕐᕕᓕᐅᕐᓂᖅ ᑮᓇᐅᔭᖁᑎᕈᑕᐅᓪᓗᐊᑕᖅᓯᒪᒻᒪᑦ ᒐᕙᒪᒃᑯᓐᓄᑦ, ᐊᒻᒪᓗ 

ᐸᕐᓇᑦᓵᓕᓯᒪᒋᐊᖃᓲᖑᓪᓗᑎᒃ ᐸᕐᓇᑕᐅᓚᐅᕐᓗᓂ ᐊᑭᑐᔪᑦᓴᓄᑦ ᓴᓇᔭᐅᔪᑦᓴᓄᑦ ᑐᕌᖓᓯᓲᖑᒻᒪᑕ. 

ᑭᓯᐊᓂ ᐋᓐᓂᐊᖅᑐᓕᕆᔨᒃᑯᑦ, ᖃᐅᔨᒪᔪᒃᓴᐅᕗᑦ ᓇᓪᓕᖏᑦ ᓄᓇᓕᒻᒥ ᐋᓐᓂᐊᕐᕖᑦ ᐱᔭᐅᓂᖅᓴᐅᔭᕆᐊᖃᕐᒪᖔᑕ, 

ᓇᓪᓕᐊᖅ ᐋᓐᓂᐊᕐᕕᒃ ᐊᓯᔾᔨᖅᑕᐅᔭᕆᐊᖃᖅᐸᑦ, ᐊᒻᒪᓗ ᑖᒃᑯᐊ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ ᓇᓪᓕᐅᑦ 

ᐱᔭᐅᓂᐊᖅᐸ. 

 

ᒥᓂᔅᑕᐅᔪᖅ, ᐅᖃᕈᓐᓇᖅᐸ ᐅᓪᓗᖅᓯᐅᑎᑎᒍᑦ ᑰᒑᔪᖅ ᐋᓐᓂᐊᕐᕕᖓᑕ ᐊᓯᔾᔨᖅᑕᐅᔪᒫᕐᓂᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑐᓴᕋᒃᓴᒃᑲ ᒪᓕᑦᑐᒋᑦ, ᑰᒑᕐᔪᖅ 

ᐋᓐᓂᐊᕕᑦᓴᖓ ᐸᕐᓇᑕᐅᕙᓪᓕᐊᔪᒫᖅᑐᖅ 2026-2027ᒥ, ᑭᓯᐊᓂ ᖃᖓᓪᓚᑦᑖᑯᓪᓕ ᓴᓇᔭᐅᓯᒋᐊᕋᔭᕐᓂᖓᓂᑦ 

ᐃᓱᒪᓕᐅᕈᑕᐅᔪᒫᖅᑐᕐᓗᒍ ᒐᕙᒪᐅᔪᒫᖅᑐᓄᑦ ᑮᓇᐅᔭᖅᑕᖃᑦᓯᐊᕋᔭᖅᐸᓪᓗ, ᐋᓐᓂᐊᖅᑐᓕᕆᔨᒃᑯᑎᒍᓪᓖ 

ᓴᓇᔭᐅᖁᒥᓇᕋᔭᖅᑑᒐᓗᐊᖅ ᕿᓚᒥᐅᔾᔫᒥᔪᒃᑯᑦ. 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑏᑐᑦ ᒐᕙᒪᑐᖃᒃᑯᓐᓂ ᐃᑲᔫᑎᖃᕋᔭᖅᐳᑦ ᑖᓐᓇ ᐱᐅᖅᓱᐊᕈᑎᐅᒃᑲᓐᓂᕋᔭᕐᒥᒻᒪᑦ, ᓲᕐᓗ ᐋᓐᓂᐊᕕᓕᐊᖅᐸᑦᑐᑦ 

ᓯᓚᑖᓂ ᐃᓱᒪᒋᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1446 - 6(2): ᓄᑖᕈᖅᑐᓄᑦ − QEC ᐱᖁᑎᒋᔭᖏᓄᑦ ᓴᓂᕋᔭᐅᑉ ᓄᓇᓕᖓᓂ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ ᐊᒥᖅᑐᕐᒥᐅᓄᑦ ᓄᓇᕗᒻᒥᐅᓪᓗ.  

 

ᐊᐱᖅᓱᕈᒪᓪᓗᖓ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. 

ᑕᒪᒃᑯᐊ ᐱᕚᓪᓕᔭᐅᖁᓪᓗᒋᑦ ᐃᒡᓗᐃᑦ ᐃᑯᒻᒪᖅᑯᑎᖃᕐᕖᑦ ᐱᑐᖃᖑᐸᓪᓕᐊᔪᓪᓗ.  

 

ᐅᖃᖃᑦᑕᖅᓯᒪᒻᒥᒐᒪ, ᐅᐱᕐᖔᖅ ᐊᐱᖅᑯᑎᒋᓗᒋᑦ ᐱᑐᖃᖑᐸᓪᓕᐊᔪᑦ ᓄᓇᕘᓗᑦᑖᒥ. 

ᑖᒃᑯᐊ ᓴᓂᕋᔭᒻᒥᓪᓕ ᐅᖃᐅᓯᕆᔪᒪᓪᓗᒍ ᐃᑯᒻᒪᖅᑯᑎᖃᕐᕕᖓᑦ.  

 

ᖃᓄᐃᓕᐅᖅᓯᒪᓕᖅᐸᑦ ᑕᐃᒪᖓᓂᑦ ᒫᓐᓇᒧᑦ, ᑭᓱ ᓇᓗᓇᐃᖅᑕᐅᓚᐅᖅᐸᑦ ᖃᓄᕐᓗ ᖃᐅᔨᓴᕐᓂᖃᓚᐅᖅᐸᑦ 

ᓴᓇᒋᐊᖃᓪᓚᕆᑦᑑᒐᓗᐊᒥᑦ ᓴᓂᕋᔭᕐᒥ ᐃᑯᒻᒪᖅᑯᑎᖃᕐᕕᑦᓴᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᖅᖢᒍᓗ ᐊᐱᖅᓱᕐᒪᑦ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒎᓕᖅᑐᖅ) ᖃᐅᔨᒪᑉᓗᖓ, ᓴᓂᕋᔭᖅ ᐊᑦᑐᖅᑕᐅᓯᒪᒻᒥᒻᒪᑦ ᑖᒃᑯᐊ ᐊᑐᖅᑕᐅᑦᓴᐃᓐᓇᕈᓐᓇᕐᓂᖏᑕ 

ᑲᔪᓯᒋᐊᓕᑦ ᐃᑯᒻᒪᖅᑯᑎᓯᐅᑎᑦ ᐊᒃᓱᕉᑎᒋᓲᕆᒐᑦᑎᒍ ᑕᒪᒃᑯᐊ, ᐊᒻᒪ ᑕᐃᑲᓂ ᓄᓇᓕᒻᒥ. ᐄ’, ᐱᔭᕆᐊᖃᓪᓚᕆᑦᑐᖅ 

ᓄᑖᒥᑦ ᐃᑯᒻᒪᖅᑯᑎᖃᕐᕕᒻᒥ, ᑭᓯᐊᓂ ᒫᓐᓇᐅᔪᖅ ᐱᔪᓐᓇᑦᓯᐊᕐᓂᐊᕋᓗᐊᕐᒪᖔᑕ ᐅᑭᐅᖅ ᐃᓱᒪᒋᐊᖃᕐᒥᒐᑉᑕ. 

 

ᒪᕐᕉᒃ ᑕᐃᒪ ᐊᑭᑐᔫᑎᓄᑦ ᐱᕙᓪᓕᐊᓂᖅᑕᕗᑦ ᓄᑖᖑᕆᐊᕈᑏᑦ ᑕᒪᒃᑯᐊ ᐃᑯᒻᒪᖅᑯᑎᓕᐅᕈᑏ% ᓴᓂᕋᔭᕐᒥ ᐊᒻᒪᓗ 

ᐃᑯᒻᒪᖅᑯᑎᖃᒃᑲᓂᕐᕕᐅᔪᑦ ᑕᒪᒃᑯᐊ ᐱᒋᐊᒃᑲᓐᓂᕈᑎᐅᒍᓐᓇᕋᔭᕐᒪᑕ ᐅᐊᔭᒨᖓᔪᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᓇᓗᓇᐃᕐᒪᒋᑦ ᑕᒪᓐᓇ.  

 

ᑕᒃᐱᓐᓇᐃᓛᒃ ᐅᕙᑦᑎᓐᓂᑦ ᐊᖏᔪᑦᑎᐅᖅᑰᕐᒪᑦ, ᑕᐃᒪᓐᓇᐃᓕᖦᖤᕋᒪ. ᐊᒻᒪ ᑖᓐᓇ, ᑖᒃᑯᐊ ᐊᖅᑭᑦᓱᖅᑕᐅᔪᑦ ᑕᐃᒪ 

ᐅᖃᐅᓯᕆᕋᑖᖅᑕᑎᑦ. ᑕᒪᓐᓇ ᑐᐊᕕᕐᓇᖅᑐᒧᑦ ᑎᑭᖃᑦᑕᓚᐅᖅᓯᒪᑎᒡᓗᑕ ᖃᒥᖃᑦᑕᑎᒡᓗᒍ ᖃᐅᒻᒪᖅᑯᑎᕗᑦ. ᑖᒃᑯᐊ 

ᐋᖅᑭᒋᐊᕈᑕᐅᔪᐃᖅᑲᐃ ᑕᐃᒪ ᐅᑭᐅᒃᓵᖅ ᐊᒡᒋᓕᕐᒥᒻᒪᑦ ᐊᓄᕌᖃᑦᑕᕐᓂᐊᓕᕐᒥᒻᒪᑦ ᐅᐊᔭᐃᓪᓗ 

ᑕᒪᔾᔭᐅᖃᑦᑕᓂᐊᖅᑎᒡᓗᒋᑦ. 

  

ᑕᒪᓐᓇᖃᐃ, ᑕᐃᒪ ᐅᖃᖅᑲᐅᒪᑦ ᖃᓄᖅ ᑕᒪᒃᑯᐊ ᐋᖅᑭᒋᐊᕈᑕᐅᖃᑦᑕᖅᑐᐃᑦ ᑮᓇᐅᔭᐃᑦ 

ᐊᒥᒐᐃᓐᓇᐅᔭᕋᓗᐊᖅᑎᒡᓗᒋᑦ. ᑕᐃᒪᓕ ᐊᐱᕆᓕᕆᕙᕋ, ᑕᐃᒪ ᒥᓂᔅᑕ ᐅᖃᓚᐅᖅᓯᒪᒻᒥᒻᒪᑦ ᐅᐱᕐᖔᖅ ᑖᒃᑯᓇᖓᑦ 

ᒐᕙᒪᑐᖃᒃᑯᓐᓂᑦ ᖃᓄᖅ ᑕᒪᓐᓇ ᓄᓇᕘᒧᑦ ᑮᓇᐅᔭᖅᑑᑎᒋᖃᑦᑕᖅᑖ ᐋᖅᑭᒋᐊᕈᑎᒋᖃᑦᑕᖅᑖ. 

ᕿᓄᖓᓱᒍᓐᓇᓂᐊᖅᐹᑦ ᑖᒃᑯᓄᖓ ᓱᓕ?  

 

ᑕᐃᓐᓇ ᓄᖅᑲᕐᓂᐊᕐᓂᕆᓕᖅᑕᕗᑦ ᐃᓱᓕᓐᓂᐊᕐᓂᕆᓕᖅᑕᕗᑦ ᑲᒡᓕᒐᓗᐊᖅᑎᒡᓗᓂ. ᖃᓄᑎᒋ ᒫᓐᓇᒧᑦ ᓱᓕ 

ᓇᓗᓇᐃᖅᓯᔪᓐᓇᖅᐸ, ᑖᒃᑯᐊ ᖃᓄᑎᒋ ᐸᕐᓇᐃᖃᑎᒋᓯᒪᓕᖅᐸᒋᑦ ᓄᓇᕘᒧᑦ ᑕᒪᒃᑯᐊ ᐊᖏᔫᑏᑦ ᐊᑭᑐᔫᑏᑦ 

ᐱᔾᔪᑎᒋᒡᓗᒋᑦ, ᐆᑦᑑᑎᒋᒃᑲᓂᕐᓗᒍ ᖃᐅᒻᒪᖅᑯᑎᖃᕐᕕᖅ?  

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓪᓗ ᐊᐱᖅᓱᖅᑐᖅ. ᒐᕙᒪᑯᖃᒃᑯᑦ 

ᐱᓕᕆᖃᑎᒋᓱᐊᕐᓚᕆᒃᑲᓗᐊᕋᕗᑦ. ᑲᑎᒪᖃᑎᒋᔫᓪᓗᐊᕌᖓᑉᑎᒍ, ᐊᖏᔪᖅᑳᕆᔭᕗᑦ ᒥᔅᑕ ᑕᒡᓚᔅ 

ᑲᑎᒪᖃᑎᖃᖅᑕᐅᔭᖅᑐᖅ ᐋᑐᐊᒥᓯᐅᕌᓂᓵᓚᐅᖅᑐᕆᓐᓇᖅ ᐋᑐᐊᒦᓯᐅᖏᓐᓂᖅᐸᑦ ᒫᓐᓇᐅᔪᖅ. 

 

ᐊᔾᔨᒌᖏᑦᑐᓂᑦ ᒐᕙᒪᑐᖃᒃᑯᑦ ᐃᓗᐊᓂ ᐊᕕᑦᑐᖅᓯᒪᓂᐅᔪᑦ ᑕᑯᑉᓗᒋᑦ, ᐊᔾᔨᒌᖏᑦᑐᑦ ᐃᑲᔪᖅᑑᕐᓗᐊᕐᒪᑕ. 

ᐅᓇᑕᖅᑐᒃᓴᓕᕆᔨᒃᑯᑦ ᐃᑲᔪᖅᑑᕐᓗᐊᖅᖢᑎᒃ, ᐱᖁᑎᕐᔪᐊᓕᕆᔨᒃᑯᑦ ᐃᑲᔪᖅᑑᕐᓗᐊᖅᖢᑎᒃ, ᐊᔾᔨᒌᖏᑦᑐᓂᑦ 

ᐅᖃᖃᑎᖃᖅᑕᐅᔭᖅᑐᒍᑦ. ᐃᓕᓐᓂᐊᖅᑎᓐᓂᓗᖅᑕᒃᖢᑎᒍᓗ ᑐᑭᓯᐅᒪᑎᓐᓂᓗᒃᑕᖅᖢᑎᒍᓗ ᖃᓄᑎᒋ 

ᑐᓗᖅᑐᕋᕈᑎᖃᕐᔪᐊᕐᓂᖅᐹᖑᖅᑕᖅᑐᒥᑦ ᐱᓕᕆᕝᕕᖃᕋᑉᑕ, ᐊᔾᔨᐅᖏᓪᓚᕆᑦᑐᒥᑦ ᐱᓕᕆᕝᕕᖃᕋᑉᑕ ᓄᓇᕘ 

ᐃᓗᐊᓂ. 

 

ᓴᓂᕋᔭᖅ ᐆᑦᑑᑎᑦᓯᐊᔾᔫᒃᖢᓂ ᐱᖅᓯᕌᖓᑦ ᐱᖅᓯᓪᓗᐊᕝᕕᖅᑕᓱᕐᒪᑦᑕᐅᖅ ᒪᓂᕋᐅᓗᐊᕐᓂᑯᒧᖃᐃ ᐊᕐᕕᐊᑎᑐᖅᑲᐃ 

ᒪᓂᕋᐅᕐᒪᑦ. ᐊᑐᐃᓐᓇᐅᖏᓐᓇᖅᑐᒥᑦ ᐅᒃᑳᒥᑦ ᐱᑕᖃᕆᐊᖃᕐᓂᖓ, ᑕᒪᒃᑯᑭᐊ ᐅᓗᕆᐊᓇᖅᑐᒥᓯᐅᖁᓇᒋᑦ 

ᓄᓇᕗᒻᒥᐅᑦ. 

ᐅᓂᒃᑳᕐᕕᒋᑦᑕᐅᔭᖃᑦᑕᖅᓯᒪᔭᕗᑦ ᒐᕙᒪᑐᖃᒃᑯᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓂᕋᒥᑦ ᒪᓂᕋᕐᒧᑦ. ᐅᖃᖅᑎᑦᑎᔩ, ᑕᐃᒪ ᑕᒪᓐᓇ 

ᐱᒻᒪᕆᐅᓪᓛᑦᑖᖑᒐᓗᐊᕐᒪᑦ. ᑖᒃᑯᐊ ᓴᓂᕋᔭᕐᒥᐅᑦ ᑕᑯᒡᓗᒋᑦ, ᓄᑕᐅᖏᓂᖅᐹᒥᑦᑕᐅᖅ ᐱᖁᑎᖃᐅᓕᕐᒪᑕ. 

ᑕᑯᔪᒥᓇᕋᓗᐊᕐᒥᒻᒪᑦ ᑕᐃᒪᓐᓇ ᒐᕙᒪᒃᑯᓃᖔᖅᑐᒥᑦ. ᐊᐱᖅᑯᑎᒃᓴᐅᓗᐊᖏᑦᑐᖅ, ᑭᓯᐊᓂ ᓄᖅᑲᕐᓂᐊᓕᖅᑎᒡᓗᑕ 

ᑕᒪᒃᑯᐊ ᐅᖃᐅᓯᕇᓐᓇᖃᑦᑕᑕᒃᑲ ᐱᕚᓪᓕᕈᑎᒃᓴᕗ, ᑐᓴᖅᑕᐅᖃᑦᑕᖅᑑᒐᓗᐊᑦ. 

 

ᑕᐃᒪᓕ ᒥᓂᔅᑕ ᓇᓗᓇᐃᕈᓐᓇᖅᐹ, ᐃᒻᒪᖄᖃᐃ, ᑕᑉᐸᐅᖓᑦᑎᑦᑎᔪᓐᓇᖅᐸ ᐃᖅᑲᓇᐃᔭᖅᑎᖏᓐᓂᑦ? 

ᑕᑯᔭᖅᑐᖅᑎᒃᑲᓐᓂᕐᓗᒋᑦ ᓱᓕ ᒪᑯᐊ ᐋᖅᑭᒋᐊᕆᐊᖃᖅᑐᐃᑦ, ᐊᖏᕈᓐᓇᖅᐹ ᒥᓂᔅᑕ, ᓄᖅᑲᓚᐅᖏᓐᓂᑦᑎᓐᓂ 

ᑕᕝᕙᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ’, ᓂᕈᐊᕐᓂᕐᒧᑦ ᐃᑳᕐᓂᐊᓕᕋᓗᐊᖅᑎᓪᓗᑕ, ᐱᓕᕆᔨᒋᔭᕗᑦ 

ᖃᖓ ᓴᓂᕋᔭᕐᒧᓕᐊᓱᐃᕐᒪᖔᑖ ᐊᒻᒪ ᑖᕗᖓ ᑲᐅᔨᓴᕆᐊᖅᑐᒃᓯᐊᖅᑕᕋᓗᐊᕐᒪᖔᑕ ᐅᖃᖃᑎᒌᔫᓪᓗᐊᔭᒃᑲ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋ. 

 

ᐊᐱᖅᑯᑦ 1447 - 6(2): ᐊᖓᔪᖅᑳᑦ ᐃᓚᖏᑕ ᐃᓱᒫᓘᑎᖏᓐ ᐃᓕᓐᓂᐊᕝᕕᐅᑉ ᓴᓇᔨᖏᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ (ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᓂᕈᐊᖅᑎᒋᓯᒪᔭᒪ ᐃᓚᖓᑦ ᐃᓱᒫᓗᒻᒪᑦ ᐊᖏᔪᖅᑳᕆᔭᐅᓪᓗᓂ ᐃᓱᒫᓘᑎᒥᓂᑦ ᓴᖅᑭᑦᓯᓯᒪᔪᖅ, 

ᓲᖑᓵᕐᓂᐊᖃᑦᑕᖅᑐᓂ ᒥᑭᓪᓕᑎᕆᓂᐅᖃᑦᑕᖅᑐᓂᓪᓗ ᐃᖅᑲᓇᐃᔭᖅᑎᐅᔪᓂ ᐃᓕᓴᕕᒻᒥ ᐃᓕᓐᓂᐊᖅᑎᖏᓐᓄᑦ, 

ᐊᒻᒪ ᐊᓈᓇᒃᑯᒋᔭᐅᔪᐃᑦ ᐃᓕᓐᓂᐊᕆᐊᖃᑦᑕᖁᔨᒍᓐᓃᖅᑐᑦ ᑕᐃᒪᐃᓕᐅᖅᑕᐅᖃᑦᑕᕐᖓᑕ. 

ᒥᓂᔅᑕ, ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᓇᓱᐊᖅᐸᒻᒪᖔᑕ ᐃᓕᓴᕕᒻᒥ 

ᐃᖅᑲᓇᐃᔭᖅᑎᓕᒫᖏᑦ ᐱᑦᑎᐊᕆᐊᖃᕐᓂᕐᒥᑦ ᒪᓕᑉᐸᒃᑲᐊᓗᕐᒪᖔᑕ, ᐊᒻᒪᓗ 

ᐱᑦᑎᐊᕆᐊᖃᕐᓂᕋᖅᑕᐅᕙᒃᑲᓗᐊᕐᒪᖔᑕ ᐃᓕᓐᓂᐊᖅᑎᓕᒫᑦ ᐊᑦᑕᓇᖅᑐᒦᑦᑐᒋᙱᓪᓗᑎᒃ ᑐᙵᓱᖃᑦᑕᓂᐊᕐᖓᑕ 

ᐃᓕᓴᕕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓲᖑᓵᕐᓂᐅᖃᑦᑕᖅᑐᖅ ᐱᑕᖃᖁᓇᒍ, ᑖᓐᓇ ᑲᒪᒋᒐᓱᓪᓚᕆᑦᑕᕋᓗᐊᕗᑦ ᓇᑭᑦ ᐱᒋᐊᕐᕕᖃᖅᐸᒻᒪᖔᑕ 

ᖃᐅᔨᒐᓱᐊᖃᑦᑕᖅᑐᑕ ᓲᖑᓵᖃᑦᑕᓂᕐᒥᑦ ᐱᑦᑎᐊᖃᑦᑕᖏᓐᓂᕐᒥᑦ ᑲᒪᒋᔭᖃᖅᑐᑖ. 

ᑕᐃᒪᐃᓕᐅᖅᑐᖃᕐᓂᕋᖅᑕᐅᒐᐃᒻᒪᓪᓗ ᐃᓕᓴᕕᐅᑉ ᐊᖏᔪᖅᑳᖓᓄᑦ ᐅᖃᖁᔨᕙᑦᑐᒍᑦ, 

ᑲᒪᒋᒋᐊᖃᑦᑕᕈᓐᓇᓂᐊᕐᖓᒋᑦ ᓲᖑᓵᕐᓂᐅᕙᑦᑐᐃᑦ ᐊᓈᓇᒃᑯᒋᔭᐅᔪᑦ, ᐊᑖᑕᒃᑯᒋᔭᐅᔪᓂ, ᐃᓚᖏᓐᓂᑦ 

ᐱᓕᕆᖃᑎᖃᖃᑦᑕᕐᓗᓂ. 

 

ᐊᒻᒪᑦᑕᐅᖅ, ᐅᖃᖅᑏ, ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖃᕐᒪᖔᑕ, ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᔪᓐᓇᓂᐊᖅᑕᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᐊᔾᔨᒌᖏᑦᑐᓂᑦ ᓂᕆᐅᓐᓂᖅᑕᖃᓲᖑᒻᒫᑦ ᐃᓕᓴᕕᐅ 

ᐃᓗᐊᓂ, ᐊᒻᒪ ᐊᔾᔨᒌᖏᑦᑐᓂᑦᑕᐅᖅ ᑐᑭᓯᓯᒪᓂᕋᖅᑐᑎᒃ ᐱᑦᑎᐊᕐᓂᕐᒥᑦ. ᐊᒻᒪᑦᑕᐅᖅ ᖃᓄᖅ ᐋᖅᑭᒋᐊᖅᓯᓂᕐᒥᑦ 

ᐃᓂᖅᑎᕆᓂᕐᒥᓪᓗ. ᐃᓕᖅᑯᓯᖅᑎᒍᑦ ᐊᔾᔨᒌᖏᒻᒪᑕ ᐅᖃᐅᓰᑦ ᐊᒻᒪ ᑐᑭᓯᓂᕐᓗᑦᑕᐅᔪᓐᓇᖅᑐᑎᒃ. ᐱᒻᒪᕆᐊᓘᔪᖅ 

ᑲᒪᔾᔪᑕᐅᒍᓐᓇᖅᑐᖅ ᖃᐅᔨᒪᑎᑦᑎᓂᖅ. 

 

ᐅᐱᕐᖔᖑᓚᐅᖅᑐᒥ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑐᓄᓪᓗ ᐅᖃᔪᒻᒪᑦ, ᐊᓪᓚᕝᕕᖓᒎᖅ ᐱᓕᕆᔾᔪᑎᓂᑦ ᓴᓇᔪᖅ 

ᐃᓕᓴᑎᑦᑎᒍᑕᐅᓂᐊᖅᑐᓂᑦ ᓱᕈᓯᕐᓂ ᒪᒃᑯᑐᓄᓪᓗ ᐱᔪᓐᓇᐅᑎᖏᓐᓂᑦ ᐱᓪᓗᒋᑦ, ᑕᒪᒃᑯᐊ 

ᖃᐅᔨᒪᓕᖅᑎᑦᑎᖃᑦᑕᕐᖓᑕ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ ᐃᓕᓐᓂᐊᕈᑎᔅᓴᐃᑦ ᓴᓇᔭᐅᓯᒪᔪᐃᑦ 

ᑭᒡᒐᖅᑐᐃᔨᖓᓄᑦ ᓱᕈᓯᕐᓄᑦ ᒪᒃᑯᑐᓄᓪᓗ ᐃᓚᖏᔭᐅᑎᑕᐅᒻᒪᖔᖅ ᐃᓕᓐᓂᐊᕈᑎᐅᖃᑦᑕᖅᑐᓂ ᒫᓐᓇ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ. 

ᓇᓗᓇᐃᕆᐊᕈᓐᓇᖅᑕᕋ ᑖᓐᓇ ᐊᐱᖅᑯᑎᒋᖅᑲᐅᔭᖓ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐱᑦᑎᐊᕆᐊᖃᕐᓂᕐᒧᑦ 

ᒪᓕᒐᕋᖅᑐᑦ. ᓱᕋᐃᑉᐸᑕᓗ ᐱᑦᑎᐊᕆᐊᖃᕐᓂᕐᒥᑦ ᒪᓕᒐᖓᓂᑦ, ᐋᖅᑭᒋᐊᖅᑕᐅᒍᓐᓇᖅᑐᐃᑦ, ᐊᒻᒪ 

ᖃᐅᔨᓴᕈᓐᓇᖅᑐᒍᑦ ᖃᓄᖅ ᐃᓚᓕᐅᑎᔭᐅᒍᓐᓇᕐᒪᖔᑕ ᐃᓕᓐᓂᐊᕈᑎᔅᓴᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᒃ. ᐃᓱᒫᓗᓇᖃᑦᑕᕐᖔᑦ ᓄᓇᕗᒻᒥᐅᑕᐃᑦ, ᐃᓕᓴᕕᒻᒥ 

ᐃᖅᑲᓇᐃᔭᖅᑏᑦ, ᐅᕝᕙᓘᓐᓃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ, ᓂᕈᐊᖅᑕᐅᓯᒪᔪᓪᓗ ᒪᓕᑉᐸᖏᑦᑎᓪᓗᒋᑦ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᕐᓂ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᐃᓱᒫᓗᑦᑐᖅ ᐊᖏᔪᖅᑳᕆᔭᐅᔪᖅ ᓱᒍᓐᓇᕐᒪᖔᖅ ᐃᓱᒪᒋᔭᖃᕈᑎᒃ ᐃᓕᓴᕕᐅᑉ 

ᐊᖏᔪᖅᑳᖓ, ᐃᓕᓴᐃᔨᖏᓪᓗ, ᐊᓯᖏᓪᓗ ᐃᓕᓴᕕᒻᒥ ᐃᖅᑲᓇᐃᔭᖅᑏᑦ ᒪᓕᑦᑐᒋᔭᐅᒍᓐᓃᑎᓪᓗᒋᑦ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖏᓐᓂ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ ᑕᐃᒫᒃ.  

 

ᑖᓐᓇ ᓯᕗᓪᓕᖅᐹᖅ ᐃᓕᓴᕕᐅᑉ ᐊᖏᔪᖅᑳᖓᓂᑦ ᐅᖃᖃᑎᖃᖅᑳᕋᔭᖅᑐᑦ, ᓯᓚᑖᓃᑦ ᐱᓕᕆᐊᖑᒋᐊᖃᖅᑲᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᒋᐊᕈᓐᓇᕐᒥᔪᑦ ᐊᒻᒪ ᐊᕕᑦᑐᖅᓯᒪᔪᓂ ᐃᓕᓐᓂᐊᕐᓂᓕᕆᔨᒃᑯᑦ 

ᑲᒪᒋᐊᕈᓐᓇᖅᑐᑦ ᑕᐃᒪᐃᓕᐅᖅᑐᖃᖅᑎᓪᓗᒍ ᐃᓕᓴᕕᓐᓂ. 

 

ᐊᒻᒪᑦᑕᐅᖅ ᓄᓇᓕᓐᓂ ᒪᓕᒐᓕᐅᖅᑏᑦ ᐊᖅᑯᑎᒋᔭᐅᖃᑦᑕᕈᓐᓇᕐᒥᔪᐃᑦ ᐃᓱᒫᓗᓇᖅᑐᖃᕋᐃᒻᒪᑦ, ᐅᕙᑦᑎᓐᓄᑦ 

ᐅᖃᐅᓯᐅᖃᑦᑕᑯᓲᕗᑦ ᐋᖅᑭᒐᓱᓐᓂᐊᕋᑦᑎᒍ ᐃᓕᓴᕕᐅ ᐃᓗᐊᓂ ᑕᐃᒪᐃᓕᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕕᖓ ᐃᓱᓕᒻᒥᒻᒪᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᒪᓕᒐᖅ 39, ᐅᖂᑕᖑᐊᖅ 7, ᒪᓕᒐᓕᐅᖅᑎᐅᖃᑎᓕᒫᓐᓄᑦ 

ᐊᖏᖅᑕᐅᒍᒪᒐᓗᐊᖅᑐᖓ ᐅᐃᒍᖁᓪᓗᒍ ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔪᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᓪᓗᓂ 

ᐅᐃᒍᔪᒪᓪᓗᓂᐅᒃ ᐊᐱᖅᓱᕐᓇᖅ. ᐋᒡᒑᖅᑐᖃᖅᑳ? 

 

ᐃᓚᖓ ᒪᓕᒐᓕᐅᖅᑎ: ᐋᒡᒐ.  

 

ᐅᖃᖅᑎ (ᑐᓵᔨᑎᒍᑦ): ᐊᒡᒑᑐᖃᖅᑐᖅ.  

 

ᑲᑎᒪᔾᔪᑎᒃᓴᖅ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖃᑎᒌᔅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᐃᑦ 

ᐊᓯᖏᓪᓗ ᐱᓪᓗᒋᑦ.  

 

ᐃᓕᓴᕆᕙᕋ ᐃᔅᓯᕙᐅᑕᕆᔭᖓ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐃᒃᓯᕙᐅᑕᖓᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ xxx - 6(2): ᓅᑕᐅᓂᖓ ᒪᓕᒐᒃᓴᖅ 79 ᑲᑎᒪᔨᕋᓛᑦ ᕿᒥᕐᕈᔭᐅᕝᕕᖓᓄᑦ 

(ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ ᒪᓕᒐᒃᓴᖅ 79, ᐋᖅᑭᒋᐊᕆᔾᔪᑕᐅᔪᖅ ᐋᓐᓂᐊᕕᒻᒥ 

ᓇᓪᓕᐅᒃᑯᒫᓄᑦ ᐊᒻᒪ ᐋᓐᓂᐊᑦᑕᐅᓕᓕᕆᓂᕐᒧᑦ, ᐃᓄᓕᕆᓂᕐᒧᓪᓗ ᐊᐅᓚᑕᐅᓂᖓᓄᑦ ᐱᖁᔭᕐᔪᐊᖅ, 

ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, ᐊᒻᒪ ᒪᓕᒐᒃᓴᖅ ᐋᖅᑭᒋᐊᖅᑕᐅᓯᒪᓪᓗᓂ 

ᓇᕿᑦᑕᖅᑕᐅᓕᖅᑭᓯᒪᓪᓗᓂᓗ ᐊᑐᐃᓐᓇᐅᓕᖅᑐᖅ ᐃᓱᒪᒃᓴᖅᓯᐅᕈᑎᒋᔭᐅᒍᓐᓇᖅᑐᓂ ᑲᑎᒪᑐᐃᓐᓇᓂᕐᒥ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᑖᓐᓇ ᐊᑐᖏᑲᐃᓐᓇᕈᓐᓇᓂᐊᕋᑦᑎᒍ ᓈᓴᐅᑎᓕᒃ 

68(6), ᐊᒻᒪᓗ ᒪᓕᒐᒃᓴᖅ 79 ᑲᑎᒪᑐᐃᓐᓇᓂᕐᒨᖅᑕᐅᑦᑕᐅᑎᒋᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᕆᔪᖅ ᐃᒃᓯᕙᐅᑕᖅ ᒪᓕᒐᒃᓴᖅ 79 ᑲᑎᒪᑐᐃᓐᓇᓂᕐᒨᖅᑕᐅᑦᑕᐅᑎᒋᓗᓂ. ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᖏᕐᖓᑕ. ᑖᓐᓇ ᑲᑎᒪᑐᐃᓐᓇᓂᕐᒥ ᐱᓕᕆᐊᖑᔪᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕᕆᔭᐅᔪᖅ ᐊᐅᓚᑦᑎᔨᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 460 - 6(2): ᓄᓇᕘᑉ ᒐᕙᒫᑕ ᑲᑐᔾᔨᓗᑕ 6−ᖓᓄᑦ ᒪᓕᒐᓕᐅᕝᕕᐊᓄᑦ 

ᑎᓕᐅᕈᑎᐅᑉ ᐅᓂᒃᑳᖓ ᑭᖑᓪᓕᖅᐹᖅ 2021-2025 (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 461 - 6(2): 2024-2025 ᓄᓇᕘᑉ ᓇᓗᓇᐃᖅᓯᔨᑦ ᑭᒡᓕᓯᓂᐊᒐᑦ ᐊᕐᕌᒎᑉ 

ᐅᓂᒃᑳᖓᑦ (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 462 - 6(2): ᐅᓂᒃᑳᖅ ᐱᔾᔪᑎᖃᖅᑐᖅ ᐃᑲᔫᓯᐊᖅᑖᕆᔭᐅᓂᑯᑦ ᒥᓂᔅᑐᓄᑦ − ᒫᔾᔨ 

21, 2024 (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᑦ ᐅᓂᒃᑳᓕᐊᒥᓂᕐᒥᑦ 

ᓴᖅᑭᖅᓯᒍᒪᔪᖓ: 

 

ᓄᓇᕘ ᒐᕙᒪᖓᑕ ᑲᑐᔾᔨᓗᑕ 6-ᒋᔭᖓᑕ ᒪᓕᒐᓕᐅᕐᕕᐅᑉ ᐱᔭᔅᓴᖏᓐᓄᑦ ᑭᖑᓪᓕᖅᐹᖅ ᐅᓂᒃᑳᓕᐊᒥᓂᖏᑦ 

2021-2025-ᒧᑦ; 

 

ᐊᐃᑉᐸᖓ 2024-2025ᒥ ᓄᓇᕗᒻᒥ ᑭᓪᓕᓯᓂᐊᖅᑎᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖓ, ᑭᖑᓪᓕᖅᐹᕆᓗᒍᓗ,  

 

ᐱᖓᔪᐊᑦ, ᐅᓂᒃᑳᓕᐊᒥᓃᑦ ᐱᔾᔪᑎᖃᖅᑐᑦ ᐃᓐᓇᖅᓯᐅᑎᓂᑦ ᐊᑭᓕᖅᑕᐅᔪᒥᓂᐅᔪᓂᑦ ᒥᓂᔅᑕᐅᔪᓄᑦ ᐃᑲᔫᓯᐊᖏᑕ 

ᐊᑖᒍᑦ ᒫᑦᓯ 31, 2024ᒥ ᐃᓱᓕᕝᕕᖃᖅᑐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᑎᕆᓂᖅ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 463 - 6(2): 2023-2024 ᐱᓕᕆᕝᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᒧᑦ 

ᐅᓂᒃᑳᖏᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 464 - 6(2): 2024-2025 ᑲᔪᓯᕙᓪᓕᐊᓂᐊᓄᑦ ᐅᓂᒃᑳᑦ LOI ᒪᓕᒐᕋᓛᖏᓄᑦ 

ᐃᓕᑕᒃᓴᖏᓪᓗ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᕐᕉᓐᓂᒃ ᐅᓂᒃᑳᓕᐊᒥᓃᓐᓂᒃ 

ᓴᖅᑭᔅᓯᒍᓐᓇᕋᒪ ᐃᓕᓐᓂᐊᖅᑐᓕᕆᔨᒃᑯᑦ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ, ᐊᒻᒪᓗ 2024-

2025 ᐱᕙᓪᓕᐊᓂᖏᓐᓂ ᐅᓂᒃᑳᓕᐊᒥᓃᑦ ᐅᖃᐅᓰᑦ ᐊᑐᖅᑕᐅᔪᑦ ᐃᓕᓐᓂᐊᑎᑦᑎᓂᕐᒧᑦ ᒪᓕᒐᖏᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᑎᕆᓂᖅ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᖓᓄᑦ, ᒥᔅᑕ ᑕᐃᕕᑎ ᐊᑭᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 465 - 6(2): 2024-2025 ᓄᓇᕘᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᓐ ᐊᕐᕌᒍᒧᑦ 

ᐅᓂᒃᑳᑦ (ᐊᕿᐊᕈᖅ, ᑕ) 

 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑉᐳᖓ ᑖᓐᓇ 2024-2025 ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᕐᕌᕈᑕᒫᖅᑐᖅᓯᐅᑎᖏᓐᓂ ᐅᓂᒃᑳᓂ.  

 

ᐅᖃᖅᑎᑦᑎᔩ, ᑖᓐᓇ ᐃᓄᑦᑎᑑᓕᖅᑎᑕᐅᔭᕇᖅᐸᑦ ᑕᕝᕗᖓ ᐃᓕᓐᓄᑦ ᐊᒡᓚᕝᕕᓐᓅᕕᑦ ᑐᓂᒍᒫᖅᐸᕗᑦ ᑖᒃᑯᐊᑦ 

ᑐᓂᐅᖅᑲᑦᑕᐅᓛᕐᒪᑕ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᓯᓂᖅ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 466 - 6(2): ᐃᓄᓕᕆᔨᒃᑯᑦ ᖃᓄᐄᙱᑦᑎᐊᕐᓂᕐᒧᑦ ᐃᓚᒌᑦᓯᐊᕐᓂᖅ ᐊᑐᕈᒪᔭᖏᓄᑦ 

ᐊᐅᓚᔾᔭᒐᒃᓴᑦ ᑲᔪᓯᕙᓪᓕᐊᓂᖓᓄᑦ ᓄᑖᕈᖅᑐᓄᑦ ᐅᓂᒃᑳᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᕆᐊᔅᓴᖅ 

ᐃᓚᒌᑦᑎᐊᓂᕐᒧᑦ ᑐᑭᒧᐊᒍᑎᔅᓴᐃᑦ ᐊᐅᓚᔾᔭᐃᒋᐊᕈᑎ ᐸᕐᓇᐅᑎ 2023-2028 ᐱᕙᓪᓕᐊᓂᕆᓯᒪᔭᖓᓂ 

ᐅᓂᒃᑳᖃᖅᑐᑦ.  

 

ᐅᖃᖅᑏ, ᐃᓄᑦᑎᑑᓕᖅᑎᑕᐅᓂᖏᑦ ᐱᔭᕇᖅᑕᐅᑉᐸᑕ ᑖᓐᓇ ᑎᑎᕋᖅᓯᒪᔪᖅ ᑎᑎᕋᖅᑎᐅ ᐊᓪᓚᖅᑎᖓᓅᓛᖅᑕᕋ 

ᑐᓂᐅᖅᑲᕈᓐᓇᓛᕐᖓᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᓯᓂᖅ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 467 - 6(2): ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᑕ 2024-2025 ᑕᕝᕚᑭᒧᑦ 

ᓱᐴᖅᑐᒐᓄᓪᓗ ᒪᓕᒐᖅ ᐊᕐᕌᒍᒧᑦ ᐅᓂᒃᑳᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᕆᐊᔅᓴᖅ 

ᒥᓂᔅᑕᖓᑕ ᐋᓐᓂᐊᑦᑕᐃᓕᓕᕆᔨᒃᑯᑦ 2024-2025ᒥ ᑕᑉᐹᑲᓄᑦ ᓱᐴᖅᑐᓂᕐᒧᓪᓗ ᐱᖁᔭᖓᓂ ᐅᓂᒃᑳᖃᖅᑐᖅ 

ᐊᕐᕌᒍᑕᒫᖅᓯᐅᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᓯᓂᖅ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᑭᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 468 - 6(2): 2024-2025 ᒐᕙᒪᒃᑯᓐᓂ ᐃᖅᑲᓇᐃᔭᑎᓄᑦ ᐊᕐᕌᒍᒧᑦ ᐅᓂᒃᑳᖏᑦ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 

2024-2025 ᐃᖅᑲᓇᐃᔭᖅᑎᓂ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᖃᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᓯᓂᖅ. ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 469 - 6(2): 2025-2028 ᐃᓄᒃᑐᑦ ᐅᖃᐅᓯᓕᕆᓂᖅ ᐱᓕᒻᒪᒃᓴᒐᓄᑦ ᐊᑐᕈᒪᔭᓄᑦ 

ᐸᕐᓇᐅᑦ (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒨᖅᓯᒋᐊᔅᓴᖅ 2025-2028ᒧᑦ ᐃᓄᒃᑐᑦ 

ᐅᖃᐅᓯᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑐᑭᒧᐊᒍᑎᔅᓴᐃᑦ ᐸᕐᓇᐅᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᓯᓂᖅ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, 

ᒥᔅᑕ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 470 - 6(2): ᑭᕙᓕᕐᒥ ᓄᓇᓕᖏᑕ−ᐊᒃᑐᐊᖃᑎᒌᒍᑎᒃᓵ ᐊᖅᑯᑎᒃᓴᖓᓄᑦ 

ᖃᐅᔨᓵᖑᔪᖅ − ᐱᒋᐊᕐᖓᐅᑦ ᐅᓂᒃᑳᖓᑦ (ᔪᐊᓇᓯ)  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᑖᓐᓇ ᒪᓕᒐᓕᐅᖅᑏᑦ ᓴᖓᓅᕈᓐᓇᕋᒃᑯ 

ᑭᕙᓪᓕᕐᒥ ᐊᖅᑯᓯᐅᖅᑕᐅᕋᓱᐊᖅᑑᖅ ᖃᐅᔨᓴᖅᑕᐅᒍᑎᒥᓂᖓ ᓇᐃᓈᖅᓯᒪᔪᖅ ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16. 

ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. 

ᐊᐃᑉᐸᓂ ᐅᖃᓕᒫᖅᑕᐅᓂᖏᑦ  ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 76, 78, 79, ᐊᒻᒪᓗ 84, ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

  

ᑲᑎᒪᑐᐃᓐᓇᓂᕐᒨᓚᐅᙱᓂᑦᑎᓐᓂ, 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏ.  

>>ᓄᖅᑲᑲᐃᓐᓇᖅᑐᑦ 15:58 ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:19 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᕐᓂᐊᓕᕐᒥᒻᒪᑦ ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ: 

ᒪᓕᒐᒃᓴᖅ 76, 87, 79 ᐊᒻᒪᓗ 84. ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᖁᔭᔅᓴᖅ 76 ᐱᒋᐊᕈᑎᒋᓗᑎᒃᑯᑦ, ᐊᒻᒪᓗ 78 ᐊᒻᒪᓗ 84. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 76 ᐱᒋᐊᕈᑎᒋᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᑕᑉᐹᓃᖃᑎᖃᕈᒪᕖᑦ? 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰᑦ ᑕᐃᒃᑯᐊ ᓵᔅᓯᓐᓃᓐᓂᐊᖅᑐᑦ ᐃᓯᖅᑎᑕᐅᑉᐸᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᐃᓯᖅᑎᑲᐃᓐᓇᒃᑭᑦ.  

 

ᓯᕗᓕᖅᑏ, ᑭᓇᒃᑰᒻᒪᖔᑦ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓐᓄᐊᕐᓗᑎᑦ.  

 

ᒪᓕᒐᒃᓴᖅ 76 - ᒪᓕᒐᖅ ᐋᖅᑭᒋᐊᕆᔪᖅ ᓄᓇᕘᑉ ᐃᓕᓴᕆᓯᒪᔭᖏᓄᑦ ᐅᖃᐅᓰᑦ ᒪᓕᒐᖓᓄᑦ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᕕᐊᓱᒃᐳᖓ ᑕᕝᕙᓃᖃᑎᒋᒐᑦᑎᒍᑦ ᒥᓂᔅᑕᐅᑉ ᑐᒡᓕᐊ 

ᐃᓕᖅᑯᓯᓕᕆᔨᒃᑯᓐᓄᑦ, ᑐᕇᓴ ᕼᐃᐅᔅ, ᑐᑭᒧᐊᒃᑎᑦᑎᔨ ᐅᖃᐅᓯᓕᕆᓂᕐᒧᑦ, ᐱᐊᕆ ᑐᓯ, ᔩᓂ ᐋᕆᐊᒃ ᖁᓪᓗᐊᓕᒃ, 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ, ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᑖᒪᔅ ᐋᓪᕗᐊᔅ, ᑐᑭᒧᐊᒃᑎᑦᑎᔨ ᒪᓕᒐᓕᕆᓂᕐᒧᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᓴᖅᑭᑦᑐᓐᓇᖅᑎᑕᐅᒐᒪ ᒪᓕᒐᓕᐅᕐᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᒃ 

ᐱᖁᔭᒃᓴᖅ 76, ᐱᖁᔭᖅ ᐋᖅᑭᒋᐊᕈᑕᐅᔪᖅ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᒃ ᐊᒻᒪ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᖓᓂᒃ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ, ᐱᒋᐊᕈᑎᖃᕈᒪᔪᖓ ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᐅᔪᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐱᓕᕆᐊᖃᓚᐅᕐᒪᑕ ᒪᓕᒐᖅᑎᒍᑦ ᕿᒥᕐᕈᔭᐅᔪᒥᒃ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᒪᓕᒐᖓᓂ ᑕᐃᒃᑯᐊᓗ 

ᐃᓚᐅᓚᐅᖅᑐᑦ ᒪᓕᒐᖅᑎᒍᑦ ᕿᒥᕐᕈᑎᓪᓗᒋᑦ ᑎᑎᖅᑲᑎᒍᑦ ᑐᓂᓯᓪᓗᑎᒃ ᓴᖅᑭᖃᑦᑕᓚᐅᖅᑐᓪᓗ ᑕᕝᕙᓂ 

ᒪᓕᒐᓕᐅᕐᕕᖕᒥ.  

 

ᖁᔭᒋᔪᒪᖕᒥᔭᒃᑲ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᐅᓂᒃᑳᓕᐅᓚᐅᕐᒪᑕ ᕿᒥᕐᕈᔭᐅᓚᐅᖅᑎᓪᓗᒍ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᒪᓕᒐᖓ, ᕿᒥᕐᕈᑦᑎᐊᓚᐅᕐᓂᖏᓐᓄᓪᓗ ᐱᖁᔭᒃᓴᖅ 76−ᒥᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐅᓂᒃᑳᓕᐊᒥ ᓇᓗᓇᐃᖅᓯᓚᐅᕐᒪᑕ, ᐋᖅᑭᒃᓯᓚᐅᕐᒪᑕ ᑕᒪᕐᒥᒃ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓ ᐊᒻᒪ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᓴᙱᔫᓂᖏᓐᓂᒃ 

ᑐᑭᓯᓇᑦᑎᐊᖅᖢᑎᒡᓗ. ᒐᕙᒪᕗᑦ ᐊᖏᖃᑎᖃᖅᐳᑦ ᑖᔅᓱᒥᖓ ᐋᖅᑭᒃᑕᐅᔪᒥᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᖃᔅᓯᑲᓪᓚᖕᓂᒃ ᐊᑐᓕᖁᔨᔾᔪᑎᓕᐅᓚᐅᖅᐳᑦ ᒐᕙᒪᑦᑎᓐᓄᑦ 

ᑭᐅᔭᐅᓯᒪᓪᓗᑎᒃ ᐋᖅᑭᒋᐊᖅᑕᐅᖁᔨᓪᓗᑎᒃ ᓇᓗᓇᐃᖅᓯᒪᔪᓂᒃ ᐱᖁᔭᒃᓴᖅ 76−ᒥ.  

 

ᑲᑎᒪᔨᕋᓛᓄᑦ ᐊᑐᓕᖁᔭᐅᓯᒪᔪᑦ ᖄᒃᑲᓐᓂᐊᒍᑦ, ᑐᒃᓯᕋᕐᒥᔪᒍᑦ ᐋᖅᑭᒋᐊᖅᑕᐅᖁᔨᒃᑲᓐᓂᖅᖢᑕ ᐅᑯᓄᖓ 

ᑐᒃᓯᕋᐅᑕᐅᓚᐅᖅᑐᖅ ᑲᑐᔾᔨᖃᑎᒌᑦ ᐃᓚᒋᔭᐅᓪᓗᓂ ᒪᓕᒐᑎᒍᑦ ᕿᒥᕐᕈᔭᐅᔪᒧᑦ ᐅᖃᐅᓯᕐᓄᑦ ᐱᖁᔭᕐᓂᒃ.  

 

ᑐᒃᓯᕋᖅᑐᒍᑦ ᐅᓄᖅᓯᒋᐊᖁᓪᓗᒋᑦ ᐋᖅᑭᒋᐊᕈᑎᒃᓴᓄᑦ ᐱᓕᕆᔾᔪᑎᑦ ᑐᑭᓯᓇᕐᓗᓂᓗ ᑲᔪᓯᑎᑕᐅᓂᖓ ᐅᖃᐅᓯᕐᓄᑦ 

ᑲᒥᓯᓇᐅᑉ ᖃᐅᔨᓴᖅᑕᖏᓐᓄᑦ; ᑐᒃᓯᕋᖅᑐᒍᑦ ᐃᓚᓯᔪᒪᓪᓗᑕ ᐱᓕᕆᐊᒃᓴᒥᒃ ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ 

ᑭᐅᖃᑦᑕᕐᓗᓂ ᐊᑐᓕᖁᔭᐅᔪᓂᒃ ᐅᖃᐅᓯᕐᓄᑦ ᑲᒥᓯᓇᒧᑦ ᒥᓂᔅᑕᐅᑉ ᐅᖃᐅᓯᕐᓄᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ; 

ᐅᓄᖅᓯᒋᐊᖅᑕᐅᖁᔨᔪᒍᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓂᑦ; ᐊᒻᒪ ᓄᓇᕗᒻᒥ 

ᐱᕙᓪᓕᐊᔪᓄᑦ ᓴᖅᑭᑎᑕᐅᖁᓪᓗᒍ ᐃᓄᒃᑎᑑᖓᓗᓂ.  

 

ᐃᒃᓯᕙᐅᑖᖅ, ᓇᓗᓇᐃᔭᖅᑕᐅᓯᒪᑎᓪᓗᒍ ᑲᑎᒪᔨᕋᓛᓄᑦ, ᒪᓕᒐᓕᐊᖑᔪᒪᔪᑎᒍᑦ ᐊᒻᒪᓗ ᒪᓕᒐᓕᐊᖑᔪᑦ 

ᐋᖅᑭᒃᓱᖅᓯᒪᓂᖓᓄᑦ, ᐊᓯᔾᔨᕆᐊᖅᑕᐅᖁᔨᖕᒥᔪᒍᑦ ᑕᒪᐃᓐᓂᒃ ᐱᖁᔭᕐᓂᒃ ᑲᒪᒋᔭᐅᖁᓪᓗᒍ ᐊᔾᔨᒌᒥᒃ ᐱᓕᕆᔾᔪᓰᑦ 

ᐊᒃᑐᐊᓂᖃᖅᑐᑦ ᖃᐅᔨᓴᖅᑕᐅᔪᓄᑦ ᑐᓴᕋᓱᒃᑐᓂᓪᓗ ᑎᑎᕋᖅᑕᐅᔪᑦ ᓇᓗᓇᐃᖅᓯᒪᓪᓗᑎᒃ ᑕᒪᐃᓐᓂ ᐱᖁᔭᕐᓂ. 

ᑐᒃᓯᕋᖅᑐᒍᑦ ᐱᓕᕆᔾᔪᓯᐅᔪᑦ ᓇᓗᓇᐃᔭᖅᑕᐅᖁᓪᓗᒋᑦ ᐊᑕᐅᓯᕐᒥ ᐱᖁᔭᕐᒥ ᑭᓯᐊᓂ ᐊᑐᕐᓗᑎᒃ ᑕᒪᐃᓐᓄᑦ 

ᐱᖁᔭᕐᓄᑦ.  

 

ᐃᒃᓯᕙᐅᑖᖅ, ᐅᖃᐅᓯᐅᓚᐅᖅᑎᓪᓗᒍ ᑲᑎᒪᔨᕋᓛᓄᑦ, ᐅᔾᔨᕆᔭᐅᓕᖅᑎᑦᑎᒃᑲᓐᓂᕐᓗᑎᒃ ᐅᖃᐅᓯᕐᓄᑦ ᒪᓕᒐᕐᓂᑦ 

ᐱᔾᔪᑕᐅᓗᐊᕐᓂᐊᖅᐳᖅ ᑐᕌᕆᔭᐅᔪᓂᒃ ᑲᔪᓯᑎᑦᑎᔪᒪᓪᓗᑎᒃ ᑕᒪᐃᓐᓂ ᐱᖁᔭᕐᓂ. ᒐᕙᒪᕗᑦ ᐃᓕᓴᖅᓯᕗᑦ ᑕᒪᓐᓇ 

ᐱᓕᕆᐊᖑᒃᑲᓐᓂᕆᐊᖃᕐᓂᖓᓂᒃ. ᒪᕐᕈᐃᖅᓱᓪᓗᐊᑲᓴᒃᖢᑕ ᓄᓇᕘᒥ ᐃᑲᔫᑎᒋᕙᒃᑕᕗᑦ ᐃᓄᐃᑦ ᐅᖃᐅᓯᖏᓐᓄᑦ 

ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖁᑎᒋᔭᐅᔪᓄᑦ ᑕᒪᑐᒪᓂ ᐊᕐᕌᒍᒥ ᐱᒋᐊᖅᖢᓂ; ᓴᖅᑭᑦᑎᓪᓗᑎᒃ ᓯᕗᓪᓕᖅᐹᒥᑦ 

ᐃᓄᒃᑐᑦ ᐅᖃᐅᓯᕐᒥᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐸᕐᓇᐅᑎᒥᒃ, ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᕈᑎᑖᖅᖢᑎᒃ ᐅᖃᐅᓯᕐᓄᑦ 2028−ᒧᑦ ᑎᑭᓪᓗᒍ, ᖃᐅᔨᓴᓯᒋᐊᓚᐅᖅᖢᑎᒡᓗ ᐅᖃᐅᓯᕗᑦ 2.0−ᒥᑦ.  

 

ᑕᒪᓐᓇ ᐃᑲᔪᖅᑐᑦᑎᐊᒃᑲᓐᓂᕈᒪᓪᓗᒍ, ᐋᖅᑭᒃᓱᐃᒃᑲᓐᓂᓚᐅᖅᐳᒍᑦ ᐃᓕᖅᑯᓯᓕᕆᔨᒃᑯᓐᓂ ᓴᖅᑭᑎᑦᑎᔪᒪᓪᓗᑕ 

ᐅᖃᐅᓯᓕᕆᓂᕐᒧᑦ ᐱᓕᕆᕝᕕᖕᒥ ᐊᐅᓚᑕᐅᓪᓗᓂ ᐱᓕᕆᔪᒪᓪᓚᕆᒃᑐᒥᒃ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓂᒃ, 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ. ᐃᓚᒋᓪᓗᓂᐅᒃ ᑖᔅᓱᒧᖓ ᐋᖅᑭᒋᐊᖅᑕᐅᔪᒧᑦ, ᐱᓕᕆᕝᕕᒃ ᐊᕕᒃᓯᓚᐅᕆᕗᑦ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ ᒪᕐᕉᓕᖅᖢᑎᒃ ᐱᓕᕆᕝᕖᒃ: ᐅᖃᐅᓯᓕᕆᓂᕐᒧᑦ ᐱᓕᕆᐊᑦ ᐊᒻᒪ 

ᐅᖃᐅᓯᕐᓄᑦ ᐱᖁᔭᑦ ᐊᑐᓕᖅᑎᑕᐅᓂᖏᑦ. ᑕᒪᓐᓇ ᐱᕕᖃᖅᑎᑦᑎᓂᐊᖅᑐᖅ ᑲᒪᒋᔭᐅᓂᖅᓴᐅᓕᕐᓗᑎᒃ ᑖᒃᑯᓂᖓ 

ᒪᕐᕉᖕᓂᒃ ᐱᔭᕆᐊᖃᓪᓚᕆᒃᑑᖕᓂᒃ.  

 

ᖁᔭᓐᓇᒦᒃᑲᓐᓂᖅᐸᔅᓯ ᑲᑎᒪᔨᕋᓛᑦ ᕿᒥᕐᕈᓚᐅᕐᒪᑕ ᐱᖁᔭᒃᓴᖅ 76-ᒥᒃ ᐊᒻᒪᓗ ᑐᙵᓱᒃᑎᑦᑎᕗᖓ 

ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓘᓐᓃᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᔅᓴᖃᖅᐹ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ, 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ ᑲᑎᒪᑐᐃᓐᓇᕈᑎᒋᓕᖅᑎᓪᓗᑎᒍ ᐱᖁᔭᒃᓴᖅ 76, ᐱᖁᔭᖅ 

ᐋᖅᑭᒋᐊᕈᑦ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᒻᒪ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᖓ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᔾᔪᑎᖓᓂᒃ ᐱᖁᔭᒃᓴᐅᑉ, ᒥᓂᔅᑕᐅᑉ ᓇᓗᓇᐃᖅᑲᐅᔭᖏᑦ ᒪᑐᐃᖅᓯᔾᔪᑎᖏᓐᓂᒃ 

ᐅᖃᓪᓚᒃᑎᓪᓗᒍ. 

 

ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ ᕿᒥᕐᕈᓇᓚᐅᕐᒪᑕ ᓄᓇᕗᒥ ᐅᖃᐅᓯᕐᓄᑦ ᐱᖁᔭᕐᔪᐊᖓᓂᒃ ᑕᐃᒪᓐᖓᓂᑦ 

ᐊᕐᕌᒍᐊᓂᑦ 2022 ᐊᒻᒪᓗ 2023.  ᑲᑎᒪᔨᕋᓛᑦ ᐅᓂᒃᑳᖓ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᒥᒃ, 

ᓴᖅᑭᑕᐅᓚᐅᖅᓯᒪᔪᖅ ᐅᑭᐅᒃᑯᑦ 2024−ᖑᑎᓪᓗᒍ, ᐱᖃᓯᐅᔾᔨᓯᒪᓚᐅᖅᓯᒪᖕᒪᑦ ᐊᑐᓕᖁᔭᓕᐊᓂᒃ ᐅᓄᑲᓪᓚᒃᑐᓂᒃ 

ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ ᐱᖁᔭᕐᒧᑦ.  ᐅᓄᖅᑐᑦ ᐋᖅᑭᒋᐊᖅᑕᐅᖁᔭᐅᓪᓗᑎᒃ ᑐᒃᓯᕋᐅᑕᐅᓕᕐᒪᑕ ᐃᓗᐊᓂ 

ᐱᖁᔭᒃᓴᖅ 76 ᑭᐅᔾᔪᑕᐅᓪᓗᑎᒃ ᑲᑎᒪᔨᕋᓛᓄᑦ ᐊᑐᓕᖁᔭᓕᐊᖑᓯᒪᔪᓂᒃ. ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ, ᖁᔭᓕᕗᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᓯᒪᖕᒪᑕ ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐃᖅᑲᓇᐃᔭᖅᓯᒪᔭᕗᑦ ᐃᓕᔭᐅᓪᓗᑎᒡᓗ ᐱᖁᔭᒃᓴᒧᑦ. 

 

ᒫᓐᓇᐅᓂᖓᓂ ᖁᔭᓕᔪᒪᕗᖓ ᐊᒃᑐᖅᑕᐅᓯᒪᔪᓄᑦ ᐱᓕᕆᖃᑕᐅᓚᐅᖅᑐᓄᑦ ᑲᑎᒪᔨᕋᓛᑦ ᕿᒥᕐᕈᓇᒃᑎᓪᓗᒋᑦ 

ᓄᓇᕗᒥ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖏᓐᓂᒃ ᐊᒻᒪ ᐃᑲᔪᖅᓯᒪᓪᓗᑎᒃ ᐱᒻᒪᕿᐅᔪᒃᑯᑦ ᐱᓕᕆᐊᖃᖅᑎᓪᓗᒋᑦ 

ᐱᐅᓯᒋᐊᕈᑕᐅᓂᐊᖅᑐᓄᑦ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖓᓐᓄᑦ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᓄᑦ 

ᐅᖃᐅᓯᒃᓴᒃᑲ.  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐊᓯᖏᑦ ᐅᖃᐅᓯᒃᓴᐃᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ? 

ᐱᑕᖃᙱᒻᒪᑦ, ᒐᕙᒪᒃᑯᑦ ᐱᖁᔭᔅᓴᖓᑦ 76, ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐅᖃᐅᓯᓕᕆᓂᕐᒧᑦ ᐃᓄᐃᑦ ᐅᖃᐅᓯᖏᑦ 

ᓴᐳᒻᒥᐅᓯᖅᑕᐅᓯᒪᓂᖏᑦ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3? ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᑎᑎᕋᖅᓯᒪᓂᖓᓂ 3-ᒦᑦᑐᖅ ᐱᖁᔭᔅᓴᐃᑦ 

ᐃᓗᐊᓂ, ᓈᓴᐅᑎᓕᒃ 1 ᐃᓄᒃᑐᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᑐᑭᖏᑦ ᑖᒃᑯᐊ 

ᐃᓗᓕᖏᓐᓃᑦᑐᑦ ᐱᓪᓗᒋᑦ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒐ, ᒐᕙᒪᒃᑯᑦ ᖃᓄᐃᒻᒪᑦ ᑕᐃᒃᑯᐊ ᐃᓄᐃᑦ ᐅᖃᐅᓯᖏᑦᑕ ᑎᑎᕋᖅᓯᒪᓂᖓ 3-ᒦᑦᑐᑦ 

ᐋᖅᑭᒋᐊᖅᑕᐅᓚᐅᙱᓚᑦ ᐱᕕᖃᕋᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ. 

ᐄ’, ᑕᐃᓐᓇ ᐊᑐᓕᖁᔭᖅ – ᑲᑎᒪᔨᕋᓛᕐᓃᖔᓚᐅᕐᒪᑦ ᑐᔅᓯᕌᕆᔭᐅᓚᐅᖅᖢᓂᓗ, ᑕᐃᒪᐃᓕᐅᖅᐳᒍᑦ ᒫᓐᓇ 

ᑎᑎᕋᖅᓯᒪᓂᖓ 3-ᒥ, ᐃᓕᓴᖅᓯᓯᒪᓪᓗᑕ ᐃᓄᐃᑦ ᐅᖃᐅᓯᖓᑦ ᑕᒪᒃᑮᓐᓂᒃ ᐃᓗᓕᖃᕐᒪᑦ ᐃᓄᒃᑎᑑᒥᒃ 

ᐃᓄᐃᓐᓇᖅᑐᕐᓗ ᐅᖃᐅᓯᖏᓐᓂᒃ. ᑕᕝᕙᓃᑦᑐᐃᓐᓈᒃ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖃᐅᔨᒪᓪᓗᖓ, ᑎᑎᕋᖅᓯᒪᓂᖓᓄᑦ 45-ᒧᐊᕈᑦᑕ, ᒪᓕᒐᒃᓴᖅ 

76 ᐃᓄᐃᑦ ᐅᖃᐅᓯᖏᓐᓃᑦᑐᑦ ᐊᓯᔾᔨᖅᑕᐅᓂᐊᕐᒪᑦ “ᐃᓄᒃᑐᑦ”-ᓚᓯᒪᓕᖔᕐᓗᓂ. ᑖᓐᓇ ᐊᑭᕋᖅᑐᙱᑕᕋ. ᑭᓯᐊᓂ 

ᓈᓴᐅᑎᓕᒃ 1(2), “ᐃᓄᒃᑐᑦ” ᑐᑭᖓ ᐅᖃᖅᓯᒪᒻᒪᑦ, ᑕᐃᒪᓐᓇᒎᖅ: 

 

(ᐃ) ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᐅᒥᒻᒪᒃᑑᕐᓗ ᐊᒻᒪᓗ ᕿᖓᐅᑦ, ᐃᓄᐃᓐᓇᖅᑐᑦ; 

(ᐱ) Hᐋᒻᒪᓚᒃᑯᑦ ᐃᓄᒃᑎᑐᑦ ᐊᓯᖏᑦ ᐅᖃᖅᓯᒪᓪᓗᑎᑦ.  

 

ᐊᔭᐅᖅᑐᖃᑦᑕᖅᓯᒪᓪᓗᑎᒃᑯᑦ ᑖᓐᓇ ᐱᖁᔭᕐᔪᐊᖅ ᓇᑦᓯᓕᐅᑉ ᐅᖃᐅᓯᖓᑦ ᐃᓕᓴᕆᔭᐅᖃᓯᐅᔾᔭᐅᒋᐊᖃᖅᑐᖅ 

ᑖᒃᑯᓇᓂ ᐊᑐᐊᒐᓂᒃ ᒪᓕᒐᕐᓂᓪᓗ.  

 

ᐃᓄᐃᓐᓇᖅᑐᑦ ᐅᖃᓪᓚᒃᑐᑦ ᓇᑦᑎᓕᒻᒥᐅᑦ ᑖᒃᑯᐊ ᔭᒐᐃᕙᓪᓕᐊᓕᖅᑐᑦ ᐅᖃᐅᓯᒥᓐᓂᒃ. ᐱᓗᐊᕐᓗᒍ ᓇᑦᓯᓕᒻᒥᐅᑦ 

ᐅᖃᐅᓯᖓᑦ ᐃᓄᒃᑐᑦ ᑐᑭᓕᐅᖃᑕᐅᓕᕐᓗᒍ ᐃᑲᔪᖅᓱᕐᓂᐊᕈᑦᑕ ᑕᐃᒫᒃ ᓴᐳᒻᒥᐅᓯᖅᑕᐅᓯᒪᖃᓯᐅᑎᖁᔭᕋ.  

 

ᐆᑦᑑᑎᒋᓗᒍ, ᐊᔅᓱᕉᑎᒋᖃᑦᑕᖅᓯᒪᒐᒃᑯᒃ ᑐᓵᔨᖃᖁᓪᓗᒍᒃ. ᒪᑯᐊᓗ ᒐᕙᒪᒃᑯᓐᓃᖔᖅᑐᑦ ᐅᖃᐅᓯᕆᔭᐅᔪᑦ 

ᓇᑦᓯᓕᒻᒥᐅᑎᑐᑦ ᑎᑎᑕᖅᑕᐅᓯᒪᓗᑎᑦ.  

 

ᐊᒻᒪᓗ ᐊᐱᖅᑯᑎᒐ ᑐᖏᓕᐊ, ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᕈᓐᓇᖅᐸᑦ ᒫᓐᓇ ᐅᕝᕙᓘᓐᓃᑦ ᓯᕗᓂᔅᓴᑎᓐᓂ 

ᓇᑦᑎᓕᒻᒥᐅᑦ ᐅᖃᐅᓯᖓᑦ ᐃᓚᒋᔭᐅᖃᑕᐅᓗᒍ ᐃᓄᒃᑐᑦᓚᓯᒪᔪᓄᑦ ᐊᒻᒪᓗ ᐊᓯᖏᓐᓂ ᐃᓄᐃᑦ ᐅᖃᐅᓯᖏᑦ 

ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᕐᓂ. ᑭᖑᓪᓕᖅᐹᖅ ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕈᒪᓪᓗᒍ ᑖᓐᓇ 

ᐊᐱᖅᑯᑎᒋᒻᒪᒍ, ᐊᒃᓱᕉᑎᒋᓯᒪᐃᓐᓇᕐᒪᒍᒃ ᑕᒪᓐᓇ ᑖᒃᑯᐊ ᐊᒥᓱᓂᒃ ᐅᖃᐅᓯᕐᓂᒃ ᐊᔾᔨᒌᙱᑦᑐᓂ 

ᐱᑕᖃᕋᓗᐊᖅᑎᓪᓗᒍ.  

 

ᐅᓇ ᐃᓘᓐᓇᖏᓐᓂᒃ ᐃᓄᒃᑑᓚᓯᒪᔪᖅ, ᐃᓚᒋᔭᐅᖃᑕᐅᓪᓗᓂ ᓇᑦᓯᓕᒻᒥᐅᑦ ᐅᖃᐅᓯᖓᑦ. ᓄᓇᕗᒻᒥᐅᑦ 

ᐊᑐᐃᓐᓇᖃᑦᑕᕈᓐᓇᕐᓂᐊᕐᒪᑕ ᖃᓄᖅᑑᕈᑎᒋᒃᑲᓐᓂᕐᓗᒍ ᑖᓐᓇ ᑕᐃᒪᓐᓇ ᐃᓄᒃᑐᑦ ᑎᑎᕋᖅᓯᒪᑎᓪᓗᒍ ᑭᓱᓕᒫᓂᒃ 

ᐃᓗᓕᖃᖅᑐᖅ ᓇᑦᓯᓕᒻᒥᐅᓂᑦ ᐊᒻᒪᓗ ᐊᓯᖏᓐᓂᑦ ᐅᖃᐅᓯᕐᓂᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᒻᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6? ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.   

 

ᐃᓚᒋᔭᐅᔾᔪᑎᓕᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑕᓪᓕᒪᓂᑦ ᐃᔅᓯᕚᖅᑎᖃᕈᓐᓇᖅᑐᑦ 9-ᓄᑦ ᑎᑭᓪᓗᒍ. 

ᖃᔅᓯᑦ ᐊᕕᑦᑐᖅᓯᒪᔪᓃᖔᕐᓂᐊᖅᐸᑦ, ᓲᕐᓗᖃᐃ ᒪᕐᕉᒃ ᕿᑭᖅᑖᓘᑉ ᐅᐊᓐᓇᖓᓂᒃ, ᒪᕐᕉᒃ ᕿᑭᖅᑖᓘᑉ ᓂᒐᓂᑦ, 

ᑭᕙᓪᓕᕐᒥᑦ ᑕᐃᒪᓐᓇ ᑐᑭᓕᐅᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. ᐄ’, 

ᑐᑭᓯᓪᓗᒍ ᑕᐃᒃᑯᐊ ᐊᕕᑦᑐᖅᓯᒪᔪᑦ ᐊᔾᔨᒌᙱᓐᓂᖏᑦ ᑕᕝᕘᓈᖃᓯᐅᑎᓂᐊᖅᑐ. ᐅᓄᖅᓯᒋᐊᖅᑕᐅᓪᓗᑎᓪᓗ 

ᑕᐃᒃᑯᐊ ᐃᔅᓯᕚᖅᑏᑦ. ᑖᒃᑯᐊ ᐊᔾᔨᒌᙱᑦᑐᓂᒃ ᑐᓐᓂᖅᑯᑎᖃᖃᑦᑕᕐᒪᑕ ᑲᑎᒪᓂᕐᒥᒍᑦ, ᐊᒥᓲᒐᓗᐊᖅᑎᓪᓗᒋᑦ 

ᐱᔭᔅᓴᖅᑖᕆᓯᒪᔭᖏᑦ, ᐊᕕᑦᑐᖅᓯᒪᔪᓂᙶᖅᑐᑦ ᑖᒃᑯᐊ ᐊᔅᓴᐅᓗᒃ ᐊᑑᑎᖃᕐᒪᑦ. ᑖᓐᓇ ᐃᓱᒪᒋᔭᐅᖃᓯᐅᔾᔨᔪᖅ, 

ᑎᒃᑯᐊᖅᓯᓂᐊᕈᑎ ᑲᑎᒪᔨᓄᑦ ᐃᖏᑦᑐᔅᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᒃᑲᓐᓂᕐᓗᒍ, ᑖᒃᑯᐊ ᐊᒡᒍᖅᑐᖅᑕᐅᓯᒪᓂᖏᑦ ᐱᓯᒪᕕᒌᑦ, ᒥᓂᔅᑕ?  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲᐅᒐᓗᐊᖅ, ᓇᓗᓇᐃᖅᓯᔪᓐᓇᖅᐳᖓ 

ᐃᒃᓯᕙᐅᑕᖅ ᐊᖅᑯᑎᒋᓗᒍ, ᒫᓐᓇ ᓵᑦᑎᓐᓃᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸ ᒪᓕᒐᒃᓴᖅ 76 ᐃᓗᐃᑦᑑᓈᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 76 ᐱᖓᔪᐊᓐᓄ ᐅᖃᓕᒫᖅᑕᐅᔪᓐᓇᖅᓯᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ ᒪᑐᒋᐊᕈᑎᔅᓴᖃᖅᐲᑦ?  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᑐᒋᐊᕈᑎᔅᓴᖃᖅᑐᖓ. 

ᖁᔭᓐᓇᒦᕈᒪᔭᒃᑲ ᑲᑎᒪᔩᑦ ᑕᕝᕙᓂ ᐃᑲᔪᖅᑐᐃᖃᑦᑕᓪᓚᕆᓚᐅᕐᒪᑕ ᒫᓐᓇ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. ᑖᒃᑯᐊ 

ᐃᓘᓐᓇᖏᑦ ᐊᑐᓕᖁᔭᓕᐊᕆᔭᐅᓚᐅᖅᑐᑦ ᐱᔭᐃᓐᓇᕆᔭᕗᑦ. ᐱᒻᒪᕆᐅᔪᖅ ᑖᒃᑯᐊ ᐱᐅᔪᒥᒃ ᓴᖅᑭᑦᑎᓯᒪᒐᔅᓯᑦ 

ᓴᙱᑦᑎᒋᐊᕈᑕᐅᓂᐊᖅᑐᖅ ᐱᓕᕆᔾᔪᑎᐅᖃᑦᑕᖅᑐᖅ ᐱᖁᔭᔅᓴᖅ 76, ᐅᖃᐅᓰᑦ ᓴᐳᒻᒥᐅᓯᖅᑕᐅᓯᒪᓂᖏᓐᓂ 

ᔭᒐᑦᑕᐅᑦᑕᐃᓕᒪᓂᖏᓐᓄᓪᓗ.  

 

ᖁᔭᓐᓇᒦᕈᒪᕗᓪᓗᓯ ᐃᓘᓐᓇᓯ, ᐊᒻᒪᓗᑦᑕᐅᖅ ᐊᑦᑐᖅᑕᐅᓯᒪᔪᑦ ᑕᐃᑲ ᓂᓪᓕᐅᑎᖃᓚᐅᖅᑐᖅ 

ᓴᙱᑦᑎᒋᐊᖅᑎᑦᑎᓇᓱᑦᑐᑦ ᑖᒃᑯᓂᖓ.  

 

ᐊᒻᒪᓗᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᑲᒪᓇᖅᑐᑦ ᑖᓐᓇ ᐃᓕᓴᕆᔪᒪᔭᒃᑲ, ᐊᒃᓱᕈᖅᖢᓂ ᑖᓐᓇ 

ᐃᖅᑲᓇᐃᔭᖅᓯᒪᒻᒪᑦ, ᑐᖏᓕᖓᑦᑕᐅᖅ ᑐᖏᓕᕆᔭᖓ, ᐊᒻᒪ ᐅᓄᖅᑐᑦ ᑕᒫᓃᙱᑦᑑᒐᓗᐊᑦ, ᐃᖅᑲᓇᐃᔭᖅᓯᒪᒻᒪᑕ 

ᐊᔅᓱᕈᖅᖢᑎᒃ ᐱᓕᕆᖃᑦᑕᖅᓯᒪᒻᒪ ᓴᖅᑭᑎᓇᓱᒃᖢᑎ ᐋᖅᑭᒋᐊᕈᑎᓂᑦ ᐊᓯᔾᔨᕈᑎᐅᓂᐊᖅᑐᓂᓪᓗ. ᑕᐃᒃᑲᐅ 

ᐱᑕᖃᙱᑉᐸᑕ ᐃᖅᑲᓇᐃᔭᑦᑎᐊᖏᑉᐸᑕ ᑖᒃᑯᐊ ᓴᙱᑦᑎᒋᐊᕋᔭᙱᒻᒪᑕ ᑕᕝᕙᓃᒃᑲᔭᕋᑕᓗ. ᖁᔭᓐᓇᒦᒃ, ᐃᓘᓐᓇᓯ 

ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

>>ᐸᑦᑕᖅᑐᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᓂᔪᓐᓇᕐᓂᐊᖅᑐᑦ, ᐃᒃᓯᕚᑐᐃᓐᓇᕆᔅᓯᑦ. 90 ᓴᑲᓐᔅ 

ᕿᑲᑲᐃᓐᓇᕐᓂᐊᕋᑦᑕ ᒪᓕᒐᒃᓴᓕᕆᒃᑲᓂᕐᓂᐊᕋᑦᑕ. ᒪᓕᒐᒃᓴᖅ 78-ᒥᒃ ᒫᓐᓇ.  

 

>>ᑲᑎᒪᔨᕋᓛᑦ ᕿᑲᑲᐃᓐᓇᖅᑐᑦ 16:39 ᐱᒋᐊᕐᓗᒍ ᐊᒻᒪ ᐅᑎᖅᑐᑎᒃ 16:40-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕆᐊᓕᕐᒥᑕ. ᒥᓂᔅᑕ ᒪᐃᓐ, ᐱᖃᑎᖃᕈᒪᕖᑦ ᑕᐅᓄᖓ 

ᐊᐱᖅᓱᖅᑕᐅᕕᒻᒧᑦ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᐄ’.   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᐅᓄᖓᖁᓪᓗᒋᑦ ᓵᔅᓯᓐᓄᑦ? ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᐃᖏᑉᐸᑕ, ᐋᑎ ᐃᖅᑲᓇᐃᔭᖅᑎᑎᑦ ᑭᓇᒃᑰᒻᒪᖔᑕ ᐅᖃᐅᓯᕆᓂᐊᖅᑕᑎᓪᓗ ᐱᒋᐊᕐᓗᒋᑦ. 

 

ᒪᓕᒐᒃᓴᖅ 78 - ᒪᓕᒐᖅ ᐋᖅᑭᒋᐊᕆᔪᖅ ᓄᓇᕘᑉ ᐊᑑᑎᓛᖏᓄᑦ ᑭᒡᓕᓯᓂᐊᕆᔭᐅᓲᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ, ᐊᒻᒪ ᑲᑎᒪᔩᑦ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᓚᐅᕐᒪᑕ ᒪᓕᒐᒃᓴᖅ 78, ᐱᖁᔭᖅ ᐋᖅᑭᒋᐊᖅᑎᑦᑎᓂᕐᒧᑦ ᑭᒡᓕᓯᓂᐊᖅᑏᑦ ᐱᖁᔭᕐᔪᐊᖓ.  

 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑏᑦ ᑕᕝᕙᓃᖃᑎᒋᔭᒃᑲ ᐅᑯᐊ; ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᖔᖅᑐᖅ 

ᓴᐅᒥᓐᓃᑦᑐᖅ ᒪᐃᒐᓐ ᕼᐊᓐᑦ, ᑐᖏᓕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦᑕ. ᑕᓕᖅᐱᓐᓄᑦ, ᓴᐅᒥᑦᓯᓐᓂ 

ᑖᓐᓇ ᑳᓕᓐ ᑑᒥ, ᑖᓐᓇ ᐊᑐᐊᒐᓕᕆᓂᖅ ᐸᕐᓇᐃᓂᕐᓂ ᑭᖑᕝᕕᖅᑎᐅᔪᖅ. ᐊᒻᒪ ᒪᓕᒐᓕᐅᕐᕕᒻᒥ 

ᒪᓕᒐᓕᕆᔨᒃᑰᓂᖓᑐᑦ ᑖᓂᐅᓪ ᒪᐅᓐᑦ, ᐱᖁᔭᒃᓴᓕᕆᔨᒋᔭᐅᔪᖅ ᒪᓕᒐᒃᓴᒧᑦ 78-ᒧᑦ. 

 

ᓄᓇᕗᑦ ᓴᓇᔭᐅᒻᒪᑦ 1999ᖑᑎᓪᓗᒍ, ᓄᓇᕗᑦ ᐱᖃᓯᐅᑎᓚᐅᖅᓯᒪᖕᒪᑦ ᑭᓪᓕᓯᓂᐊᖅᑏᑦ ᐱᖁᔭᕐᔪᐊᖓᓂ 

ᓄᓇᑦᑎᐊᒥ. ᑖᓐᓇ ᐱᖁᔭᕐᔪᐊᖅ ᓄᐊᑦᑎᔭᕇᕆᕐᒪᑕ ᑐᓴᒐᔅᓴᓂᑦ ᐃᓅᓕᕐᕕᔅᓯᐅᑎᓂᑦ ᐃᓅᖏᒃᖢᑎᒃ 

ᐃᕐᓂᐊᕆᔭᐅᔪᓂ ᐃᓅᔪᓐᓃᖅᑕᐅᔪᓂᑦ, ᑎᒍᐊᖅᑕᐅᔪᓂᑦ, ᑲᑎᑎᑕᐅᔪᓄᓪᓗ. ᑖᒃᑯᐊ ᐃᖅᑲᖅᑐᐃᕕᒃᑯᒡᓘᖅᑐᑦ 

ᑖᒃᑯᐊᓗ ᐃᓅᔪᓐᓃᖅᑐᓕᕆᔾᔪᑏᑦ, ᐊᒻᒪ ᐃᓅᔪᓐᓃᖅᑐᓄᑦ ᑎᑎᕋᖅᑕᐅᕙᒡᓕᐊᖃᑦᑕᕐᒥᔪᑦ ᑖᒃᑯᐊ. ᑖᒃᑯᐊ ᑐᓴᒐᔅᓴᐃᑦ 

ᓄᐊᑕᐅᖃᑦᑕᖅᑐᑦ ᐃᓕᓴᕆᔭᐅᔾᔪᑎᓂᑦ ᐊᐅᑦᑕᔫᖅᑖᕈᑕᐅᖃᑦᑕᕐᒪᑕ ᑐᒃᓯᕋᐅᑎᓕᐅᖅᖢᑎᒃ ᑲᓇᑕᒥ 

ᑭᓪᓕᓯᓂᐊᖅᑎᒃᑯᑦ ᑭᓱᑐᐃᓐᓇᕐᓂᑦ ᓇᐃᓴᐃᔨᐅᔪᑦ ᓄᓇᕗᒥ.  

 

ᐋᖅᑭᒋᐊᕈᑏᑦ ᓴᖅᑭᑕᐅᓚᐅᖅᑐᑦ 2011 ᒥᑭᑦᑑᑎᐅᒐᓗᐊᑦ ᐊᒻᒪ 2016ᒥ. 

 

ᐱᔾᔪᑎᒋᔭᖓ ᑐᕌᒐᔅᓴᖓ ᐱᖁᔭᒃᓴᐅ ᑖᒃᑯᓂᖓᑦ ᑐᓗᖅᑕᐅᑎᓂᐊᖏᒻᒪᑕ ᐊᓯᖏᓐᓄᑦ ᐱᖁᔭᕐᔪᐊᓐᓄᑦ. 

 

ᒫᓐᓇᐅᔪᖅ ᑭᓪᓕᓯᓂᐊᕈᑏᑦ ᐱᖁᔭᕐᔪᐊᖓ ᓇᐃᓴᐃᔾᔪᑏᑦ ᑖᒃᑯᐊ ᓄᓇᕗᒻᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ 

ᑐᓗᖅᑕᐅᑎᖃᕐᒪᑦ ᒪᓕᒐᖏᓪᓗ ᑐᓗᖅᑕᐅᑎᖃᖅᖢᑎᒃ ᒐᕙᒪᑐᖃᒃᑯᑦ ᐱᖁᔭᕐᔪᐊᖏᓐᓂᑦ, ᓄᓇᕗᓪᓗ 

ᐱᖁᔭᕐᔪᐊᖏᓐᓂᑦ. 

 

ᐋᖅᑭᒋᐊᕈᑎᐅᔪᑦ ᑖᒃᑯᐊ ᐱᖁᔭᖅ ᐋᖅᑭᒋᐊᕈᑕᐅᔪᑦ ᑭᓪᓕᓯᓂᐊᕐᓂᕐᒧᑦ ᓇᐃᓴᐃᔨᒃᑯᑦ ᐱᖁᔭᕐᔪᐊᖓ ᑖᒃᑯᐊ 

ᑎᑎᕋᖅᓯᒪᓂᖓ 15, ᑭᓪᓕᓯᓂᐊᖅᑎᑦ ᐱᖁᔭᕐᔪᐊᖓ, ᓲᕐᓗ ᓴᖅᑭᑦᑎᖃᑦᑕᕐᒪᑕ ᐊᑐᖅᑕᐅᓪᓗᓂ ᑖᓐᓇ 

ᐃᓅᓕᕐᕕᔅᓯᐅᑎ ᐸᐃᑉᐹᖏᓐᓄᑦ, ᒪᓕᒃᖢᒋᑦ ᓄᓇᕗᒥ ᐃᓅᔪᑦ, ᐊᒻᒪ ᑎᒍᐊᖅᑖᕆᔭᐅᔪᑦ ᓄᓇᕗᑦ ᐃᓗᐊᓂ, 

ᓯᓚᑖᓂᓗ ᑖᒃᑯᐊ ᕿᑐᕐᖓᖃᖅᑐᑦ ᑭᓇᒃᑰᒻᒪᖔᑕ ᓇᓗᓇᐃᖅᑕᐅᔭᕆᐊᓖᑦ ᒪᓕᒡᓗᒍ ᑎᑎᕋᖅᓯᒪᓂᖓ 37, 

ᑎᒍᐊᖅᓯᓂᕐᒧᑦ ᐱᖁᔭᕐᔪᐊᖓᓄᑦ.  

 

ᑭᓯᐊᓂ ᑖᒃᑯᐊ ᕿᑐᕐᖓᓪᓚᑦᑖᖃᖅᑐᑦ ᑎᒍᐊᖅᑐᑦ ᐃᓄᐃᑦ ᐃᓕᖅᑯᓯᖏᓐᓂᑦ ᑕᐃᒪᓐᓇ ᐱᓯᒪᖏᒻᒪᑕ 

ᑎᑎᕋᖅᓯᒪᓂᖓ 37-ᑎᒍᑦ, ᑎᒍᐊᖅᓯᓂᕐᒧᑦ ᐱᖁᔭᕐᔪᐊᖓᓂ. 

 

ᑭᓯᐊᓂᓕ ᓄᓇᕗᒻᒥ ᐃᖅᑲᖅᑐᐃᕕᒃ ᐃᓱᒪᓕᐅᓚᐅᕐᒪᑕ ᑕᒪᒃᑮᒃ ᕿᑐᕐᖓᖃᖅᑐᐃᑦ, ᑎᒍᐊᖅᑏᑦ, ᐊᒻᒪᓗ 

ᐃᕐᓂᔪᕕᓃᑦ ᑖᒃᑯᐊ ᐃᓄᐃᑦ ᑭᓇᒃᑰᓂᖏᓐᓂᑦ ᖃᐅᔨᒪᖕᒪᑕ ᑎᒍᐊᕈᓯᖏᑦ ᒪᓕᓪᓗᒋᑦ. 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒍᐊᖅᑕᐅᔪᓄᑦ ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᑕ ᐱᖁᔭᕐᔪᐊᖏᑎᒍᑦ, ᑖᒃᑯᐊ ᐋᖅᑭᒋᐊᖅᑕᐅᓂᐊᖅᑐᑦ 

ᑭᒡᓕᓯᓂᐊᖅᑏᑦ ᐱᖁᔭᕐᔪᐊᖏᑦ ᑕᒪᒃᑯᐊ ᐱᖃᓯᐅᔾᔭᐅᓂᐊᓕᕐᒪᑕ ᐃᓄᐃᑦ ᑎᒍᐊᕈᓯᖏᑦ. 

 

ᑎᑎᕋᖅᓯᒪᓂᖓ 18, ᑭᓪᓕᓯᓂᐊᕐᓂᕐᒧᑦ ᐱᖁᔭᕐᔪᐊᖅ ᐃᓕᓴᖅᓯᒪᖏᒻᒪᑕ ᐊᕕᑦᑐᓂ ᑲᓇᑕᐅ ᓯᓚᑖᓃᑦᑐᖅ 

ᒪᓕᒡᓗᒍ ᐊᕕᑦᑎᓂᕐᒧᑦ ᐱᖁᔭᕐᔪᐊᖓ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᓂᖓ 18ᒥ, ᐊᓯᔾᔩᓂᐊᖅᑐᖅ 

ᐃᓕᓴᕆᔭᐅᖁᒡᓗᒋᑦ ᐲᖅᑕᐅᖁᒡᓗᒍ ᑕᐃᒃᑯᐊ ᓯᓚᑖᓂᑦᑐᑦ ᓄᓇᕗᒥ ᑲᑎᑎᑕᐅᔪᕕᓃᑦ. 

 

ᐊᓯᖏᓐᓂ ᐸᐃᑉᐹᓕᕆᔾᔪᑏᑦ ᐊᐅᓚᔾᔭᐃᔾᔪᑏᓪᓗ ᐋᖅᑭᒋᐊᕈᑏᑦ ᓴᖅᑭᑕᐅᓇᓱᑉᐳᑦ ᐱᖁᔭᒃᓴᖅ 78ᒥ, 

ᐋᖅᑭᑦᑕᐅᑦᑎᐊᓂᐊᕐᒪᑕ ᐊᐅᓚᑦᑎᔾᔪᑎᖏᑦ ᑖᒃᑯᐊ ᑭᓪᓕᓯᓂᐊᖅᑏᑦ ᑎᑎᕋᕐᕕᖓᓐᓂ. 

 

ᑖᓐᓇ ᐱᖁᔭᒃᓴᖅ ᒪᓕᒡᓗᒍ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐊᑐᓕᖁᔭᓕᐊᕆᔭᖏᓐᓂᑦ ᑖᒃᑯᐊ ᐅᓄᑲᒡᓚᑦᑐᓂᑦ 

ᑭᓇᐅᒻᒪᖔᖅ, ᐊᕐᓇᐅᓂᖓ, ᐊᖑᑕᐅᓂᖓ ᐅᖃᐅᓯᖏᓐᓂᑦ ᐲᔭᐃᓚᐅᕐᒪᑦ. 

 

ᖁᕕᐊᓱᑦᑐᖓ ᑖᓐᓇ ᒪᓕᒐᒃᓴᖅ ᕿᒥᕐᕈᓇᑦᑕᐅᖕᒪᑦ. ᐊᐱᖅᑯᔅᓴᐃᑦ ᖁᕕᐊᒋᓂᐊᖅᑲᕗᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓱᓕᑉᐳᑦ ᒪᑐᐃᖅᓯᔪᑎᒃᑲ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᒃᓴᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᐱᖁᔭᒃᓴᓕᕆᓂᕐᒧᑦ, ᒫᓐᓇᐅᔪᖅ 

ᐅᑯᓂᖓ ᒪᑐᐃᕈᑎᓂ ᐅᖃᐅᓯᖄᕐᔪᒍᒪᕗᖓ ᑲᑎᒪᑐᐃᓐᓇᓕᖅᑎᓪᓗᑕ ᐃᓱᒪᒃᓴᖅᓯᐅᕈᑎᒋᓗᒍ ᐱᖁᔭᒃᓴᖅ 78 

ᐱᖁᔭᖅ ᐋᖅᑭᒋᐊᕈᑎ ᑭᓪᓕᓯᓂᐊᖅᑏᑦ ᐱᖁᔭᕐᔪᐊᖓ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ ᐱᔾᔪᑎᒋᔭᖏᓐᓂ ᐱᖁᔭᒃᓴᖅ, ᒥᓂᔅᑕᐅᑉ ᓇᓗᓇᐃᕋᑖᑦᑎᐊᖅᑕᖏᑦ 

ᒪᑐᐃᕈᑎᖏᓐᓂ. 

 

ᐅᔾᔨᕈᓱᑉᐳᖓ ᑎᑎᕋᖅᑕᐅᓯᒪᓂᐊᕐᒪᑦ ᑎᑎᕋᖅᓯᒪᓂᖏᑕ ᓇᐃᓴᐅᑎᖏᑦ ᐅᓄᑲᒡᓚᑦᑐᑦ ᐱᖁᔭᒃᓴᒥ ᐲᔭᖅᑕᐅᓕᕐᒪᑕ 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᓇᐃᓴᐅᑎᖏᑎᒍᑦ ᐱᖁᔭᒃᓴᐅᑉ ᑲᒪᑎᓪᓗᒋᑦ. ᑕᕝᕙ ᐃᓱᓕᑉᐳᑦ 

ᒪᑐᐃᕈᑎᒃᓴᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᑕᕝᕙᖓᑦ ᒪᑐᐃᕈᑎᓂᑦ ᐅᖃᐅᓯᒃᓴᖃᖅᐹᑦ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑕᐅᒐᒪ ᑖᒃᑯᓂᖓ ᓂᓪᓕᐅᑎᒃᓴᖃᕐᓗᖓ ᒪᓕᒐᒃᓴᖅ 

78-ᒧᑦ. ᓯᕗᓪᓕᖅᐹᒥ ᖁᔭᓐᓇᒦᕈᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᓕᕆᕕᖓᑕ ᐃᖅᑲᓇᐃᔭᖅᑎᖓ 

ᓴᖅᑭᑦᑎᓯᒪᒻᒪᑕ ᐊᑑᑎᖃᓪᓚᕆᑦᑐᒥᒃ ᐱᖁᔭᒃᓴᒥᒃ. ᐃᓘᓐᓇᖓᒍᑦ ᐃᑲᔪᖅᑐᖅᐳᖓ ᑖᒃᑯᐊ ᐱᔾᔪᑎᒋᓗᐊᖅᑕᖓ 

ᐱᖁᔭᒃᓴᐅᑉ.  ᒪᓕᒃᓴᖅᑎᑕᐅᓂᐊᕐᒪᑦ ᓄᓇᕘ ᒐᕙᒪᒃᑯᖏᑕ ᐱᖅᑯᓯᕆᔭᖓᓂᑦ ᒐᕙᒪᑐᖃᒃᑯᑦ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᑦ, ᓄᓇᕗᒻᒥᓗ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ. 

 

ᐃᒃᓯᕙᐅᑕᖅ ᐅᖃᕋᑖᕐᒪᑦ ᒪᑐᐃᕈᑎᖏᓐᓂ, ᑖᒃᑯᐊ ᑲᑎᒪᔨᕋᓛᑦ ᐱᖅᓰᓚᐅᕐᒪᑕ ᐅᓄᑲᒡᓚᑦᑐᓂᑦ 

ᑎᑎᕋᖅᓯᒪᓂᖏᓐᓂᑦ, ᓇᐃᓴᐅᑎᖏᓐᓂᑦ. ᐊᐃᑦᑖᖑᒐᓗᐊᖅ ᒪᑐᐃᕈᑎᖏᓐᓂ, ᐃᒃᓯᕙᐅᑖᖅ, 

ᓇᓗᓇᐃᒃᑎᑦᑎᐊᕋᑖᖏᒻᒪᑕ ᐋᖅᑭᒋᐊᕈᑎᐅᔪᓂᑦ, ᑲᑎᒪᔨᕋᓛᓄᑦ ᐋᖅᑭᒋᐊᕈᑕᐅᓚᐅᖅᑐᑦ ᐱᕈᔭᒃᓴᖅ 73ᒥ. 

 

ᐋᖅᑭᒋᐊᕈᑏᑦ ᓴᓇᔭᐅᓯᒪᔪᖅ ᐅᓄᑲᒡᓚᑦᑐᓂᒃ ᐲᔭᐃᓯᒪᒻᒪᑕ ᑎᑎᕋᖅᓯᒪᓂᖏᑕ ᓇᐃᓴᐅᑎᖏᓐᓂᑦ 

ᐃᓄᐃᓴᒡᓕᒋᐊᖅᑕᐅᒡᓗᑎᒃ, ᑐᑭᖏᓪᓗ ᑭᒃᑰᒻᒪᖔᑕ ᐊᕐᓇᐅᓂᖏᑦ, ᐊᖑᑕᐅᓂᖏᓪᓗ ᐲᖅᑕᐅᓪᓗᑎᒃ ᒐᕙᒪᒃᑯᑦ 

ᑕᐃᒪᓐᓇ ᐃᓕᓴᖅᓯᖁᓇᒋᑦ ᑕᐃᒃᑯᓂᖓ ᓇᓕᐊᖑᙱᑦᑐᓂᑦ ᐊᕐᓇᐅᒻᒪᖔᖅ, ᐊᖑᑕᐅᒻᒪᖔᑦ. 

ᐃᒃᓯᕙᐅᑖᖅ, ᑕᒪᓐᓇ 2017ᖑᑎᓪᓗᒍ ᒐᕙᒪᑐᖃᒃᑯᑦ ᐋᖅᑭᒋᐊᕆᓚᐅᕐᒪᑕ ᑭᒃᑯᓕᒫᑦ ᐱᔪᓐᓇᑎᖏᓐᓂᑦ 

ᑭᓇᐅᓂᖏᓐᓄᑦ, ᓇᓗᓇᐃᕐᓗᒋᑦ ᓇᓕᐊᓐᓂ ᐱᔪᒻᒪᒻᒪᖔᕐᒥ, ᓲᕐᓗ ᓇᕐᕈᒋᔭᐅᖃᑦᑕᖅᑐᑦ ᐱᔾᔪᑎᒋᓪᓗᒍ. 

ᓄᓇᑦᑎᐊᕐᒥᐅᑦ ᓯᕗᓪᓕᖅᐹᑦᑎᐊᖑᓪᓗᑎᒃ ᑲᓇᑕᒥ ᐋᖅᑭᒋᐊᕆᓚᐅᖅᑐᑦ ᐱᖁᔭᕐᔪᐊᖏᓐᓂᑦ, ᐃᓕᓴᖅᓯᖁᓪᓗᒋᑦ 

ᑕᐃᒃᑯᓂᖓ ᓇᓕᐊᖑᙱᑦᑐᓂᑦ, ᑕᒪᒃᑯᓄᖓ ᐱᖁᔭᕐᔪᐊᖅ ᒪᓕᒃᓴᑯᒡᓗᒋᑦ ᑕᐃᒃᑯᓂᖓ ᑭᒃᑯᓕᒫᑦ 

ᐱᖁᔭᕐᔪᐊᖏᓐᓄᑦ. 

 

ᐃᒃᓯᕙᐅᑖᖅ, ᐊᐃᑦᑖᖑᔪᖅ ᑖᒃᑯᓂᖓ ᑖᒃᑯᐊ ᑲᓇᑕᒥ ᓄᓇᕗᑦ ᑖᓐᓇᑐᐊᖑᓕᕐᒪᑦ ᐃᓕᓴᖅᓯᓕᖅᑐᖅ ᒪᕐᕉᓐᓂᒃ 

ᐊᕐᓇᐅᒻᒪᖔᖅ ᐊᖑᑕᐅᒻᒪᖔᖅ ᑖᒃᑯᓂᖓᑐᐊᖅ, ᑖᒃᑯᓂᖓ ᓇᓕᐊᖑᙱᑦᑐᓂ ᐃᓚᐃᓐᓈᕆᓪᓗᑎᒃ. ᑖᒃᑯᐊ 

ᑭᖑᓂᑎᓐᓂ ᓯᖁᒥᑦᑎᖃᑦᑕᖅᓯᒪᖕᒪᑕ ᑕᐃᒪᓐᓇ ᐱᖁᔭᕐᔪᐊᒥᑦ ᓯᖁᒥᑦᑎᓪᓗᑎᒃ. 

 

ᐃᑲᔪᖅᑐᐃᕗᖓ ᐊᔾᔨᒌᑎᑦᑎᓂᕐᒥᑦ ᑭᒃᑯᓕᒫᑦᑎᐊᑦ ᐊᔾᔨᒌᒥᒃ ᐱᓂᐊᖅᑕᐅᖁᓪᓗᒋᑦ ᐃᑲᔪᖅᑐᐃᕗᖓ LGBTQᓂᑦ 

ᑕᐃᒪᐃᑦᑐᓂᑦ, ᑖᓐᓇ ᑕᐃᒪᓐᓇ ᓇᓕᐊᑐᐃᓐᓇᖓᒐᓗᐊᕈᓂ ᐃᓄᒃ, ᓂᕈᐊᖃᑦᑕᕐᒪᑕ ᓇᓕᐊᖑᔪᒪᒻᒪᖔᕐᒥᑦ. 

 

2021ᖑᑎᓪᓗᒍ ᓈᓴᖅᑕᐅᓂᑯᐃᑦ 100,0000 ᑲᓇᑕᒥᐅᑦ ᓇᓗᓇᐃᖅᓯᓚᐅᖅᑐᖅ ᑕᒪᒃᑮᖅᑐᑦ ᐊᕐᓇᐃᑦ ᐊᖑᑏᑦ, 

ᐅᕝᕙᓘᓐᓃᑦ ᓇᓕᐊᖑᙱᑦᑐᑦ ᐱᖃᓯᐅᑎᓪᓗᑎᒃ ᓄᓇᕗᒻᒥᐅᓂ. 

 

ᓄᓇᕘ ᒐᕙᒪᒃᑯᖏᑦ ᐃᓕᓴᖅᓯᖁᓪᓗᒋᑦ ᓇᓕᐊᖑᙱᑦᑐᓂᑦ ᐱᒻᒪᕆᐅᒻᒪᑕ ᑕᒪᓐᓇ ᓴᐳᒻᒥᐅᓯᖅᑕᐅᖁᒡᓗᒋᑦ 

ᑭᒃᑯᓕᒫᑦ ᐱᔪᓐᓇᐅᑎᖏᑦ ᓇᕐᕈᒋᔭᐅᖃᑦᑕᖁᓇᒋᑦ. ᑖᓐᓇ ᐃᓕᓴᖅᓯᔪᖅ ᑐᙵᕕᖏᓐᓂᑦ ᐱᑦᑎᐊᓂᕐᒧᑦ, 

ᐊᔾᔨᒌᑎᑦᑎᓂᕐᒧᑦ, ᐃᓱᒪᒃᓱᕐᓗᑎᒡᓗ ᑕᐃᒪᓐᓇ ᓇᕐᕈᒋᔭᐅᖃᑦᑕᖁᓇᒋᑦ ᑕᐃᒃᑯᐊ ᓇᓕᐊᖑᑐᐃᓐᓇᖅᑐᑦ 

ᓇᓕᐊᑐᐃᓐᓈᖅᑐᑦ ᑕᐃᒃᑯᐊ ᐃᓱᒪᖅᓱᕐᓂᕋᖅᑕᐅᕙᑦᑐᑦ ᐃᓚᐅᑦᑎᐊᖁᓪᓗᒋᑦ ᐃᓅᓯᕐᒥ ᑖᒃᑯᐊ. 

 

ᑖᒃᑯᐊ ᑲᑎᒪᔨᕋᓛᑦ ᑲᑎᒪᑎᒡᓗᒋᑦ ᐃᓚᐅᔪᓐᓇᑲᐃᓐᓇᓚᐅᙱᓐᓇᒪ ᐋᖅᑭᒋᐊᕈᑎᒃᓴᓂᑦ ᑕᐃᒪᓐᓇ ᑲᑎᒪᑎᓪᓗᖓ 

ᓂᓪᓕᕈᑎᑦᓴᖃᕈᓐᓇᓚᐅᖏᓚᖓ. ᑖᓐᓇ ᐱᔾᔪᑎᒋᓪᓗᒍ ᐊᖏᖃᑎᖃᖏᑦᑐᖓ ᐋᖅᑭᒋᐊᕈᑎᓂᑦ ᓴᖅᑭᑦᑎᓂᐊᖅᑐᖓ 

ᐱᖁᔨᕗᖔᖏᑦ ᐅᑎᒋᐊᖁᓪᓗᒍ ᐱᖁᔭᒃᓴᖅ ᓯᕗᕐᖓᓂ ᐋᖅᑭᒋᐊᕈᑎᕐᖓᐅᓚᐅᖅᑐᖅ ᐊᑐᖅᑕᐅᖁᒡᓗᒍ, ᑕᖅᑲᒃᑯᐊ 

ᑐᓵᑎᓪᓗᒋᑦ ᓄᓇᕗᒻᒥᐅᑦ, ᑕᐃᒪᐃᓕᐅᕈᒪᓂᐊᖅᐳᖓ ᒪᑐᔾᔪᑎᒋᓗᒍ. 

 

ᑐᒃᓯᕋᕐᓂᐊᕐᒥᔪᖓ ᐊᑎᓕᐅᖅᑕᐅᖃᑦᑕᖁᓪᓗᒋᑦ ᐱᖁᔨᕗᖔᒥ ᓂᕈᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖅ ᒪᑐᐃᕈᑕᐅᓵᖅᑐᓄᑦ. ᐱᑕᖃᖏᑕᐃᓐᓇᕐᒪᑦ. 78-ᒨᑲᐃᓐᓇᖅᑕ, 

ᐱᖁᔭᖅ ᐋᖅᑭᒋᐊᕈᑎᐅᔪᖅ ᑭᓪᓕᓯᓂᐊᖅᑏᑦ ᐱᖁᑎᕐᔪᐊᖓ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᑎᑎᕋᖅᓯᒪᓂᖓ 2? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐊᖏᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔪᒍᑦ ᑖᓐᓇ 2 ᓴᖅᑭᔅᓯᒪᓂᖓᒍᑦ, 

ᐱᖓᔪᐊᓐᓂᓪᓕ ᐱᖁᔨᕗᖔᖅᑎᑦᓯᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᐊᔾᔨᒋᖏᑕᐃᓐᓇᕐᒪᒍ ᐸᐃᑉᐹᓃᑦᑐᑦ. ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 3? ᒥᔅᑕ ᓚᐃᑦᓯᑑᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 009 - 6(2): ᒪᓕᒐᒃᓴᖅ 78 - ᐃᓚᒋᐊᖅᑕᖅ ᑎᑎᖅᑲᖓ 3 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑕᐅᓯᐅᖏᑦᑐᓂᑦ ᒪᓕᒐᕐᓂᐊᕐᓂᕆᔭᕗᑦ ᐃᓚᒋᓗᒋᑦ 

ᐱᖁᔨᕗᖔᓕᐅᖅᑲᐅᒐᒪ. ᑐᓂᐅᖅᑲᖅᑕᐅᖃᐅᔪᔅᓴᐅᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᑖᓐᓇ 

ᐱᒋᐊᖅᑎᑦᓯ 1, ᓈᒻᒪᒋᔭᐅᖁᓪᓗᒍ. ᑎᑎᕋᖅᓯᒪᓂᖓᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᑖᒃᑯᐊ ᐊᔾᔨᖏᑦ ᑐᓂᐅᖅᑲᖅᑕᐅᑎᓪᓗᒋᑦ. 

ᑲᔪᓯᒋᐊᓚᐅᙱᓂᑦᑎᓐᓂ ᐊᐃᕙᒍᑎᒋᓂᐊᖅᑕᑎᓐᓂᑦ ᑖᒃᑯᐊ ᐱᖁᔨᕗᖔᕈᑎ ᖃᓄᖅ ᑲᒪᒋᔭᐅᒋᐊᖃᕐᒪᖔᑕ. 20 

ᒥᓂᑦᒥᒃ ᐊᑕᐅᓯᖅ ᒪᓕᒐᓕᐅᖅᑎ ᓂᓪᓕᐊᔪᓐᓇᖅᑐᖅ, ᐱᒋᐊᖅᑎᑦᓯᔪᖅ ᓂᓪᓕᖅᑳᓚᐅᕐᓗᓂ. 

 

ᖁᔭᓐᓇᒦᒃ. ᐊᔾᔨᖓᓂᒃ ᐱᓯᒪᔪᐃᓐᓇᐅᓕᕐᒪᖔᑦᓯ ᐅᑕᖅᑭᑐᐃᓐᓇᖅᐳᖓ. ᖁᔭᓐᓇᒦᒃ. ᐱᒋᐊᖅᑎᑕᐅᔪᒧᑦ ᒥᔅᑕ 

ᓚᐃᑦᓯᑑᓐ ᐱᒋᐊᖅᑎᑦᓯᒐᕕᑦ, ᓯᕗᓪᓕᐅᓂᐊᖅᐳᑎᑦ ᓂᓪᓕᐅᑎᒋᓗᒍ. ᐊᑏ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᓐᓂ ᐅᖃᓵᕋᒪ, ᐱᔾᔪᑎᒃᑲ ᖃᑦᓯᒐᓚᐅᕗᑦ. ᑖᒃᑯᐊ 

ᓴᖅᑭᑕᒃᑲ ᐱᒋᐊᖅᑎᑕᐅᔪᑦ ᓲᒻᒫᑦ. ᐊᓕᐊᓇᐃ ᒥᓂᔅᑕ ᑖᒃᑯᐊ ᓈᓴᐅᓯᕆᓂᕐᒧᑦ ᐱᖁᔭᖅ, ᐊᕐᕌᓂ ᐱᖁᔭᒃᓴᖅ 60-

ᖑᓚᐅᖅᑐᖅ, ᑖᒻᓇ ᐊᐃᕙᕈᑎᒋᓯᒪᓕᕋᑦᑎᒍ ᐊᑯᓂᒐᓛᖅ, ᐊᒻᒪ ᓴᖅᑭᑕᐅᓕᖅᑭᑲᓐᓂᒥᒻᒪᑦ. 

 

ᑖᓐᓇ ᑐᕌᒐᖃᕋᓗᐊᕐᒪᑦ ᐱᖁᔭᒃᓴᖅ ᑕᒪᒃᑯᐊ ᓇᓕᐊᒃᑰᖏᑦᑐᑦ ᐊᑯᓐᓈᕿᔪᓪᓘᓐᓃᑦ ᐃᓅᔪᒥᓂᐅᓪᓗᑎᒃ, 

ᐊᓯᔾᔨᖅᑕᐅᒍᓐᓇᕐᓗᑎᓪᓗ ᓇᓕᐊᖑᒻᒪᖔᖅ ᐊᖑᑕᐅᒻᒪᖔᖅ ᐊᖑᑕᐅᖏᒻᒪᖔᑦ, ᐊᕐᓇᐅᒻᒪᖔᑦ ᐋᒡᒐᓘᓐᓃᑦ. 

 

ᑖᓐᓇ ᐱᓪᓗᐊᑲᓪᓚᐅᒻᒪᑦ, ᐱᔪᓐᓇᐅᑎᖏᑕ ᑭᒃᑯᓕᒫᑦ ᐱᓪᓗᒍ, 2017ᒥ ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ ᑕᒪᒃᑯᐊ 

ᑭᒃᑰᓂᕋᕐᓂᖏᑦ ᐃᓄᐃᑦ, ᖃᓄᐃᑦᑑᒍᒪᓂᖏᓪᓗ ᐃᓱᒪᖅᓲᑎᒋᓪᓗᓂᔾᔪᒃ. ᒪᒥᐊᓇᖅ ᐃᒃᓯᕙᐅᑖᖅ.  

 

ᐱᒻᒪᕆᐅᖅᑰᕐᒪᑦ ᓄᓇᕗᒻᒥᐅᓗᑦᑖᑦ ᐃᓱᒪᖅᓱᒍᓐᓇᑦᓯᐊᕐᓗᑎᒃ ᖃᓄᐃᒍᒪᓂᖏᓐᓂᓘᓐᓃᑦ, ᓲᕐᓗ ᑭᓇᐅᓂᕐᒥᓂᒃ 

ᐊᕐᓇᐅᓂᕋᖏᒃᑯᓂ ᐊᕐᓇᐅᓗᓂ ᑕᐃᒪᓐᓇᕈᓘᔭᖅ. ᓄᓇᕗᒻᒥᐅᑦ, ᐅᖃᖅᑲᐅᒐᒪ ᓇᓗᓇᐃᕆᓯᒪᔪᑦ ᑲᓇᑕᒥ 

ᓈᓴᐅᓯᕆᔨᒃᑯᑎᒍᑦ ᐃᒪᐃᑦᑑᓂᕐᒥᓂᑦ, ᐃᑲᔪᖅᑐᓪᓚᕆᒻᒥᒐᑉᑭᑦ ᑕᒪᒃᑯᐊ ᐃᓄᐃᑦ ᐊᖏᖃᑎᒋᓯᒪᑦᓯᐊᖅᓱᒋᑦ, 

ᐱᒻᒪᕆᐅᖅᑰᖅᖢᓂᓗ ᓄᓇᕗᒻᒥᐅᑦ ᓇᓗᓇᐃᒍᑎᖃᕈᓐᓇᕐᓗᑎᒃ ᖃᓄᐃᑦᑑᓂᕐᒥᓐᓂᒃ, ᐃᒪᐃᑦᑑᓇᓱᕆᔭᓂ ᒪᓕᓪᓗᒍ. 

 

ᐲᖅᑕᐅᓂᖓᓕ ᓇᓪᓕᐊᒃᑰᖅᓯᒪᖏᓐᓂᖓ ᐊᑯᓐᓈᕿᓐᓂᖓᑦ ᐃᓅᑎᓪᓗᒋᑦ ᐃᓅᔪᒥᓂᐅᑎᓪᓗᒋᑦ, ᐱᔪᓐᓇᐅᑎᖓ 

ᐋᖅᓵᖅᑕᐅᒻᒪᑕ. ᑕᐃᒪᐃᒻᒪᑦ ᓴᖅᑭᑕᐅᒃᑲᓐᓂᖁᓪᓗᒍ ᐲᖅᑕᐅᓚᐅᖅᑐᖅ ᐅᑎᖅᑎᓐᓇᓱᑉᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᒧᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓂᕈᐊᕐᓂᐊᖅᐳᖓᓕ ᒪᓕᓪᓗᖓ ᓄᓇᕗᒻᒥ 

ᑭᒃᑯᓕᒫᑦ ᐱᔪᓐᓇᐅᑎᖓᓂᒃ, ᐃᑲᔪᖅᑐᓂᐊᖅᓱᒍ ᐱᒋᐊᖅᑎᑕᐅᔪᖅ. 

 

ᐃᓇᑦᑎᒻᒪᕆᒃᑲᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓂᑦ ᐃᑲᔪᖅᑐᐃᖁᓪᓗᒋᑦᑕᐅᖅ ᐱᒋᐊᖅᑎᑦᓯᔫᑉ ᓴᖅᑭᑖᓂᒃ, 

ᐊᖏᖃᑎᒋᓪᓗᒋᓪᓗ ᐱᒋᐊᖅᑎᑕᐅᔫᑉ ᐅᖃᐅᓯᖏᑦ. ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᒧᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐃᒃᓯᕙᐅᑕᐅᓪᓗᓂ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ, 

ᓂᓪᓕᕆᐊᖃᖅᑐᕆᒻᒥᒐᒪ ᐲᖅᓯᔪᖃᐅᓚᐅᖅᑐᖅ, ᑖᓐᓇ ᐲᖅᑕᐅᓚᐅᖅᑐᖅ ᐃᓚᒋᕙᐅᒃ, ᐃᓱᒪᔮ ᑲᑎᒪᔨᐊᓛᑦ 

ᐅᐱᒋᔭᐅᑦᑎᐊᕆᐊᓕᑦ. 

 

ᐱᕙᓪᓕᐊᕈᓰᑦ ᐊᑐᖅᐸᒃᑲᑦᑎᒍᑦ, ᖃᓄᖅ ᐊᓯᔾᔨᔭᕆᐊᖃᕐᒪᖔᑕ ᖃᓄᖅ ᐃᓱᒪᓕᐅᕈᑎᐅᕙᑦᓱᑎᑦ. 

ᓂᕆᐊᖅᑐᖃᓚᐅᖅᐳᖅ ᐲᖅᑕᐅᓗᓂ ᐲᖅᑕᐅᖏᓪᓗᓂᓘᓐᓃᑦ, ᐊᖏᖃᑎᒌᑦᓱᓐᓇᓚᐅᙱᓇᑦᑕ ᑕᒪᒃᑭᒃ, 

ᐅᓄᕐᓂᖅᓴᐃᑦ ᑲᑎᒪᔨᐊᓛᓃᑦᑐᑦ ᓂᕈᐊᓚᐅᖅᐳᑦ ᐲᖅᑕᐅᖁᓪᓗᒍ −- 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᓴᕕᑲᑖᖅ. ᑖᔅᓱᒧᖓ ᐱᒋᐊᖅᑎᑕᒧᑦ ᓂᓪᓕᐅᑎᖃᕐᓂᖅᓴᐅᒋᐊᖃᕋᕕᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᒪᒥᐊᓇᖅ, ᐃᒃᓯᕙᐅᑖᖅ, ᐃᑉᐱᒋᓪᓗᒍ ᐲᖅᑕᐅᖁᔭᐅᓚᐅᕐᓂᖓ 

ᐃᑲᔪᖅᑐᒍᓐᓇᖏᓚᕋ ᐱᒋᐊᖅᑎᑕᐅᔪᖅ ᐃᓱᒪᓕᐅᕈᑕᐅᓚᐅᕐᓂᖓ ᑲᑎᒪᔨᐊᓛᓄᑦ ᐲᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐱᐅᓯᖏᑦ ᐅᑎᕐᕕᖃᕈᓐᓇᓲᖑᒐᑦᑕ 

ᐱᒋᐊᖅᑎᑕᐅᔪᕕᓂᕐᓂᑦ ᐊᑭᕋᖅᑐᑦᑕᐅᓚᐅᕐᓂᕈᓂ ᓲᕐᓗ ᐅᕝᕙᓗ ᐱᒋᐊᖅᑎᑕᐅᔪᓂᑦ ᓲᕐᓗ ᓚᐃᑦᓯᑑᓐ ᓴᖅᑮᓵᕐᒪᑦ, 

ᒪᓕᒋᐊᓖᑦ ᑕᐃᒪᑎᑦᑎᒍᑕᐅᒍᓐᓇᓲᖑᒻᒪᑕ. 

 

ᐅᓂᒃᑳᕈᑎᒋᓚᐅᖅᑕᓐᓄᑦ ᐊᐱᖅᓱᖅᑎᓪᓗᖓ ᒥᓂᔅᑕ ᒪᐃᓐᒥᑦ ᐅᓪᓗᒃᑲᓐᓂᖅ ᐅᑎᕐᕕᒋᔪᒪᓪᓗᒍ, ᓄᑕᖅᑲᑦ 

ᐃᓅᔪᕕᓃᑦ ᓇᓕᐊᓐᓃᑎᓪᓗᒋᑦ ᓲᕐᓗ intersex ᐅᖃᖅᑕᐅᓲᖑᕗᖅ ᐊᔾᔨᒌᙱᓐᓂᖃᖅᓱᓂ ᑎᒥᖓ ᐃᒻᒪᖃ 

ᐊᖑᑎᒻᒪᕆᐅᙱᓱᓂ ᐊᕐᓇᒻᒪᕆᐅᖏᓱᓂ. ᑖᒃᑯᐊ ᐊᑯᓐᓈᕿᔪᑦ ᓲᕐᓗ ᐊᔾᔨᒌᓐᓂᖓ ᓲᕐᓗ ᑎᒥᖓᑕ 

ᖃᓄᐃᑦᑑᒍᓯᖏᑦ hormones−ᖏᓪᓘᓐᓃᑦ. 

 

ᑖᒃᑯᐊ ᑕᑯᓪᓗᒋᑦ ᓇᓗᓇᓲᖑᙱᑦᑐᑦ ᑕᑯᓪᓗᒋᑦ, ᐅᕝᕙᓘᓐᓃᑦ ᐱᕈᖅᐸᓪᓕᐊᓕᕋᒥᑦ ᓴᖅᑭᔮᕐᓂᖅᓴᐅᓕᕋᓗᐊᖅᓱᑎᑦ. 

ᐊᑯᓐᓈᕿᓂᖏᑦ ᐃᓱᒪᖅᓲᑎᒋᙱᒻᒪᔾᔪᒃ ᐊᔾᔨᒌᙱᓐᓂᖓᓕ ᐱᕙᓪᓕᐊᓲᖑᕗᖅ ᓇᔾᔨᐊᖑᑎᓪᓗᒋᑦ, 1.7% ᑲᓇᑕᒥ 

ᑕᐃᒪᐃᑦᑐ ᐊᑯᓐᓈᕿᓲᖑᕗᑦ. ᐱᒋᐊᓪᓚᕝᕕᖃᙱᑦᑐᑦ ᑭᒃᑯᑐᐃᓐᓇᐃᑦ ᖃᓄᖅ ᑎᒥᖏᑦ ᐱᕙᓪᓕᐊᓲᖑᒻᒪᖔᑕ 

ᐃᓅᑎᓪᓗᒋᑦ ᐃᓱᒪᖅᓲᑎᒋᙱᔅᓱᓂᔾᔪᑦ. 

 

ᐅᕙᓐᓄᑦ ᐱᒻᒪᕆᐅᓇᓱᕆᓪᓗᒍ ᐃᑲᔪᖅᑐᒍᒪᓪᓗᒍ ᐱᒋᐊᖅᑎᑕᐅᔪᖅ ᑕᐃᒃᑯᐊ ᐅᑎᖅᑎᑕᐅᖁᓪᓗᒋ 

ᑎᑎᕋᖅᓯᒪᓚᐅᖅᑐᑦ ᐱᔪᓐᓇᐅᑎᖃᕐᓂᖏᑦ ᑭᒃᑯᓕᒫᑦ ᐃᓱᒪᒋᓪᓗᒋᑦ, ᐃᑉᐱᒋᔭᐅᑦᑎᐊᕆᐊᖃᕐᓂᖏᓪᓗ. 

ᐱᒻᒪᕆᐅᓇᓱᕆᓪᓗᒍᓗ ᐅᕙᓐᓄᑦ ᖃᐅᔨᒪᓪᓗᓂ ᐊᒥᓲᒻᒪᑕ ᓄᓇᕗᒻᒥᐅᑕ ᓇᒻᒥᓂᖅ ᖃᐅᔨᒪᔭᒃᑲ ᐊᑦᑐᖅᑕᐅᓯᒪᔪᑦ, 

ᐊᒻᒪᓗ ᓈᒻᒪᑦᑐᒥᒃ ᐱᔭᐅᓪᓗᐊᕋᓗᐊᕋᒥᒃ. 

 

ᐊᒻᒪ ᐃᓕᑕᖅᓯᒋᐊᖃᒻᒪᕆᖅᑰᖅᓱᑕ ᑖᒃᑯᐊ ᓇᓪᓕᐊᒃᑰᖏᓐᓂᕋᕈᓐᓇᓲᖑᓪᓗᑎᑦ ᐅᕝᕙᓗ ᐊᑯᓐᓈᕿᓪᓗᑎᒃ, 

ᐅᖃᐅᓯᖃᖅᑐᖃᕆᐊᖃᓕᕌᖓ ᐋᓐᓂᐊᕕᒻᒥ ᐃᓱᒪᓕᐅᕌᖓᑕ ᓇᓕᐊᓐᓃᒋᐊᖏᓐᓂᑦ ᐃᓅᑎᓪᓗᒋᑦ ᓄᑕᕋᐅᑎᓪᓗᒋᑦ 

ᓇᒻᒥᓂᖅ ᓂᓪᓕᕈᓐᓇᖏᑎᓪᓗᒋᑦ, ᐃᒻᒪᖃ ᐃᓐᓇᙳᖅᐸᓪᓕᐊᓕᕐᓗᑎᑦ ᑎᒥᒥᓂᓪᓗ ᖃᐅᔨᒪᓕᖅᓱᑎᑦ 

ᖃᓄᐃᑦᑑᓂᕐᒥᓂᒃ ᖃᓄᕐᓗ ᑐᑭᖃᕈᑎᒋᒻᒪᖔᒍᑦ, ᐱᕕᖃᑦᑎᐊᑦᓯᐊᕆᐊᖃᕐᒪᑕ ᐃᓱᒪᖅᓱᒍᓐᓇᑦᓯᐊᕐᓗᑎᒃ, 

ᐃᓱᒪᖅᓱᒍᓐᓇᕐᓂᖓ ᓇᓕᓐᓄᑦ ᒥᓂᔅᑕ ᒪᐃᓐ ᑭᐅᔾᔪᑎᒋᖅᑲᐅᔭᖓᓂᒃ ᖃᐅᔨᒪᕗᒍᑦ, ᐃᓱᒪᖅᓲᑎᖏᑦ 

ᐃᓱᒪᓕᐅᕐᓂᖓᓗ ᐃᓱᐊᖅᓴᐃᔨᒻᒪᕆᒻᒧᑦ ᖃᐅᔨᒪᓂᖃᑦᓯᐊᖅᑐᒧᑦ ᐃᑲᔪᖅᑐᒋᐊᒥᒃ ᐊᔾᔨᒌᙱᑦᑐᒥᑦ 

ᓇᓗᓇᐃᕈᓯᖃᖅᑐᑦ ᑎᒥᒥᒍᑦ. 

 

ᑖᓐᓇᓗ ᐃᓐᓇᕈᓚᐅᙱᓐᓂᕐᒥᓂᒃ, ᓄᑕᖅᑲᐅᒍᓂ, ᐅᕕᒃᑲᓛᖑᒍᓂ, ᐊᖓᔪᖅᑳᖏᑦ ᐃᓱᒪᓕᐅᖃᑕᐅᒐᔭᕐᒪᑕ ᑕᕝᕘᓇ 

ᐱᔪᓐᓇᕐᓂᖃᖅᑎᑕᐅᒍᓐᓇᑐᐃᓐᓇᕆᐊᖃᒥᒻᒪᑕ. 

 

ᑕᐃᒪᐃᒻᒪᑦ ᐊᓯᔾᔨᕈᑎᐅᔪᑦ ᑖᒃᑯᐊ ᒪᓕᓪᓗᒋᑦ ᖃᓄᐃᙱᑦᑎᐊᓂᑦᓴᖏᑦ ᑎᒥᒥᒍᑑᙱᑦᑐᑦ ᑭᓯᐊᓂ ᐃᓱᒪᒥᒍᑦᑕᐅᖅ 

ᐊᑦᑐᖅᑕᐅᕙᑦᑐᑦ ᐱᓗᐊᖅᑐᒥᑦ ᓄᓇᕗᒻᒥᐅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᒧᑦ? ᐊᑎᖁᑎᖃᙱᑕᐃᓐᓇᕋᒪ. ᒥᔅᑕ ᓚᐃᑦᓯᑑᓐ, − 

ᒪᒥᐊᓇᖅ, ᒥᔅᑕ ᓯᒪᐃᓚᒃ, ᑲᔪᓯᒋᐊᕆᑦ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᕈᑕᐅᔪᖅ ᖃᓄᐃᑦᑑᓂᖓᓂᒃ ᐃᓅᔪᒥᓂᖅᓯᐅᑎᖓᑕ 

ᐃᓅᔫᑉ ᑖᓐᓇ ᐃᓅᑉ ᑎᒥᖓ ᓴᓇᒪᓂᖓ ᒪᓕᑦᑐᒍ. ᐱᔪᓐᓇᐅᑎᓪᓗᐊᑕᐅᔪᓂᑦ ᐃᓚᖏᓐᓂᒃ, ᐊᕐᓇᓄᑦ ᐱᓗᐊᖅᑐᖅ, 

ᓴᖅᑭᑕᐅᓯᒪᒻᒪᑕ ᓴᐳᔾᔭᐅᓗᑎᒃ ᖃᓄᐃᑦᑑᓂᖓ ᑎᒥᒥᒍᑦ ᒪᓕᑦᑕᐅᓗᓂ. ᐃᓱᒫᓘᑕᐅᕗᓪᓕ ᒪᓕᒐᑎᓐᓂᑦ ᑖᓐᓇ 

ᓇᓕᐊᓐᓂᒃ ᐃᓱᒪᖅᓱᓕᕐᓗᓂ ᖃᓄᖅ ᖃᓄᐃᑦᑑᓂᐊᕐᒪᖔᑦ ᖃᓪᓖᓚᖓᒻᒪᑦ ᐱᔪᓐᓇᐅᑎᒋᔭᖏᓐᓂᑦ ᖃᓄᑦᑑᓂᖓ 

ᑎᒥᒥᒍᑦ ᒪᓕᑦᑐᒍ. 

 

ᐅᑦᑑᑎᒋᓗᒍ ᐱᔪᓐᓇᐅᑎᖏᑕ ᓲᕐᓗ ᐊᑕᐅᓯᕐᒧᑦ ᐊᓇᕐᕕᓐᓄᑦ ᐅᐸᕝᕕᒐᓚᓐᓄᑦ ᐊᒻᒪᓗ ᕿᒫᕕᒐᓚᐅᔪᑦ ᐊᒥᓱᓄᑦ, 

ᑭᒃᑯᓕᒫᑦ ᐱᔪᓐᓇᐅᑎᖃᑦᑎᐊᕆᐊᖃᕐᒪᑕ ᖃᓄᐃᑦᑑᒥᓂ ᒪᓕᓪᓗᑎᑦ ᐊᑲᕐᕆᓗᑎᑦ ᑲᙳᓇᖅᑐᒃᑰᖏᓪᓗᑎᑦ 

ᓯᕘᕋᙱᓪᓗᑎᓪᓗ. 

 

ᑖᒃᑯᐊ ᓇᓕᐊᒃᑰᖏᑦᑐᑦ ᐅᕝᕙᓗ ᐊᑯᓐᓈᕿᔪᑦ ᐊᒻᒪᑦᑕᐅᖅ ᐊᕐᓇᐃᑦ ᐊᖑᑏᓪᓗ. ᐃᓱᒪᒥᒍᑦ ᐃᑉᐱᒋᒋᐊᖃᕐᒥᒐᑦᑎᒍᑦ, 

ᑲᙳᓇᖅᑐᒃᑯᑦ, ᓴᐳᔾᔭᐅᓯᒪᒋᐊᖃᕐᓂᖓᑦ ᐊᑦᑕᓇᖅᑐᒦᖁᓇᒋᓪᓘᓐᓃᑦ ᓴᐳᔾᔭᐅᓯᒪᒋᖃᓪᓗᐊᕋᓗᐊᕐᖓᑕ. 

 

ᐋᖅᑭᒋᐊᖅᑕᐅᖁᔭᐅᓂᖓ ᐊᕐᓇᐃᑦ ᐊᖑᑏᓪᓗ ᐱᔪᓐᓇᐅᑎᖃᕈᓐᓃᕋᔭᕐᒪᑕ ᐊᑕᐅᓯᕐᒥᑦ ᓇᓕᐊᓐᓃᒍᓐᓇᕐᓂᒥᕐᓂᒃ 

ᐊᓯᐅᔨᓕᖅᐸᐅᒃ ᑕᕝᕙ ᐊᑦᑕᕐᓇᖅᑐᒦᑦᑕᐃᓕᒋᐊᖃᕐᓂᖏᑦ ᐊᑲᕐᕆᔪᒦᒋᐊᖃᕐᓂᖓᓪᓗ.  

 

ᐊᒻᒪ ᓄᓇᓖᑦ ᐅᖃᖃᑎᒋᔭᐅᓯᒪᙱᑦᑐᑦ ᓄᓇᓖᑦ, ᖃᐅᔨᒪᙱᓚᒍᑦ ᐅᓄᓂᖅᓴᐃᑦ ᓄᓇᕗᒻᒥᐅᑦ ᖃᓄᖅ 

ᐃᓱᒪᒻᒪᖔᑕ, ᑖᓐᓇ ᓈᒻᒪᒋᓗᐊᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᒧᑦ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ ᐱᖁᔨᕗᖔᕈᑎᐅᔪᒧᓂᓛᒃ ᒪᓕᒐᒃᓴᖅ 

78, ᑖᓐᓇ ᐱᓕᕆᐊᕆᓚᐅᖅᑐᖅ ᐃᔅᓯᕚᖃᑕᐅᑦᑎᐊᓚᐅᖅᑐᖓᓗ, ᐆᒥᖓ ᑐᙵᕕᒋᔭᒪ ᐃᓚᖓ ᐅᖁᒪᐃᒻᒪᓂᓛᒃ 

ᐃᓱᒪᓕᐅᕈᑎᒋᑦᑎᐊᕆᐊᖃᖅᑐᒍ ᑖᓐᓇ. 

 

ᑖᔅᓱᒧᖓ ᐱᖁᔨᕗᖔᕈᑕᐅᔪᒧᑦ, ᐊᑦᑐᐊᔪᒥᒃ ᓂᓪᓕᕈᒪᓪᓗᖓ ᓄᓇᓖᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓄᐃᓴᓐᓂᖅᓴᐃᑦ 

ᓄᓇᓖᑦ. ᐅᐃᒻᒪᒍᑕᐅᓂᐊᖅᑐᒋᓪᓗᒍ ᑖᔅᓱᒥᖓ ᑐᙵᖃᖅᑐᖓ ᐃᑲᔪᖅᓱᕈᑎᒋᓚᐅᙱᓇᒃᑯ ᐃᓵᓐᓂᖃᖅᑎᓪᓗᑕ. 

ᐱᕕᖃᓛᕐᒥᒻᒪᑦ ᓱᓕ ᐃᒪᐃᓕᖓᒋᐊᖅᑐᖓ ᑕᐃᑲᓂ ᓯᕗᓂᕆᓂᐊᖅᑕᑎᓐᓂᑦ ᑖᓐᓇ ᐊᓚᒃᑲᖅᑕᐅᓕᕐᒥᑉᐸᑦ. ᑕᒫᓂ 

ᑭᓱᐃᑦ ᐃᓱᓕᓛᖅᑐᐃᑦ ᖃᖓᑐᐃᓐᓇᖅ ᑭᓱᓕᒫᑦᑎᐊᓪᓚᕆᑯᓗᐃᑦ, ᑭᓯᐊᓂ ᐃᓱᓕᓚᐅᙱᓐᓂᖏᓐᓂᑦ ᑭᓱᑦ 

ᐋᖅᑭᒋᐊᕈᓐᓇᖃᑦᑕᕋᑦᑎᒍᑦ. ᐋᖅᑭᒋᐊᖅᑕᐅᓯᐅᖑᓪᓗᑎᓪᓗ ᑲᑎᒪᔨᐅᔪᑦ ᐋᖅᑭᒻᒪᒍᑎᔅᓴᐃᑦ. ᑕᕝᕙ ᐋᖅᑭᒍᑎᔅᓴᒧᑦ.  

 

ᑖᓐᓇ ᒪᓕᒐᒃᓴᖅ 78−ᒨᓕᖓᔪᒧᑦ ᑖᓐᓇ ᑕᕝᕙᓂ ᐃᓱᓕᔾᔮᖏᒻᒪᑦ, ᓇᓕᐊ ᓵᓚᔅᓴᓐᓂᐊᕋᓗᐊᕈᓂ ᓂᕈᐊᕈᑦᑕ 

ᐃᓵᑦᑎᑕᐅᓂᒃᑰᓕᕈᑦᑕ. ᐆᒥᖓᓕ ᐃᒫᒃ ᓯᑎᒥᐅᑕᐅᙱᓐᓂᑯᒧᑦ ᓄᓇᓕᐊᓛᖑᓂᖅᓴᐃᑦ ᐅᐃᒪᓂᐊᖅᑐᒋᓪᓗᒋᑦ 

ᑕᒪᔅᓱᒥᖓ ᑐᓴᐅᒪᙱᓐᓂᑯᖏᓐᓄᑦ ᑖᔅᓱᒥᖓ ᐊᑦᑕᕕᖃᓪᓚᕆᑦᑐᖓ, ᐊᒻᒪ ᐊᓯᒋᒻᒥᔭᕋᓗᐊᖏᑦ, ᑭᓯᐊᓂᓕ ᑖᓐᓇ 

ᑐᙵᕕᒋᓗᐊᑕᕆᓪᓗᒍ ᑕᐃᒪᐃᓕᖓᓚᐅᕋᒪ ᑕᐃᒪᐃᓕᖓᓂᐊᖅᑐᖓ ᓱᓕ.  

 

ᑕᐃᒪᙵᓕᒫᑦ ᐱᖁᔭᐃᑦ, ᐱᖁᔭᔅᓴᐃᑦ ᐃᓱᓕᓚᐅᖅᓯᒪᙱᑦᑐᑦ ᐋᖅᑭᒋᐊᖏᓐᓇᓕᒫᖃᑦᑕᕐᖓᑕ, ᐋᖅᑭᒋᐊᓛᕐᒥᔪᖅ 

ᑖᓐᓇ. ᑲᔪᓯᙱᒃᑲᓗᐊᕈᓂ ᐱᕕᖃᕐᓂᐅᓴᑐᐃᓐᓇᓛᕐᒥᔪᖅ. 

 

ᐄ’, ᑭᖑᕙᓯᓐᓂᕋᖅᑕᐅᓃᑦ, ᑕᒪᒃᑯᐊ ᑭᖑᕙᓯᒋᐊᓪᓚᒃᑲᓐᓂᒻᒪᕆᑦᑐᐃᑦ ᐃᓄᐃᓴᓐᓂᖅᓴᐃᑦ ᓄᓇᓖᑦ ᐱᔾᔪᑎᒋᓪᓗᒋᑦ. 

ᓴᐳᓐᓂᐊᕋᓱᑐᐃᓐᓇᑦᑎᐊᖅᑐᖓᓕᑦᑕᐅᖅ ᐅᕙᖓ ᓇᒻᒥᓂᖅ ᐃᑉᐱᒋᔭᖓᒍᑦ, ᐊᒻᒪ ᓯᓚᑐᔪᒃᑰᕋᓱᐊᕐᓂᒃᑯᑦ. 

ᐃᓱᓕᔾᔮᖏᒻᒪᑦ ᐅᕙᓂ ᑲᔪᓯᓂᐊᕋᓗᐊᖅᑲᑦ, ᑖᕗᖓᓕᒫᕌᓗᒃ ᐃᓅᓂᑦᑎᓐᓂᑦ ᑕᐃᒪᐃᓕᖓᐃᓐᓇᕐᓂᐊᖅᑐᑦ 

ᑕᐃᒫᖑᔾᔮᖏᒻᒪᑕ. ᐱᖁᔭᐃᑦ ᑕᐃᒪᐃᖃᑦᑕᖅᑐᑦ ᐋᖅᑭᒋᐊᖅᑕᐅᓪᓗᑎᑦ ᐅᖃᐅᓯᖅᑕᖏᓪᓘᓐᓃᑦ ᑕᒻᒪᖅᓯᒪᔪᑦ, 

ᐅᕝᕙᓗ ᓄᑖᕈᖅᑎᑕᐅᒋᐊᖅᑐᑎᒃ ᐃᓚᔭᐅᒋᐊᖅᑐᒋᓪᓗ ᑕᐃᒪᓐᓇᐅᖃᑦᑕᕐᒪᑦ, ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᕈᑎᒋᔪᒪᕙᕋ, ᐃᔅᓯᕙᐅᑖᖅ, ᑖᓐᓇ ᐱᖁᔨᕗᖔᕈᑦ ᐱᒋᐊᖅᑎᑦᑎᔾᔪᑕᐅᔪᖅ. 

 

ᐃᑉᐸᔅᓴᖅ, ᐃᑉᐱᔅᓵᓄ ᐱᓕᕆᐊᕆᓚᐅᖅᑐᖅ, ᑕᐃᒫ ᓱᓕ ᑕᐃᒪᐃᓕᖓᑐᐃᓐᓇᑲᐃᓐᓇᙳᓱᒃᑲᒪ. ᓄᓇᓖᑦ 

ᐊᒥᓲᓗᐊᕐᒪᑕ, ᐃᒻᒪᖃ ᐱᖓᓲᒻᒪᑕ ᓄᓇᓕᐸᐅᔭᐃᑦ ᑎᓴᒪᓪᓗᑭᐊᖅ, 25-ᓂ 27? 25 ᓄᓇᓖᑦ, ᑖᓐᓇ 

ᐊᒥᓲᓂᖅᓴᐅᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᑲᔪᓯᓯᒪᑐᐃᓐᓇᙳᓱᒃᑲᒪ, ᐃᔅᓯᕙᐅᑖᖅ. ᐊᖏᙱᓂᕐᒧᑦ 

ᐃᓕᔭᐅᙱᑲᐃᓐᓇᕐᓗᓂ ᓱᓕ, ᐃᓗᓕᖃᓗᐊᕐᒪᑦ, ᐃᓗᓕᓕᓪᓚᕆᐅᒻᒪᑦ. 

 

ᑕᐃᒪᐃᓐᓂᑯᖓᓄᑦ ᑕᕝᕗᖓ ᐃᓱᖃᑕᐃᓐᓇᖅᑐᒥᑦ ᓂᓪᓕᕈᑎᒋᕙᕋ. ᖁᔭᓐᓇᒦᓪᓗ ᐱᕕᖃᖅᑎᑕᐅᒐᒪ ᑕᕝᕗᖓ 

ᐃᖏᕐᕋᓯᒋᐊᖅᑎᑦᑎᔾᔪᑕᐅᕋᑖᖅᑐᒧᑦ ᐱᖁᔨᕗᖔᒧᑦ. ᑐᑭᓯᓇᖅᑐᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᖃᑎᒻᒪᑦ ᐅᖃᐅᓯᕆᓵᖅᑕᖏᓐᓂᑦ ᐊᖏᖃᑎᖃᖅᖢᖓ 

ᐃᑲᔪᖅᑐᕈᓐᓇᔾᔮᖏᒻᒥᒐᒃᑯ ᓄᓇᓕᐊᓛᖑᓂᖅᓴᐃᑦ ᒥᓂᑕᐅᓯᒪᓪᓚᑦᑖᕐᒪᑕ ᑐᑭᓯᒋᐊᕐᕕᐅᓯᒪᙱᒻᒪᑕᓘᓐᓃᑦ 

ᑕᒪᒃᑯᓂᖓ ᖃᓄᖅ ᐱᖁᔭᐅᓯᒪᒻᒪᖔᖅ ᑖᓐᓇ ᒪᓕᒐᒃᓴᖅ. ᐊᐱᖅᓱᕐᓂᖃᖅᑎᓪᓗᑕ, ᐱᓕᕆᐊᕆᑎᓪᓗᑎᒍᑦ 

ᐊᐱᕆᔭᐅᓚᐅᖅᑐᖅ ᒥᓂᔅᑕ ᓄᓇᓕᓐᓄᒎᖅ ᐳᓚᕋᓚᐅᙱᑦᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᕐᒥᑦ ᒪᓕᒍᓐᓃᖅᑐᕐᖓᒡᒎᖅ ᑭᓱᒥᒃᑭᐊᖅ ᒪᓕᒍᓐᓃᖅᑲ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪᓕᒐᓕᐅᖅᑎᐅᓇ ᖃᐅᔨᒪᕙᓪᓚᐃᖏᑦᑐᖅ ᑭᒃᑯᓕᒫᕐᓄᑦ ᐱᔪᓐᓇᐅᑎᒃ 

ᐃᓱᒪᖅᓱᕈᓐᓇᐅᑎᒃ 2004-ᖑᑎᓪᓗᒍ ᐋᖅᑭᑦᑕᐅᓚᐅᖅᓯᒪᒻᒪᑦ ᖃᐅᔨᒋᐊᓪᓗᐊᑲᓪᓚᑦᑕᐅᓚᐅᖅᑐᑎᒃ 

ᐋᖅᑭᑦᑕᐅᓚᐅᖅᓯᒪᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᑕᒪᑐᒥᖓ ᖃᐅᔨᒪᕙᓪᓚᐃᓂᙱᒻᒪᑦ. ᑖᓐᓇ 

ᑲᔪᓯᒋᐊᕈᓐᓇᖅᑐᖅ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓄᓇᓕᐊᓛᖑᓂᖅᓴᐃᑦ ᓄᓇᓖᑦ 

ᑕᒪᕐᒥᓘᓐᓃᑦ, ᐳᓚᕋᖅᑕᐅᓚᐅᙱᒻᒪᑕ ᑖᒃᓱᒥᖓ ᐱᔾᔪᑎᖃᖅᖢᑎᒃ. ᖃᓄᖅ ᑐᓴᖅᑎᑕᐅᓯᒪᙱᑦᑎᐊᖅᖢᑕ 

ᒪᓕᒐᒃᓴᖅ ᑖᓐᓇ ᐃᓄᓐᓄᑦ ᑖᓐᓇ ᐊᑐᕐᓂᐊᖅᑐᖅ. ᐃᓅᓯᕐᒧᓪᓗ ᓇᒻᒥᓂᖅ ᐊᑦᑐᐊᓪᓗᓂ. ᑎᒥᑦᑎᓐᓄ ᐊᑦᑐᐊᔪᒥᒃ 

ᐅᖃᐅᓯᖃᖅᑐᒍ ᒫᓐᓇ. ᑖᒃᓱᒧᖓ ᐱᔾᔪᑎᖃᖅᖢᖓ ᐃᑲᔪᖅᑐᕈᓐᓇᔾᔮᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ? ᐃᓵᔅᓯᒪᔪᖃᕈᓐᓃᕐᖓᑦ, ᐱᒋᐊᖅᑎᑦᑎᖅᑲᐅᔪᖅ 

ᑭᖑᓪᓕᖅᐹᖑᓗᓂ ᓂᓪᓕᕈᓐᓇᖅᑲ, ᓂᓪᓕᕈᒪᕙ, ᒥᔅᑕ ᓚᐃᑦᔅᑑᓐ.  

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ ᓂᓪᓕᕋᑖᖅᑐᐃᑦ ᐱᖁᔨᕗᖔᕈᑎᐅᑉ ᒥᔅᓵᓄᑦ. 

ᐱᒻᒪᕆᐊᓘᓱᒋᒐᒃᑯᐃᓛᒃ ᑕᐃᒫᒃ ᐊᐃᕙᒍᓐᓇᕆᐊᖃᕋᑦᑕ ᑕᑯᓐᓈᖅᑕᐅᓗᑕ, ᑕᑯᓐᓈᖅᑕᐅᖏᓪᓗᑕᓗ.  

 

ᒪᑐᕙᓪᓕᐊᓗᒍ, ᐃᓛᒃ ᑲᙳᓇᒻᒪᕆᒻᒪᑦ ᑲᙳᓇᕈᔪᒻᒪᕆᒻᒪᑦ ᒐᕙᒪᑐᖃᒃᑯᑦ ᐋᖅᑭᒋᐊᖅᓯᔪᒥᓂᐅᓪᓗᑎᒃ ᑭᒃᑯᓕᒫᓄᑦ 

ᐱᔪᓐᓇᐅᑎᓂᑦ ᐃᓱᒪᖅᓱᕈᓐᓇᐅᑎᓂᑦ ᓇᓗᓇᐃᖅᓯᒍᓐᓇᖅᓯᑎᑦᑎᓪᓗᑎᒃ ᐊᖑᑎᐅᒻᒪᖔᖅ ᐊᕐᖓᐅᒻᒪᖔᖅ 

ᓇᓕᐊᖑᙱᒻᒪᖔᕐᓘᓐᓃᑦ, 8-ᓂ ᐊᕐᕌᒍᑦ ᐊᓂᒍᓕᖅᑐᐃᑦ, ᐊᒻᒪᑦᑕᐅᖅ ᑲᙳᓲᑎᓇᕐᒥᔪᖅ ᓄᓇᑦᓯᐊᕐᒥᐅᑦ 

ᒪᓕᔅᓴᕆᐊᕐᓂᕐᖓᑕ ᒐᕙᒪᑐᖃᒃᑯᓐᓄᑦ ᐱᖁᔭᓕᐊᖑᒐᓱᑦᑐᒥᒃ ᐱᖁᔭᓕᐊᒥᓂᐅᔪᒥᒃ.  

 

ᐊᒻᒪ 8 ᐅᑭᐅᑦ ᐊᓂᒍᓕᕐᖓᑕ ᑖᓐᓇ ᐱᖁᔭᔅᓴᖅ ᓴᖅᑭᖅᑕᐅᓚᐅᖅᓯᒪᑎᓪᓗᒍ, ᑕᑯᙱᑦᑎᐊᕋᒪ ᐅᑉᐱᓇᓪᓚᕆᑦᑐᓂᑦ, 

ᐃᓛᒃᑰᖅᑎᑕᐅᖏᓐᓇᕈᒪᑎᓪᓗᒋᑦ ᓇᓕᐊᒃᑰᖏᑦᑐᐃᑦ, ᖃᓄᐃᑦᑐᑐᐃᓐᓇᕐᒥᒃ ᓄᓇᓕᖃᕋᓗᐊᖅᑲᑕ ᐊᖏᔪᒥᒃ 

ᒥᑭᔪᒥᓪᓘᓐᓃᑦ.  

 

ᑲᓇᑕᒥᐅᑕᓕᒫᑦᑎᐊᑦ ᐃᓱᒪᖅᓱᕈᓐᓇᕆᐊᖃᕐᖓᑕ ᐸᕝᕕᓴᑦᑕᐅᖏᓪᓗᑎᑦ, ᐊᒻᒪ ᑲᓇᑕᒥᐅᑕᐅᓪᓗᓃᓛᒃ, ᐊᔾᔨᒌᓂᑦ 

ᐱᒍᓐᓇᕐᓂᖃᖅᑐᑕ, ᐊᖑᑎᐅᒍᑦᑕ ᐊᕐᓇᐅᒍᑦᑕ ᓇᓕᐊᖑᙱᒃᑲᓗᐊᕈᑦᑕᓘᓐᓃᑦ.  

ᐃᒃᓯᕙᐅᑖᖅ, ᖃᐅᔨᒪᒐᒪ ᒪᕐᕈᐃᓐᓇᐅᒍᓐᓃᕐᖓᑎᒃ ᐊᖑᑏᑦ ᐊᕐᓇᐃᓪᓗ. ᖃᐅᔨᓴᖅᑎᓄᑦ ᖃᐅᔨᔭᐅᓯᒪᒻᒪᑦ. 

ᐅᒡᒍᕐᓇᖅᑑᒐᓗᐊᖅ ᒪᕐᕈᐃᓐᓇᑯᓘᓐᓂᒃ ᑎᑎᖅᓯᕕᖃᓲᖑᒻᒪᑕ ᐊᖑᑕᐅᒻᒪᖔᖅ ᐊᕐᓇᐅᒻᒪᖔᕐᓘᓐᓃᑦ, 

ᐃᓅᔪᖅᓯᐅᑎᒥᓂᕐᓄᓪᓗ ᓇᓗᓇᐃᖅᓯᒻᒪᑕ ᒪᕐᕈᐃᓐᓈᓐᓂᒃ ᖃᓄᐃᑦᑑᓂᐅᒍᓐᓇᖅᑑᓐᓂᒃ.  

 

ᐊᒻᒪ ᖁᔭᒋᕙᒃᑲ ᑕᐃᒫᒃ ᓂᓪᓕᐊᖃᑦᑕᕋᑖᕐᖓᑕ ᐊᐃᕙᖃᑦᑕᕆᐊᖃᕋᑦᑕ ᑕᐃᒫᒃ. ᐊᒻᒪᓗ ᒪᓕᒐᓕᐅᖅᑏᑦ 

ᓂᕈᐊᖁᔭᕋᓗᐊᒃᑲ ᒪᓕᒍᒪᔭᖓᓂᑦ ᒪᓕᓪᓗᑎᒃ. ᖁᔭᓐᓇᒦᒃ. ᐄ’, ᑖᒃᑯᓂᖓ ᒪᓕᓪᓗᑎᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᒫᓐᓇ ᓂᓪᓕᕐᕕᔅᓴᐅᔾᔮᒍᓐᓃᖅᑯᖅ ᓂᕈᐊᖅᑎᑦᑎᙳᓱᓕᕋᒪ. ᓈᒻᒪᔅᓴᖅᑐᐃᑦ, 

ᓂᑯᕕᓪᓕ. ᓂᑯᕕᖓᓂᐊᖅᑯᓯᑦ ᐊᑎᖅᓯ ᑕᐃᒍᒃᑭᑦ ᐃᖏᓪᓗᓯᑦ, ᒥᔅᑕ ᓚᐃᑦᔅᑑᓐ. ᒥᔅᑕ ᒪᐃᓐ. ᒥᔅ ᓄᑕᕋᖅ. ᒥᔅᑕ 

ᖃᕝᕕᒃ. ᒥᔅᑕ ᑕᐃᕕᑎ ᐊᕿᐊᕈᖅ. ᒥᔅᑕ ᑕᐃᕕᑎ ᔪᐊᓇᓯ. ᒥᔅᑕ ᐸᐅᓗᓯ ᐊᕿᐊᕈᖅ. ᒥᔅ ᒍᕌᔅ. ᒥᔅ ᓇᑲᓱᒃ. ᒥᔅᑕ 

ᑯᓱᒐᖅ. ᒥᔅ ᐳᕉᔅᑐ. ᒥᔅᑕ ᐊᓇᕕᓗᒃ.  

 

ᓈᒻᒪᓴᙱᑦᑐᐃᑦ ᐊᑭᕋᖅᑐᖅᑐᐃᑦ, ᓂᑯᕕᓪᓕ ᐱᖁᔨᕗᖔᕈᒻᒥᒃ. ᒥᔅ ᕿᓕᖅᑎ. ᒥᔅᑕ ᓴᕕᑲᑖᖅ. ᒥᔅ ᖁᐊᓴ. ᒥᔅᑕ 

ᓯᒪᐃᓚᒃ. ᒥᔅᑕ ᒪᓕᑭ. ᒥᔅᑕ ᓴᒻᒧᖅᑐᖅ. ᒥᔅᑕ ᖂᑭᐊᖅ. ᐊᒻᒪᓗ ᒥᔅᑕ ᖃᐃᕐᓂᖅ.  

ᓂᕈᐊᔾᔮᖏᑦᑐᐃᑦ ᓂᑯᕕᓪᓕ. ᖁᔭᓐᓇᒦᒃ. ᐱᖁᔨᕗᖔᕈᑎᒃ ᑲᔪᓯᔪᖅ. ᑎᑎᕋᖅᓯᒪᓂᖓ ᓈᓴᐅᑎᓕᒃ 3. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4? ᒥᔅᑕ ᓚᐃᑦᔅᑑᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 010 - 6(2): ᒪᓕᒐᒃᓴᖅ 78 - ᐃᓚᒋᐊᖅᑕᖅ ᑎᑎᖅᑲᖓ 4 

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᖁᔨᕗᖔᕈᑎᒃ 2 ᓴᖅᑭᖅᑕᐅᓂᖓ 

ᑕᐃᒪᐃᓕᖓᓪᓗᒍ ᓈᒻᒪᒋᐊᔭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᒃ ᓈᒻᒪᑦᑐᖅ, ᑐᓂᐅᖅᑲᖅᑕᐅᙳᓱᑦᑐᖅ 

ᑭᖑᓪᓕᖅᐹᖑᓕᕐᖓᑦ. ᑕᐃᒪᐃᖅᑲᐅᒻᒪᑦ, ᐱᖁᔨᕗᖔᕈᑎᒨᒋᐊᓚᐅᙱᓂᑦᑎᓐᓂᑦ, ᐃᖅᑲᐃᑎᑦᑎᒋᐊᕈᒪᒐᒪ 

ᑲᑎᒪᑐᐃᓐᓇᕐᓂᕐᒥᒃ ᐱᖁᔨᕗᖔᖅᑐᖃᕋᐃᒻᒪᑦ. 20 ᒥᓂᑦᔅᒥᒃ ᓂᓪᓕᐊᕕᖃᕈᓐᓇᖅᑐᐃᑦ ᒪᓕᒐᓕᐅᖅᑎᓕᒫᑦᑎᐊᑦ 

ᐱᒋᐊᖅᑎᑦᑎᔪᖅ ᐅᖃᖅᑳᕐᓗᓂ.  

 

ᐅᑕᖅᑭᑲᐃᓐᓇᖅᑕ ᑐᓂᐅᖅᑲᖅᑕᐅᑎᓪᓗᒋᑦ ᐱᖁᔨᕗᖔᕈᑎᔅᓴᖅ. ᐱᒋᐊᖅᑎᑦᑎᕋᑖᖅᑐᖅ ᐅᖃᐅᓯᔅᓴᖃᖅᑳ? ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒪᑐᐃᖅᓯᒍᑎᓐᓂ ᐊᒻᒪᓗᑦᑕᐅᖅ ᐱᖁᔨᕗᖔᕈᑎᒃ 

1-ᒥ ᐅᖃᖅᑲᐅᒐᒪ, ᓇᓗᓇᐃᖅᓯᒌᕋᑖᕋᒪ ᓱᒻᒪᑦ ᐱᖁᔨᕗᖔᕆᐊᖃᖅᑐᒋᒻᒪᖔᒃᑭ ᐊᒻᒪᓗ ᓱᒻᒪ ᐃᑲᔪᖅᓯᕐᒪᖔᒃᑭ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ? ᐱᖁᔨᕗᖔᕈᒻᒧᑦ? ᐃᓵᑦᑐᖃᓚᐅᙱᒻᒪᑦ. ᒥᔅᑕ ᓚᐃᑦᔅᑑᓐ, 

ᑭᖑᓪᓕᐹᕐᒥ ᐅᖃᐅᓯᔅᓴᖃᖅᑮᑦ? ᐄ’, ᒫᓐᓇ ᐊᐃᕙᔾᔪᑕᐅᒍᓐᓇᐃᓪᓕᕗᖅ.  

 

ᓈᒻᒪᔅᓴᖅᑐᑦ ᐱᖁᔨᕗᖔᕈᒻᒥᑦ, ᓂᑯᕕᓕᕐᒥᓕ. ᒪᒥᐊᓇᖅ. ᒥᔅᑕ ᓚᐃᑦᔅᑑᑦ, ᑖᒃᑯᐊ ᓂᑯᕕᖃᑦᑕᕐᓗᓂ 

ᓂᕈᐊᖁᔨᓯᒪᔪᖅᑕᖃᙱᒻᒪᑦ, ᓈᒻᒪᓴᖅᑐᑦ ᐃᓵᓪᓕ. 12. ᐊᑭᕋᖅᑐᖅᑐᑦ? 8. ᐱᖁᔨᕗᖔᕈᑎᒃ ᑲᔪᓯᔪᖅ. 

ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20? ᒥᔅᑕ ᓚᐃᑦᓯᑑᓐ? 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 011 - 6(2): ᒪᓕᒐᒃᓴᖅ 78 - ᐃᓚᒋᐊᖅᑕᖅ ᑎᑎᖅᑲᖓ 20 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᖁᔨᕗᖔᕈᑎᒃ ᓈᓴᐅᑎᓕᒃ 3 

ᓴᖅᑭᖅᑕᐅᓂᖓ ᒪᓕᓪᓗᒍ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᒃ ᓈᒻᒪᑦᑐᖅ ᒫᓐᓇ ᑐᓂᐅᖅᑲᖅᑕᐅᑲᐃᓐᓇᕐᖓᑦ. 

ᐅᑕᖅᑭᑲᐃᓐᓇᒐᓛᓪᓗᑕ, ᑕᐃᒃᑯᓂᖓᔅᓴᐃᓐᓇᖅ ᒪᓕᖅᑲᐅᔭᔅᓯᓐᓂᑦ ᒪᓕᙳᓱᒻᒥᔪᓯᑦ ᑖᔅᓱᒧᖓ ᐱᖁᔨᕗᖔᕈᑎᒧᑦ.  

 

ᑖᓐᓇ ᐱᒋᐊᖅᑎᑦᑎᖅᑲᐅᔪᖅ ᓂᓪᓕᖅᑳᕐᓗᓂ ᐱᖁᔨᕗᖔᕐᒧᑦ. 

 

ᒪᑐᓯᔪᒪᕖᑦ, ᒥᔅᑕ ᓚᐃᑦᓯᑑᓐ? ᑖᓐᓇ ᒪᑐᒻᒪᑦ ᑕᐃᒃᑯᐊ ᐃᑲᔪᖅᑐᖅᑐᑦ, ᐃᓵᓪᓕᑦ; 12. ᐊᑭᕋᖅᑐᖅᑐᑦ; 6. ᑲᔪᓯᕗᖅ. 

ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42? ᒥᔅᑕ ᓚᐃᑦᓯᑑᓐ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 012 - 6(2): ᒪᓕᒐᒃᓴᖅ 78 - ᐃᓚᒋᐊᖅᑕᖅ ᑎᑎᖅᑲᖓ 40 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᖁᔨᕗᖔᕈᑎᒃ ᓈᓴᐅᑎᓕᒃ 4 

ᓴᖅᑭᖅᑕᐅᓂᖓ ᒪᓕᓪᓗᒍ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᓯᕗᓪᓕᖅᐹᖑᓪᓗᓂ ᐱᖁᔨᕗᖔᖅᑲᐅᔪᖅ ᓯᕗᓪᓕᐅᓗᓂ ᓂᓪᓕᕈᓐᓇᖅᑐᖅ. ᐅᑯᐊ 

ᑐᓂᐅᖅᑲᖅᑕᐅᑲᐃᓐᓇᕐᓕᑦ. ᐊᔾᔨᖏᓐᓂᒃ ᐱᓯᒪᓕᕋᔅᓯᑦ.  

 

ᒥᔅᑕ ᓚᐃᑦᓯᑑᓐ, ᐅᖃᐅᓯᔅᓴᖃᖅᐱᑦ? ᐱᖁᔨᕗᖔᕐᒧᑦ? ᒪᑐᐃᖅᐳᖅ. ᐱᑕᖃᙱᑉᐸᑦ. ᒥᔅᑕ ᓚᐃᑦᔅᑑᑦ, ᒪᑐᔾᔪᑏᑦ? 

ᑖᓐᓇ ᓈᒻᒪᒻᒪᑦ.  

 

ᓂᕈᐊᖅᑎᑦᑎᓂᐊᓕᕋᒥᒃ. ᑕᐃᒃᑯᐊ ᐃᑲᔪᖅᑐᖅᑐᑦ ᐃᓵᓪᓕ. 12. ᐊᑭᕋᖅᑐᖅᑐᑦ? 6. ᐱᖁᔨᕗᖔᕈᑦ ᑲᔪᓯᕗᖅ.  

 

ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44? ᒥᔅᑕ ᓚᐃᑦᓯᑑᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 013 - 6(2): ᒪᓕᒐᒃᓴᖅ 78 - ᐃᓚᒋᐊᖅᑕᖅ ᑎᑎᖅᑲᐅᑉ ᐊᓪᓕᖓ 44(1) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᕗᖓ ᐱᖁᔨᕗᖔᕈᑎ ᓈᓴᐅᑎᓕᒃ 5 ᓴᖅᑭᖅᑕᐅᓂᖓ ᒪᓕᓪᓗᒍ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐊᔾᔨᖏᓐᓂᒃ ᐱᓯᒪᓕᕋᔅᓯ. ᑖᓐᓇ ᐱᒋᐊᖅᑎᑦᑎᖅᑲᐅᔪᖅ ᓯᕗᓪᓕᐅᓗᓂ ᓂᓪᓕᕈᓐᓇᖅᑐᖅ. ᒥᔅᑕ ᓚᐃᑦᓯᑑᓐ.  ᐊᓯᖏᑦ 

ᐱᖁᔨᕗᖔᕐᒧᑦ? ᒥᔅᑕ ᓚᐃᑦᓯᑑᓐ, ᒪᑐᓯᔾᔪᑏᑦ? ᐋᒃᑲ; ᖁᔭᓐᓇᒦᒃ. 

 

ᑕᐃᒃᑯᐊ ᐊᖏᖅᑐᑦ, ᐃᓵᒡᓕᑦ. 12. ᐊᑭᕋᖅᑐᖅᑐᑦ ᐃᓵᒡᓕ. 7. ᐱᖁᔨᕗᖔᕈᑦ ᑲᔪᓯᕗᖅ. 

 

ᓈᓴᐅᑎᓕᒃ 44, ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ ᑖᓐᓇ ᐱᖁᔭᒃᓴᖅ 78 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᖃᓪᓗᓇᐅᔭᕈᓐᓇᑦᑎᐊᖏᓐᓇᒪ, 44. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 78 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᔅᓴᖅ 78 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ. ᒥᓂᔅᑕ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᑯᐊ ᐊᑎᓕᐅᖅᓯᒪᖕᒪᑦ ᐃᒃᓯᕙᐅᑖᖅ 

ᓂᐱᓕᐅᖅᑕᐅᓂᐊᕐᒪᑦ, ᐃᒃᓯᕙᐅᑖᖅ. 

 

ᑕᐃᒃᑯᐊ ᓇᓗᓈᕿᔪᑦ ᐱᑕᖃᐃᓐᓇᐅᔭᕐᒪᑦ ᐊᒻᒪᓗ ᓇᓗᓇᐃᒃᑯᑕᖓ ᑖᓐᓇ ᐱᕐᔪᐊᖑᓪᓗᓂ. ᑕᐃᒪᐃᑦᑐᑦ ᑕᐃᒪ 

ᐃᓅᓕᕐᕕᓯᐅᑎᖏᑦᑕ ᓈᓴᐅᑎᖏᑦ ᐋᖅᑭᒋᐊᖅᑕᐅᔪᓐᓇᖅᓯᔪᑦ ᐊᓇᕐᕕᓕᕆᑐᐃᓐᓇᖏᓐᓇᑦᑕ. 

 

ᑕᕝᕙᓂ ᑕᐃᒃᑯᐊ ᖃᓄᐃᑦᑐᓕᒫᑦᑎᐊᑦ ᓇᓕᐊᖑᒐᓗᐊᖅᐸᑕ ᐃᓱᒫᓘᑎᖃᖃᑦᑕᖅᓯᒪᒐᑦᑕ. 

 

ᐊᒻᒪᓗ ᐃᓱᒫᓘᑎᑕᖃᕐᒪᑦ ᑕᐃᓐᓇ ᐊᓇᕐᕕᓕᕆᓂᖅ ᑖᓐᓇ ᐱᔾᔪᑕᐅᑐᐃᓐᓇᖏᒻᒪᑦ ᐊᒻᒪᓗ ᐱᓂᕐᓗᑦᑕᐅᖃᑦᑕᖅᖢᑎᒃ 

80 ᐅᕝᕙᓘᓐᓃᑦ 90%-ᐳᓴᑦ ᑕᐃᒃᑯᐊ ᑕᐃᒪ ᐃᓄᒋᐊᒃᑐᓂᒃ ᐊᖏᕐᕋᒥ ᐅᕝᕙᓘᓐᓃᑦ ᐱᓱᒃᑐᓂᑦ 

ᖃᐅᔨᒪᔭᐅᒡᒍᓪᓗᑎᓪᓗ ᑕᐃᓐᓇ ᐱᓂᕐᓗᑦᑐᕕᓃᑦ. 

 

ᐊᒻᒪᓗ ᑕᐃᒃᑯᐊ ᓇᓗᓈᕿᔪᑦ ᐊᑦᑕᓇᖏᑦᑐᑦ ᓄᓇᑦᑎᓐᓄᑦ, ᑕᐃᒪᓐᓇ ᐱᓂᕐᓗᑦᑕᐅᖃᑦᑕᕐᓂᖏᑦ ᖃᓄᐃᑦᑑᓂᖓ 

ᐱᔾᔪᑕᐅᓪᓗᓂ ᑕᐃᒪᓐᓇᐅᖃᑦᑕᕐᒪᑦ ᐊᒻᒪ ᐃᓱᒪᓕᕆᓂᖅ ᑕᒪᓐᓇ ᐱᓪᓗᒍ ᑖᓐᓇᓗ ᐱᖁᔭᒃᓴᖅ ᑕᐃᒪᓐᓇ 

ᐃᓚᐃᓐᓈᕆᑎᓪᓗᑕ ᑕᐃᒪᓐᓇ ᓇᓗᓈᕿᔪᓂᒃ ᒐᕙᒪᒃᑯᑦ ᓇᓗᓇᐃᒃᑯᑕᖏᓐᓂᑦ ᐃᓅᓕᕐᕕᓯᐅᑎᕈᑎᓂᒃ 

ᐊᓯᖏᓐᓂᓪᓗ. ᐊᒻᒪᓗ ᐃᓱᒪᒃᑯᑦ ᐊᒃᓱᕈᓐᓇᖅᑑᓪᓗᓂ ᑕᒪᒃᑯᓄᖓ ᓇᓗᓈᕿᔪᓄᑦ. 

ᑲᓇᑕᒥᐅᑦ ᒥᐊᒐᕐᒥᐅᓪᓗ ᓇᓗᓇᐃᖅᓯᓯᒪᕗᑦ ᑖᒃᑯᐊ ᓴᑉᐳᒻᒥᐅᓯᑎᓐᓇᓱᑦᑐᑦ ᐊᒻᒪᓗ ᐃᓱᒪᒃᑯᑦ ᖃᓄᐃᙱᓐᓂᕐᓂᒃ. 

 

ᓱᕈᓯᕐᓄᑦ ᑕᒪᓐᓇ ᐊᒃᓱᕈᕐᓇᓗᐊᕐᒪᑦ, ᖃᓄᖓᓴᖅᑕᐅᖃᑦᑕᕐᓂᕐᒧᑦ, ᐃᒥᓃᖃᑦᑕᕐᓂᕐᓗ ᑕᐃᒪᐃᑦᑑᓂᕐᒧᑦ 

ᓴᐳᒻᒥᐅᓯᖅᓯᒪᓇᓱᑦᑐᒍᑦ ᓄᓇᕗᒻᒥᐅᓂᑦ ᐃᓚᒋᔭᐅᖃᑕᐅᔪᓐᓇᕐᓂᐊᕐᒪᑦ ᐃᓅᖃᑎᒋᔭᐅᓗᑎᒃ. 

 

ᐊᒻᒪᓗ ᑕᒪᒃᑯᐊ ᓄᓇᓖᑦ ᐊᔾᔨᒌᙱᑦᑐᑦ ᐃᓱᒫᓘᑎᖃᖃᑦᑕᖅᓯᒪᒻᒪᑦ ᐊᓯᔾᔨᕐᓂᖅ ᑕᒪᓐᓇ ᐱᔭᕐᓂᖏᑦᑑᓲᖑᒻᒪᑦ 

ᓴᖅᑭᑕᐅᓵᖅᑎᓪᓗᒍ, ᑐᓴᖅᑎᑕᐅᓯᒪᔪᓂᑦ ᒪᒃᑯᒃᑐᓂᑦ ᐃᒻᒥᓃᖅᑕᐃᓕᒪᓂᖅ ᑲᑎᒪᓯᓐᓈᑦ ᐃᓕᓐᓂᐊᖅᑎᓪᓗᒋᑦ 

ᐅᖃᐅᓯᕆᓚᐅᖅᑕᖏᑦ ᑕᐃᒃᑯᐊᑦᑕᐅᖅ ᐃᓱᒪᒋᖃᓯᐅᑎᔪᒪᒐᑦᑎᒃᑯᑦ.  

 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐱᓕᕆᐊᕆᔭᐅᒻᒪᑦ ᐊᒻᒪᓗ ᑲᔪᓯᑎᑕᐅᔪᓐᓇᕐᒪᑦ ᑖᓐᓇ ᐱᖁᔭᒃᓴᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

>>ᐸᑦᑕᖅᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑉᐸᙵᑦ ᐊᓂᔪᓐᓇᖅᓯᔪᓯ. ᐱᖁᔭᒃᓴᖅ 84 ᑲᒪᒋᓂᐊᓕᖅᑕᕗᑦ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 17:32-ᒥ ᐱᒋᐊᒃᑲᓂᖅᑐᑎᒃ 17:33-ᒥ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᑲᑎᒪᑐᐃᓐᓇᕐᓂᖅ ᓈᓴᐅᑎᓕᒃ 84 ᐊᑮᑦᑐᑐᖃᐃᑦ 

ᐲᖅᑕᐅᓂᖏᑦ ᐱᖁᔭᖅ, 2024-2025. ᑕᑉᐹᓃᖃᑎᖃᕈᒪᕖᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑕᐃᒃᑯᐊ ᓵᒃᓯᓐᓃᓐᓂᐊᖅᑐᑦ ᐃᓯᖅᑎᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑏᑦ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. ᒥᓂᔅᑕ ᑯᓱᒐᖅ, ᑖᒃᑯᐊ ᐃᖏᑉᐸᑕ 

ᒪᑐᐃᖅᓯᔾᔪᑎᖕᓄᑦ ᐱᒋᐊᕈᓐᓇᖅᓯᓂᐊᖅᑐᑎᑦ. 

 

ᒪᓕᒐᒃᓴᖅ 84 - ᐲᖅᑕᐅᓂᖏᑦ ᐸᐃᑉᐹᒃᑯᑦ ᐱᖁᑎᕕᓂᑐᖃᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓴᐅᒥᖕᓂᑦ ᑮᓇᐅᓕᕆᔨᒃᑯᑦ ᒥᓂᔅᑕᖓ ᑐᒡᓕᐊ ᑖᓐᓂᐅ 

ᔭᖕ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑕ ᑐᒡᓕᖓ ᖁᓪᓕᒃᑯᓐᓄᑦ ᒥᔅᑕ ᔭᐃᒥᓯ ᐋᕆᐊᖅ. ᐊᒻᒪᓗ ᒫᓃᖃᑎᒋᔪᑦ, 

ᑖᒃᑯᐊ ᒪᐅᙵᕆᐊᖃᖅᐸᑕ ᑕᕝᕙ ᐊᑐᐃᓐᓇᐅᔪᑦ.  

 

ᐱᖁᔭᒃᓴᖅ 84 ᓴᖅᑭᑉᐸᕋ ᐊᑮᑦᑐᑐᖃᐃᑦ ᐲᖅᑕᐅᓂᖏᓐᓄ ᐱᖁᔭᖅ, 2024-2025. 

 

ᐱᖁᔭᒃᓴᖅ 84 ᐱᔪᓐᓇᕐᓂᖅᑖᖅᑎᑦᑎᓯᒪᕗᖅ ᑕᐃᒃᑯᐊ ᐊᑮᑦᑐᑐᖃᐃᑦ ᐱᖁᑏᓪᓗ ᒐᕙᒪᒃᑯᑦ, ᐅᑯᐊ:  

 

• ᐲᖅᑕᐅᓗᑎᒃ $519,892 ᑖᒃᑯᐊ 25 ᑭᒃᑯᑐᐃᓐᓇᐃᑦ ᐊᑐᖅᑐᐊᕈᓐᓇᖅᑕᖏᑦ ᐃᒡᓗᑦ ᐊᕐᕕᐊᑦ, 

ᐃᓘᓕᒑᕐᔪᒃ, ᓴᓪᓖᑦ, ᑲᖏᖅᖠᓂᖅ, ᐃᖃᓗᑦᑑᑦᑎᐊᖅ, ᐊᒻᒪᓗ ᐅᖅᓱᖅᑑᒻᒥ ᐃᑭᓚᐅᖅᑐᑦ 

ᓴᓇᒃᑲᓐᓂᕐᕕᒃᓴᐅᔪᓐᓃᖅᑐᓪᓗ, ᑕᐃᒪ ᐃᒍᑦᑎᖅᑕᐅᓂᐊᓕᖅᐳᑦ; 

• $616,184 ᑕᐃᒃᑯᐊ 99 ᐃᒡᓗᑦ ᐊᔾᔨᒌᙱᑦᑐᑦ ᓄᓇᓕᑐᑦ ᓱᕋᓚᐅᖅᑐᑦ ᐅᖁᖕᒧᑦ ᐃᑯᒪᒧᓪᓘᓐᓃᑦ 

ᓴᓇᔭᐅᒃᑲᓐᓂᓪᓚᕆᒋᐊᖃᖅᖢᑎᒃ; 

 

• $563,636 ᐅᖅᓱᐊᓗᐃᑦ ᑎᕐᔪᑉᐸᓪᓕᐊᓂᖏᑦ ᐃᕿᕙᓪᓕᐊᓂᖏᓪᓗ ᓄᓇᓕᓐᓂᑦ ᒐᕙᒪᒃᑯᖏᓐᓂᑦ 

ᐱᔨᑦᑎᖅᑏᑦ ᐅᖅᓱᐊᓗᓕᖏᓐᓂᑦ; 

 

• $319,712 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐃᒡᓗᖁᑎᖏᑦ 670 ᐊᒻᒪᓗ 672 ᐃᖃᓗᖕᓂ, ᐱᐅᔪᓐᓃᖅᑐᑦ 

ᐊᒻᒪᓗ ᐊᑭᑐᓗᐊᕐᓂᐊᖅᖢᑎᒃ ᓴᓇᒃᑲᓐᓂᕆᐊᖃᕈᑦᑎᒃᑯᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᑲᑎᒪᔨᕋᓛᖏᓐᓄᑦ ᐃᒃᓯᕙᐅᑕᕆᔭᐅᑎᓪᓗᖓ, ᒪᑐᐃᖅᓯᔾᔪᑎᖕᓂᑦ ᐅᖃᐅᓯᖃᕈᒪᔪᖓ ᑲᑎᒪᑐᐃᓐᓇᕆᐊᓕᖅᑎᓪᓗᑕ 

ᐱᖁᔭᒃᓴᖅ 84 ᑲᒪᒋᓕᖅᑎᓪᓗᑎᒍᑦ, ᐊᑭᓕᒃᓴᑐᖃᐃᑦ ᑎᑎᕋᖅᑕᐅᓯᒪᔪᓂᑦ ᐲᔭᖅᑕᐅᓂᖏᑦ ᖁᔭᓈᖅᑕᐅᓂᖏᑦ 

2024-2025. 

 

ᑲᑎᒪᔨᕋᓛᑦ ᑖᒃᑯᐊ ᐱᔾᔪᑎᒋᔭᖏᓐᓂᑦ ᐱᔭᖁᒃᓴᐅᑉ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᒪᑐᐃᕈᑎᖏᓐᓂᑦ. ᐊᑐᓂᓗ 

ᑖᒃᑯᐊ ᑲᑎᒪᔨᐅᔪᑦ ᐊᐱᖅᓲᑎᖃᑐᐃᓐᓇᕆᐊᓖᑦ ᐱᖁᔭᒃᓴᐅᑉ ᒥᒃᓵᓄᑦ ᑲᑎᒪᔾᔪᑎᒋᓕᖅᑎᓪᓗᑎᒍ. 

 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐃᓗᓕᑯᓘᔭᖏᑦ ᐅᖃᐅᓯᐅᓚᐅᖅᑐᑦ ᑎᑎᕋᖅᓯᒪᔪᓂᑦ ᐲᔭᐃᑦ ᒪᓕᑦᑕᐅᓗᓂ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᓯᑎᐱᕆ 2023-ᖑᑎᓪᓗᒍ ᑕᓚᕖᓴᒃᑯᑦ ᑲᑎᒪᔾᔪᑕᐅᓚᐅᖅᓯᒪᖕᒪᑦ 2021-2022 

ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᓕᕆᔾᔪᑎᕕᓂᖏᑦ ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᓯᒪᒻᒪᑕ 

ᐃᖅᑲᓇᐃᔭᖅᑏᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓ ᐋᖅᑭᒋᐊᕈᑎᓂᒃ ᐃᓱᒪᒃᓴᖅᓯᐅᕈᑎᖃᖁᔨᓪᓗᑎᑦ ᐱᖁᔭᕐᔪᐊᓂᑦ. 

 

ᑲᑎᒪᔨᕋᓛᑦ ᑖᒃᑯᐊ ᐅᔾᔨᖅᓱᑦᑎᐊᖅᖢᑎᒃ ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ ᐱᖁᔭᒃᓴᒥᑦ ᓴᖅᑭᑕᐅᔪᒥᒃ ᑕᕝᕗᖓ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᓄᑦ ᑐᕌᖓᔪᖅ ᒪᑐᐃᕈᑎᓄᑦ ᑐᕌᖓᔪᖅ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᕈᑎᖓᓂ ᑎᓴᒪᒋᔭᖓᓂ $319,712 ᐲᖅᑕᐅᓂᐊᕐᒪᑕ 

ᐊᑭᓕᒃᓴᑐᖃᖏᑦ ᖁᓪᓕᒃᑯᑦ ᐃᒡᓗᖁᑎᒋᔭᖓᓂᒃ 670 ᐊᒻᒪᓗ 672 ᐃᖃᓗᓐᓂ, ᓱᕋᑦᑕᐅᓚᕐᒪᑕ 

ᐊᑐᖅᑕᐅᔪᓐᓇᐃᓕᖕᒪᑕ ᐊᑭᑐᓗᐊᕐᓂᐊᕐᒪᑦ ᐋᖅᑭᒋᐊᒃᓴᖅ. 

 

ᒪᑐᐃᕈᑎᖓᓂ ᐸᐃᑉᐹᒥ, 309-ᓚᓯᒪᓗᓂ 712. ᐃᒃᓯᕙᐅᑖᖅ? ᓇᓕᐊᖑᕙ ᑕᕝᕙ ᐊᐱᖅᑯᑎᒐ, 309,712-ᓗᓐᓃᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ, ᓇᓗᓇᐃᓚᐅᕈᒃ ᒪᑐᐃᕈᑎᓂᑦ? 319-ᓂᑦ 

ᑐᓵᖅᑰᔨᖅᑲᐅᒐᒪᑦᑕᐅᖅ. ᒥᔅᑕ ᑯᓱᒐᖅ ᓇᓗᓇᐃᓚᐅᕈᒃ ᓇᐃᓴᐅᑎᖓ ᖃᔅᓯᐅᒻᒪᖔᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᖃᓕᒫᕋᓱᒋᖅᑲᐅᔭᕋᓗᐊᕋ, 309,712.00 ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ ᒪᑐᐃᕈᑎᓄᑦ? ᐱᑕᖃᙱᒻᒪᑦ, ᐱᖁᔭᒃᓴᒧᑦ. 

ᐱᖁᔭᒃᓴᖅ 84, ᐱᖁᑏᑦ ᐊᑭᓕᒃᓴᑐᖃᐃᑦ ᐲᔭᖅᑕᐅᓂᖏᑦ 2024-2025. ᑎᑎᕋᖅᓯᒪᓂᖓ ᓇᐃᓴᐅᑎᖓ 1, 2-

ᒧᐊᕐᓗᑎᑦ. 

 

ᐃᓚᖓ 1: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐃᒡᓗ 670 ᐊᒻᒪᓗ 672 ᐃᖃᓗᖕᓂᑦ ᑖᒃᑯᐊ ᐊᑭᓕᒃᓴᑐᖃᐅᒻᒪᑕ 

ᐲᔭᖅᑕᐅᓂᐊᖅᑐᑦ ᓇᖕᒥᓂᕆᔭᖏᓐᓂᑦ 309,712.00-ᒥ. ᐊᐱᖅᑯᑎᒃᓴᖅᑕᖃᕐᒪᖔᖅ? 

 

ᐃᓚᖓᑦ 1. ᑖᒃᑯᐊ $309,712 ᐲᖅᑕᐅᓂᐊᖅᑐᑦ ᐊᑭᓕᔅᓴᑐᖃᕐᓂᒃ ᑎᑎᕋᖅᓯᒪᓂᖏᓐᓂᒃ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2, ᐃᓚᖓ 2 ᒪᑉᐱᒐ 2-ᒧᐊᕐᓗᓯ ᐃᓚᖓ 2. ᑖᒃᑯᐊ 

ᐱᖁᑏᑦ ᓄᓇᕗᒻᒥᑦ ᑎᑎᕋᖅᑕᐅᓯᒪᔪᑦ ᐅᖅᓱᐊᓗᓕᕆᔨᒃᑯᑦ ᐊᔭᒐᐅᑕᖏᑦ ᑖᒃᑯᐊ ᐅᖅᓱᐊᓗᐃᑦ ᑎᔾᔪᕐᓂᖓᓄᑦ 

$563,636.00. ᐊᐱᖅᑯᑎᔅᓴᑦ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕗᖓᖓᓕᖓᔪᒥᑦ, ᑖᒃᑯᐊ ᐱᖁᔭᒃᓴᖅ 84, ᐊᐱᕆᔪᒪᓪᓗᖓ 

ᑲᖏᖅᑐᒑᐱᒻᒧᑦ ᑖᓐᓇ ᑐᕌᖅᑐᖅ ᑕᕝᕙᓂ $37,474.00 ᖃᓄᐃᒻᒪᑦ ᑕᐃᒪᓐᓇᑲᓪᓚᕐᔪᐊᖑᓯᒪᕙ, ᑭᓱ ᐱᔾᔪᑎᒋᓪᓗᒍ. 

ᑐᑭᓯᒍᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᑲᓂ ᐃᒡᓗᖔᖓᓄᓪᓕ ᐃᓕᓯᒪᔪᖅ 

ᐅᖅᓱᐊᓗᖕᓂᑦ ᓈᓴᐃᓲᖑᒻᒪᑕ ᖃᐅᔨᓴᓲᖑᒻᒪᑕ ᖃᓄᖅ ᐅᖅᓱᐊᓗᖃᖅᑎᒋᓕᕐᒪᖔᑕ, ᐅᖅᓱᐊᓗᖃᕐᓂᖅᓴᐅᓚᐅᕐᒪᑕ 

ᐅᖅᓱᐊᓗᖃᕋᓱᒋᔭᕐᒥᖕᓂᑦ ᖃᐅᔨᓴᖅᑎᐊᒃᑲᓐᓂᓕᕋᒥ ᖃᓄᖅ ᐊᒃᑎᒋᔪᒥᑦ ᐅᖅᓱᐊᓗᖃᕐᒪᖔᑕ ᑕᐃᑲᓂ. ᑖᑉᓱᒧᖓ 

ᑖᓐᓇ  ᐃᒡᓗᐊᓄᖔᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᐊᐱᖅᑯᑎᒋᔪᒪᓕᕆᓪᓗᒍ, ᑕᕝᕗᖓ ᓱᓕ ᐊᑦᑐᐊᓪᓗᓂ ᑖᓐᓇ. ᖃᓄᖅ ᓄᓇᓕᓐᓂ 

ᐃᒻᒥᓱᖅᑕᐅᓚᐅᖅᑎᓐᓇᒋᓂᒃᑯᐊ ᐃᒻᒪᖃ ᖃᐅᔨᓴᖅᑕᐅᓯᐅᖑᖅᑰᖅᑐᑎᒃ ᐅᕝᕙᓗᑭᐊᖅ ᖃᓄᐃᓕᖓᕗᑦ ᑕᖅᑭᖅ 

ᐊᓂᒍᕋᐃᒻᒪᑕ. ᑭᓯᐊᓂᓕ ᑖᓐᓇᐅᑎᓪᓗᒍ ᖃᓄᖅ ᐊᑭᑭᓐᓂᖅᓴᐅᓗᒍ ᓄᓇᓕᓐᓄᑦ 

ᒪᑐᐃᖓᑎᑦᑎᔾᔪᑕᐅᒍᓐᓇᓯᐅᒍᒻᒥᒻᒪᖔᖅ, ᑕᐃᒪᓐᓇ ᐊᑑᑎᔪᖃᖃᑦᑕᖅᓯᒪᒻᒪᖔᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᓄᓇᓕᖕᓄᑦ ᑕᒪᐃᓐᓄᑦ 

ᐅᕐᓂᒍᑎᓲᖑᒻᒪᑕ ᐅᖅᓱᐊᓗᓐᓂᑦ ᖃᐅᔨᓴᖅᖢᑎᒃ ᐊᑕᐅᓰᖏᖦᖢᑎᒃ, ᐅᖅᓱᐊᓗᓕᕆᓕᕌᖓᒥᑦ. ᓈᓴᐃᓐᓇᖅᓯᔭᕌᖓᑦ 

ᐅᖅᓱᐊᓗᓐᓂᑦ, ᐅᖅᓱᐊᓗᓐᓂᑦ ᖃᓄᖅ ᐱᔭᕆᐊᖃᕐᓂᕆᔭᖏᓐᓂᑦ ᑕᐃᑯᖓ ᓄᓇᓕᒻᒧᑦ ᑎᑭᒃᖢᑎᒃ ᖃᓄᖅ 

ᐃᑭᑎᒋᓕᕐᒪᖔᑦ, ᐃᒃᑲᑎᒋᓕᕐᒪᖔᕐᓘᓐᓃᑦ ᐅᖅᓱᐊᓗᖅ ᑕᕝᕙᓂ ᐅᖅᓱᖃᕐᕕᒻᒦᑦᑐᖅ, ᖃᐅᔨᓴᓲᖑᒻᒪᑕ,  

ᖃᐅᔨᒋᐊᖃᖅᖢᑎᒡᓗ ᑖᒃᑯᓂᖓ ᐅᖅᓱᐊᓗᓐᓂᑦ ᓂᐅᕐᕈᑕᐅᓯᒪᔪᓂᑦ ᐅᓪᓗᒥᒧᑦ ᑎᑭᒃᖢᒍ.  

 

ᑕᐃᑯᖓ ᐅᑉᓗᒥᒋᔭᖓᓄᑦ ᑕᐃᑲᓂ ᖃᐅᔨᓂᖃᓕᓲᖑᕗᑦ ᐃᒪᓐᓇ ᐊᑦᑎᒋᔪᒥᑦ ᐅᖅᓱᐊᓗᑦᑖᕆᐊᖃᖅᑐᒍᑦ 

ᑲᖏᖅᖢᒑᐱᒻᒥ, ᐅᑭᐅᓗᑦᑖᒧᑦ ᓈᒻᒪᓐᓂᐊᖅᑐᒥᑦ. ᑕᐃᒪᓐᓇ ᖃᐅᔨᓴᕐᓂᖃᐃᓐᓇᖃᑦᑕᖅᑐᑦ, ᐊᒻᒪ ᐅᖅᓱᐊᓗᓕᕆᔩᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᒻᒥᒃ ᑕᐃᑯᖓ ᓂᐅᕋᐃᓕᕌᖓᑕ ᐅᖅᓱᐊᓗᒻᒥᒃ ᖃᐅᔨᓴᐃᓐᓇᖃᑦᑕᖅᑐᑦ ᓈᒻᒪᓐᓂᐊᕐᒪᖔᑦ ᑖᓐᓇ 

ᐅᖅᓱᐊᓗᒃ ᓄᓇᓕᐅ ᐊᑐᒐᒃᓴᕆᔭᖓᓄᑦ ᐅᑭᐅᓗᑦᑖᒧᑦ. 

 

ᑖᒃᑯᐊᓕ ᐅᖅᓱᐊᓗᒻᒧᑦ ᐊᑭᒋᔭᐅᓂᐊᖅᑐᑦ ᐋᖅᑭᑦᓯᒪᓲᖑᒻᒪᑕ ᓄᓇᓕᓐᓄᑦ ᑕᒪᐃᓐᓄᑦ, ᐃᓛᒃᑯᑦ ᓄᓇᓕᓐᓄᑦ 

ᐅᖅᓱᐊᓗᑦᑐᕐᓂᐊᖅᑐᓄᑦ ᐋᖅᑭᑦᓯᒪᓇᔭᖅᐸᑕ ᐊᔾᔨᒌᖏᑦᑐᒻᒪᕆᐅᖃᑦᑕᕋᔭᕐᒪᑕ, ᑭᓯᐊᓂ ᐅᖅᓱᐊᓗᑦᑐᕈᑕᐅᓂᐊᖅᑐᑦ 

ᓄᓇᕗᓗᑦᑖᕐᒧᑦ ᖃᐅᔨᒪᔭᐅᖃᑦᑕᕐᒪᑦ ᐃᒪᓐᓇ ᐊᑦᑎᒋᔪᒥᑦ ᑮᓇᐅᔭᖅᑐᕐᓂᐊᖅᑐᒍᑦ ᐅᖅᓱᐊᓗᑦᑖᖁᓗᒋᑦ 

ᓄᓇᓕᓗᑦᑖᑦᓯᐊᑦ. 

 

ᑖᑉᓱᒪ ᐊᑭᐊ ᐊᕕᑦᑕᐅᓕᖃᑦᑕᖅᑐᖅ ᓄᓇᓕᓐᓄᑦ ᑕᒪᐃᓐᓄᑦ, ᐃᒪᓐᓇ ᐊᑭᓕᖅᑐᐃᖃᑦᑕᕆᐊᖃᖅᑐᒍᑦ ᐊᔾᔨᒌᒥᒃ. 

ᑕᐃᒪᓐᓇᒧᑦ ᐅᖅᓱᐊᓗᒃ ᐊᑭᓗᒃᓯᒋᐊᕐᓂᐊᖅᐸᑦ, ᑕᒪᐃᓐᓄᑦ ᐊᑭᓗᒃᓯᒋᐊᕆᐊᖃᕋᔭᖅᑐᖅ ᐊᒻᒪ ᐊᑭᑦᑐᕆᐊᕐᓂᐊᖅᐸᑦ 

ᑕᒪᐃᓐᕗᑦ ᐊᑭᑦᑐᕆᐊᕐᓗᓂ. ᐅᖅᓱᐊᓗᓕᕆᓇᔭᕈᑉᑕ ᓄᓇᓕᒃ ᐊᑕᐅᓯᖅ ᐃᒪᓐᓇ ᐅᖅᓱᐊᓗᑦᑖᕐᓂᐊᕐᒪᑦ, ᐃᒪᓐᓇ 

ᐊᑭᓕᖅᑐᐃᓂᐊᖅᑐᖅ.  

 

ᐃᓚᖏᑦ ᐊᑭᑐᔪᒻᒪᕆᐊᓘᖃᑦᑕᕋᔭᕐᒪᑕ ᐅᓱᐊᓗᑦᑐᖏᓐᓂᖅᓴᐅᔪᑦ, ᑕᐃᒪᓐᓇᒧᑦ ᓄᓇᕗᓗᑦᑖᒧᑦ ᐊᔾᔨᒌᒥᒃ 

ᐋᖅᑭᒃᓯᓯᒪᖃᑦᑕᖅᑐᑦ ᑖᒃᑯᐊ ᐅᖅᓱᐊᓗᐃᑦ ᐊᑭᖏᓐᓂᑦ ᐱᓕᕆᐊᖃᓕᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ. ᑖᒃᑯᓂᖓ ᑖᔅᓱᒧᖓ ᐊᑦᑐᐊᓂᖃᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᑕᐃᓐᓇ ᐊᒥᐊᒃᑰᓯᒪᔪᑦ ᐊᖏᔪᒥᓂᐅᑎᓪᓗᒍ, ᖃᓄᖅ ᐅᖅᓱᐊᓗᒃ ᐱᐅᓂᖓ 

ᕿᑲᐅᔭᕐᓂᖓᓄᑦ ᓱᓇᐃᑦ, ᓱᓇᓗᑦᑖᖑᖅᑰᖅᑐᐃᑦ ᐱᐅᖏᓕᕙᓕᐊᓯᐅᖑᒻᒪᑕ, ᑖᔅᓱᒥᖓ 

ᐱᐅᖏᓕᕙᓪᓕᐊᒍᑕᐅᓂᐊᖏᒃᑲᓗᐊᕐᒪᖔᑦ ᓄᑖᒧᑦ ᐃᒻᒪᑦᑕᐅᓂᐊᓕᖅᑎᓪᓗᒍᓘᓐᓃᑦ ᖃᓄᖅ 

ᐅᔾᔨᕆᔭᐅᓯᒪᑦᑕᕐᒪᖔᖅ.  

 

ᐃᓛᒃ ᑮᓇᐅᔭᐃᑦ ᐃᓱᒪᒋᔪᓐᓇᐃᖅᑕᐅᒋᐊᓖᑦ ᑖᒃᑯᐊ ᐃᓛᒃ ᑕᕝᕙᓃᒍᓐᓃᖁᓪᓗᒋᑦ ᐸᐃᑉᐸᖁᑎᒋᔭᖏᓐᓂᑦ 

ᒐᕙᒪᒃᑯᑦ. 

 

ᓴᖅᑭᑕᐅᔪᐃᑦ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᑐᐃᓐᓇᕈᒪᑦᑎᐊᖅᑕᕋ ᐊᑲᐅᓈᖅᑰᔨᒻᒪᑦ, ᐱᐅᖏᓕᕙᓕᐊᓯᐅᖑᒻᒥᒻᒪᖔᑕ 

ᐅᖅᓱᐊᓗᐃᑦ ᑭᑲᐅᔭᖅᑐᒥᓂᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔫᔭᕋᓗᐊᖅᑎᓪᓗᒍ ᑖᓐᓇ ᐅᖃᐅᓯᕆᔭᖓ, 

ᒥᑭᔪᑯᓘᒻᒪᑦ ᑕᕝᕙᓂ ᐅᓱᐊᓗᓗᑦᑖᑦ ᑲᑎᒃᖢᒋᑦ. ᑕᐃᒃᑯᐊ ᐅᖅᓱᐊᓗᑦᑖᕆᔭᐅᕙᑦᑐᑦ ᓄᓇᕗᒻᒥ ᐅᖅᓱᐊᓗᐃᑦ 

ᐊᔾᔨᒌᖃᑦᑕᖏᒻᒪᑕ ᐱᐅᓂᖏᑦ. ᐱᐅᓂᖅᐹᓂᑦ ᐅᖅᓱᐊᓗᑦᑖᓲᖑᒐᑉᑕ. ᑖᒃᑯᐊᓗ ᐅᖅᓱᐊᓗᒃ ᓄᑖᖅ ᑕᐃᑯᖓ 

ᐃᓕᔭᐅᓂᐊᖅᑐᑦ ᑖᑦᓱᒧᖓ ᐊᐳᑉᐸᑦ ᐱᐅᔪᓐᓃᖅᐹᓕᕈᑕᐅᔾᔮᖏᑦᓯᐊᖅᑐᖅ, ᐃᑉᐱᓐᓇᔾᔮᖏᑦᑐᖅ ᑕᕝᕘᓇ 

ᐅᖃᐅᓯᕆᔭᖓᑎᒍᑦ. ᐅᖅᓱᖅᑖᖑᕙᑦᑐᑦ ᓄᓇᕗᒻᒥ ᓴᙱᓂᖅᐹᒥᑦ ᐃᑭᓴᕋᐃᓐᓂᖃᕐᒪᑕ ᐃᑭᓴᕋᐃᓐᓂᕆᔭᖓᓂᑦ 

ᐅᖅᓲᑉ ᓄᓇᕗᒻᒥ ᓂᐅᕕᐊᖑᔪᑦ ᐊᑯᓯᒪᖃᑦᑕᖅᖢᑎᒡᓗ ᖁᐊᕇᒃᑯᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓂᖃᑕᐅᔪᑦ, ᐅᕙᒍᓪᓗ. ᓇᓗᓇᐃᖅᓯᕐᕕᐅᒍᒪᔪᖓ 

ᑖᒃᑯᐊ ᑎᑎᕋᖅᓯᒪᔪᓂ ᐲᖅᑕᐅᑉᐸᑕ ᑎᔾᔪᕐᓂᖏᑦ ᐅᖅᓱᐊᓗᐃᑦ ᓈᓴᖅᑕᐅᑎᓪᓗᒋᑦ ᑎᔾᔪᖃᑦᑕᕐᒪᑕᒎᖅ ᔭᒐᑕᐅᔪᑦ. 

ᐃᓱᓕᑦᑎᕕᖃᖅᐹᑦ ᑎᔾᔪᕐᓂᖓ ᐊᖏᔪᐊᓘᒃᐸᑦ ᐅᖅᓱᐊᓘ ᓄᓇᓕᓐᓂ, ᑕᐃᓐᓇ ᑳᓐᑐᕌᖅᑎᐅᖃᑦᑕᖅᑐᖅ ᑕᐃᓐᓇ 

ᐊᑭᓖᓂᐊᖅᐹ? ᐅᕝᕙᓘᓐᓃᑦ ᖁᔭᓈᖅᑕᐅᓂᐊᖅᐸ ᐊᑭᖓ ᑖᓐᓇ?  

ᑕᐃᓐᓇ, ᓲᕐᓗ ᐆᑦᑑᑎᒋᓗᒍ ᐃᒪᓐᓇ ᐆᑦᑑᑎᒋᓗᒍ 100 ᒑᓚᐅᑉᐸᑦ, ᖃᓪᓗᑏᑦ 100 5 ᒐᓚᒥᑦ ᔭᒐᐃᑉᐸᑕ ᓈᒻᒪᕙ 

100 ᒑᓚᖑᑉᐸᑕ, 25 ᒑᓚᓂᑦ ᑎᔾᔪᖅᐸᑦ ᐊᖏᔪᐊᓘᖅᑰᔨᒻᒪᑦ. ᐋᖅᑭᑦᓯᒪᔪᖃᖅᐱᓰ ᒪᓕᒐᕐᒥᑦ ᑎᑎᕋᖅᓯᒪᔪᓂᑦ 

ᐲᕈᓐᓇᖅᑕᕗᑦ ᖁᔭᓈᕈᓐᓇᖅᑕᕗᑦ, ᐃᒪᓐᓇ ᐊᖏᑎᒋᔪᖅ ᑭᓯᐊᓂ ᑎᔾᔪᖅᐸᑦ ᓄᓇᓕᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᓕᒐᖃᐅᖅᑐᖅ 

ᑭᒡᓕᖃᐅᖅᑎᑕᐅᒻᒥᔪᑦᑕᐅᖅ. ᓈᒻᒪᒋᔭᐅᔪᑦ ᑎᔾᔪᖅᐸᓪᓕᐊᓂᒃᑯᑦ ᔭᒐᑕᐅᔪᑦ ᐅᖅᓱᐊᓗᐃᑦ ᑕᕝᕘᓇ, ᐅᕙᒍᓪᓕ 2% 

ᑎᔾᔪᕐᐸᑦ, P50 ᐅᖅᓱᐊᓗᒃ ᒑᓴᓖ 350.000 ᖃᓪᓗᑏᑦ 7%−ᒥᑦ ᑖᒃᑯᐊ ᑎᔾᔪᕈᓐᓇᖅᑐᑦ ᒑᓴᓖᑦ 350,000 

ᖃᓪᓗᑏᑦ 5%−ᒥᑦ ᑕᐃᒪᓐᓇ ᐋᖅᑭᒃᓱᖅᓯᒪᐅᖅᑐᑦ. ᑕᐃᒪᓕ ᐅᖓᑖᓅᖅᐸᑕ ᑖᒃᑯᐊ ᓇᐃᓴᐅᑏᑦ, 

ᑳᓐᑐᕌᖅᑎᐅᔪᖅᑕᐅᖅ ᐊᑭᓖᖔᕆᐊᖃᓕᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᓂᔅᑕ ᓇᓗᓇᐃᖅᓯᒥᒻᒪᑦ ᑖᔅᓱᒥᖓ ᖃᓄᖅ 

ᐊᐅᓚᓂᖃᕐᒪᖔᖅ. ᑕᖅᑲᒃᑯᐊ ᖃᐅᔨᒪᙱᑦᑎᐊᕐᒪᑕ ᖃᓄᖅ ᐊᐅᓚᓂᖃᓲᖑᒻᒪᖔᖅ ᑕᒪᓐᓇ.  

 

ᐊᕐᕌᒍᒋᔭᑦᑎᓐᓂ ᑖᓐᓇ ᖁᔭᓈᖅᑕᐅᔪᖅ ᓈᓴᐅᑏᑦ ᑖᒃᑯᐊ ᒪᓕᒃᓯᒪᕚᑦ ᒪᓕᒐᕐᓂᑦ ᒪᓕᒃᓯᒪᓪᓗᑎᒃ, ᑳᓐᑐᕌᖅᑕᐅᓯᒪᔪ 

ᐊᑭᓕᔾᔮᖏᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓄᕐᓂᕆᔭᖏᑦ ᐊᑭᖏᓪᓗ ᑕᒪᒃᑯᐊ 

ᑎᑎᕋᖅᓯᒪᔪᓂ ᐲᖅᑕᐅᖁᔭᐅᔪᑦ 0.2, 5%, PBTᑯᑦ ᓂᐅᕐᕈᑎᒋᖃᑦᑕᖅᑕᖏᓐᓄᑦ ᐅᖅᓱᐊᓗᒃ 0.21 

ᓂᐅᕐᕈᑕᐅᔪᖃᑦᑕᖅᑐᑦ ᐊᑭᖏᓐᓂ. ᑖᒃᑯᐊ ᒪᓕᒃᓯᒪᔪᑦ ᓈᒻᒪᒋᔭᐅᔪᑦ ᒪᓕᒐᖏᓐᓂ ᐋᖅᑭᔅᓯᒪᔪᓂᒃ ᒪᓕᒃᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐸᖅ ᐊᐱᖅᑯᑎ. ᑖᓐᓇ ᐊᕐᕌᓂ ᐅᖓᑖᓂᓘᓐᓃᑦ, ᒪᓕᒐᓕᐅᕐᕕᒃ 

ᐃᓚᒋᐊᕈᑎᒃᓴᓂᑦ ᑮᓇᐅᔭᖃᖅᑎᑦᑎᔭᕆᐊᖃᓚᐅᕐᒪᑕ ᐅᖅᓱᐊᓗᓕᕆᔨᒃᑯᓐᓄᑦ ᑖᔅᓱᒪᓂ ᐱᔪᓐᓇᖁᓪᓗᒋᑦ. ᐃᓚᖏᑦ 

ᐃᓱᒫᓘᑎᒋᔭᐅᔪᑦ ᑮᓇᐅᔭᐃᑦ ᑕᐃᒃᑯᐊ ᑎᑎᕋᖅᑕᐅᓯᒪᓂᕆᔭᖏᑦ ᑕᐃᒃᑯᐊ, ᐊᖅᓱᐊᓗᐃᓪᓗ 

ᓇᓪᓕᖅᑯᑎᑦᓯᒪᖏᑎᓪᓗᒋᑦ ᑕᐃᒪᓐᓇ ᐆᑦᑐᕋᖅᑕᐅᖃᑦᑕᓂᕐᒪᑕ. 

 

ᖃᖓᐅᓂᒃᑯᑦ ᒪᓕᒃᖢᒋᑦ ᑕᐃᒃᑯᐊ ᐅᖅᓱᐊᓗᒃ ᖃᓄᖅ ᑎᔾᔪᖅᑎᒋᒻᒪᖔᑦ ᖃᐅᔨᓴᕈᑎᒋᔭᐅᔪᑦ, ᓈᓴᐅᑎᓂᑦ 30ᓃᑦᑐᑦ 

ᖃᔅᓯᐅᕙᑦ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᑦᑐᖓ ᑖᒃᑯᐊ 

ᑲᒪᒋᔭᐅᔭᕇᓚᐅᖅᓯᒪᒻᒪᑕ. ᑐᓴᒐᔅᓴᓂᑦ ᑕᑎᒋᔪᓐᓇᑦᑕᑎᓐᓂᑦ ᑕᐃᒃᑯᓇᖓᑦ ᖃᐅᔨᓴᐃᔾᔪᑎᓃᖔᖅᑐᖅ ᐱᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᐃᓚᖓ 2: ᐱᖁᑎᒋᔭᐅᔪᑦ ᓄᓇᕗᒻᒥ ᐱᖁᑎᕐᔪᐊᓕᕆᔨᒃᑯᓐᓄᑦ 

$563,636.  ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 1-ᒧᐊᕐᓗᒍ. ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.ᑎᑎᕋᖅᓯᒪᓂᖓ 3. ᒪᑉᐱᒐᖅ 2ᒧᐊᕐᓗᓯᐅᒃ. ᐃᓚᖓ ᐱᖓᔪᖓᑦ: ᐱᖁᑏᑦ 

ᖁᔭᓈᖅᑐᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ: 25ᖑᔪᑦ ᑖᒃᑯᐊ ᑕᖏᓖᑦ $519,892. ᐊᐱᖅᑯᑏᑦ?  

 

ᐃᓚᖓ 3: ᐱᖁᑏᑦ ᖁᔭᓈᖅᑐᐃᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ, $519,892. ᐊᖏᖅᐱᓯᐅᒃ? 

 

ᖁᔭᓈᖅᑕᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ $519,892.00 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 1-ᒧᐊᕐᓗᓯ. ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᒪᒃᐱᒐᖅ ᐱᖓᔪᖔᕐᓗᓯ.  

 

ᐃᓚᖓ 4: ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐱᖁᑎᒋᔭᐅᔪᑦ ᑎᑎᖅᓯᒪᔪᑦ, 99 ᑕᖏᓖᑦ ᐱᖁᑏᑦ $616,184.  

 

ᐊᐱᖅᑯᑎᓅᓚᐅᖏᓂᕐᓂ, ᐅᖃᐅᓯᒃᓴᖃᕋᒪ. 

 

ᑖᒃᑯᐊ ᐸᐃᑉᐹᑦ ᑎᑎᕋᖅᓯᒪᔪᓂ ᑖᒃᑯᐊ ᐱᓪᓗᒋᑦ, ᐊᔾᔨᒌᓚᐅᖏᒻᒪᒋᑦ ᑐᓴᕈᑎᑦᑎᓐᓂ ᐱᖁᔭᒃᓴᒥ. 

 

ᐊᔾᔨᒌᒻᒪᕆᖏᒃᑲᓗᐊᖅᓱᑎᒃ ᑭᓯᐊᓂ ᓯᑕᒪᑦ ᑕᓪᓕᒪᓪᓘᕝᕙ ᐊᔾᔨᒌᖏᐊᕐᔪᓚᐅᖅᑐᑦ ᑮᓇᐅᔭᐃᑦ ᐊᔾᔨᒌᕋᓗᐊᖅᓱᑎᒃ. 

ᐅᔾᔨᑐᕈᑐᐃᓐᓇᖅᓱᒍ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ ᐊᔾᔨᒌᑦᓯᐊᖁᓪᓗᒋᑦ ᓈᓴᐅᑎᖏᑦ. ᑖᒃᑯᐊ ᑐᓴᕋᑦᓴᐃᑦ 

ᐃᓱᒪᓕᐅᕈᑎᒃᓴᒧᑦ ᐊᑐᖃᑦᑕᕋᑦᑕᕆᒍ.  

 

ᐃᒻᒪᖃ ᑕᒻᒪᑐᐃᓐᓇᑐᑦᓴᐅᔪᒥᓂᐅᒐᓗᐊᖅ. ᐃᓕᑕᕆᒍᑦᑎᒍ ᑕᒪᒃᑯᐊ ᓇᓕᐊᓐᓂᕋᐅᑕᐅᖃᑦᑕᑎᓪᓗᒋᑦ.  

 

ᐃᓚᖓ 4: ᐱᖁᑎᑦ ᑎᑎᕋᖅᓯᒪᔪᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ. ᐊᐱᖅᑯᑏᑦ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᑎᓪᓚᑦᑖᑦ ᖁᔭᓈᖅᑕᐅᓂᐅᓴᔪᑦ, ᖃᑦᓰᑦ ᖁᔭᓈᖅᑕᑦ 

ᓴᓂᕋᔭᒻᒦᑉᐸᑦ, ᐃᒡᓗᓕᒻᒥᓗ 99ᖑᔪᓂᑦ ᐱᖁᑎᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 7-ᓘᕝᕙ 8-ᓘᕝᕙ ᓴᓂᕋᔭᕐᒥ ᐱᔪᑦ. 

ᖁᔭᓐᓇᒦᒃ,  ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᒻᒧᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒑᖅ ᓈᓴᐅᑎᓪᓚᑦᑖᒥᒃ ᐱᖃᖅᐱᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’, ᑎᑎᖅᓯᒪᔫᒐᓗᐊᑦ ᑕᒪᒃᑭᑦ ᐃᒡᓗᓕᒃ ᑕᑯᖏᑕᐃᓐᓇᕋᒃᑯ, 

ᐊᑕᐅᓯᕉᖅ, ᐃᒃᓯᕙᐅᑖᖅ. ᐊᑕᐅᓯᓪᓚᑦᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. (ᑐᓵᔨᑎᒎᖏᑦᑐᖅ) ᑖᓐᓇ ᑕᕝᕗᖓᕋᒪ, ᑖᓐᓇ 

ᐅᖁᓕᕆᓂᖅ ᑕᕝᕗᖓᖅᖢᖓᑦᑕᐅᖅ ᐅᖁᓕᕆᓂᖅ ᐱᒻᒪᕆᐅᑎᓚᐅᖅᓯᒪᒐᒃᑯ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓐᓇᖅᐳᑦ, 

ᐳᕙᖏᑦᑎᒍᑦ ᐱᔾᔪᑎᖃᐅᖅᑐᐃᑦ.  

 

ᑕᐃᒪᓕ ᑖᒃᑯᐊ 7ᖑᔪᐃᑦ ᐊᒻᒪ ᐃᒡᓗᓕᒻᒥ ᐊᑕᐅᓯᕐᒥᑦ ᐱᑕᖃᖅᑎᒡᓗᒍ, ᖃᓄᐃᓕᖓᓂᐊᖅᐱᓯ ᑕᐃᒪ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐲᕈᒪᔭᓯ, ᑖᒃᑯᐊᓕ ᑕᐃᒪ ᐅᓇ. ᖃᓄᖅ ᐸᕐᓇᐅᑎᖃᖅᐱᓰ ᑖᒃᑯᓄᖓ ᓄᓇᓖᓐᓄᑦ 

ᒪᕐᕉᓐᓄᑦ ᐅᖃᐅᓯᕆᕋᑖᖅᑕᓐᓄᑦ 7ᖑᖦᖤᕐᒪᑕᒎᖅ ᓴᓂᕋᔭᕐᒥ, ᐊᑕᐅᓯᕐᒥ ᐃᒡᓗᓕᒻᒥᑦ, ᑖᒃᑯᐊᓗ ᒥᒃᖠᒋᐊᖅᐸᑦ, 

ᖃᓄᖅ ᐸᕐᓇᒃᓯᒪᕕᓯᐅᒃ ᓇᒧᖓᕝᕕᑦᓴᖃᙱᑦᑐᒍᑦ. ᖃᓄᖅ ᐸᕐᓇᐅᑎᒋᓯᒪᕕᓯᐅᒃ ᓯᕗᓂᒃᓴᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᓇᓂᓯᒃᑲᓐᓂᕋᒪ. ᐃᓚᖏᓄᑯᐊ 

ᓯᐊᒻᒪᒃᓯᒪᕈᓘᔭᖃᑦᑕᕐᒪᑕ ᓄᓇᓖᑦ ᖃᓄᐃᓕᐅᕐᓂᕆᔭᖏᑦ. ᑕᕝᕙᓂ 10 ᐅᕝᕙᓘᓐᓃᑦ 11ᖑᖅᑰᖅᑐᑦ ᓴᓂᕋᔭᕐᒥ 

ᐅᖁᓕᕆᓂᕐᒧᑦ ᑐᕌᖓᔪᑦ. ᑕᐃᒃᑯᐊ ᒫᓐᓇ ᑮᓇᐅᔭᓂᑦᑕᐅᓯᒪᒻᒪᑕ ᐅᖁᐃᔭᖅᑕᐅᓂᐅᔭᖅᖢᑎᒃ, 

ᐋᖅᑭᑦᓱᖅᑕᐅᓂᐅᔭᖅᖢᑎᒡᓗ. 

 

ᑕᐃᒃᑯᐊ ᐃᓚᖏᑦ ᐃᓄᖃᐃᓐᓇᑎᓪᓗᒍ ᐅᖁᐃᔭᖅᑕᐅᔪᓐᓇᓲᖑᒻᒪᑕ, ᐃᓚᖏᓪᓗ ᑭᓯᐊᓂ ᐊᓂᓚᐅᕐᓗᑎᒃ ᑭᓯᐊᓂ 

ᐋᖅᑭᒋᐊᕆᐊᖃᓲᖑᒻᒪᑕ. ᑕᒪᒃᑯᐊ ᐱᓕᕆᖃᑎᒋᓗᑎᒍ ᐃᒡᓗᓕᕆᔨᒃᑯᑦ ᓄᓇᓕᓐᓂ, ᐋᖅᑭᑦᓱᖅᑕᐅᓂᐊᖅᑐᑦ ᑕᒪᕐᒥᒃ 

ᐊᑕᐅᑦᓯᒃᑰᖏᑦᑐᒃᓴᐅᔪᖅ ᑭᓯᐊᓂ ᓅᑎᑕᐅᖃᑦᑕᕐᓗᑎᒃ, ᓅᕝᕕᑦᓴᐅᔪᓄᑦ ᐊᑐᐃᓐᓇᖅᑕᖃᖃᑦᑕᕐᒪᑕ ᓄᓇᓕᓐᓂ 

ᐃᓚᖏᑦ. 

 

ᒪᕐᕉᓐᓂᒃ ᐱᖓᓱᓂᑦ ᓅᕝᕕᐅᓚᐅᐱᓪᓚᖃᑦᑕᕐᓂᐊᖅᑎᖅᑐᓂᑦ ᐃᒡᓗ ᐅᖁᐃᔭᖅᑕᐅᓂᖓᓂ ᐅᕝᕙᓘᓐᓃᑦ 

ᐋᖅᑭᑦᓱᖅᑕᐅᓂᖓᓂ. ᑕᐃᒪᓐᓇ ᓂᑭᑦᑖᕐᓗᑎᒃ ᐱᓕᕆᐊᖑᓗᑎᒃ ᓴᓇᔭᐅᓂᐅᔭᖅᑐᑦ ᑕᐃᑲᓂ ᓄᓇᓕᒻᒥ 

ᐅᖃᐅᓯᕆᔭᖓᓂᑦ ᑲᑎᒪᔨᐅᖃᑎᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᑕᕝᕙ 7-ᖑᑦᑕᕋᒥᒃ ᓴᓂᕋᔭᕐᒥ, ᐊᒻᒪᓗ 

ᓈᓴᐅᑎᒥᑦ ᑕᑯᒃᑲᓐᓂᑲᐃᓐᓇᕐᓂᕋᕋᕕᑦ ᑕᒪᑐᒧᖔᓕᖓᔪᒥᑦ. 7ᖑᔫᒐᓗᐊᓪᓖ, 11ᖑᓗᑎᒃ ᐃᒡᓗᓕᒻᒥ? 

ᑐᓴᖅᑎᑕᐅᑦᓯᐊᕐᓚᖓ. ᖁᔭᓐᓇᒦᒃ,  ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 7, 11. ᒪᕐᕈᑲᓐᓃᓐᓂᒃ ᑕᑯᓵᕐᒥᒐᒪ. ᑕᒫᓂ ᐊᕐᕕᓂᓕᐅᓗᐊᖅᑐᑦ 

ᒪᑉᐱᒐᐃᑦ. 11-ᖑᓗᐊᖅᑐᓪᓕ ᓴᓂᕋᔭᒻᒥ, ᒪᕐᕉᓪᓗᑎᒃ ᐃᒡᓗᓕᒻᒥ. ᑖᒃᑯᐊ ᓈᓴᐅᑎᓪᓚᑦᑖᖅᐳᑦ. 

 

ᐃᒃᓯᕙᐅᑖᖅ, ᖁᔭᓕᕗᖓ ᑭᐅᔅᓵᓕᒋᐊᖃᕐᓂᕗᓪᓗ ᑖᒃᑯᐊ ᒪᑉᐱᒐᑦ 7-ᖑᔪᑦ ᕿᒥᕐᕈᒋᐊᖃᖅᑎᓪᓗᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 99 ᐃᒡᓗᐃᑦ, ᑖᒃᑯᐊ ᓱᖁᓯᙱᑦᑐᑦ, ᓴᓂᕋᔭᖅ 11, 7-

ᖑᖅᑲᐅᔫᒐᓗᐊᑦ, 11-ᖑᓕᕐᓂᕋᒥᒃ. ᐅᖃᐅᑎᔭᐅᓚᖓ 99-ᖑᔪᓪᓕ ᑲᑎᑦᑐᒋᑦ ᓱᓕᓪᓚᑦᑖᕐᒪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’, ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓅᓚᐅᙱᓂᓐᓂ ᐊᑎᕐᒧᑦ, ᐃᓕᑕᕆᔪᒪᓪᓗᒍ ᓯᕿᙳᔭᖅ, 

ᐅᐃᒍᓯᒪᙱᒻᒪᑦ ᐃᑲᕐᕋᕗᑦ, ᑭᓯᐊᓂ ᒪᓕᒋᐊᓕᒃ 6(2) ᑭᖑᓪᓕᖅᐹᖓᓃᓪᓚᑦᑖᕋᑦᑕ, ᑕᕝᕙᓃᓐᓂᐊᖅᑐᒍᑦ 

ᐱᐊᓂᑦᑕᐅᒐᓱᓐᓂᓕᒫᖓᓂ. ᒥᔅ ᕿᓕᖅᑎ. 

 

ᕿᓕᖅᑎ: ᑕᐃᒪ? ᖁᔭᓐᓇᒦᒃ. ᓱᒃᑲᓕᒋᐊᕐᓗᖓ ᐊᐱᖅᑯᑎᒋᓚᒍ ᑖᒃᑯᐊ ᐅᖁᖃᑦᑕᖅᑐᐃᑦ.  

 

ᑕᒪᓐᓇᐅᑎᓪᓗᒍ ᑕᐃᒪᓕ, ᒪᒥᐊᖅᑳᕐᓗᖓ, ᐅᕙᖓ ᐊᓪᓚᕝᕕᖓᓂ ᐊᕐᕌᒍᑕᒫᖅ, ᐊᕐᕌᒍᑦ ᑎᓴᒪᑦ ᑕᕝᕙᓃᒃᑲᒪ 

ᐊᕐᕌᒍᑕᒫᖅ ᐊᕙᓗᒥᐅᑕᕆᙱᓇᒃᑭᑦ ᐊᓪᓚᕝᕕᓐᓂ. ᑕᒪᒃᑯᐊ ᐊᑭᖏᑦ ᐃᓱᒪᒋᔪᓐᓇᐃᖅᑕᐅᖁᔭᐅᔪᐃᑦ ᓴᖅᑭᖃᑕᖅᑐᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᒪᐃᓕᖓᙱᓐᓂᑯᓐᓄᑦ ᓵᒥᐅᑕᕆᕙᙱᓇᒃᑭᑦ.  

 

ᐊᐱᖅᑯᑎᒋᔪᒪᕋ ᑖᓐᓇ ᒫᓐᓇᐅᔪᖅ ᓴᖅᑭᑕᓯ. ᐊᖏᓂᖅᐹᖑᕙ, ᒥᑭᓪᓕᕙᓪᓕᐊᕙ, ᑕᐃᒫᔅᓴᐃᓐᓇᓕᒻᒪᖔᕐᓘᓐᓃᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑕᐃᒪᓐᓇᑦᓴᐃᓐᓇᐅᔮᖅᑐᖅ 

ᐋᖅᑭᑉᐸᓪᓕᐊᔪᓪᓗ ᐅᖁᒃᐸᓪᓕᐊᔪᓪᓗ ᐊᔾᔨᒌᐸᓗᒻᒥᒃ ᐊᕐᕌᒍᑕᒫᑦ ᑖᒃᑯᐊ ᐱᓕᕆᐊᖑᖃᑦᑕᖅᑐᑦ. 

ᑮᓇᐅᔭᓂᒃᑕᐅᓂᖓ ᑖᓐᓇᐅᑎᓪᓗᒍ, ᐊᓯᔾᔨᖅᐸᓪᓕᐊᙱᑎᓪᓗᒍ ᑕᐃᒪᓐᓇᒐᓚᐃᓐᓇᖅ ᐊᕐᕌᒍᑕᒫᖅ ᐊᔾᔨᒌᓂᒃ 

ᓴᓗᒻᒪᖅᓴᐃᕙᓪᓕᐊᓂᖃᖃᑦᑕᖅᑐᒍᑦ ᐅᖁᕐᒥᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 99-ᖑᔪᑦ ᐱᖁᑎᓪᓚᑦᑖᖑᔪᑦ ᑖᒃᑯᐊ ᑰᒑᕐᔪᒻᒥᑦ, ᑐᑭᓯᒍᒪᕗᖓ 

ᖃᑦᓯᑦ ᐅᖁᖅᓯᒪᕙ, ᐊᓯᖏᓐᓂᓗ ᓲᕐᓗ ᑕᓗᕐᔪᐊᕐᒥᑦ, ᑕᐃᒪᓐᓇᑦᑕᐅᖅ ᑐᑭᓯᒍᒪᒋᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᑕᒪᐅᔪᖅᑐᑦ ᑰᒑᕐᔪᒻᒥ ᑕᐃᒪᓐᓇᐅᖅᑰᖅᑐᑦ, 

ᐊᒻᒪ ᑕᓗᕐᔪᐊᕐᒥ. ᑕᓗᕐᔪᐊᕐᒧᑦ ᑕᑯᙱᓐᓇᒪ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒪ ᐊᐃᑉᐹ ᖃᖓ ᑖᓐᓇ ᕿᒥᕐᕈᔭᐅᓚᐅᖅᐸ ᑖᒃᑯᐊ 99-

ᖑᔪᑦ ᐱᖁᑏᑦ ᐃᒡᓗᐃᑦ ᐱᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᕿᒥᕐᕈᔭᐅᓯᒪᓲᖑᔪᑦ ᐊᕐᕌᒍᑕᒫᑦ. 

ᑮᓇᐅᔭᖅ ᐱᓪᓗᒍ, ᐃᓚᖏᑦ ᕿᓚᒥᐅᓂᖅᓴᖅ ᑲᒪᒋᔭᐅᓲᖑᔪᑦ, ᑭᓯᐊᓂ ᐊᕐᕌᒎᑉ ᐃᓗᐊᓂ ᕿᒥᕐᕈᔭᐅᔅᓴᐃᓇᖅᐸᑦᑐᑦ 

ᓄᓇᓖᑦ ᐃᓪᓗᓕᕆᔨᒃᑯᖏᓐᓄᑦ ᓴᓇᔨᖁᑎᖏᓐᓄᑦ, ᐊᒻᒪᓗ ᖃᑦᑎᐅᓂᖏᑦ ᓇᒥ ᐅᖁᔭᐃᑦᓴᕆᐊᖃᕐᒪᖔᑕ. 

ᑮᓇᐅᔭᖃᑦᑕᕌᖓᓪᓗ, ᓄᓇᓕᒻᒥ ᖃᓄᐃᒍᑎᐅᔪᓂᑦ ᐋᖅᑭᒋᐊᖅᓯᕙᓪᓕᐊᓯᓲᖑᔪᑦ. ᑭᓯᐊᓂ ᐃᓪᓗ 

ᐊᑐᖅᑕᐅᔪᓐᓇᕐᓂᓕᒫᖓᓂᒃ ᑕᐃᒪᐃᓕᐅᖅᑕᐅᖏᓐᓇᓲᖑᔪᑦ ᕿᒥᕐᕈᔭᐅᖏᓐᓇᓲᖒᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᐅᖃᕐᒪᑦ ᐊᕐᕌᒍᑕᒫᒡᒎᖅ, ᐊᓯᖏᓪᓕ ᕿᒥᕐᕈᔭᐅᙱᑦᑐᑦ, 

ᕿᒥᕐᕈᓂᖃᓛᖅᑲᖅᑲᐃ ᒫᓐᓇᐅᔾᔫᒥᔪᖅ? ᓂᕈᐊᖅᑎᖁᑎᒋᔭᓐᓄᑦ ᐊᐱᖅᑯᑕᐅᔪᒻᒪᑦ, ᓂᕈᐊᖅᑎᖁᑎᒃᑲ ᐱᓪᓗᒋᑦ. 

ᖃᖓ ᕿᒥᕐᕈᓂᖃᓛᖅᑲᑦ ᐱᐊᓂᑦᑕᐅᓗᓂ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᐊᓂᑦᑕᐅᓯᒪᔪᑦ ᐱᐊᓂᑦᑕᐅᓲᖑᔪᑦ 

ᐅᓐᓂᕐᓗᑦᑐᖃᕈᓂ ᐊᑐᖅᑐᐊᖅᑐᒥᒃ, ᐅᕝᕙᓗ ᓴᓇᔩᑦ ᐃᓪᓗᒥ ᓴᓇᒋᐊᖅᑐᖅᓯᒪᔪᑦ ᐅᖁᕐᒥᑦ ᖃᐅᔨᒍᓂ, 

ᓴᓇᒋᐊᓕᓪᓘᕝᕙ. ᑲᒪᒋᔭᐅᖏᓐᓇᖅᑐᑦ.  

 

ᓲᕐᓗ ᓯᑎᐱᕆ 23-ᒥ ᐅᑯᐊ ᐃᓪᓗᐃᑦ ᕿᒥᕐᕈᓂᐊᖅᐸᕗᑦ. ᒥᐊᓂᖅᓯᔾᔪᑎᐅᓯᓐᓇᕐᒪᓪᓕ ᐃᓪᓗᓂᑦ 

ᑲᒪᒋᔭᐅᕙᑦᑎᓪᓗᒋᑦ ᓄᓇᕗᒻᒥ. ᑕᒪᒃᑭᑦ ᓲᕐᓕ ᐃᖅᑲᓇᐃᔭᖅᑏᑦ ᐅᓂᒃᑳᓕᐅᓲᖑᒥᒻᒪᑕ. ᑕᑯᒍᑎᒃ, ᓲᕐᓗ, ᐃᒥᕐᒥᒃ 

ᑯᕕᔪᖃᖃᑦᑕᕈᓂ, ᐃᒻᒪᖄ ᐅᖁᖅᐸᓪᓕᐊᓯᒐᔭᕐᒪᑦ ᓇᑎᕐᒥ ᐅᓂᒃᑳᓕᐅᖅᑕᐅᓗᓂ. ᖃᖓᒃᑯᑦ ᐱᒋᐊᕐᕕᖃᕐᓂᐊᖅᐸᑦ 

ᐃᓱᓕᓐᓂᐊᖅᐸᑦ ᑕᐃᒪᐃᑉᐸᖏᑦᑐᑦ. ᐊᕐᕌᒍᒥ ᖃᐅᔨᔭᐅᕙᓪᓕᐊᓂᖏᑦ ᒪᓕᑦᑐᒋᑦ ᐱᕙᑦᑐᑦ.  

 

ᐊᑕᐅᓯᐅᕙ ᒪᕐᕉᓪᓘᓐᓃᒃ ᓄᓇᓕᖁᑎᓐᓂ, ᐃᒻᒪᖄ ᐊᑕᐅᓯᑐᐊᖅ ᒪᕐᕉᓪᓘᕝᕙ ᐅᖁᓖᑦ. ᐃᒻᒪᖄ 

ᐱᑕᖃᕐᓂᖅᓴᐅᔪᔅᓴᐅᔫᒐᓗᐊᖅ, ᐃᒻᒪᖄ ᐊᕐᕌᒎᑉ ᓯᕗᓂᐊᓂ ᑲᒪᒋᔭᐅᓚᐅᖅᓯᒪᓐᓂᕋᓗᐊᖅᓱᓂᖃᐃ ᐅᕝᕙᓗ 

ᐊᒡᒋᖅᑐᓂ ᑕᖅᑭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 4. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᖃᐅᔨᒪᒐᒥᒃ, ᐅᑭᐅᖑᔪᔪᖅ ᑖᒃᑯᐊ ᖁᓖᑦ ᑲᑎᙶᖅᑐᑦ, 

ᐃᓪᓘᑉ ᖁᓛ ᐊᓄᕆᒧᑦ ᑎᑦᑕᐅᔪᒻᒪᑦ. ᐃᓚᖏᑦ ᑎᑎᖅᑕᐅᓯᒪᓛᖅᑲᑦ ᖁᔭᓈᖅᑕᐅᓛᕐᓂᐊᕐᓗᑎᑦ? 

ᖃᓄᐃᓕᖓᓕᖅᑑᒐᓗᐊᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᔅᓯᕙᐅᑖᖅ, ᑖᓐᓇ ᐃᓪᓗ ᑕᕝᕙᓃᙱᒃᑯᓂ ᖁᔭᓈᖅᑕᐅᒋᐊᓕᓐᓂᒃ, 

ᑭᖑᓪᓕᕐᒥᒃ ᓴᖅᑭᕋᔭᖅᑐᖅᒻ ᑕᐃᓐᓇ ᐃᓪᓗ ᓱᕋᐃᔭᖅᑕᐅᒍᒫᕐᓂᐊᖅᓯᒪᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 4, ᖁᔭᓈᖅᑕᐅᔪᑦ ᐱᖁᑎᓄᑦ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, 

$616,184. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᓕᕐᒥᑕ 1. ᓈᓴᐅᑎᓕᒃ 4, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᐱᖁᔭᔅᓴᖅ 84 ᐃᓘᓐᓇᖓᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᑲᑎᒪᔩᑦ ᐊᖏᖅᑲᑦ ᐱᖁᔭᔅᓴᖅ 84 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᕙ 

ᐅᓪᓗᒥ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᒍᑎᔅᓴᓂ ᐅᖃᐅᓯᔅᓴᖃᖅᑮᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᔭᒃᑲ 

ᑭᐅᔭᖅᑐᖅᓯᒪᔪᖁᑎᒋᖅᑲᐅᔭᒃᑲ ᐊᒻᒪᓗ ᐊᔅᓱᕈᖅᑐᑎᑦ ᐱᓕᕆᓯᒪᒻᒪᑕ ᑖᒃᑯᓂᖓ ᑎᑎᕋᖅᓯᒪᔪᓂᒃ 

ᐊᑐᐃᓐᓇᕈᖅᓴᐃᓪᓗᑎᒃ. ᖁᔭᓐᓇᒦᕌᓗᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕆᐊᖅᑐᖅᓯᒪᔪᐃᑦ ᐊᓂᒍᓐᓇᖅᓯᔪᐃᑦ. ᐊᒻᒪ ᓂᑯᕕᙳᓱᓕᕋᒪ 

ᐱᕙᓪᓕᐊᓂᕆᓯᒪᔭᑦᑎᓄᑦ ᐅᓂᒃᑳᕐᓗᖓ ᐅᖃᖅᑎᒧᑦ. 

 

>>ᑲᑎᒪᔨᕋᓛᑦ ᓄᖅᑲᖅᑐᑦ ᐊᒻᒪᓗ ᐃᒡᓗᒥ ᑲᑎᒪᓂᖅ ᐱᒋᐊᖅᑐᖅ 18:06-ᒥ 

 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 20, ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

Hᐃᒃᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᐱᖁᔭᔅᓴᖅ 76, 78, 

ᐊᒻᒪ 84 ᐊᒻᒪᓗ ᐅᓂᒃᑳᕈᒪᔪᒍᑦ 76 ᐊᒻᒪᓗ 84 ᐱᖓᔪᐊᓂ ᐅᖃᓕᒫᖅᑕᐅᑦᑕᐅᑎᒋᔪᓐᓇᖅᓯᒻᒪᑕ; ᐊᒻᒪ ᐱᖁᔭᔅᓴᖅ 

78 ᐱᖓᔪᐊᓂ ᐅᖃᓕᒫᖅᑕᐅᒍᓐᓇᖅᓯᒻᒥᔪᖅ ᐋᖅᑭᒐᐃᖅᑕᐅᓯᒪᓪᓗᓂ, ᐊᒻᒪ ᑕᓪᓕᒪᑦ ᐱᖁᔨᕗᖔᕈᑏᑦ 

ᓈᒻᒪᒋᔭᐅᖅᑲᐅᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐊᐃᑉᐱᖅᑕᐅᕚ? ᒥᔅᑕ ᓚᐃᑦᓯᑑᓐ.  

 

ᓈᓴᐅᑎᓕᒃ 21, ᐱᖓᔪᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᒥᓂᔅᑕᒋᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᐱᖅᑯᓯᓕᕆᔨᒃᑯᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 76 - ᒪᓕᒐᖅ ᐋᖅᑭᒋᐊᕆᔪᖅ ᓄᓇᕘᑉ ᐃᓕᓴᕆᓯᒪᔭᖏᓄᑦ ᐅᖃᐅᓰᑦ ᒪᓕᒐᖓᓄᑦ ᐊᒻᒪᓗ 

ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᑦᑑᑦᑎᐊᕐᒧᑦ ᐱᖁᔭᔅᓴᖅ 76, ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᑦᑎᔾᔪᑎᐅᔪᒥᒃ 

ᐋᖅᑭᓯᐊᖅᓯᔾᔪᑎᐅᔪᖅ ᐊᒻᒪ ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ ᑖᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᔅᓴᖅᑐᐃᖅ? ᓈᒻᒪᔅᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ 

ᐱᖁᔭᔅᓴᖅ 76 ᐱᖓᔪᐊᓐᓂ ᐅᖃᓕᒫᖅᑕᐅᕗᖅ, ᐊᒻᒪ ᐱᙳᖅᑎᑕᐅᔪᓐᓇᖅᓯᔪᖅ.  

 

ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ.  

ᒪᓕᒐᒃᓴᖅ 78 - ᒪᓕᒐᖅ ᐋᖅᑭᒋᐊᕆᔪᖅ ᓄᓇᕘᑉ ᐊᑑᑎᓛᖏᓄᑦ ᑭᒡᓕᓯᓂᐊᕆᔭᐅᓲᓄᑦ ᒪᓕᒐᖅ  - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᑦᑑᑦᑎᐊᑉ ᒪᓕᒐᓕᐅᖅᑎᖓᓄᑦ, ᐱᖁᔭᔅᓴᖅ 78 ᐋᖅᑭᒋᐊᖅᑕᐅᓯᒪᓪᓗᓂ, ᐋᖅᑭᒋᐊᖅᓯᔾᔪᑕᐅᔪᖅ 

ᑭᓪᓕᓯᓂᐊᕐᓂᕐᒧᑦ ᐱᖁᔭᔅᓴᖅ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ 

ᐱᖁᔭᔅᓴᖅ 78 ᐱᖓᔪᐊᓂ ᐅᖃᓕᒫᖅᑕᐅᕗᑦ ᐊᒻᒪ ᐱᙳᖅᑎᑕᐅᔪᓐᓇᖅᓯᔪᖅ.  

 

ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 84 - ᐲᖅᑕᐅᓂᖏᑦ ᐸᐃᑉᐹᒃᑯᑦ ᐱᖁᑎᕕᓂᑐᖃᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐸᓐᓂᖅᑑᕐᒧᑦ, ᐱᖁᔭᔅᓴᖅ 84, ᐱᖁᑎᒥᓂᕐᓂᑦ ᐲᔭᐅᔾᔪᑎᒃ ᐱᖁᔭᕐᔪᐊᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᕗᖅ 

ᐊᒻᒪ ᐱᖁᔭᔅᓴᖅ 84 ᐱᖓᔪᐊᓐᓂ ᐅᖃᓕᒫᖅᑕᐅᕗᖅ ᐱᙳᖅᑎᑕᐅᒍᓐᓇᖅᓯᓪᓗᓂᓗ.  

 

ᓈᓴᐅᑎᓕᒃ 22, ᑲᑎᒪᔾᔪᑎᔅᓴᑦ. ᐊᓪᓚᑦᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᓕᒫᑦ 10:30 ᐅᓪᓛᒃᑯᑦ ᑲᑎᒪᓛᖅᑐᐃᑦ.  

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 18, 2025 1:30-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᐱᖓᑦᓯᖅ, ᓯᑎᐱᕆ 17, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: (ᑐᓵᔨᑎᒍᑦ): ᐅᓇ ᑲᑎᒪᕐᔪᐊᕐᕕᑦ ᒪᑐᓯᒪᓂᐊᓕᕐᒥᑦ ᕿᑎᖅᑰᑎᕈᕋᓱᐊᕐᓂᖓᓂ, ᓯᑎᐱᕆ 18, 1:30-ᒥ 

ᐅᓐᓄᓴᒃᑯᑦ. ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖅᑐᖅ 18:11-ᒧᐊᖅᑎᓪᓗᒍ



 

 

ᐅᐃᒍᖓ ᐃ 

  



 

 

 

 

                     

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 
                              Assemblée législative du Nunavut 

 

 

ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᒻᒧᑦ 
 
 
ᐊᐱᕆᔪᖅ: ᒪᓕᒐᓕᐅᖅᑎ ᓴᒻᒧᖅᑐᖅ 

 

ᐊᐱᕆᔭᖅ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒪᒍᓚ ᓇᑲᓱᒃ 

 

ᓈᓴᐅᑖ: 1353-6(2) 

 

ᐅᓪᓗᖓ: ᓯᑎᐱᕆ 9, 2025 

 

ᐱᔾᔪᑎᓕᒃ: ᐃᖅᑲᓇᐃᔭᐃᓐᓇᖅᑐᒥᒃ ᐃᓄᓕᕆᔨᖃᕐᓂᖅ ᐃᒡᓗᓕᒑᕐᔪᒻᒥ 
 

 

 

ᐊᐱᖅᑯᑦ 1: ᑭᒡᒐᑐᖅᑕᒃᑲ ᐃᒡᓗᓕᒑᕐᔪᒻᒥ ᑎᓕᓯᓯᒪᒻᒪᑕ ᐅᕙᓐᓂᒃ ᑲᒪᒋᔭᐅᖁᓪᓗᒍ 

ᐱᑕᖃᕆᐊᖃᓪᓚᕆᓐᓂᖓᓂᒃ ᐃᖅᑲᓇᐃᔭᐃᓐᓇᖅᑐᒥᒃ ᐃᓄᓕᕆᔨᖃᕆᖃᕐᓂᖏᓐᓂᒃ ᓄᓇᖓᓐᓂ. 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎ ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ, ᒥᓂᔅᑕᓗ 

ᓇᓗᓇᐃᖅᓯᖃᑦᑕᐃᓐᓇᖅᓯᒪᓪᓗᓂ ᐃᓄᓕᕆᔨᖃᕐᓂᖓᓂᒃ ᓄᓇᖓᓐᓂ. ᑭᓯᐊᓂᓕ, 

ᐃᒡᓗᓕᒑᕐᔪᒻᒥᐅᓄᑦ ᐅᖃᐅᔾᔭᐅᖃᑦᑕᕋᒪ ᐃᖅᑲᓇᐃᔭᐃᓐᓇᖅᑐᒥᒃ ᐃᓄᓕᕆᔨᖃᖏᓐᓂᖏᓐᓂᒃ. 

 

ᒥᓂᔅᑕ ᑐᑭᓯᓇᖅᑐᒥᒃ ᓇᓗᓇᐃᖅᓯᒍᓐᓇᖅᑳ ᒫᓐᓇᐅᔪᖅ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐃᓄᓕᕆᔨᒥᒃ, 

ᐊᕐᕌᒎᓐᓂᒃ ᒪᕐᕉᓐᓂᒃ. 

 

ᑭᐅᔾᔪᑦ: 

ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ, ᐃᓄᓕᕆᔨᒃᑯᑦ ᐊᑦᓱᕉᑎᖃᖅᓯᒪᔪᑦ ᐃᓄᓕᕆᔨᖃᖅᑎᑦᓯᓂᕐᒧᑦ 

ᐃᒡᓗᓕᒑᕐᔪᒻᒥ. ᓄᓇᓕᓐᓂ ᐃᓄᓕᕆᔨᒧᑦ ᐃᖅᑲᓇᐃᔮᖅ ᐃᓐᓄᑦᑕᐅᓯᒪᔪᖅ ᓄᑦᑎᖅᑎᑦᓯᓯᒪᓂᒃᑯᑦ 

ᐃᖅᑲᓇᐃᔭᖅᑎᒥᒃ ᐃᐳᕈ 1, 2025-ᒧᓄᑦ.  

 

ᑕᐃᒪᖓᓂᒃ, ᐃᖅᑲᓇᐃᔮᖅ ᐃᓐᓄᑦᑕᐅᓚᐅᖅᓯᒪᖏᑦᑐᖅ. ᑲᔪᓯᑦᓯᐊᖏᓐᓇᖁᓪᓗᒋᑦ ᐱᔨᑦᓯᕋᐅᑏᑦ, 

ᐃᒡᓗᓕᒑᕐᔪᒻᒥᐅᑦ ᐃᑲᔪᖅᑕᐅᖃᑦᑕᖅᑐᑦ ᓄᓇᓕᓐᓃᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᓇᐅᔮᓂ, 

ᑎᑭᑎᑕᐅᕙᑦᑐᑎᒃ ᐃᖅᑲᓇᐃᔭᖅᑎᑕᐅᒋᐊᖅᑐᖅᑐᑦ ᐊᔪᕐᓇᖏᒐᐃᒻᒪᑦ. ᑕᒪᓐᓇ ᐋᖅᑭᐅᒪᓂᖓ 

ᓈᒻᒪᖏᒃᑲᓗᐊᖅᑎᓪᓗᒍ, ᐱᔾᔪᑎᓕᒃ ᐊᑦᓱᕉᑎᖃᕐᓂᑎᓐᓄᑦ ᐱᔨᑦᓯᕋᐅᑎᖃᐃᓐᓇᖅᑎᑦᓯᓂᕐᒧᑦ 

ᐃᖅᑲᓇᐃᔭᖅᑎᖃᖏᒃᑲᓗᐊᖅᑎᓪᓗᒋᑦ ᐊᑦᓱᕈᕐᓇᕋᓗᐊᖅᑎᓪᓗᒍ ᐋᖅᑭᐅᒪᓂᖓ. 

 



 

 

ᐊᐱᖅᑯᑦ 2: ᒥᓂᔅᑕ ᐊᖏᖃᑎᖃᖅᑳ ᐅᕙᓐᓂᒃ ᐱᒻᒪᕆᐅᓂᖓᓂᒃ ᓄᓇᓕᓐᓂᒥᐅᑦ ᓄᓇᓕᓐᓃᑦᑐᒥᒃ 

ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐱᔨᑦᓯᕋᐅᑎᓂᒃ ᓄᓇᓕᓐᓂ ᐃᓄᓕᕆᔨᓂᒃ, ᓇᓗᓇᐃᖅᓯᓗᓂᓗ ᓱᒻᒪᑦ 

ᑕᐃᒪᐃᖏᒻᒪᖔᖅ ᐃᒡᓗᓕᒐᕐᔪᒻᒥ? 

 

ᑭᐅᔾᔪᑦ: 

ᐄ, ᐊᖏᖃᑎᒋᑦᓯᐊᖅᑕᕋ ᑕᑯᔪᓐᓇᖅᑕᖏᓐᓂᒃ ᐊᑐᐃᓐᓇᖃᕐᓂᖅ ᓄᓇᓕᓐᓂ ᐃᓄᓕᕆᔨᓂᒃ 

ᐱᒻᒪᕆᐅᓂᖓᓂᒃ ᐊᑑᑎᖃᑦᓯᐊᖁᓪᓗᒋᑦ ᐃᓕᖅᑯᓯᑦᑎᓄᓪᓗ ᑐᕌᖓᓂᖃᖁᓪᓗᒋᑦ ᐱᔨᑦᓯᕋᐅᓯᖏᑦ. 

ᐱᓕᕆᕕᑦᑎᓐᓂ ᖃᐅᔨᒪᔪᑦ ᐱᒻᒪᕆᐅᓂᖓᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᓄᓇᓕᓐᓂ 

ᓱᓕᔪᕆᔭᐅᓕᖅᓯᒪᖁᓪᓗᒋᑦ ᑲᒪᒋᔭᖃᕈᓐᓇᖁᓪᓗᒋᓪᓗ ᐱᔭᕆᐊᓕᖏᓐᓂᒃ ᕿᓚᒥᐅᔪᒃᑯᑦ.  

 

ᐅᒡᒍᕐᓇᖅᑐᖅ, ᐃᒡᓗᓕᒑᕐᔪᒻᒥ ᐊᑦᓱᕈᕐᓇᖅᑐᒃᑰᕈᑎᖃᕐᖓᑕ ᐊᑐᐃᓐᓇᖃᕐᓂᕐᒧᑦ ᐃᖅᑲᓇᐃᔭᖅᑎᓄᑦ 

ᐃᓪᓗᑦᓴᖃᖏᓂᕐᒧᑦ ᐊᓪᓚᕝᕕᒻᒥᓪᓗ ᐃᓂᑦᓴᖃᖏᓐᓂᖓᓄᑦ, ᐱᑕᖃᕆᐊᖃᓪᓚᕆᒻᒪᑕ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᓂᕐᒧᓪᓗ. ᐱᓕᕆᖃᑎᒌᓐᓇᖅᑕᕗᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂᓗ ᒐᕙᒪᓕᕆᔨᒃᑯᑦ ᐋᖅᑭᑦᑕᐅᖁᓪᓗᒋᑦ ᑕᒪᒃᑯᐊ 

ᐃᓂᑦᓴᖃᖅᑎᑦᓯᓂᕐᒧᑦ ᐊᕝᕕᐊᕈᑎᐅᔪᑦ.  

 

ᒫᓐᓇᑲᐃᓐᓇᕐᓕ, ᐃᑲᔪᖅᓱᐃᔪᒍᑦ ᓄᓇᓕᓐᓃᖏᑦᑐᓂᒃ ᐱᔨᑦᓯᕋᖅᑎᑦᓯᓂᕐᒧᑦ 

ᐃᖅᑲᓇᐃᔭᕆᐊᖅᑐᕐᑐᓂᓪᓗ ᑎᑭᑎᑦᓯᑲᐃᓐᓇᖃᑦᑕᓂᒃᑯᑦ, ᐃᓚᒋᔭᐅᓪᓗᓂ ᑎᑭᓯᒪᔪᖃᕋᑖᓚᐅᕐᓂᖓ 

ᓄᓇᓕᓐᓂ ᐃᓄᓕᕆᔨᒥᒃ ᓯᑎᐱᕆ 2-5, 2025. 

 

ᐊᐱᖅᑯᑦ 3: ᐅᓪᓗᒥ, ᒥᓂᔅᑕ ᐊᖏᖅᓯᒪᒍᓐᓇᖅᑲ ᐅᕙᓐᓄᑦ ᐃᒡᓗᓕᒑᕐᔪᒻᒥ ᐃᖅᑲᓇᐃᔭᐃᓐᓇᖅᑐᒥᒃ 

ᓄᓇᓕᓐᓃᑦᑐᒥᒃ ᐃᓄᓕᕆᔨᑖᓛᕐᓂᖏᓐᓂᒃ ᒥᓂᔅᑕᐅᓂᖓ ᐃᓱᓕᓚᐅᖏᓐᓂᖓᓂ? 

 

ᑭᐅᔾᔪᑦ: 

ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ ᓇᓗᓇᐃᖅᓯᓯᒪᓂᕐᒧᑦ ᐃᒡᓗᓕᒑᕐᔪᒻᒥ ᐱᑕᖃᐃᓐᓇᖅᑐᒥᒃ 

ᑕᑎᒋᔭᑦᓴᐅᑦᓯᐊᖅᑐᒥᓪᓗ ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐃᓄᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 

ᓇᓗᓇᐃᖅᓯᓪᓚᑦᑖᕈᓐᓇᖏᒃᑲᓗᐊᖅᑐᖓ ᐋᖅᑭᑦᑕᐅᓚᐅᖏᓐᓂᖓᓂ ᐱᑕᖃᕆᐊᖃᓪᓚᕆᑦᑐᑦ 

ᐃᓪᓗᓕᕆᓂᕐᒧᑦ ᐊᓪᓚᕝᕕᒻᒥᓪᓗ ᐃᓂᑦᓴᖃᖅᑎᑦᓯᓂᕐᒧᑦ, ᓇᓗᓇᐃᕐᕕᒋᒍᓐᓇᖅᑕᒋᑦ 

ᐱᓕᕆᖃᑎᖃᐃᓐᓇᕋᑦᑕ ᑲᑐᔾᔨᖃᑎᑦᑎᓐᓂᒃ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐊᕝᕕᐊᕈᑎᐅᔪᑦ.  

 

ᑐᕌᒐᖃᖅᑐᒍᑦ ᐃᖅᑲᓇᐃᔭᐃᓐᓇᖅᑐᒥᒃ, ᓄᓇᓕᓐᓃᑦᑐᒥᒃ ᐃᓄᓕᕆᔨᖃᖅᑎᑦᓯᓂᕐᒧᑦ ᐃᒡᓗᓕᒑᕐᔪᒻᒥ 

ᐃᓂᒋᒋᐊᖃᓪᓚᕆᑦᑕᖏᑦ ᐊᑐᐃᓐᓇᐅᓕᕐᓂᖅᑲᑕ. ᐱᓕᕆᕕᑦᑎᓐᓂ ᐊᑦᓱᕉᑎᖃᐃᓐᓇᖅᑐᑦ 

ᐱᔨᑦᓯᕋᕐᓂᕐᒧᑦ ᐃᒡᓗᓕᒑᕐᔪᒻᒥᐅᓄᑦ ᓯᕗᓪᓕᐅᑎᓯᒪᐃᓐᓇᕐᓂᐊᖅᑐᑎᒍᓗ ᐃᓱᒫᓘᑎᐅᔪᖅ 

ᓂᕈᐊᖅᑕᐅᓯᒪᓂᑦᑎᓐᓂ. 
 

 


